
رووداو – سلێمانی 
دوای دەنگدان لەسەر پەیڕەوی ناوخۆ و هەڵبژاردنی هاوسەرۆكەكان، ئەنجوومەنی سەركردایەتیی یەكێتی بەنیازە ئەم هەفتەیە قسە 

لەسەر دەسەڵاتەكانی ئەنجوومەنی باڵای سیاسی و بەرژەوەندیی یەكێتی بكات.
فەرید ئەسەســەرد، ئەندامی ئەنجوومەنی ســەركردایەتیی یەكێتیی نیشــتیمانی كوردســتان بە )رووداو(ی راگەیاند لێژنەیەكی 
هاوبــەش لــە نێــوان ئەنجوومەنی باڵای سیاســی و بەرژەوەندیی یەكێتی و ئەنجوومەنی ســەركردایەتیی یەكێتــی پێكهێنراوە، بۆ 

گفتوگۆكردن لەسەر دیاریكردنی دەسەڵاتەكانی ئەنجوومەنە سیاسییەكە. 
لێژنەكەی ئەنجوومەنی ســەركردایەتیی پێكهاتوون لە شــاناز ئیبراهیم ئەحمەد، ســەردار هەركی و لاهوور شــێخ جەنگی، 

لێژنەكەی ئەنجوومەنە سیاسییەكەش پێكدێن لە مەلا بەختیار، دلێری سەید مەجید، حاكم قادر.
ئەسەســەرد دەڵێت: "هەردوو لێژنەكە لەم هەفتەیە دادەنیشــن، پێشــتریش زیاد لە دانیشــتنێك كراوە رەنگە لەم 
دانیشــتنەدا گفتوگــۆی تێبكەوێت، تێڕوانینــی هەردوولا بە وەرەقــە ئامادەكراوە و هــەردوولا وەرەقەكانیان داوەتە 
یەكتر، ئەمجارە بەرچاو روونترن بەرامبەر بە دۆخەكە، پێموایە دەرفەت هەیە بگەینە ســازان و لێكتێگەیشــتن 

لەوبارەیەوە".
پێشتر ئەنجوومەنی باڵای سیاسی لە كۆبوونەوەیەكدا لە رۆژی 2020/1/16 لێژنەیەكی لە هەریەك 
لــە )مــەلا بەختیار، حاكم قادر، دلێری ســەید مەجید( پێكهێنا بــۆ ئامادەكردنی پڕۆژەیەك 
سەبارەت بە دیاریكردنی دەسەڵاتەكانی ئەنجوومەنەكە لە پەیڕەوی ناوخۆدا.

دوو ئەنجوومەنەكەی یەكێتی 
وەرەقە دەگۆڕنەوە

بارزانی رازیبوو ببێتە 
هاوپەیمانی سۆڤیەت بە مەرجی 

پشتیوانیكردنی لە دامەزراندنی دەوڵەت

گۆران محەممەد بۆ دوا 
ژمارە دەنووسێت

شێخ جەعفەر 
سەرپەرشتیارە و 

مەحموود سەنگاوی 
جێگرە

3 هەڤپەیڤین

4 راپۆرت

12ژنان

15 تەندروستی

وەزیری ناوخۆ:

چۆن خۆمان لە كۆرۆنا 

بپارێزین؟

دارای حاجی برایمی چەرمەگا بۆ )رووداو(:

مولازم موحسین نەكوژراوە و 
ئێستاش تەلەفۆنم بۆ دەكات

ئاكۆ محەممەد

رۆژی دووشــەممە حەوتی نیســانی 2008 كە 
ژمارە )یەک(ی هەفتەنامەی )رووداو( بڵاوبووەوە، 
لەوكاتەوە دووشەممە بووە رۆژی هەبوونی هەواڵی 
نــوێ و راپۆرتــی بنكۆڵكاریی گرنــگ، كە رۆژانی 
دووشــەممەی كردبــووە رۆژە پڕ لــە گفتوگۆكانی 
نێــوان خوێنــەران و شــەوانی تەلەڤزیۆنەكانــی 
ئەوكات. دووشــەممان هەواڵ و مژار مشەبوون بۆ 
تەلەڤزیۆنــەكان بۆ بەدواداچوون. دووشــەممە بە 
هەوڵــی بێوچانــی ژمارەیەك گەنج گــەرم بوو لە 
باشووری كوردســتاندا، كە ناوەكانیان ژمارەكانی 
رۆژنامــەی رووداویان رەنگیــن و زەنگین كردووە. 
بــەڵام لێــرەدا دەبــێ نــاوی ئــەو پیرەمێردەمان 
ســیمای  ســەخت  رۆژگاری  كــە  لەبیرنەكەیــن 
پیركردبوو، بەڵام لە كاردا زۆر چالاك بوو بەهۆی 
دڵسۆزییەكەی بۆ )رووداو(، مێشكی گەنجینەیەك 
بوو بۆ زانیاری و هەموومان بۆ لێوەرگرتن پەنامان 
بۆ دەبرد، ئەو مامۆستا عەبدوڵڵا قڕگەیی بوو، كە 
كاك عەلی حەمەساڵحی ئەوكات هاوكارمان ناوی 

لێنابوو "مام گووگڵ".
دەرچوونی رووداو، گۆڕینی شێوازی رۆژنامەی 
كاخــەزی و ئۆنلاینــی كــوردی بــوو. رووداو بــە 
بەدواداچوونی مەیدانی و بە هەبوونی سەرچاوەی 
ئاشــكراگۆ هــەواڵ و زانیاری بڵاودەكــردەوە، كە 

ئەوكات "ســەرچاوەیەك نەیویســت ناوی ئاشكرا 
بكرێت" گومانی لەســەر هەموو كاری رۆژنامەڤانی 
شــرۆڤەی  )رووداو(  هەروەهــا  دروســتكردبوو. 
خســتە  كوردســتانی  ناوخۆییەكانــی  رووداوە 
شــوێنی ئەو وتارانەی ســەبارەت بە ســوودان و 
ســۆمال خوێنەرانیان لەلاپــەڕەی بیروڕای زۆر لە 
رۆژنامەكانی كوردســتان تۆراندبوو. لەهەمانكاتدا 
كەسانی پســپۆڕی بیانی لەســەر كێشەی وڵاتان 
دەیاننووســی و بەپێی سەردان و ناسینیشیان بۆ 
كۆمەڵگــەی كوردی هەندێجار لە گۆشــەنیگایەكی 
ناكوردییەوە سەبارەت بە كێشەكانی كوردستانیان 
نووســەرانی  وتــاری  لەهەمانكاتــدا  دەنووســی. 
پارچەكانــی كوردســتان بــە هەردوو شــێوەزاری 
كرمانجیــی ســەروو و خــواروو بڵاودەكرانــەوە، 
بەمەبەستی ئاشنایی و دروستكردنی یەك رۆژەڤی 
لەنێــو كورددا. بەوشــێوەیە بە دروشــمی )یەك 
نەتــەوە لەســەر كاخەز دروســتدەكەین( لە رۆژی 
6ی تەممــووزی 2009 یەكەمیــن ژمــارەی چاپی 
ئەوروپــای رۆژنامەی رووداو بەهەردوو شــێوەزار 
و تیپــی ئارامــی )عەرەبــی( و لاتینی لە شــاری 
كوێلن لە ئەڵمانیا دەركرا و تاوەكو كۆتایی 2013 

بەردەوامبوو.
هەڤپەیڤینــی  )رووداو(  لاپەڕەكانــی  لەســەر 
تایبــەت لەگەڵ ســەرکردەو بەرپرســانی گەورەی 
جیهــان و ناوچەكــە و كوردســتان بڵاوکرانــەوە، 

گواســتنەوەی تێڕوانینــی ئەوان لەســەر كورد و 
دۆزەكەی بەشــێكی پڕشــنگداری كاری )رووداو( 
بــوو. ئــەوەش كارێكــی نەكردەنــی بــوو تاوەكو 
ئەوكات. لێكۆڵینەوە لەســەر كێشە و پرسەكانی 
جیهــان و شــرۆڤەكردنی لێكەوتەكانــی لەســەر 
ناوچەكەمان و كوردســتان بەشــێكی دیكەبوو لە 

كاری )رووداو(.
ئەوكاتــەی ناوی )رووداو(مــان هەڵبژارد، ئەو 
ناوە وەك ئاراستە و ناو لەنێو میدیای نەتەوەكانی 
دەوروبەری ئێمەدا پەیدا نەببوو، ئێمە ویســتمان 
گواســتنەوەی  بــۆ  دەســتپێبكەین  لەونــاوەوە 
رووداوەكان وەك خۆی. ئەو ئاراستەیە سەركەوت 
و گۆڕانێكــی ریشــەیی لــە میدیای كوردســتاندا 
دروســتكرد، ئێســتا میدیای كوردی بــە بەراورد 

لەگەڵ دەوروبەری لە دۆخێكی باشتردایە.
لەكاتــی دەرچوونی یەكەم ژمــارەی )رووداو(
ەوە تائێســتا، زەوق و سەلیقەی خوێنەرەكانیشی 
گــۆڕاوە. ئێمە ئــاگاداری ئەو گۆڕانەین و دەبینین 
كــە ئــەوان حــەزی دەمودەســتی بڵاوكردنەوەی 
بــێ چاوەڕێكردن بــۆ دەرچوونــی بڵاوکراوەیەکی 
هەفتانەیــان هەیــە. ئەمــەش لــە تەلەڤزیــۆن و 
دیجیتاڵمیدیــا و رادیۆی رووداو دەســتدەكەوێت. 
بۆیــە فرۆشــی رۆژنامەی چاپكــراو دابەزیوە و لە 
بنەڕەتیشــدا لە باشووری كوردستان سیستمێكی 
خراپــی بڵاوكردنەوە و گەیاندنــی رۆژنامە هەیە، 

بۆیە ســەرەڕای ئەوەی كــە ئێمە هەموو 
ئەوانەی شــەونخونیمان لەگەڵ رۆژنامەی 
)رووداو(دا كــردووە، بەهــۆی یادگاریی 
رۆژنامەیــەدا،  ئــەو  لەگــەڵ  زۆرمــان 
لەبەردەم دووڕیانێكدا بووین: یەكەمیان 
ئەوەبــوو كــە نەماندەویســت ئۆباڵــی 
سەرشــانمان،  بكەوێتــە  داخســتنی 
دووەمیــش لە رووداو ئــەوە كولتوورە 
كە نابێ خەرجی و كات بۆ بەرهەمێك 
تەرخان بكەین لە ســەركەوتنی دڵنیا 
نەبین. زۆر لەســەر ئەمە گفتوگۆمان 
كــردووە و ئەنجامەكەی ئەوەبوو كە 
بەڕێوەبەرانــی ئێســتای رۆژنامــەی 
)رووداو( گەیشــتنە ئــەو بڕیــارەی 
كۆتایــی بە دەركردنــی بێنن. بۆیە 
لێرەدا پێویســتە بە سەرنووسەر و 
جێگــری سەرنووســەری )رووداو( 

بڵێم ئێوە بەشێكن لە دامەزرێنەرانی رووداو 
رووداون.  ســەركەوتنی  چیرۆكــی  هاوبەشــی  و 
هەروەها بە یەك بە یەكی ئەو هاوكارانەش دەڵێم 
كــە ئێســتا و رۆژانێك لــەو رۆژنامەیــەدا كاریان 
كــردووە: ئێــوە هاوبەشــمان بــوون لــە كارێكی 

گەورەدا.
 )رووداو( ئەمڕۆ براندێكی گەورەی و ناسراوی 
میدیاییە لەســەر ئاســتی كوردســتان و ناوچەكە 

و جیهــان، ئــەو گەورەییــە لەســەر لاپەڕەكانــی 
ئــەو رۆژنامەیــەوە دەســتیپێكرد. ســوپاس بــۆ 
پشــتیوانی ئەوانەی لەســەرەتاوە بەخوێندنەوەی 
ئــەو رۆژنامەیــە و، ئێســتاش بــە خوێندنەوە و 
تەماشــاكردن و گوێگرتن لــە رووداو لەگەڵمانن. 

لەگەڵ ئێوە بەردەوامین و باشتر دەبین.

ئەو ناوەی لێرەوە گەورە بوو

رووداو – سلێمانی

ســەرۆك عەشــیرەتێكی كــورد رەتیدەكاتــەوە 
كە مــولازم موحســین كۆنە ئەفســەری ئەمنی 
بەعس لە ســلێمانی كوژرابێ و دەڵێت بەردەوام 
تەلەفۆنــی بــۆ دەكات و لــە هەواڵــی خەڵكــی 

سلێمانی دەپرسێ.
لــە كۆتاییەكانــی ئۆكتۆبــەری 2016 هەواڵێك 

میدیای كوردیی تەنی، گوایە مولازم موحسین، 
لەلایەن هێزێكی تایبەتی كۆســرەت رەســوڵەوە 
لە یەمــەن كــوژراوە. هەواڵەكــە بەتایبەتی بۆ 
خەڵكی ســلێمانی جێگەی بایــەخ بوو، چونکە 
پێش راپەڕین زۆر کەســی لە سلێمانی گرتووەو 
ئەشــکەنجەداوە. بــەڵام دارای حاجــی برایمــی 
چەرمــەگا، ســەرۆك عەشــیرەتی عوزێــری كە 
پەیوەندییەكــی نزیكی لەگەڵ مولازم موحســین 

هەیە، ئــەو هەواڵە بەدرۆ دەخاتــەوە و دەڵێت 
"مەگەر لە خەویاندا كوشتبێتیان". 

دارای حاجــی برایمــی چەرمەگا لــە بەرنامەی 
پەنجەمــۆری رووداودا كــە شــەوی شــەممەی 
داهاتوو پەخشدەكرێ، دەڵێت مولازم موحسین 
لە رێگەی چەند كەسێكەوە ژمارە تەلەفۆنەكەی 
ئەوی دەســتكەوتووە و تەلەفۆنــی بۆ كردووە. 
دارا دەڵێــت ئەو کاتانەی كە مولازم موحســین 

تەلەفۆنــی بۆ دەكات باســی ســلێمانی دەكات 
و دەڵێــت "خەڵكەكــەی چۆنــن؟ مــن خۆم بە 

خەڵكی سلێمانی دەزانم".
مــولازم  كــوردە،  عەشــیرەتە  ســەرۆك  ئــەو 
موحســین بە كەســێكی بە وەفا وەسفدەكات و 
دەڵێت " موحســین بە دەیان كەســی بۆ ئازاد 
كردووم." ئەگەرچی دەگوترا مولازم موحســین 
بە رەچەڵەك فەڵەستینییە، بەڵام دارای حاجی 

برایمی چەرمەگا دەڵێت دایكی كوردە و خەڵكی 
خانەقینە.

دارای حاجی برایمی چەرمەگا كە لە سەردەمی 
بەعسدا بۆ ماوەی شەش مانگ فەوجی هەبووە، 
ئاشــكرای دەكات جگــە لە مولازم موحســین، 
پەیوەنــدی لەگەڵ شــێخ جەعفــەر، پارێزگاری 
پێشووی سلێمانیشــدا هەیە، پەیوەندییەكەیان 

تائێستاش بەردەوامە.

دارای حاجی برایمی چەرمەگا لەکاتی قسەکردنیدا بۆ کاوە ئەمین لەبەرنامەی )پەنجەمۆر(دا

 مولازم موحسین

 )فۆتۆ: رووداو(

هەندێك بەڕێوەبەری 
ناحیە و قایمقامەكانی 

هەولێر دەگۆڕین

مستەفا چاوڕەش: 

قایمقامی هەولێر: 34 خاوەن مۆلیدە دراونەتە دادگاراپۆرتە هەواڵ
رووداو - هەولێر

قایمقامی قەزای ناوەندی پارێزگای هەولێر رایگەیاند، بەهۆی سەرپێچییەوە 99 خاوەن مۆلیدە لە ناوەندی هەولێر سزای ماددی دراون و 34 خاوەن مۆلیدەش 
دراونەتە دادگا. نەبەز عەبدولحەمید، قایمقامی قەزای ناوەندی پارێزگای هەولێر بە )رووداو(ی راگەیاند: "بەهۆی ســەرپێچی و پابەندنەبوونیانەوە بە رێنماییەكان، 

لە ســنووری ســەنتەری پارێزگای هەولێر 65 خاوەن مۆلیدەی ئەهلی بە 1-3 ملیۆن دینار ســزادراون و 34 خاوەن مۆلیدەی دیكەش دراونەتە دادگا". قایمقامی قەزای 
ناوەندی پارێزگای هەولێر گوتیشی "65 كەس لە خاوەنی مۆلیدە ئەهلییەكان بەهۆی سەرپێچی و پابەندنەبوون بە رێنماییەكان و بوونی كەموكوڕی لە ماوەی رابردوودا 

سزای ماددی دراون".

وو

بە 500 دۆلار لە 
كۆمپانیایەك دەوام 

دەكەم لەكاتێكدا 
400 هەزار دۆلارم 

لای وەزارەتی 
پێشمەرگەیە

خاوەن قەرزێك:

شكار ئەحمەد
رووداو - هەولێر

بەهۆی مۆڵەتدان بە هاوردنی خواردنی نەشیاو، 
چــوار بەرپرســی بەڕێوەبەرایەتــی خۆپاراســتنی 
تەندروســتیی ســلێمانی دەدرێنە دادگا. دەستەی 
دەســتپاكی، دیوانی چاودێریــی دارایی، داواكاری 
گشتی و وەزارەتی تەندروستی هەریەكەیان بەجیا 

لێكۆڵینەوە لە دۆسیەكەدا دەكەن.
دەســتپاكی  دەســتەی   2020/2/16 رۆژی 
لــە راگەیەندراوێكــدا ئامــاژەی بۆ ئــەوە كرد، لە 
تەندروســتیی  خۆپاراســتنی  بەڕێوەبەرایەتــی 
ســلێمانی ئەنجامی ناڕاستی پشــكنینی خۆراكیان 
داوە كە بەپێی زانیارییەكانی دەستەكە كاریگەریی 
گــەورەی لەســەر تەندروســتیی هاووڵاتیان هەیە، 
بۆیە فەرمانگەی لێكۆڵینەوەی سلێمانیی دەستەی 
دەســتپاكی، لێكۆڵینەوە لەگــەڵ فەرمانبەرەكانی 

بەڕێوەبەرایەتییەكە دەكات.
بەپێــی زانیارییــەكان بێجگــە لــە دەســتەی 
دەســتپاكی، هەریەك لە دیوانی چاودێریی دارایی، 
داواكاری گشتی و وەزارەتی تەندروستیش بە جیا 

لێكۆڵینەوە لە دۆسیەكەدا دەكەن.

ســەرچاوەیەكی بەرپرس لە پارێزگای سلێمانی 
بــە )رووداو(ی راگەیانــد: "لــە 2018/11/1 دوو 
كۆنتێنەر شەكری كڵۆ كە كۆنتێنەرێكیان 15 تۆن 
و 305 كیلۆ بووە، لە دەروازەی سنووریی )كێلێ(
ی ســەر بــە ئیــدارەی راپەڕینــەوە هاوردەكراوە، 
بەهۆی ئــەوەی لەو دەروازە ســنوورییە تاقیگەی 
تەندروســتی نییە، بەڕێوەبــەری گومرگی راپەڕین 
نووسراوێكی بۆ پشكنین ناردووە بۆ بەڕێوەبەرایەتی 
خۆپاراســتنی تەندروستیی سلێمانی، لە تاقیگەی 
خــۆراك پشــكنینی بــۆ كــراوە و دەرنەچــووە، 
بەڵام بەڕێوەبەرایەتی خۆپاراســتنی تەندروســتیی 
ســلێمانی لە 2018/11/4 نووسراویان بۆ دەروازە 
ســنوورییەكە كــردووە و گوتوویانــە لە پشــكنین 

دەرچووە، شەكرەكەش هێنراوەتە سلێمانی".
ئەو بەرپرســە گوتیشی: "ئاسایش و لیژنەكانی 
قایمقامیەتی ســلێمانی توانیویانە ئاشكرای بكەن 
كە شــەكرەكە كێشــەی پلەی ترشــێتی هەبووە. 
دەبێــت 6 بــۆ 7 پلــە بێــت، بــەڵام ئەو شــەكرە 
پلەكەی 3 بووە، بۆیە بەهیچ شــێوەیەك بەكەڵكی 
بەكارهێنــان نەهاتــووە، هــەر كەســێك بیخــوات 
بەرگریی نامێنێ و گەدەی تێكدەچێت، بەڵام دوای 
ئەوەی رێگەیان پێــداوە، خاوەنەكەی هەمووی لە 

بازاڕدا ساغ كردووەتەوە".
بەگوتــەی ئەو بەرپرســە، ئەوەی كــراوە هەڵە 
نەبــووە و بە ئەنقەســت كراوە، بۆیــە "یەكەمجار 
داواكاری گشتی بەدواداچوونی كرد و نووسراویشی 
كــردووە بۆ دیوانی چاودێریی دارایی و دەســتەی 
دەســتپاكی تا لێكۆڵینــەوە لە دۆســیەكە بكەن، 
ئەوانیــش لیژنەیان لەســەر پێكهێنــاوە، هەریەك 
لــە بەڕێوەبەری دەوامــی ئێوارانی بەڕێوەبەرایەتی 
خۆپاراســتنی تەندروستی ســلێمانی و لێپرسراوی 
تاقیگــەی ئــاو و خــۆراك و لێپرســراوی هۆبــەی 
ســامپڵینگ كــە هەردووكیان ئافرەتــن، فەرمانی 
دەستگیركردنیان بۆ دەرچووە، دواتر بە كەفالەت 

ئازادكراون تا رۆژی دادگایی".
بەپێی زانیارییەكانــی )رووداو(، دادوەر چەند 
بانــگ  بەڕێوەبەرایەتییەكــە  لــە  فەرمانبەرێكــی 
كــردووە، یەكێــك لــەو فەرمانبەرانــە گوتوویەتی 
مــن بینیومە كەســێكی نێــو بەڕێوەبەرایەتییەكە 
ئەنجامــی پشــكنینەكانی دڕاندووە و نووســراوی 

دەرچوونی بۆ كردووە".
بێجگە لەو سێ لایەنە، وەزارەتی تەندروستیش 
بەدواداچوون بۆ دۆسیەكە دەكات. د.ئازاد هادی، 
بەڕێوەبەری پشكنین و بەدواداچوون لە وەزارەتی 

"ئــەو  راگەیانــد:  )رووداو(ی  بــە  تەندروســتی 
شەكرەی هاوردە كراوە لە كۆگای بەڕێوەبەرایەتی 
خۆپاراســتنی تەندروســتیی ســلێمانی پشكنینی 
بەكتریۆلۆجــی بــۆ كــراوە و دەرچــووە، دواتــر 
لیژنەیەكــی قائیمقامیــەت ســامپڵی وەرگرتــووە 
و دەڵێــن لــەڕووی فیزیایــی دەرنەچــووە، بۆیــە 
وەزارەتی تەندروســتی لیژنەیەكــی لێكۆڵینەوەی 
لەسەر دۆسیەكە پێكهێناوە، ئەگەر كەمتەرخەمی 
یان چاوپۆشــییەك لە دۆســیەكە هەبێت رێكاری 
كەســانە  ئــەو  بەرامبــەر  ئیــداری  و  یاســایی 

دەگیرێتەبەر".
لەلایەكی دیكــەوە بەڕێوەبەری خۆپاراســتنی 
تەندروســتی سلێمانی لەسەر دۆســیەیەكی دیكە 
دراوەتــە دادگا. ئــەو بەرپرســە دەڵــێ: "بارێكی 
ســنووریی  دەروازەی  لــە  هەنگویــن  و  مرەبــا 
حاجــی ئۆمەرانەوە هــاوردە كرابــوو، ئەوەلیاتی 
تــەواو بــووە، بۆیــە رێگــەی پێــدراوە، بــەڵام 
قائیمقامیەتی ســلێمانی ناردوویەتی بۆ پشــكنین 
و لە پشــكنینی فیزیایی دەرنەچووە، لەبەرئەوەی 
بەروارەكەی بەشــێوازی كاتژمێــر بووە كە بەپێی 
مواسەفاتی عێراقی رێگەپێدراو نییە، بەڕێوەبەری 
خۆپاراســتنی تەندروستی ســلێمانیش نووسراوی 

كرد بۆ وەزارەت، وەزارەت وەڵامی نووســراوەكەی 
نەداوەتــەوە، بەڵام بەڕێوەبەرەكە نووســراوی بۆ 

قایمقامیەت كردووە و گوتوویەتی دەرچووە".
بەرپرسەكە گوتیشی: "لەسەر ئەو نووسراوەی 
بەڕێوەبەری خۆپاراســتنی تەندروستی سلێمانی، 
دا  خاوەنەكــەی  بــە  مۆڵەتــی  قائیمقامیــەت 
بیفرۆشــێت، بــەڵام ئــەو ترســاوە و داوای لــە 
كــردووە  ســلێمانی  قائیمقامیەتــی  لیژنەكانــی 
هەنگویــن و مرەبایەكــە تەلــەف بكــەن، ئەمەش 
بــووە جێی گومان كــە ئەگەر خراپ نەبێت بۆچی 
دوای  دەكات،  تەلەفكردنــی  داوای  خاوەنەكــەی 
لێكۆڵینــەوە ئاشــكرا بــوو كە بەبــێ رەزامەندیی 
وەزارەت مۆڵەتی پێدراوە، بەڕێوەبەری تاقیگەش 

دەڵێت لە پشكنین دەرنەچووە".
لەسەر ئەم دۆسیەش بەڕێوەبەری خۆپاراستنی 
دادگا.  بــە  دراوە  ســلێمانی  تەندروســتی 
ســەرچاوەكەی )رووداو( گوتی: "بۆ ئەم دۆســیە 
هەریەك لە داواكاری گشتی، دەستەی دەستپاكی 
و دیوانــی چاودێریــی دارایــی بەدواداچوونیــان 
كــردووە، بــەم دواییــە لەگەڵ دۆســیەكەی دیكە 
گەیشــتوونەتە ئەنجــام، هەردوو دۆســیەكەش لە 

دادگان".

شكار ئەحمەد
رووداو – هەولێر

ماوەی پێنج ســاڵە وەزارەتی پێشمەرگە قەرزی 
40 كۆمپانیای لەلایە و نەیداونەتەوە. بەرپرســێكی 
وەزارەتەكــە دەڵــێ كۆی پــارەكان 70 ملیار دینارە 
و دانەوەی قەرزەكانیش پێویســتی بــە رەزامەندیی 
ئەنجوومەنی وەزیرانە. خــاوەن قەرزەكانیش دەڵێن 

سكاڵا لەدژی وەزارەت تۆمار دەكەین.
لەكاتی شــەڕی رووبەڕووبوونــەوەی داعش چەند 
كۆمپانیایــەك چــەك و تەقەمەنــی و خــۆراك و 
پێداویســتییان بۆ پێشمەرگە دەگواســتەوە. دەیان 
كۆمپانیاش خەندەق و ساتریان لە بەرەكانی جەنگ 
بۆ وەزارەتی پێشمەرگە لێدەدا، بەڵام دەڵێن دوای 5 

ساڵ هێشتا پارەیان وەرنەگرتووە.
هادی ئیسماعیل كە نوێنەری 14 شوفێرە و زیاتر 
لە دوو ســاڵ تانك و زرێپۆشــیان بــۆ میحوەرەكان 
گواســتووەتەوە، بــە )رووداو(ی راگەیاند: "لە كاتی 
شــەڕی داعــش، وەزارەتــی پێشــمەرگە لەڕێگــەی 
پارێــزگاری هەولێــر داوایــان لێكردیــن دەبابــە لــە 
بارەگاكانی پێشمەرگەوە بگەیەنینە بەرەكانی شەڕ، 

ئێمە كە 28 شوفێر بووین، لە میحوەرەكانی شنگال 
تاوەكو مەخموور بە ئێمە سپێردرابوو".

ئــەو شــوفێرانە تاوەكو مانگــی ئــاداری 2016 

كاریــان بــۆ وەزارەتی پێشــمەرگە كــردووە. هادی 
ئیســماعیل دەڵێ: "زیاتر لە ملیارێك و 650 ملیۆن 
دینارمان لەلای وەزارەتی پێشمەرگە بوو، بەڵام تەنیا 
سولفەیەكی 150 ملیۆن دینارییان داینەوە و زیاتر لە 
ملیارێك و 500 ملیۆن دینارمان لەلای وەزارەت ماوە، 

بەڵام تائێستا نەیانداوینەوە".
بەگوتەی ئەو شــوفێرە، جیاوازی لەنێوان خاوەن 
قەرزەكان دەكرێت: "ئێمە لە سنووری پارتی كارمان 
دەكرد، ســەدان جار چوویــن و داوای مافی خۆمان 
كــرد، بەڵام هەر دەڵێــن پارەمان نییــە، لەكاتێكدا 
لە ســنووری یەكێتی ئەوانەی هەمان كاری ئێمەیان 
دەكــرد پارەكانیــان وەرگرتــووە، ســاڵی رابــردوو 
وەزارەتی پێشمەرگە خاوەن قەرزەكانیان بانگ كرد، 
گوتیــان بە بڕیاری ئەنجوومەنی وەزیران هەر خاوەن 
قەرزێك لە %25ی قەرزەكەی خۆش بێت لەماوەی 
ســێ مانگدا پارەكەی دەدەینەوە، ئێمــە بڕیارماندا 
%25ی پارەكە بە بنەماڵەی شــەهیدان ببەخشین، 
بەڵام هەر پارەكەیان نەداینەوە، بۆیە گومانمان هەیە 

پارەكەمان فەوتابێت".
خــاوەن قەرزەكان خۆیــان كەوتوونەتە ژێر باری 
قــەرز. نوێنەری ئەو 14 شــوفێرە گوتی: "كەلوپەل 

و ســووتەمەنی زۆرمان بە قەرز هێناوە، ئێســتا من 
400 هەزار دۆلار قەرزداری خەڵكم، خاوەن قەرزەكان 
داوای پارەكانیان كردەوە، 3 ئۆتۆمبێلم هەبوو ناچار 
بووم بە نیوەی نرخی خۆیان بیانفرۆشم، بەشێك لە 
قەرزەكانم پێداوەتەوە، ئێستا هیچم نەماوە و بە 500 
دۆلار لە كۆمپانیایەك دەوام دەكەم لە كاتێكدا 400 

هەزار دۆلارم لەلای وەزارەتی پێشمەرگەیە".
سەعدی عەباس، یەكێكی دیكەیە لە شوفێرەكان، 
ئەویــش خێزاندارە و دوو منداڵــی هەیە. بە گوتەی 
خۆی گوشــارێكی زۆری خاوەن قەرزەكانی لەسەرە. 
ســەعدی گوتی: "هەمــوو رۆژێ خاوەن قــەرزەكان 
دێنــە بــەر دەرگام، لە حاڵی خۆم بێــزارم، ماڵم لە 
هەولێــر بــوو، خانووەكــەم فرۆشــت و بەشــێك لە 
قەرزەكانــم پێدایــەوە، ئێســتا لە گونــد دەژیم، بە 
وەزارەتی پێشمەرگەم گوتووە قازانجم ناوێت، تەنیا 
پارەكەی خۆمم بدەنەوە، بۆ ئەوەی بیدەمەوە خاوەن 

قەرزەكان، بەڵام دەڵێن پارەمان نییە".
بەڵام وەزارەتی پێشــمەرگە بەبیانــووی قەیرانی 
دارایی پارەكانیان ناداتەوە. مقەدەم دڵشــاد عەلی، 
بەڕێوەبەری هۆبەی وردبینیی پڕۆژەكان لە وەزارەتی 
پێشمەرگە بە )رووداو(ی راگەیاند: "ئەو شوفێرانە لە 
شەڕی پێشمەرگە لەدژی داعش لەڕێگەی كۆمپانیای 
)یــام( بــە بارهەڵگــر دەبابەیــان لــە بارەگاكانــی 
میحــوەرەكان،  بــۆ  دەگواســتەوە  پێشــمەرگەوە 
وەجبەیــەك پارەیــان وەرگرت، بــەڵام دواتر بەهۆی 
قەیرانی داراییەوە نەتوانرا پارەكەی دیكەیان بدرێتێ 

كە 1.5 ملیار دینارە".

بە گوتەی موقەددەم دڵشاد، ئەوان تەنیا قەرزداری 
ئەو 14 كاسبكارە نین، بەڵكو قەرزداری نزیكەی 40 
كۆمپانیان. لەبارەی بڕی قەرزی كۆمپانیاكانیش لەلای 
وەزارەتی پێشــمەرگە، ئەو بەرپرسە گوتی: "قەرزی 
ئەو كۆمپانیایانە لەلای وەزارەتی پێشمەرگە زیاتر لە 
70 ملیار دینار دەبێت، تائێســتا كەمتر لە %10ی 

قەرزەكانمان داوەتەوە".
ســەبارەت بە هۆكاری نەدانەوەی ئــەو قەرزانە، 
بەرپرسەكەی وەزارەتی پێشمەرگە دەڵێت: "كێشەكە 
لە وەزارەتی پێشــمەرگە نییــە، چونكە وەزارەتێكی 
جێبەجێكارە، دەبێت ئەنجوومەنی وەزیران بڕیار بدات 
و وەزارەتی دارایی خەرجی بكات، هەندێك زانیارییش 
هەیە وەكو ســولفە قەرزی كۆمپانیــاكان بدرێتەوە، 
بەڵام هێشــتا هیچ میكانیزمێكــی روون نییە كەی و 

چۆن دەدرێتەوە".
خــاوەن قــەرزەكان هەڕەشــە دەكــەن و دەڵێن 
ئەگەر قەرزەكانیان نەدەنەوە ســكاڵا تۆمار دەكەن. 
نوێنەری 14 شــوفێرەكە دەڵێ: "هەموو رێگایەكمان 
تاقیكردەوە بۆ وەرگرتنــەوەی قەرزەكانمان و دەرگا 
نەمــاوە لێی نەدەین، بــەڵام هیچمان بۆ نەكرا، بۆیە 

ئەگەر هیچمان بۆ نەكەن سكاڵا تۆمار دەكەین".

لە یەكەمین ژمارەی رووداودا بەم 
دێڕەی سالم نووسیبووم:

بە حەیا بێرە حزوور و 
بە ئەدەب سوجدە بەرە

خەڵوەتی دولبەرە سالم 
ئێرە مەیخانە نییە

تازەكــی  كاتــە،  ئــەو  ئاخــر 
هەفتەنامەی میدیامان بەجێهێشتبوو، 
تازەكی رووداومان دەســتپێكردبوو. 
ئەمــڕۆ بە یــادی یەكەم وتــار، دوا 
وتار دەنووســم. تۆزقاڵێك قورســە 
بە سێســەت وشــە تەمەنێــك باس 
بكەیــت، خۆ ئێســتا ناتوانــم بزانم 
سەرنووســەر و بەڕێوەبەری نووسین 
چــۆن دواژمــارە بۆ چــاپ دەنێرن. 
ئاخر سەرنووســەر سەلامێكە خۆش 
زەلام، كێ خوا دەیداتێ بەڕێوەبەری 

نووسینی ساڵحی هەبێ؟ 
ئێوە گەلێكــی زێدە بەڕێزن فەقە 
نەخوێنــدەوار. ئێــوە، وەك هەمــوو 
هەمــوو  شــایەنی  دیكــە  خەڵكــی 
خزمەتگوزارییەكن، خوا شایەتە ئێوە 
شایەنی دەوڵەتیشــن وەك میللەتی 
دیكــە، فەقە چــی بكەم؟ دەســتی 
لەنــاو  پێناكــرێ،  درۆم  شــكاوم، 
ئێمەوماناندا، ئەها هەندێ كەس لەم 
فەیسومەیسبووكە دەنووسن پۆستی 
كاتی، لەوە دەچێ ئێمەش میللەتێك 
بین كاتی، ئاخر كە خەباتمان كاتیی 
بــێ، كە زمان و رێنووســمان كاتیی 
بــێ، كــە ســەرۆك و ســەركردە و 
خــوا و پێغەمبەرمان كاتیی بێ، كە 
فشــەكوردپەروەری  و  فشەیەكڕیزی 
و فشەخۆشــباوەڕییمان كاتیــی بێ، 
كەواتــە چــی دەبــێ؟ چ دەقەومــێ 
ئەگەر هەفتەنامەی رووداویش كاتیی 

بێ؟
چانســی  بكــەن،  تەماشــا 
رۆژنامەیەكــی بــاش، لە ســەرجەم 
وەزارەتەكانی پلاندانان باشتر نابێ. 
ئاخــر تــوو شــەرەفتان كامتــان لە 
نەوەتــوو یەكەوە ناوی یەك وەزیری 
پلاندانــان دەزانــن؟ لێــرە چونكــە 
كەس بە كەس نییە بۆیە خۆشە. تۆ 
تەماشا، كەس لە پارتی گۆڕانخوازتر 
نییە، كەسیش لە گۆڕان كۆنەخوازتر 
نییــە، ئەهــا كــەس لــە یەكێتــی 
بنەماڵەتــر نییە؟ خاڵــە ئاكۆ گیان، 
ئێمەی بە رووداوژیاو، گلەیی ناكەین 
كە دەڵێی )ئا( )كۆ(یكەنەوە. ئەوە 

دامانخست.

)ئا( )كۆ(

گۆران محەممەد

شكار ئەحمەد
رووداو - هەولێر

دادگای كارگێڕیــی هەولێــر بڕیارێكی وەزیری 
داد سەبارەت بە گرێبەست لەگەڵ كۆمپانیایەكی 
كەرتــی تایبــەت بــۆ بەئەلیكترۆنیكردنی كاری 
فەرمانگەكانی دادنووســی هەڵدەوەشــێنێتەوە. 
وەزارەتی دادیش بڕیارەكەی تەمیز كردووەتەوە و 
چاوەڕوانی بڕیاری دەستەی گشتیی ئەنجوومەنی 
شــوورای هەرێمی كوردســتانن كە بڕیار لەسەر 
هەڵوەشــاندنەوە یــان مانەوەی گرێبەســتەكەی 

حكومەت لەگەڵ كۆمپانیاكە بدات.
دوای ئەوەی پارێزەرێك بەناوی دلۆڤان كەمال 
سكاڵایەكی لەدژی وەزیری داد و دوو فەرمانبەری 
یاســایی وەزارەتەكــە تۆمار كرد ســەبارەت بە 
گرێبەســتێك كە لەگــەڵ كۆمپانیایەكی كەرتی 
تایبــەت بەنــاوی كۆمپانیــای )ئینفۆ ئــاڕ ئاڕ( 
واژۆیــان كردووە بۆ بــە ئەلیكتڕۆنیكردنی كاری 
فەرمانگەكانی دادنووسی لە هەرێمی كوردستان، 
دادگای كارگێڕیی هەولێر لە رۆژی 2019/12/23 

بڕیارەكەی وەزارەتی دادی هەڵوەشاندەوە.
لە بڕیارەكەی دادگای كارگێڕیی هەولێردا كە 
كۆپییەكی دەســت )رووداو( كەوتووە، هاتووە: 
بــە  داد  وەزارەتــی   2019/6/18 رۆژی  "لــە 
نووسراوی ژمارە )1242( بڕیاری گرێبەستەكەی 
داوە، لــە 2019/8/29 ئاگادارمــان كردنــەوە 

كــە دەبێت بڕیارەكە هەڵبوەشــێننەوە، چونكە 
بڕیارێكی نایاساییە و لە یاسای وەزارەتی داد-دا 
هیــچ بڕگە و ماددەیەك نییە ئەو دەســەڵاتە بە 
وەزیر یان وەزارەتی داد بدات گرێبەســت لەگەڵ 
كۆمپانیایەكی بیانی یان هەر كۆمپانیایەكی دیكە 

بكات".
لــە بڕیارەكــەی دادگای كارگێڕیــی هەولێردا 

ئامــاژە بــەوەش كــراوە كــە وەزیــر و وەزارەت 
بــە  بۆیــە  هەڵنەوەشــاندەوە،  بڕیارەكەیــان 
پشتبەستن بە بەڵگەكان بڕیاری هەڵوەشاندنەوەی 
بڕیارەكــەی وەزارەتی دادیــان دەركرد، چونكە 
پێچەوانەی یاسا و شــكاندنی یاساشە، لەكاتی 
هەڵوەشــاندنەوەی بڕیارەكــەش، دەبێت وەزیر 
خۆی هەموو قەرەبووەكانی كۆمپانیاكە لەئەستۆ 

بگرێت".
رۆژی 2019/6/20 بۆ یەكەمجار سیستەمەكە 
لە فەرمانگەی دادنووســی عەنكاوە جێبەجێكرا 
و دواتریش لە فەرمانگەكانی دادنووســی هەولێر 
و شــارەكانی دیكــە جێبەجــێ كرا، ئێســتاش 
سیســتەمە  بــەم  دادنــووس  فەرمانگەكانــی 

كاردەكەن.

دادگای كارگێڕیی هەولێر بڕیارێكی 
وەزیری داد هەڵدەوەشێنێتەوە

دوو ئافرەت و دوو پیاون 

چوار بەرپرسی تەندروستیی سلێمانی 
دەدرێنە دادگا

وەزارەتی پێشمەرگە 70 ملیار دیناری كۆمپانیاكان قەرزدارە

رەسوڵ عەبدوڵڵا، ئەندامی لیژنەی یاسایی لە 
ئەنجوومەنی پارێزگای سلێمانی بە )رووداو(ی 
راگەیاند: "ساڵی 2019 ئەنجوومەنی پارێزگای 
ســلێمانی لە كۆبوونەوەی ژمــارە 54ی خۆیدا 
بڕیاری بەئەلیكترۆنیكردنی كاری دادنووسەكانی 
لەڕێگەی كۆمپانیای كەرتی تایبەتەوە رەتكردەوە 
و داواشــمان لە حكومەتی هەرێمی كوردستان 
كرد ئەو گرێبەستەی لەگەڵ كۆمپانیای )ئینفۆ 
ئــاڕ ئــاڕ( كــراوە هەڵبوەشــێنێتەوە، چونكە 

نایاساییە".
ئەندامەكەی لیژنەی یاسایی لە ئەنجوومەنی 
پارێزگا گوتیشــی: "ئەگــەر بڕیارەكەی دادگای 
كارگێڕیــی هەولێــر جێبەجــێ بكرێــت دەبێت 
گرێبەســتەكە هەڵبوەشــێتەوە و سیستەمەكە 

وەكو پێشووتری لێبێتەوە".
وەزارەتی داد تانــەی لە بڕیارەكەی دادگای 
كارگێڕیــی هەولێر داوە و تەمیزی كردووەتەوە. 
نەریمــان تاڵــب، گوتەبێژی وەزارەتــی داد بە 
)رووداو(ی راگەیانــد: "وەزارەتــی داد لە رۆژی 
كارگێڕیــی  دادگای  بڕیارەكــەی   2020/1/5
بڕیارەكــە  كردووەتــەوە،  تەمیــز  هەولێــری 
دەچێتــە ئەنجوومەنــی شــوورا و دەســتەی 
گشتی ئەنجوومەنی شوورا دوا بڕیار دەدات كە 
بڕیارەكەی دادگای كارگێڕیی هەولێر پەســەند 
دەكات و گرێبەســتەكە هەڵدەوەشــێتەوە یان 

رەتیدەكاتەوە".
گوتەبێژی وەزارەتی داد گوتیشی: "پێشتریش 
داواكرابــوو كە سیســتەمەكە رابگیرێت، بەڵام 
رەتكرایەوە، چونكە سیستەمەكە لایەنی ئیجابی 
زۆرە و هاووڵاتیــان لێــی رازیــن، چونكــە ئەو 
بڕە پارەیەی كە ئێســتا لە خــاوەن مامەڵەكە 
وەردەگیــرێ هەر ئەوەنــدەی ئەو تێچووەیە كە 
پێشتر و بە سیستەمە كۆنەكە خەرجی دەكرد 
لــە مامەڵەكەدا. لە هەمووشــی گرنگتر ئەوەیە 
كە سیستەمەكە بەجۆرێكە مامەڵەكان ساختە 

ناكرێ".

وو

دەبێت ئەنجوومەنی 
وەزیران بڕیار بدات 
و وەزارەتی دارایی 
پارەكە خەرج بكات

وەزارەتی پێشمەرگە:

 )فۆتۆ: رووداو(

بە یاسا و رێنماییەكانی مۆڵەتی 
هەڵگرتنی چەكدا دەچینەوە

رووداو: ســەرۆكی حكومەت لەگەڵ پێكهێنانی 
كابینەی نوێ وەزیرەكانی راســپارد كە كارنامەی 
وەزارەتەكەیــان پێشــكەش بكــەن؟ بەدڵنیاییەوە 
كارنامــەی ئێوەش ئامادەیە، دەكــرێ‌ بزانین چی 

گرنگ و سەرنجڕاكێشی تێدایە؟
رێبــەر ئەحمــەد: كاك مەســروور بارزانــی لە 
تــەواوی بەرنامــەی كابینەكــەی جەختــی لــەوە 
كردووەتەوە كە مرۆڤ میحوەری هەموو سیاسەت 
و پــان و بەرنامەكانە و تــاك بنەمای پلاندانانە. 
بەشــێكی زۆر لــەو خزمەتگوزاریانــەی حكومەت 
پێشكەشــی دەكات لە رێگەی وەزارەتی ناوخۆیە. 
وەزارەت لایەنــی ئەمنــی و ســەربازی هەیە، هەم 

لایەنی ئیداری و مەدەنیشی هەیە. 
بەرنامەی ســەرەكیی وەزارەتی ئێمە پاراستنی 
ئاشــتیی كۆمەڵایەتی و ســەقامگیری و ئاسایشی 
هەرێمــی كوردســتانە. ئــەو خاڵە ســەرەكیانەی 
ئاســایش و  ئــەو  دابینكردنــی  بــە  پەیوەســتن 
ســەقامگیرییەی هەیە، پێشكەشــی ئەنجوومەنی 
وەزیران كراوە. خۆگونجاندن و خۆڕێكخســتنەوەی 
وەزارەتی ناوخۆ لە ئەولەویەتی كار و پلانی ئێمەیە 
كە هەیكەلــی وەزارەت لەگەڵ پێداویســتییەكانی 
ئێســتا بگونجێنیــن. لــە چوارچێــوەی یاســای 
وەزارەتــی ناوخــۆ خزمەتگوزارییەكان پێشــكەش 
بــە هاووڵاتیــان دەكەیــن. دەمانــەوێ دەســەڵات 
لــە وەزارەتــەوە دابەزێتــە خوارێ بــۆ پارێزگار و 
بەڕێوەبەرە گشــتییەكان و بەڕێوەبەرانی پۆلیس. 
یەكێــك لە بەرنامەكانی كاك مەســرور ئەوەیە كە 
دەبێ دەسەڵات دابەشبكرێ و هەموومان بەیەكەوە 
بڕیار بدەین. هەموو دەسەڵاتەكان لە ناوەندی شار 
و وەزارەت كۆنەكەینەوە، بەڵكو بیگوازینەوە قەزاو 
ناحیەكانیــش. لــەو چوارچێوەیــەش هەڵمەتێكی 
چڕوپڕمان كردووە بۆئەوەی خزمەتگوزارییەكان لە 
پۆلیســی هاتوچۆ، پاســپۆرت، كارتی نیشتمانی، 
رەگەزنامــە وای لێبكەیــن لــە ناوەنــدی شــارە 
گــەورەكان بــە رێكوپێكــی و بــە كاتێكــی كــەم 
پێشــكەش بە هاووڵاتیان بكەین. دەسەڵاتەكانیش 
بگوازینەوە ئەو شوێنانەی ژمارەی دانیشتووانیان 
زۆرە، بــۆ نموونــە قەزای ســۆران، زاخۆ، ئاكرێ، 
كۆیــە، چەمچەمــاڵ، بــۆ خزمەتگوزارییەكی كەم 
رەنگــە 100 كیلۆمەتــر ببڕن كە پێویســت ناكات 

ئەو هەموو خەرجی و كات كوشتنە هەبێت.
مــن هەمیشــە جەختم لــەوە كردووەتــەوە كە 
دەبێ حكومەتێكی بەهێزمان هەبێ. كوردستانێكی 
بەهێز واتە حكومەتێكی بەهێز، لەناو حكومەتێكی 
بەهێزیشــدا دەبێ وەزارەتێكی ناوخۆی بەهێزمان 
هەبێ. ئێمە پلانمان هەیە جێبەجێكارێكی باشــی 
یاســا بیــن و لێنەگەڕێین هیچ كەســێك خۆی لە 
ســەرووی یاســا بزانــێ. چەنــد رووداوێكیــش لە 
ماوەی رابــردوو روویانــداوە، خەڵكانێك پێشــتر 
خۆیــان رەنگــە بە بەرزتر لە یاســا زانیبێ، بەڵام 
ئێستا یاسایان لەسەر جێبەجێ بووە. دیاردەیەك 
هەبوو لە شــاری هەولێر، تەقەكردن و هەڵكوتانە 
ســەر خەڵكی كاسب و هەندێ هۆتێل و كافتریا و 
ساڵۆن. كەسانێك هەبوون ئازادانە ئەو ئیشانەیان 
دەكرد، لە دوای دەســتبەكاربوونی ئەم كابینەیە، 
بــە هــاوكاری لەگــەڵ دامــودەزگا هەواڵگــری و 

ئەمنییەكان و پۆلیس، هەموو ئەوانەی كە خۆیان 
بە سەرووی یاسا دەزانی، گیران.
رووداو: چەند كەس گیراون؟

رێبــەر ئەحمــەد: زیاتر لە 10 كــەس گیراون، 
ئەوانــەی كێشــەیان دروســت دەكــرد. خەڵكێكی 
دیكەش هەبوون پشــتگیریان بوون، بەڵام ئێســتا 
هەموویان بێدەنگن و خۆیان لە دەزگا ئەمنییەكان 

و پۆلیس دەشارنەوە.
رووداو: ئــەو هەماهەنگییــە یان ئــەو كاروبارە 
هاوبەشــانەی كــە لە نێــوان ئێوە و بەغــدا هەیە 

چییە؟
رێبــەر ئەحمــەد: لەگــەڵ دروســتبوونی ئــەم 
كابینەیە، كابینەیەكی نوێش لە بەغدا دروست بوو، 
سەرۆكوەزیرانی هەردوولا جەنابی كاك مەسرور و 
بەڕێز عادل عەبدولمەهدی زۆر بە پەرۆش بوون بۆ 
ئەوەی پەیوەندییەكان بەهێز بكەن، بۆیە لە دوای 
یەكەم كۆبوونەوەی ئەنجوومەنی وەزیران، روومان 
لە بەغــدا كرد، بۆ ئەوەی ئیرادە و نیەتی خۆمان 
پیشــان بدەین كە حەز دەكەین كێشــەكانمان بە 
رێگایەكی یاسایی و دەستووری چارەسەر بكەین. 
خۆشــبەختانە ئەوەی دیتمان لــە بەغدا زۆر باش 
بوو، بەڵام بارودۆخی سیاســی زۆر هاوكار نەبوو، 
بەداخەوە بارودۆخەكە گەیشــتە ئەوەی كابینەكە 

دەست لەكار بكێشێتەوە.
رووداو: محەممــەد تۆفیــق عەلــاوی دەیەوێ 
لــە دەرەوەی حیــزب كەســانێك بــۆ كابینەكەی 

هەڵبژێرێ، كورد ئەمە قبوڵ دەكات؟
رێبــەر ئەحمەد: ئێمە هەموو جــار گوتوومانە 
خــودی كــەس رەنگــە ئەوەنــدە گرنــگ نەبــێ، 
دانانــی  و  بەڕێوەچــوون  پرۆســەی  ئەوەنــدەی 
حكومــەت و رەچاوكردنی میكانیزمی دەســتوور و 
یاســا بۆ دروســتكردنی حكومەتێكی نوێ گرنگە. 

ئێمــە رێزمــان هەیە بۆ محەممــەد عەللاوی كە لە 
بنەماڵەیەكــی ناســراوی عێراقە، بــەڵام بەدەر لە 
كەیفخــۆش  زۆر  ئێمــە  میكانیزمــی دەســتووری 
نین بەو شــێوازەی ئێســتە رەفتــار دەكرێ. ئێمە 
موتڵەقــەن رازی نیــن كەس وەزیرمــان بۆ دابنێ. 
ئەوە بۆچوونی ســەركردایەتی سیاسییە و زۆر بە 

روونی بە بەغداش گوتراوە.
رووداو: لــەو كاتــەوەی وەكــو وەزیــری ناوخۆ 
دەستبەكار بوون، چ گۆڕانكارییەكتان لە وەزارەتدا 

كردووە؟
رێبەر ئەحمەد: ئێمە بۆچوونی خۆمان هەیە لە 
ئیدارەكردنی وەزارەت، من دەڵێم هیچ كارمەندێك 
خــراپ نییــە و ئامادە نییە بە خراپی ئیش بكات، 
بــەڵام دەبێ بەردەوام رێنمایــی و بەدواداچوون و 
سەرپەرشــتیكردن هەبێ. ئەوەی كە گۆڕیومانە لە 
وەزارەت شــێوازی رەفتاركــردن لەگەڵ كارمەند و 
پلەدارەكانــی وەزارەتە، هەر كەســێك كاری باش 
بكات دەستخۆشــی لێدەكەین و هەر كەسێك هەڵە 
بكات ســزادەدرێ بەپێی یاســا. ئەمەش بەرهەمی 
ئێســتا خزمەتگوزارییــەكان  ئەوانــەی  هەبــووە. 
پێشــكەش دەكەن هەمان ئەو خەڵكەی پێشوون، 
بەڵام بە شــێوازێكی زۆر رێكوپێك و ســەركەوتوو 
و بــە پەلە. ئەوان خۆیان بــە خزمەتكاری خەڵك 

دەزانن. من زۆر سوپاسیان دەكەم.
بەهێزیــی وەزارەتی ناوخۆ لــە جێبەجێكردنی 
یاســا لەوەدایە كە پۆلیســێكی بەهێزمان لەســەر 
شــەقام هەبێ، لــەوەدا نییە ئێمە لەنــاو وەزارەت 
لــە شــوێنی خــۆش و لــە كەشــوهەوایەكی ئارام 
كار بكەیــن. چەندیــن گۆڕانكاریمــان لە ئاســتی 
بەڕێوەبەرەكان لە پۆلیســی هاتوچۆ، رەگەزنامە، 
پۆلیســی گشتی، پاســپۆرت و كارتی نیشتمانی و 
هەموو سێكتەرەكانی دیكە كردووە. بە هەموو ئەو 
بەڕێوەبەرانەم گوتووە هەتا شەش مانگ مۆڵەتتان 
هەیە، ئەو بەرنامەیەی كە كابینەی كاك مەســرور 
رایگەیانــدووە لــەوەی كە خۆمان بــە خزمەتكاری 
خەڵك بزانین، بۆ شــەش مانگ لــە ژێر چاودێری 
دەبن، دوای 6 مانگ ئەگەر ئەوەی لێتان دەخوازین 

جێبەجێی نەكەن هەمووتان قابیلی گۆڕینن.
رووداو: لــە مــاوەی رابــردوودا گۆڕانــكاری لە 
زۆربــەی بەڕێوەبەرایەتییەكانــی پۆلیس لەوانەش 
هاتوچــۆ، رەگەزنامە، پاســپۆرت، ئیقامە و چەند 
بەڕێوەبەرایەتییەكــی دیكەی هەولێــر كرا، بۆچی 

تەنیا لە هەولێر؟
رێبــەر ئەحمەد: بەرنامەمان بــۆ گۆڕانكاری لە 
دهــۆك هەیــە و لە ســلێمانیش دەكرێ، ئێســتە 
چــاوەڕێ دەكەیــن ئەوانــەی پێویســتە بگۆڕدرێن 
جێگرەوەیان دەستنیشــان بكرێن. زۆنی سەوزیش 
لــە رووی حیزبیــەوە زۆنــی ســەوزە، لــە رووی 
حكومییەوە یەك حكومەتە و بە یەك چاو سەیری 

زۆنەكان دەكەین.
بریــكاری  كابینەیــە  لــەو  رووداو: دەگوتــرێ‌ 
وەزیری ناوخۆ دەدرێتــە بزووتنەوەی گۆڕان. هیچ 

بەربژێرێك دیارە؟
رێبــەر ئەحمەد: خۆی بەپێی ئــەو رێككەوتنە 
سیاسییەی بۆ پێكهێنانی حكومەت كراوە، یەكێك 
لەوانــەی رێككەوتنــی لەســەر كــراوە، بریــكاری 
وەزیرەكانــە. ئێمــە لــە وەزارەت دوو بریكارمــان 
هەیــە. ئەو دەســەڵات و كاروبــارەی وەزیر پێیان 
دەدات، ئەوان مومارەسەی ئەو دەسەڵاتە دەكەن. 
بــۆ مەســەلەی بەربژێــری گۆڕانیــش من ئــاگادار 
نەكراومەتەوە، ئەوان وابزانم لە بزووتنەوەی گۆڕان 

هەندێك بەربژێریان پێشكەش كردووە.
رووداو: ئەی بریكاری دووەم بۆ كێ دەبێت؟

رێبەر ئەحمەد: بۆ یەكێتی دەبێت.
رووداو: وەزارەتــی ناوخــۆ خــاوەن داهاتێكــی 
زۆرە، بــە تایبەتــی لــە كەرتی هاتوچــۆ؟ داهاتی 

ساڵانەی وەزارەت چەندە؟
دەســتبەكاربوونمان  دوای  ئەحمــەد:  رێبــەر 
داهاتــی وەزارەت زیاتر بــووە. بە تایبەتی داهاتی 
پۆلیســی هاتوچۆ. رێكخســتنەوەی داهاتەكانیش، 
شێوازی وەرگرتنەوەی داهاتەكان و رێكخستنەوەی 
چۆنیەتــی وەرگرتن و رادەســتكردنی بە وەزارەتی 
دارایی پێداچوونەوەی پێدا كراوە، زۆربەی داهاتی 

ناوخــۆ دەچێتــە گەنجینــەی حكومەتــی هەرێمی 
كوردســتان، مــن ناتوانم ئــەو ژمارەیــە بڵێم، كە 
پێویســتیش ناكات، بەڵام وەزارەتێكی بە داهاتە، 
رەنگــە لــە دوای وەزارەتــی دارایــی یەكێــك لەو 

وەزارەتانە بێ كە داهاتی زۆر باشی هەیە.
رووداو: رســوماتی بەناوكردنــی ئۆتۆمبێــل و 
دەرهێنــان و نوێكردنــەوەی مۆڵەتــی شــوفێری 
زیادیــان كــردووە، خەڵــك گلەیــی هەیــە كــە 
ئــەو رســوماتانە زۆر زیــاد كــراون، بەنیــاز نین 
پێداچوونــەوە بــەوەدا بكەن، بــە جۆرێك لەگەڵ 

گوزەرانی خەڵك بگونجێ؟
رێبــەر ئەحمــەد: ئــەوەی پێویســتە بگوتــرێ 
لــەو بــوارە خزمەتگوزارییــەكان زۆر زۆر بە پەلە 
پێشــكەش بــە هاووڵاتیــان دەكــرێ، كاتێكی زۆر 
كەمــی دەوێ، ئەگــەر جاران دەرهێنانی ســاڵیانە 
چەنــد رۆژێكــی پێویســت بووە، ئێســتا هەمووی 
بــە 90 خولەك دەكرێ. ئێمە هیــچ پارەمان زیاد 
نەكردووە، تەنیا بڕیارێكمان دەركرد. خەڵكی ئێمە 
مۆڵەتــی نــوێ نەدەكردەوە، هەبوو 4 بۆ 5 ســاڵ 
مۆڵەتی بەســەرچووە نوێی ناكاتــەوە. لە كۆتایی 
ســاڵی 2019 وە هەر شۆفێرێك مۆڵەتەكەی خۆی 
نــوێ نەكاتەوە بۆ هەر ســاڵێك دەبــێ 30 هەزار 

دینار غەرامە بدات، بۆیە خەڵكەكە وادەزانێ ئێمە 
رســوماتمان زیــاد كردووە. رســوماتی دەرهێنانی 
مۆڵــەت هەر وەك خۆیەتی، نوێكردنەوە هەر وەك 

خۆیەتی.
رووداو: گلەییەكــی زۆر لە سیســتمی هاتوچۆ 
هەیە، زۆربەی شــەقامەكان بــە تایبەتی لە كاتی 
دەوامــی فەرمانبــەران و بۆنەكانــدا دەخنكێن؟ چ 
پلانێكی تازەتان هەیە كە گۆڕانكاری لە سیستمی 
هاتوچــۆ بكــەن و قەرەباڵغــی شــەقامەكان كەم 

بكەنەوە؟
رێبەر ئەحمەد: سیستمی هاتوچۆی كوردستان 
هەیــە.  زۆر  بەپێداچوونەوەیەكــی  پێویســتی 
ماوەیــەك لەمەوبــەر داوام لــە دیوانــی وەزارەت 
و هەمــوو بەڕێوەبەرانــی پۆلیســی هاتوچــۆ كرد 
كۆنفرانســێك بكەین بۆ پێداچوونەوە بە سیستمی 
هاتوچــۆ و چۆنیەتــی رێكخســتنەوەی رێــگاكان. 
چونكــە هەندێكجــار هەڵــەی ئەنــدازەی هاتوچۆ 
وادەكات قەرەباڵغــی لە هەندێك شــوێن دروســت 

ببــێ. كردنــەوەی هەندێــك شــوێن و داخســتنی 
هەندێك شــوێن دەبێتە كێشــە بــۆ هاتوچۆ. بۆیە 
سێ هەفتە لەمەوبەر پەیجێكمان كردەوە، داوامان 
لە ســەنتەرە ئەكادیمییەكان و خەڵكی ئەكادیمیی 
پســپۆڕ و چالاكڤانــان و لێكۆڵەران كــرد كە هەر 
كەســێك بیرۆكەیەكی هەیە پێشكەشــمانی بكات، 
چونكە ئێمە دەمانەوێ ئەمســاڵ پێداچوونەوە بە 
تەواوی سیســتمی هاتوچۆدا بكەین. دەستیشمان 
پێكــردووە. ئێمــە مەبەســتمانە رووداوی هاتوچۆ 
كەمبكەینــەوە، هاووڵاتــی بــە كەمتریــن تێچــوو 

هاتوچۆ بكات.
رووداو: بەشــێك لــە بەڕێوەبــەری ناحیــە و 
قائیمقامەكان ســاڵانێكی زۆرە لە پۆســتەكانیانن، 

هیچ بڕیارێكی تازە هەیە بۆ گۆڕینیان؟
رێبەر ئەحمەد: لەگەڵ پارێزگارەكان باسی ئەو 

بابەتەمان كردووە. خەریكی دیراســەین. ئەوانەی 
ماوەیەكی زۆرە لە پۆستەكانیانن بگۆڕدرێن. بەڵام 
نامانــەوێ گۆڕانــكاری لــە پێناو گۆڕانــكاری بێ، 
بەڵكــو گۆڕانكارییەكی ئامانجــدار بێ، لە هەندێك 
شوێنیش دەســتمانپێكردووە. رەنگە لە پارێزگای 
هەولێر بەمزووانە دەســت بــە هەندێك گۆڕانكاری 

بكەین.
رووداو: لایەنــە سیاســییەكان تا ئێســتا چەند 
جارێــك كۆبوونەتــەوە بــۆ دانانــی ئەنجوومەنــی 
پارێزگای هەڵەبجە، لە ماوەی رابردووشدا بەڕێزت 
نووســراوێكت بۆ ئەو مەبەستە كرد؟ كێشەی ئەو 

ئەنجوومەنە چییە، بۆ پێكناهێنرێ؟
رێبەر ئەحمەد: پێشــتر رێككەوتنێكی سیاسی 
لە نێوان لایەنە بەشــدارەكان لە ئیدارەی هەڵەبجە 
كــراوە، چونكــە هەڵبــژاردن بــۆ ئەنجوومەنەكــە 
نەكــراوە. پــاش ئــەوەی پارێــزگاری هەڵەبجــە 
نووســراوێكی بــۆ ئێمــە كــرد بــۆ ئــەوەی ئــەو 
رێككەوتنە پەسەند بكەین، بەداخەوە لە كاتەكانی 
كۆتایــی خۆیــان پەیوەندییان بــە ئێمەوە كرد كە 
نووســراوەكە ئیمــزا نەكەین. بۆیــە رێككەوتنەكە 

سەری نەگرت.
رووداو: لــەدوای دەســتبەكاربوونتان مۆڵەتــی 
پێدانی چەكتان راگرت، دەســت بە پێدانی مۆڵەت 

دەكەنەوە و بە چ مەرجێك؟
رێبەر ئەحمەد: ئێمە مۆڵەت بە كەسێك دەدەین 
كــە كاری ئــازاد دەكات، پێویســتی بــە مۆڵەتە. 
مۆڵەتــی چەك دەبێــت هەبێ، بەڵام پرســیارەكە 
ئەوەیــە كێ و بۆچی چەكــی لەلا بێت. یەكێك لە 
پلانەكانــی وەزارەت ئەوەیە كــە پێداچوونەوە بە 
یاســا و رێنمایــی مۆڵەتی پێدانی چــەك بكەین. 
ئێمە دەمانەوێ ســنووردار بكرێ. ناكرێ خەڵكێك 
بەبێ مۆڵەت چەكی لەلا بێ. بەڵام ئەگەر مۆڵەتی 
پێدەدەین ئەو كەسە شیاوی هەڵگرتنی مۆڵەتەكە 
بێ و مەرجەكانی تێدابێ و هۆكارەكەشی دیار بێ. 
دەبــێ هەوڵبدەیــن لە كوردســتان كەمترین كەس 

چەكی لەلا بێ.
رووداو: ژمارەیەكــی زۆر چــەك لــە دەســتی 
و  كوشــتن  رووداوەكانــی  زۆربــەی  خەڵكدایــە، 
چ  چەكانەوەیــە،  ئــەو  بەهــۆی  خۆكوشــتنیش 
بەرنامەیەكتان بۆ كۆكردنەوەی ئەو چەكانە هەیە؟
رێبەر ئەحمەد: تا ئێستا زۆرترین ئەو تاوانانەی 
كراون بەو چەكانە بووە كە مۆڵەتیان لە دەرەوەی 
وەزارەتی ناوخۆ وەرگرتووە. دیاردەی چەكهەڵگرتن 
زۆرە. چەكێكی زۆری پێشــمەرگە لە ماڵانە. هەتا 
ئێستا سیستمی پێشمەرگە بەو جۆرەیە كە چەكی 
خــۆی لەگەڵ خۆی هەڵدەگــرێ. زۆرجار رووداوی 
نەخوازراو بەهۆی دەستكاریی ئەو چەكە روویداوە. 
ئێمــە كــە مۆڵــەت دەدەینــە كەســێك خولی بۆ 
دەكەینەوە كە ئــەو چەكە چۆن بەكاردێنێ، چۆن 

هەڵیدەگرێ، لە كوێ هەڵیدەگرێ.
لە هەمووی گرنگتر ئەوەیە كە چەكەكان تۆمار 
بكرێــن، دواتر لــە وەزارەتی ناوخۆ و پێشــمەرگە 
رێكارێك دابنێین كە چەك نەیەتەوە ناو شارەكان 
و ماڵــەكان. چەك لەو شــوێنە بێ كە پێویســتە 
لێیبێــت. تەنانــەت جــۆری چەكیــش، ئێســتا لە 

هەندێك شوێن چەكی قورس لە ماڵدا هەیە.
رووداو: لــە كوردســتان بــە ئاشــكرا كڕیــن و 
فرۆشــتن بە چەكەوە دەكــرێ و چەند مەیدانێكی 
فرۆشــتنی چەك هــەن، چ بەرنامەیەكتان هەیە بۆ 

قەدەغەكردنی ئەو دیاردەیە؟
رێبەر ئەحمەد: بەدڵنیاییەوە بەرنامەمان هەیە. 
دەبێ ئەو شوێنانە مۆڵەتیان هەبێ. هەندێك شوێن 
مۆڵەتی نییە، چەندینجار رێوشــوێن بەرامبەر ئەو 
شــوێنانە گیراوەتەبــەر، خەڵك دەســتگیركراوە. 
چەكی رێگەپێنەدراو لە نێوان شارەكاندا هاتوچۆی 
پێدەكرێ. بۆیــە دەبێ ئەمــە رێكبخرێتەوە، نابێ 
چەكی دۆشــكە لە مەیدانەكان بفرۆشرێ. ئەمە لە 
دەرەوەی رێنماییەكانە. بۆیە بێگومان بەرنامەمان 

بۆ داخستنی ئەو شوێنانە هەیە. 
رووداو: گرتنی تۆمەتباران گرفتێكی گەورەیە، 
بەهۆی ئەوەی تاڕاددەیەك ســیمای دوو ئیدارەیی 
لە كوردســتان هەر مــاوە. كاتێك یەكێك تاوانێك 
لــە هەولێــر دەكات رادەكات بــۆ ســلێمانی، بــە 
پێچەوانەش تۆمەتباران لە ســلێمانی رادەكەن بۆ 
هەولێر، پۆلیســی ســلێمانی تا چەند هەماهەنگی 

دەكات بۆ گرتنی تۆمەتباران؟
رێبــەر ئەحمەد: بەداخەوە ئەو دیاردەیە هەیە. 
لەگــەڵ بەڕێوەبەری پۆلیســی ســلێمانی و هەولێر 
دانیشــتنمان هەبــووە، ئاگادارمــان كردوونەتەوە. 
فەرمانەكانی گرتن كــە لە دادگا دەردەچن، دەبێ 
جێبەجــێ بكرێن. دەبێ یاســا ســەروەر بێ، نابێ 
هیچ شــوێنێك ببێتــە داڵدەی تاوانبــار و خەڵكی 
لادەر لە یاســا. ئەوان هاوكارن بۆ رادەســتكردنی 

تۆمەتباران، بەڵام وەكو پێویست نەبووە.
رووداو: هەر پەیوەســت بــە تۆمەتباران، پێنج 

كــەس بــە تۆمەتی دەســتدرێژی بۆ ســەر كچێك 
دەســتگیركرابوون، باوكــی كچەكە بــە میدیاكانی 
گــوت كــە ئــەو كەســانە ئازادكــراون و لەلایــەن 
پۆلیسیشەوە هەڕەشــەی لێكراوە كە قسە لەسەر 
ئــەو كەیســە نەكات. قســەی ئەو باوكە راســتە؟ 
ئەگــەر راســتە چ ئیجرائاتێكتــان بەرامبــەر ئــەو 

پۆلیسە كردووە؟
رێبەر ئەحمەد: ئەو رووداوە لە مانگی نیســانی 
ســاڵی رابــردوو روویداوە. چەند كەســێك كە ئەو 
كارەیــان كردووە گیــراون. دواتر چــوار كەس بە 
كەفالەت ئــازاد كراون. تاوانباری ســەرەكی ئازاد 
نەكــراوە. دوای ئــەوەی ئەو بابەتە لە سۆشــیال 
میدیا باســكرا، دەســتبەجێ بە فەرمانی سەرۆكی 
حكومــەت لایەنــە پەیوەندیدارەكان لــە وەزارەت 
و پارێــزگای هەولێر راســپێردران، لــە ماوەیەكی 
كەمدا پۆلیس چوار كەســی دەســتگیركردەوە كە 

پێشــتر بە كەفالــەت ئــازاد كرابوون، رادەســتی 
دادگا كــراون و ئاگاداریــش كراونەتــەوە كــە هیچ 
كەسێك بۆی نییە ئاسانكاری بۆ ئەوانە بكات. لە 
هەمانكاتدا پەیاممان بــۆ باوكی ئەو كچە ناردووە 
كە هەر كەســێك هەڕەشــەت لێ بكات بۆ ئەوەی 
دووربكەوییــەوە لەو كەیســە لێی قبــوڵ ناكەین و 
دەبــێ ناوەكانمــان پێ بڵێی بۆ ئــەوەی ئیجرائات 

لەگەڵ ئەو كەسانە بكەین.
رووداو: پۆلیس بە دەســت كەمیی ئۆتۆمبێل و 
میلاكاتەوە دەناڵێنێ، هیچ هەواڵێكی تازە هەیە بۆ 

دامەزراندنی پۆلیس؟
رێبەر ئەحمەد: لەگەڵ بەڕێز سەرۆكی حكومەت 
باســمان كــردووە و داوامــان كــردووە كە میلاكی 
پۆلیــس زیاد بكرێ، لە هەمانكاتــدا بەو توانایەی 
لەبەردەســتمانە ئۆتۆمبێلمان بــۆ دابین كردوون، 
بــەڵام ســاڵانێكی زۆرە ئۆتۆمبێــل بــۆ پۆلیــس 
نەكڕدراوە و ئۆتۆمبێلەكانیان كۆنن و بەكارنایەن. 
بۆیــە ئێمــە هەوڵدەدەین چ لە رێگــەی تواناكانی 
وەزارەت چ لە رێگەی ئەنجوومەنی وەزیرانەوە ئەو 

ئۆتۆمبێلانە نوێ بكەینەوە.  
رووداو: بە گوێرەی یاسای چاكسازی پاسەوانی 
بەرپرســەكان كەمدەكرێنەوە و لەلایەن ئێوەشەوە 
پاسەوانیان بۆ دادەنرێ، لەمەودوا هەر بەرپرسێك 

چەند پاسەوانی دەبێ؟
رێبەر ئەحمەد: لە یاســای چاكسازی بڕگەیەك 
كــە زۆر مشــتومڕی لەســەر بوو رێكخســتنەوەی 
پاســەوانە، بڕیــار دراوە یەكەیەكــی پاســەوانی 
دروست بكرێ، ئیدی لەمەودوا هەموو پاسەوانەكان 
لــە رێگــەی وەزارەتــی ناوخۆوە دیــاری دەكرێن. 
لێژنەیەكــی وەزاریمــان پێكهێنــاوە، بــۆ ئــەوەی 
پرۆژەی پەیڕەوێك ئامادە بكات و لە ئەنجوومەنی 
وەزیران بڕیاری لەســەر بدرێ. دیاری بكەین كێ و 

كوێ چەند پاسەوانی پێویستە.

رێبەر ئەحمەد، وەزیری ناوخۆی حكومەتی هەرێمی كوردســتان، لە رۆژێكی 

پشــووی حكومەتدا )رۆژی شــەممە(، بەڵام رۆژێكی پڕ ئیــش و چالاكی بۆ ئەو، 

دەرفەتێكــی پێداین ئــەم هەڤپەیڤینەی لەگەڵ بكەین. د.رێبەر كە پێشــتریش 

لەگەڵ مەسروور بارزانی، ســەرۆكی حكومەت كاری كردووە، دەڵێت هاووڵاتی 

میحوەری سیاســەت و پلانی ئەم كابینەیەیە. وەزیری ناوخۆ لەم هەڤپەیڤینەدا 

باسی بەرنامەی چوار ساڵی وەزارەتەكەی دەكات.

هەڤپەیڤین: زریان حاجی

رووداو - هەولێر 

لایەنە سیاسییەكان 
رێگرن لە پێكهێنانی 

ئەنجوومەنی 
پارێزگای هەڵەبجە

مەیدانی نایاسایی 
فرۆشتنی چەك 

دادەخەین

تا ئێستاش هەندێك 
ماڵ چەكی قورسی 

تێدایە

بەرنامەمان هەیە 
بەڕێوەبەرەكانی 

دهۆك و سلێمانیش 
بگۆڕین

لەمەودوا وەزارەتی 
ناوخۆ پاسەوان بۆ 

بەرپرس و دەزگاكان 
دادەنێ

بە باوكی كچە 
حەوت ساڵانەكەمان 

گوتووە هەر كەس 
هەڕەشەی لێكردی 
ناوەكەیمان بدەرێ

10 كەسمان 
دەستگیر كردووە 

كە حیسابیان بۆ یاسا 
نەدەكرد

رێبەر ئەحمەد، وەزیری ناوخۆی حكومەتی هەرێمی كوردستان بۆ )رووداو(:

دەمانەوێ ئەمساڵ 
پێداچوونەوە بە تەواوی 

سیستمی هاتوچۆدا 
بكەین

بەمزووانە هەندێك 
بەڕێوەبەری ناحیە و 

قایمقامەكانی هەولێر 
دەگۆڕین

ئەو بەڕێوەبەرانەی لە 
هەولێر گۆڕدران شەش 

مانگ لە ژێر چاودێریدا 
دەبن

وەزیری ناوخۆی حكومەتی هەرێمی كوردستان، لە کاتی هەڤپەیڤینی لەگەڵ رووداودا

فەرید ئەسەسەرد

 تێڕوانینی هەردوولا 
بە وەرەقە 

ئامادەكراوە و 
داویانەتە یەكتر 

زریان حاجی
رووداو – سلێمانی 

دوای دەنگدان لەســەر شــێوازی هاوســەرۆكی 
لەلایەن ئەنجوومەنی ســەركردایەتی یەكێتییەوە، 
یەكێتی بەنیازە پێنج كارگێڕ دابنێ كە بە قسەی 
بەرپرســانی یەكێتی، رۆڵی یاریدەدەریان دەبێ بۆ 
هاوســەرۆكانی یەكێتی. دانانی كارگێڕەكانیش بە 

هەڵبژاردن دەبێت. 
پەیــڕەوی  ئــەوەی رۆژی 2020/2/18  دوای 
ناوخــۆی یەكێتی بە دەنگی زۆرینــەی ئەندامانی 
ئەنجوومەنی سەركردایەتی پەسەند كرا، هەر هەمان 
رۆژ هاوســەرۆكانی یەكێتی هەڵبژێردران كە بافڵ 
تاڵەبانی و لاهوور شێخ جەنگین. هەرچەندە باس 
لــە دانانی جێگر بۆ هاوســەرۆكەكان دەكرا، بەڵام 
سەرئەنجام رێككەوتن لەسەر ئەوەی سەرۆكایەتی 
یەكێتی جگە لە دوو هاوسەرۆك، پێنج كارگێڕیشی 
هەبێت، بەڵام پێش ئەوە باسدەكرا كە سێ كارگێڕ 

دابنرێن و بەشێكبن لە مەكتەبی سیاسی.
فەریــد ئەسەســەرد، ئەندامــی ئەنجوومەنــی 
ســەركردایەتی یەكێتــی بــە )رووداو(ی گــوت: 
"پەیڕەو وشەی جێگری بۆ هاوسەرۆك تێدا نییە، 
دوو هاوســەرۆكن لە هەمانكاتــدا جێگری یەكدی 
دەبــن، كاتێك یەكێكیان لــەوێ نابێ ئەوی دیكە 
جێگەی دەگرێتەوە، لەو شــوێنانەی هاوســەرۆك 

دادەنرێت جێگر دانانرێت".
بەڵام ئەندامێكی دیكەی سەركردایەتی دەڵێت 
پرســی دانانی جێگر بۆ هاوســەرۆكەكان هێشــتا 
بڕیاری كۆتایی لێ نەدراوە. نەســروڵڵا سوورچی، 
ئەندامــی ســەركردایەتی یەكێتــی دەڵێــت: "دوو 
بۆچــوون هەیــە، بۆچوونێك لەگــەڵ دانانی یەك 
جێگــرە، بۆچوونی دووەمیش لەگــەڵ زیادكردنی 
كارگێڕەكانە لە سێ كارگێڕەوە بۆ پێنج كارگێڕ و 
ئیــدی جێگری ناوێت، ئەگەری بەهێز دانانی پێنج 
كارگێڕەكەیە، كارگێڕەكانیش دەبێ لە چوارچێوەی 

ئەنجوومەنی سەركردایەتیدا بن".
ئەندامێكــی دیكــەی ســەركردایەتی بابەتەكە 
دەبەســتێتەوە بەوەی ئەركەكانــی یەكێتی چۆن 
لە نێوان ســەركردەكانی ئەو حیزبە دابەشدەكرێن 
. رابیحــە حەمــەد دەڵێت: "ســەیری ئەركەكانی 
یەكێتــی دەكرێت ئەگەر ئەرك و مەلەفەكان زیاتر 
بوون، ئەوكاتە جێگر و كارگێڕیش دادەنێین، بەڵام 
ئەگــەر زانیمان كارگێــڕەكان دەتوانن مەلەفەكان 

بەڕێوەببەن، ئەوا ئەوكاتە هەر كارگێڕ دەبێت".
لــە كۆنگــرەی ســێیەمی یەكێتیــدا بڕیــاری 
دانانی دەســتەی كارگێــڕی درا، كە مەلا بەختیار 
لێپرسراوی دەســتەی كارگێڕی بوو، هەر یەك لە 
عومەر فەتاح، حاكم قادریش ئەندامانی دەســتەی 
كارگێڕی بوون. لە پەیڕەوی ئەمجارەشدا دەستەی 
كارگێڕی دانراوەتەوە، بەڵام بەبێ لێپرسراو دەبێ و 

سەر بە هاوسەرۆكەكان دەبن.
فەریــد ئەسەســەرد، ئەندامی ســەركردایەتی 
یەكێتی دەڵێ: "هاوســەرۆكەكان پێنج كارگێڕیان 
هەیە، بە پێویســتمان زانی دامەزراوەیەك بەناوی 
دامــەزراوەی كارگێڕەكان دابنێین كە راســتەوخۆ 
پەیوەندیان لەگەڵ سەرۆكایەتی هەبێ و هاوكاریان 
بــێ و بە كردەوە ئەركی ئــەوان لە جێگر نزیكە، 
بــۆ  ســەرۆكایەتییەوە  لەلایــەن  دەســەڵاتیان 
دیاریدەكرێت، كارو و دەسەڵاتەكانیان لە دەستەی 
كارگێــڕی پێشــوو جیــاواز دەبێ و لێپرســراویان 

نابێت".

كۆمەڵێك دۆســیە هەن كە قســەیان لەبارەوە 
هاوســەرۆكەكان  لەنێــوان  چــۆن  كــە  دەكــرێ 
ئەمنــی،  دۆســیەی  لەوانــەش  دابەشــبكرێن، 
پەیوەندییــەكان، مەكتەبی رێكخســتن و دارایی. 
هەرچەندە قســە لەســەر ئەوە دەكرێت كە لاهوور 
شــێخ جەنگی دۆسیەی ئەمنی و پەیوەندییەكانی 
یەكێتی بەڕێوەدەبات و بافڵ تاڵەبانیش دۆسیەی 
دارایی و رێكخستن. بەڵام ئەسەسەرد دەڵێت "ئەمە 
زیاتــر پەیوەندی بــە خۆیانەوە هەیــە، كە چۆن 
ئیدارەی ئەو مەلەفانە دەكەن". هەروەها نەسروڵڵا 
ســوورچی، ئەندامی ئەنجوومەنی ســەركردایەتی 
یەكێتــی لەبــارەی دابەشــكردنی دۆســیەكانەوە 
دەڵێ: "هاوسەرۆكەكان لەنێوان خۆیان مەلەفەكان 

دابەشدەكەن".
مەكتەبی سیاسی

 17 ئەندامی دەبێت 
 بەپێی پەیڕەوی ناوخۆی یەكێتی كە لەلایەن 
كۆنگــرەوە پەســەندكرابوو، مەكتەبی سیاســی 
لادرابــوو و ئەنجوومەنــی جێبەجێكردن جێگەی 
گرتبــووەوە، بــەڵام دوای هەمواردنی پەیڕەوەكە 
لەلایــەن ئەنجوومەنی ســەركردایەتی، مەكتەبی 

سیاسی دانرایەوە.
ئەنجوومەنــی  ئەندامــی  چــاڵاوی،  مســتەفا 
ســەركردایەتی بە )رووداو(ی گــوت: "مەكتەبی 
سیاســی 17 ئەندامی دەبێــت، ئەوانیش بریتین 
لە لێپرســراوی 10 مەكتەب، لەگەڵ 5 كارگێڕ و 

هەردوو هاوسەرۆكەكە".
ئەنجوومەنــی ســەركردایەتی یەكێتی لە 124 
ئەنــدام پێكهاتــووە، مســتەفا چــاوڕەش وەك 
بەتەمەنتریــن ئەندامــی ئەنجوومەنەكــە بووەتە 
ســەرۆكی كاتی ئەنجوومەنەكە، بەپێی پەیڕەوی 
ناوخــۆ ســكرتێر و جێگرێــك و بڕیاردەرێــك بۆ 

ئەنجوومەنەكە دادەنرێن.
ســەبارەت بــە دانانــی ســكرتێر و جێگــر و 
بڕیاردەری ئەنجوومەنی سەركردایەتی، نەسروڵڵا 
ســوورچی گوتی "جارێ پەلەمان نییە بۆ دانانی 
ســكرتێر و جێگــر و بڕیــاردەری ئەنجوومەنــی 
پێنــج  رۆژەی  لــەو  رەنگــە  ســەركردایەتی، 
كارگێــڕەكان هەڵدەبژێردرێن، هەر لەو رۆژەشــدا 
ســكرتێر و جێگــر و بڕیــاردەر بــۆ ئەنجوومەنی 

سەركردایەتی هەڵبژێردرێن".

مەكتەبی دارایی بەبێ 
بەرپرس دەبێت

مەكتەبی دارایی یەكێتی، ماوەی چەندین ساڵە 
بە دەســت كەسێكەوەیە كە ساڵانێكی زۆربوو لە 
نێو یەكێتی هیچ پۆستێكی نەبوو، ئەویش دلێری 
ســەید مەجید بوو كە لــەو گۆڕانكارییە تازانەی 
ناو یەكێتــی لە دوای كۆنگــرە، بووەتە ئەندامی 
ئەنجوومەنی باڵای سیاسی و بەرژوەندی یەكێتی.
بەگوێڕەی پەیڕەوی ناوخۆ، یەكێتی لەمەودوا 
مەكتەبێكیــش  هــەر  دەبێــت،  مەكتەبــی   10
لێپرســراوێكی بە هەڵبژاردن بۆ دادەنرێت، تەنیا 
مەكتەبــی دارایی لێپرســراوی نابێــت، بەڵكو لە 

دەستی هاوسەرۆكەكانی یەكێتیدا دەبێت. 
فەریــد ئەسەســەرد دەڵێــت "10 مەكتەبمان 
هەیە، لەناو ئەوانەدا مەكتەبی داراییمان سەر بە 
ســەرۆكایەتی دەبێ و رەنگە پێویستی بە دانانی 
لێپرســراو نەبێت، چونكە لە پەیــڕەوی ناوخۆدا 
ئەوەمان چەســپاندووە كە مەكتەبی دارایی سەر 
بە سەرۆكایەتی دەبێت، بەڵام مەكتەبەكانی دیكە 
بە هەڵبژاردن لێپرسراوەكانیان بۆ دیاریدەكرێت، 
هەمــوو لێپرســراوی مەكتەبەكانــی دیكــەش بە 

هەڵبــژاردن لەنــاو ئەنجوومەنــی ســەركردایەتی 
دیاریدەكرێــن، فۆرمێكمــان هەیــە بــۆ ئەوانەی 
خۆیان كاندید بكەن بۆ لێپرسراوێتی و دەبێ پڕی 
بكەنەوە، پاشان هەڵبژاردنی نهێنی بۆ دەكرێت، 
ئەوەی زۆرینەی دەنگی هێنا ئەركی لێپرسراوێتی 

پێدەدرێت".
هەروەهــا رابیحــە حەمــەد دەڵــێ: "هەمــوو 
پــڕ  هەڵبژاردنــەوە  رێگــەی  لــە  پۆســتەكان 
دەكرێنــەوە، لــە رۆژانی داهاتــوودا دەرگای خۆ 

پاڵاوتن دەكرێتەوە".
رەســووڵ،  كۆســرەت   2020/2/11 رۆژی 
سەرۆكی ئەنجوومەنی باڵای سیاسی و بەرژەوەندی 
ئەنجوومەنــی  ئاراســتەی  نامەیەكــی  یەكێتــی 

هەڵپەســاردنی  داوای  و  كــرد  ســەركردایەتی 
رایگەیاندبــوو:  تێیــدا  كــرد،  كۆبوونەوەكانــی 
"كۆبوونەوەكانتــان بــۆ ماوەیــەك هەڵپەســێرن 
و تــەواوی ئــەو بڕیارانەی داوتانن بۆ دەســەڵات 
و ئۆرگانــەكان مەترســی لەســەر هاوســەنگیی 
ریزەكانمان هەیە، پێویستە كۆبوونەوەی تایبەتی 
و بەرپرســیارانە بــۆ چارەســەركردنی گرفــت و 

كێشەكان و بۆچوونە جیاوازەكان بكەین".
سەرەڕای ئەو هۆشدارییەی كۆسرەت رەسوڵ، 
بەڵام كۆبوونەوەكانی ئەنجوومەنی سەركردایەتی 
رۆژی دواتــر بەردەوامبوون، دوای ئەوەی هەردوو 
رەســولیان  كۆســرەت  ســەردانی  هاوســەرۆك 
كۆبوونەوەیەكــی  نێــو  چــووە  ئەویــش  كــرد، 
پەیــڕەو  ئــەوەش  دوای  و  ســەركردایەتییەوە 

پەسەندكراو هاوسەرۆكەكانیش هەڵبژێردران.
پێشــتر ئەنجوومەنــی بــاڵای سیاســی لــە 
كۆبوونەوەیەكدا لە رۆژی 2020/1/16 لێژنەیەكی 
لە هەریەك لە )مەلا بەختیار، حاكم قادر، دلێری 
سەید مەجید( پێكهێنا بۆ ئامادەكردنی پڕۆژەیەك 
دەســەڵاتەكانی  دیاریكردنــی  بــە  ســەبارەت 

ئەنجوومەنەكە لە پەیڕەوی ناوخۆدا.
دەسەڵاتی ئەنجوومەنی 

سیاسی و بەرژەوەندی 
لێژنەیەكــی  دەڵــێ  ئەسەســەرد  فەریــد 
هاوبــەش لەنێوان ئەنجوومەنی باڵای سیاســی و 
بەرژەوەندی یەكێتی و ئەنجوومەنی سەركردایەتی 
پێكهێنراوە، بۆ گفتوگۆكردن لەسەر دیاریكردنی 
دەســەڵاتەكانی ئەنجوومەنە سیاسییەكە، فەرید 
ئەسەســەرد گوتــی: "لێژنەكەی ئێمە لە شــاناز 
ئیبرایــم ئەحمــەد، ســەردار هەركــی و لاهــوور 
شێخ جەنگی پێكهاتووە، لێژنەكەی ئەنجوومەنە 
دلێــری  بەختیــار،  مــەلا  لــە  سیاســییەكەش 

ســەیدمەجید، حاكم قادر پێكدێت، لەم هەفتەیە 
دادەنیشن، پێشتریش زیاد لە دانیشتنێك كراوە 
رەنگــە لەم دانیشــتنەدا گفتوگــۆی تێبكەوێت، 
تێڕوانینــی هــەردوولا بە وەرەقــە ئامادەكراوە و 
هــەردوولا وەرەقەكانیان داوەتە یەكتر، ئەمجارە 
بەرچاو روونتــرن بەرامبەر بە دۆخەكە، پێموایە 
دەرفەت هەیە بگەینە ســازان و لێكتێگەیشــتن 

لەوبارەیەوە".
یەكێتــی  ناوخــۆی  پەیــڕەوی  بەگوێــرەی 
ئەندامــی  دەبــێ  مەڵبەنــدەكان  لێپرســراوی 
سەركردایەتی بن. لێپرسراوی مەڵبەندەكانیش بە 
هەمانشێوەی بەرپرسی نۆ مەكتەبەكەی یەكێتی 

و پێنج كارگێڕەكە هەڵبژاردنیان بۆ دەكرێت.
نەســروڵڵا ســوورچی دەڵێــت "لەبەرئەوەی 
هەڵبژاردنی ئەندامانی ئەنجوومەنی سەركردایەتی 
فــرە بازنەیــی بــوو، بۆیــە لە ســنووری هەموو 
ئەنجوومەنــی  ئەندامــی  مەڵبەنــدەكان، 
سەركردایەتیمان هەیە. بۆ بەرپرسی مەڵبەندەكان 
ئەندامانی سەركردایەتی خۆیان كاندید دەكەن و 
لە سنووری هەر مەڵبەندێكدا كێ زۆرترین دەنگی 

هێنا، دەبێتە بەرپرسی مەڵبەند".
ئەوەی زۆرترین قســە و باســی لەسەر دەكرا 
كــە ببیتە ســەرۆكی یەكێتــی، بەرهەم ســاڵح 
سەرۆككۆماری عێراق بوو، بەڵام د.بەرهەم جگە 
لە ئەندامی ئەنجوومەنی ســەركردایەتی یەكێتی 
كە بەبێ هەڵبژاردنی نهێنی لەگەڵ قوباد تاڵەبانی 
و رێــواز فایەق دانران، هیچ بەرپرســیاریەتێكی 

دیكەی لەنێو یەكێتیدا نییە.
دوو كوڕەكەی كۆسرەت رەسوڵ 

فەریــد ئەسەســەرد دەڵــێ "د.بەرهــەم لــە 
كۆنگرەدا پێش 121 ئەندامەكەی سەركردایەتی، 
ســەركردایەتی  ئەنجوومەنــی  ئەندامــی  بــە 
هەڵبژێردرا و ئێستاش ئەو پلەیەی هەیە". بەڵام 
مســتەفا چاڵاوی دەڵــێ: "بڕیاربوو كاك بەرهەم 
ببێتە هاوسەرۆك، دەڵێن خۆی رازینەبووە ببێتە 

هاوسەرۆك".
ئەی كوڕەكانی كۆسرەت چ بەرپرسیارێتییەك 
وەردەگــرن؟ فەریــد ئەسەســەرد لەوبارەیــەوە 
دەڵێــت: "نازانم هیــچ رێككەوتن كــراوە یان نا 
بــۆ ئــەوەی پۆســتی دیكەیان پێبدرێــت، بەڵام 
هەردووكیان ئەندامی ئەنجوومەنی سەركردایەتین 
و شایســتەی ئەوەن لێپرســراوێتی شایســتە و 
باشیان هەبێت". بەڵام نەسروڵڵا سوورچی دەڵێ: 
"ئــەوان پێگەیان دیــارە و هەر كاتێــك بۆ هەر 
پۆستێك خۆیان هەڵبژێرن دەنگیان پێدەدرێت، 

بەڵام تائێستا هیچیان دیارینەكردووە".

ئەم هەفتەیە گفتوگۆی دەسەڵاتەكانی 
ئەنجوومەنی سیاسی گەرم دەبێتەوە 

هاوسەرۆكەكان لەجیاتی جێگر پێنج 
كارگێڕیان لەگەڵ دەبێت 

زریان حاجی
رووداو – هەولێر

ململانێ نێوخۆییەكانی یەكێتیی نیشتمانی 
كوردســتان ئەمجارەیــان فەرماندەیی یەكەی 
كاتێكــدا  لــە  گرتووەتــەوە،  یەكێتــی  70ی 
كۆســرەت رەســووڵ، ســەرۆكی ئەنجوومەنی 
سیاســی و بەرژەوەنــدی یەكێتــی، هەوڵــی 
گەڕانــدەوەی شــێخ جەعفەر بــۆ یەكەی 70 
دەدات بــۆ ئەو مەبەســتەش بڕیاریداوە ببێتە 
سەرپەرشــتیاری یەكــەی 70، بــەڵام بافــڵ 
تاڵەبانــی و لاهوور شــێخ جەنگــی دەیانەوێ 
مەحموود سەنگاوی فەرماندەی یەكەی حەفتا 
بێت. مستەفا چاوڕەش، بەرپرسی یەكەی 70 
دەڵێ تائێســتا هەر ئەو كەســی یەكەمی ئەو 

هێزانەیە.
مەحمــوود  لــە  نزیــك  ســەرچاوەیەكی 
ســەنگاوی، بــە مەرجــی ئاشــكرا نەكردنــی 

ناوی، بۆ )رووداو(ی ئاشــكرا كــرد" لەلایەن 
لاهوور شــێخ جەنگــی و بافــڵ تاڵەبانییەوە 
داوا لــە مەحموود ســەنگاوی كراوە پۆســتی 
فەرماندەیی یەكەی 70 وەربگرێت، بەڵام ئەو 
هێشــتا بە تــەواوی قایل نەبووە و لەســەری 

رێكنەكەوتوون".
دوای ئەوەی شــێخ جەعفــەر، فەرماندەی 
جێگــری  پۆســتی   ،70 یەكــەی  پێشــووی 
سەرۆكی هەرێمی وەرگرت، مستەفا چاوڕەش 
كرایــە فەرمانــدەی هێزەكانــی یەكــەی 70. 
وەك ســەرچاوەكە ئاماژەی بۆ كرد "مستەفا 
چــاوڕەش و مەحمــوود ســەنگاوی پێكــەوە 
لــە بــارەگای فەرماندەیی یەكــەی 70 دەوام 
دەكــەن، بــەڵام تائێســتا مۆرەكە هــەر لای 

مستەفا چاوڕەشە".
مســتەفا چــاوڕەش، بەرپرســی یەكــەی 
70 پشتڕاســتیكردەوە كــە شــێخ جەعفەر و 
مەحموود ســەنگاوی هاتوونەتە یەكەی 70 و 

گوتی: "كاك مەحموود ئێســتا لە ژوورەكەی 
مــن دەوام دەكات و رێزم لێگرتووە. من خۆم 
بە عاقڵانە ئەو وەزعەم ئیدارە كردووە، بەڵام 
هەر من بەرپرســی هێــزی حەفتام"، ئاماژەی 
بــۆ ئــەوەش كــرد كە شــێخ جەعفــەر وەك 
سەرپەرشــتیار و مەحمــوود ســەنگاوی وەك 

جێگری سەرپەرشتیارن. 
مەحموود ســەنگاوی ســاڵانێكە بەرپرسی 
میحوەری گەرمەسێر و ئەندامی سەركردایەتی 
یەكێتییــە، بەر لە كۆنگرەی چوارەم ئەندامی 
مەكتەبــی سیاســی بوو. وەســتا رەســووڵ، 
ئەندامی ئەنجوومەنی ســەركردایەتی یەكێتی 
ئامــاژە بــۆ ئــەوە دەكات كــە " مەحمــوود 
ســەنگاوی گوتوویەتی چیدی بەرپرســیارێتی 
نــاو  هێنایانــەوە  بۆیــە  ناكــەم،  میحــوەر 
فەرماندەیی، بەڵام ئەوە بە ناخۆشی نەبووە".
)رووداو( چەنــد جارێــك پەیوەنــدی بــە 
مەحموود ســەنگاوییەوە كــرد، بەڵام وەڵامی 

شــێخ  بــەڵام  نەدایــەوە،  پەیوەندییەكانــی 
جەعفەر رەتیكردەوە هیچ كێشــەیەك لەنێوان 

ئەو و مەحموود سەنگاوی روویدابێت.
مســتەفا چــاوڕەش جەختی لەســەر ئەوە 
كــرد كــە " فەرمانەكە دەرچــووە، هەرچەند 
ئاراســتەی من نەكراوە. ئێمە رەفیقی یەكین 
و زۆر سرووشــتییە، بــەڵام وەك بەرپــرس 
بەرپرســی من نین"، ســەبارەت بــە هۆكاری 
دانانیــان لەو دوو پۆســتەدا گوتی "دەبێ لەو 
كەســە بپرسن كە دایناون". كاتێك پرسیاری 
لێكــرا مەبەســتی كۆســرەت رەســووڵە، لــە 
وەڵامدا گوتی "بەڵێ، رەنگە ئەو بە پێویستی 

زانیبێ و لای ئێمە سرووشتییە".
بەرپرســێكی ئــاگادار لــە دۆخەكــە لــە 
ســەركردایەتیی یەكێتــی زانیــاری زیاتریدا و 
گوتی "ئەوەی من ئاگاداربم شــێخ جەعفەر و 
كاك مەحموود بە رێككەوت پێكەوە چوونەتە 
گوتوویەتــی  مەحمــوود  كاك   ،70 یەكــەی 

مــن بــە ئەمــری كاك كۆســرەت دانــراوم و 
شــێخ جەعفەریــش گوتوویەتــی مــن و كاك 
كۆســرەت قســەمان كــردووە و بابەتەكەمان 
بڕاندووەتــەوە، ئیتــر یەك دوو قســەیەك لە 
نێوانیانــدا روویــداوە، بــەڵام هەردووكیانیان 
راگرتوون و پێیانگوتوون بۆ چارەســەركردنی 

كێشەكە دەچینە لای كاك كۆسرەت".
هەفتــەی رابردوو لاهوور شــێخ جەنگی و 
بافڵ تاڵەبانی بە 93 دەنگ وەك هاوسەرۆكی 
یەكێتی نیشتمانی كوردســتان هەڵبژێردران. 
بەرپرســە ئاگادارەكە ئامــاژە بۆ ئەوە دەكات 
رووداوەكانی ئــەم دواییەی یەكەی 70 دابڕاو 
نیــن لــەو گۆڕانكارییانــەی لــە سیســتەمی 
چونكــە  كــراون،  یەكێتیــدا  ســەركردایەتی 
"ئەو برادەرانەی بە سیســتەمی هاوســەرۆكی 
رازی نیــن، بیر لــەوە دەكەنەوە كە هەرچەند 
پێگەیان لە دەستداوە، بەڵام هێزی سەربازی 

لەدەستنەدەن".

لــە  كــە  زانیاریانــەی  ئــەو  بەگوێــرەی 
ســەرچاوەی ئاگاداری یەكەی 70وە دەســت 
)رووداو( كەوتــوون دوای ئــەوەی كۆســرەت 
بــاڵای  ئەنجوومەنــی  ســەرۆكی  رەســووڵ، 
سیاســی و بەرژەوەنــدی یەكێتــی فەرمانــی 
دەســتبەكاربوونی شــێخ جەعفەر مســتەفای 
وەك سەرپەرشــتیاری هێزەكانــی یەكەی 70 
دەركــرد، مەحمــوود ســەنگاوی بــە هێزێكی 
و   70 یەكــەی  بــارەگای  چووەتــە  زۆرەوە 
بەوهۆیەشــەوە ئاڵــۆزی لەنێــو یەكــەی 70 

روویداوە.
ئەندامێكــی ئەنجوومەنــی ســەركردایەتی 
یەكێتــی كە نەیویســت نــاوی بڵاوبكرێتەوە 
بــە )رووداو(ی گوت: "كۆســرەت رەســووڵ 
جەعفــەر  شــێخ  بــۆ  پۆســتەكە  دەیــەوێ 
بگەڕێتەوە، چونكە ئــەو هێزە )واتە یەكەی 
70( لە رێگەی شــێخ جەعفەرەوە لە دەستی 

خۆیدا دەبێت".

مستەفا چاوڕەش: 

من بەرپرسی یەكەی حەفتام و مەحموود 
سەنگاوی جێگری سەرپەرشتیارە

ناكۆكییەكانی یەكێتی یەكەی 70ی گرتەوە



5 ژمارە ) 593 ( - دووشەممە 2020/2/24
راپۆرت

كەمپەكە جموجوڵی 
داعش لە ناوچەكە 

زیاد دەكات

بەرپرسێكی وەزارەتی ناوخۆی 
كوردستان: 

زریان حاجی
رووداو - هەولێر

حكومەتــی عێــراق بەنیــازە لە چەنــد مانگی 
داهاتــوودا دەیــان هەزار ئەندامــی خێزانی داعش 
بگوازێتــەوە بۆ كەمپێك كە ئێســتا لــە ناوچەی 
زوممــار دروســتدەكرێ. بەرپرســانی پارێــزگای 
نەینەوا، حكومەتی هەرێمی كوردستان و خەڵكی 

ناوچەكەش بە دروستكردنی كەمپەكە قایل نین.
لە ساڵی رابردووەوە حكومەتی عێراق بەنیازی 
دروستكردنی كۆمەڵێك كەمپی دەستبەسەرییە بۆ 
280 هــەزار كەس لەوانــەی ئەندامی خێزانەكانی 
چەكدارانی داعشــن كــە ئێســتا 30 هەزاریان لە 

كەمپەكانی سووریان.
سیروان رۆژبەیانی، جێگری یەكەمی پارێزگاری 
نەینــەوا بە )رووداو(ی راگەیانــد: "لە حوزەیرانی 
2019 رێككەوتنێــك لە نێوان حكومەتی عێراق و 
سووریا و یوئێن بۆ گواستنەوەی 32 هەزار ئەندامی 

خێزانی داعش لە سووریاوە بۆ عێراق كراوە".
نەتەوەیەكگرتــووەكان لە ســەرەتای پارســاڵ 
پلانێكــی بــۆ گەڕاندنــەوەی 30 هــەزار ئەندامی 
خێزانــی چەكدارانی داعش رادەســتی حكومەتی 
عێــراق كردبوو، داوای كردبوو خێزانەكان بەســەر 
كەمپە جیاجیاكانی عێراقــدا دابەش بكرێن، نەك 

هەموویان لە یەك كەمپدا كۆبكرێنەوە.
شــێروان دووبەردانــی، ئەندامــی ئەنجوومەنی 
نوێنەرانــی عێراق لــە پارێزگای نەینــەوا، دەڵێت 
پێشتر بڕیار بوو ئەو 30 هەزار كەسە بگوازرێنەوە 
بــۆ كەمپەكانی حەمام عەلیــل و چەند كەمپێكی 
دیكــە لە باشــووری كەركــووك، بــەڵام پلانەكە 
بەهۆی هەڕەشەی بەرپرسانی پارێزگای نەینەوا و 

خۆپیشاندانی خەڵكەوە راگیرا. 
زۆرینــەی ئــەو خێزانــە عێراقییانە لــە كاتی 
ئۆپەراســیۆنی كۆنترۆڵكردنەوەی باغۆز لە ئاداری 
2019، روویــان لــە كەمپی ئەلهۆل لــە پارێزگای 

حەسەكە لە رۆژاڤای كوردستان كردبوو.
لە چەند مانگی رابردوودا بەرپرسانی پارێزگای 
نەینــەوا هەوڵی زۆریــان داوە حكومەتی عێراق لە 
بڕیــاری دروســتكردنی كەمپی زوممار پەشــیمان 
بكەنەوە، بەڵام هەوڵەكان هیچ ئاكامێكیان نەبووە.
جێگــری یەكەمی پارێزگاری نەینــەوا لەبارەی 
هەوڵەكانیــان دەڵــێ: "ئێمــە یاداشــتێكمان بــە 
عــادل عەبدولمەهدی دا، ئــەو بابەتەكەی راگرت، 
بەڵام دیســان ســەریهەڵدایەوە. هەتا ئێستا دیار 
نییــە ئــەو خێزانانە دێن یان نا، هــەواڵ هەیە كە 

دوایانخستووە".
زوممــار شــارۆچكەیەكی ســەر بــە قــەزای 
تەلعەفــەرە و ناوچەیەكی ناكۆكی لەســەرە. ئەو 
شارۆچكەیە كە كورد و عەرەبی تێدا نیشتەجێیە، 

لە ئابی 2014 داعش دەستی بەسەردا گرت و لە 
تشــرینی یەكەمی هەمان ساڵ لەلایەن هێزەكانی 
پێشــمەرگەوە كۆنترۆڵ كرایەوە. لــە دوای 16ی 
ئۆكتۆبەری 2017شــەوە لەژێــر كۆنتڕۆڵی هێزە 

عێراقییەكاندایە. 
ســەرچاوەیەكی باڵای كورد لە وەزارەتی كۆچ 
و كۆچبــەران، بە مەرجی ئاشــكرانەكردنی ناوی 
بــە )رووداو(ی گــوت: "ئەگــەر هەیــە كارەكانی 
كەمپی زوممار رابگیــرێ و تەواو نەكرێ، چونكە 

قایمقامێتی مووسڵ داوای كردووە ئەو كەمپە لەوێ 
دروســت نەكرێ". بەڵام رۆژبەیانی دەڵێ "مانگ و 
نیوێكــە كار لە كەمپەكە دەكــرێ و 60%ی تەواو 
بووە، هەتا كۆتایی مانگی داهاتوو كارەكانی تەواو 

دەبێ".
هێرشی داعش جگە لە وێرانكاری و كوشتاری 
خەڵكێكی زۆر، درزی گەورەشی لە كۆمەڵگاكانی 
ئەو ناوچانەدا دروست كرد، بە تایبەتی لە نێوان 
كورد و عەرەب. لە كاتێكدا دوای هێرشــی داعش 

گومانی زۆر لە نێوان پێكهاتەی ئەو كۆمەڵگایانە 
بەرامبــەر یەكــدی دروســتبووە و گەڕانەوەی ئەو 
ژمارە زۆرەی خێزانی داعش كە زۆربەیان عەرەبن، 
هەڕەشەی گۆڕینی دێمۆگرافی لە ناوچەكە دەكات. 
هۆشــەنگ محەممــەد، بەڕێوەبەری گشــتیی 
ناوەنــدی هاوبەشــی قەیرانــەكان لــە وەزارەتی 
ناوخۆی هەرێمی كوردستان بە )رووداو(ی راگەیاند 
"مەترسیی دروستكردنی ئاژاوە و شەڕێك لە نێوان 
پێكهاتەكان هەیە، مەترسیی گۆڕینی دێمۆگرافیی 

ئەو ناوچانەش هەیە. ئێمە لە پلانەكەدا بەشــدار 
نیــن و نازانین چۆنــە و چۆن جێبەجێ دەكرێ و 

چۆن دەیپارێزن". 
حكومەتی هەرێمی كوردستان بەغدای ئاگادار 
كردووەتــەوە كــە نابــێ ئــەو خێزانە داعشــانە 
بــۆ ئەو ناوچــە ناكۆكــی لەســەرە بگوازرێنەوە، 
بەڕێوەبەرەكەی وەزارەتی ناوخۆ دەڵێ: "پلانەكە 
جێــی گومانە و هۆكارەكانی پشــت ئەو پلانەكە 

ناڕوونن".
عەلی عەبباس جەهانگیر، گوتەبێژی وەزارەتی 
كۆچ و كۆچبەرانی عێراق سەبارەت بە كەمپەكەی 
زوممــار بــە )رووداو(ی راگەیانــد: "ئێمــە ئــەو 
ناوچەیەمــان هەڵنەبژاردووە. نووســراومان هەیە 
كە دەڵێین كەمپی بەتاڵمان لە باشووری مووسڵ 
هەیە، نووســراوەكانمان بۆ راوێژكاری ئاسایشــی 
نیشــتمانی نارد، بەڵام ئەوان گوتیان ناوچەكانی 

باشووری مووسڵ لەڕووی ئەمنییەوە لاوازن". 
گوتەبێژەكــەی وەزارەتی كۆچ ئاشــكرای كرد 
كە دوای نامەكانی ئەوان "تیمێكی كار لە ســوپا 
راســپێردرا و ناوچەكەیــان رووپێــو كــرد و دوو 
ناوچەیان هەڵبژارد كە یەكێكیان لە نزیك بەعاجە 

و ئەوەی دیكەیان لە نزیك زوممارە". 
ئامــاژەی بۆ ئــەوەش كــرد كــە "گەڕانەوەی 
عێراقییەكان ئارەزوومەندانە دەبێ و پێشنیازیش 
كــراوە هێزێك بە قەبــارەی لیوایەك پاراســتنی 

كەمپەكەی زوممار لە ئەستۆ بگرێ". 
چاوەڕێ دەكــرێ دانانی ئەو كەمپە لە زوممار 
جموجوڵــی داعــش لــەو ناوچەیە زیاتــر بكات. 
هۆشــەنگ محەممەد دەڵێت: "ئەو كەمپە دەبێتە 
هــۆكاری زیادبوونــی جموجوڵەكانــی داعــش و 

بەهێزبوونەوەی ئەو گروپە لەو ناوچەیە". 

كەمپێكیان لە زوممار بۆ دروست دەكرێ

خێزانی چەكدارانی داعش دەگوازرێنەوە 
ناوچە كێشەلەسەرەكان

رووداو - هەولێر

لە رەشنووسی پڕۆژەی بودجەی سەربازیی 
ئەمریــكادا بــۆ ســاڵی 2021 كە ئــەم مانگە 
ئەمریــكا  بەرگریــی  وەزارەتــی  دەرچــووە، 
هاوكارییە داراییەكانی بۆ هێزەكانی پێشمەرگە 
و هێزەكانی ســووریای دیموكرات )هەســەدە( 
كەمكردووەتــەوە. بڕی هاوكارییەكانی ئەمریكا 
لــە هەریەك لە عێراق و ســووریا 350 ملیۆن 
دۆلار كەمیكردووە، لە كاتێكدا بەرپرسانی كورد 
لە هەردوو دیوی ســنوورەكە دەڵێن داعش لە 

قۆناغی هەڵسانەوەدایە.
لە پڕۆژەی بودجەی 2020 دا بۆ شەڕی دژی 
داعش، وەزارەتی بەرگریی ئەمریكا یەك ملیار 
و 159 ملیــۆن دۆلاری بــۆ هێزە عێراقییەكان، 
پێشــمەرگە و هەســەدە تەرخانكردبوو، بەڵام 
لە پڕۆژەكــەی 2021دا بــۆ 845 ملیۆن دۆلار 

دابەزیوە. 

لە پــڕۆژە بودجەی ئەمســاڵدا 745 ملیۆن 
دۆلار بــۆ راهێنــان و پێداویســتییەكانی هێزە 
عێراقییەكان و 200 ملیۆن دۆلار بۆ راهێنان و 
پێداویستییەكانی هێزەكانی سووریای دیموكرات 
و 250 ملیۆن دۆلار بۆ هێزی پاسەوانی سنوور 

لە سووریا تەرخان كرابوو. 
بــەڵام وەك لــە رەشنووســەكەدا هاتووە، 
ســاڵی داهاتــوو 645 ملیــۆن دۆلار بــۆ هێزە 
عێراقییــەكان تەرخان دەكرێ، بەشــە پارەی 
هێزی پاســەوانی سنوور لە ســووریا كە 250 
ملیــۆن دۆلار بوو رادەگیــرێ و پارەی راهێنان 
و پێداویســتییەكانی هاوبەشەكانی ئەمریكا بۆ 
هەســەدە بــە بــڕی 100 ملیــۆن دۆلار كەمی 
كردووە. بەوپێیە بێ بەشی هاوكاریی هێزەكانی 
هەسەدە لە رەشنووســی پڕۆژەكەی 2021 لە 
چاو رەشنووسی پڕۆژەكەی 2020 بە بڕی 350 

ملیۆن دۆلار دابەزیوە. 
ئەوە سێ ساڵی یەك لە دوای یەكە ئەمریكا 

بودجــەی تەرخانكــراو بۆ شــەڕی دژی داعش 
كەمدەكاتەوە. لە بودجەی سەربازیی 2019دا، 
پێنتاگۆن یەك ملیار و 400 ملیۆن دۆلاری بۆ 

ئەو شەڕە تەرخان كردبوو.
یەكێك لە هۆكارەكانــی دابەزینی بودجەی 
تەرخانكراو لە 2019 بۆ 2021 ، كەمكردنەوە 
و دواجار وەســتاندنی ئەو پارەیە بوو كە وەك 
هاریــكاری بــۆ پێدانــی مووچــە، دابینكردنی 
خۆراك و سووتەمەنی بە وەزارەتی پێشمەرگە 
دەدرا. لــە ســاڵی 2021 دا چیدی ئەو پارەیە 
بە وەزارەتی پێشــمەرگە نادرێ، لە كاتێكدا لە 
بودجەی ســەربازیی 2019دا بڕی 290 ملیۆن 
دۆلار و لە 2020 دا بڕی 126 ملیۆن دۆلار بۆ 

مووچەی پێشمەرگە تەرخانكرابوو.
كۆی ئەو پارەیەی لە رەشنووسی بودجەی 
ســەربازیی 2021 بــۆ وەزارەتــی پێشــمەرگە 
تەرخانكــراوە 80 ملیــۆن و 694 هەزار و 891 
دۆلارە، واتــە ٪12ی كــۆی ئــەو پارەیــەی لە 

رەشنووســەكە بۆ عێراق تەرخانكراوە بۆ هێزە 
چەكدارەكانی هەرێمی كوردستان دەبێ.

 لەو پارەیەی كە بۆ وەزارەتی پێشــمەرگە 
دانــراوە، 33 ملیــۆن دۆلار بــۆ پێداویســتییە 
كەلوپەلــی  ســووتەمەنی،  ســەرەتاییەكان، 
بیناسازی، دەرمان، پارچەی چەك و پارچەی 
ئۆتۆمبێلــی ســەربازی تەرخان دەكــرێ. 47 
ملیــۆن و 694 هــەزار دۆلار بۆ پڕچەككردن و 
راهێنانی 12 لیوای وەزارەتی پێشمەرگە دەبێ 
كە یەكخراونەتەوە، واتە ئەو هێزانە ناگرێتەوە 
كــە بــە گوێــرەی رەشنووســەكە "لایەنگریی 
سیاســی"یان هەیە. 417 ملیۆن و 800 هەزار 
دۆلار بــۆ راهێنان و پڕچەككردنی هەموو هێزە 
عێراقییەكان پێشــنیاز كــراوە كــە وەزارەتی 
بەرگری، دژەتیرۆری عێراق، وەزارەتی ناوخۆی 
عێــراق و وەزارەتــی پێشــمەرگە دەگرێتەوە. 
بەوپێیە بــێ لە كۆی ئەو پارەیەی بۆ راهێنان 
و پڕچەككردنــی هێزە عێراقییــەكان دانراوە، 

11.4%ی بۆ وەزارەتی پێشمەرگە دێ.
لە رەشنووسی بودجەی سەربازیی ئەمریكا 
بــۆ 2020 داوای 300 ملیۆن دۆلار بۆ شــەڕی 
دژی داعش لە ســووریا كرابوو، بەڵام وەك لە 
رەشنووســەكەی ئەمســاڵدا دەردەكەوێ 100 
ملیۆن لەو پارەیە كەمكراوەتەوە، واتە ئەمساڵ 
200 ملیــۆن دۆلار بــۆ هاوكاریــی ســەربازی 

تەرخان كراوە.
جیــا لەمــە ئەمریــكا چیــدی 250 ملیۆن 
دۆلار بۆ هێزی پاســەوانی سنوور نادات. وەك 
لە رەشنووســی بودجەی ســەربازیی 2021دا 
هاتــووە، ئــەو بودجەیــە یەكەمجــار لــە هی 
2020یشدا نەبوو، چونكە "هێزەكانی ئەمریكا 
بۆ بەرەنگاربوونەوەی داعش داوایان نەكردبوو"، 
بــەڵام دواتر ئەو پارەیە بــە هەوڵی كۆنگرێس 

تەرخانكرا.
ساڵی رابردوو، ئەمریكا بەنیاز بوو هێزێك لە 
شەڕڤانانی هەسەدە بۆ پاراستنی سنوورەكانی 

نێوان توركیا و رۆژاڤای كوردســتان دروســت 
بكات، بەڵام هێرشی ساڵی رابردووی توركیا بۆ 

سەر رۆژاڤا ئەو پلانەی راگرت.
دوو ســەرچاوەی ئــاگادار لە هەســەدە بە 
ماڵپەڕی )ئەلمۆنیتەر(یان راگەیاندووە، ئاگایان 
لــەوە نییە ئەمریــكا 100 ملیــۆن دۆلاری لەو 
پارەیــە كــەم كردبێتەوە كە لــە چوارچێوەی 
پڕۆژە بودجەی 2020 بۆ شەڕی دژی داعش لە 
سووریا دانرابوو، هەروەها ئەو پارەیەش كە لە 
رەشنووسی بودجەی 2021 بۆ هێزی پاسەوانی 

سنوور لێیان بڕدراوە.
ســەرچاوەیەكی نزیك لە هەسەدە لەبارەی 
بێدەنگیی هەســەدە لەو هەنگاوەی پێنتاگۆن 
دەڵێ: "هیچكەس نایەوێ تووشــی هەڕەشــە 
و نمایشــی هێــزی ترەمپ بــێ. ئەگەر منیش 
بوومایــە دەترســام لەوەی ترەمــپ بڵێ ئەوە 
پــارەی خۆمانە و دەبێ مەمنــوون بن و داوای 

زیاتر نەكەن".

پێنتاگۆن پارەی پێشمەرگە و هەسەدە كەم دەكاتەوە

زریان حاجی
رووداو - هەولێر

هەمــوو لایەنەكان لەســەر كاغەز كۆكن لەســەر 
ئەوەی یەكەكانی 70 و 80 ی پێشمەرگە یەكبخرێن، 
بەڵام دوای ساڵ و نیوێك لە دەستپێكردنی پڕۆسەی 
چاكســازیی وەزارەتی پێشــمەرگە هێشتا دیار نییە 

چارەنووسی یەكخستنی هێزەكان چی دەبێت.

"كێشە بۆ خۆمان دروست ناكەین"
ئێستا 12 لیوای "تێكەڵ"ی پێشمەرگەی یەكێتی 
و پارتــی لەژێر چاودێریی وەزارەتی پێشــمەرگەدان. 
زۆربــەی ئــەو لیوایانــە لــە دوای رووداوەكانی 16ی 
ئۆكتۆبەر لەبەریەك هەڵوەشانەوە، بەڵام لە ماوەیەكی 
كەمدا یەكیانگرتەوە. بەڵام چارەنووسی یەكەی 70ی 
یەكێتــی و 80ی پارتــی هــەر بە هەڵپەســێردراوی 

ماوەتەوە.
فەرماندەیەكی یەكەی 70 كە بەهۆی هەستیاریی 
بابەتەكە نەیویست ناوی ئاشكرا بكرێ، بە )رووداو(
ی گوت "یەكێك لە بڕیارەكانمان ئەوەیە لەسەر ئەو 

بابەتە قسە نەكەین". 
نێچیرڤان بارزانی، ســەرۆكی هەرێمی كوردستان 
رۆژی 11ی تشرینی یەكەمی 2019 لەگەڵ بەرپرسانی 
وەزارەت و فەرماندەكانی پێشمەرگە كۆبووەوە. تێیدا 

بڕیار لەســەر پێكهێنانی لیژنەیەكی بەدواداچوون بۆ 
هەنگاوەكانی جێبەجێكردنی پرۆژەی چاكســازی لە 

وەزارەتی پێشمەرگە درا.

نەجــات عەلی، فەرمانــدەی یەكەی 80ی پارتی، 
لەبــارەی هەســتیاریی بابەتەكــەوە دەڵــێ: "هــەر 
لێدوانێك لەسەر ئەو بابەتە بدەین كێشە بۆ خۆمان 

دروست دەكەین. بۆچوونمان لێك نزیكە، بەڵام هەتا 
ئێستا میكانیزمەكە دیار نییە"

پڕۆژەی چاكسازیی وەزارەتی پێشمەرگە پاكێجێكە 

لــە 35 خــاڵ پێكــدێ و یەكێك لەوان یەكخســتنی 
یەكەكانــی 70 و 80یــە. پڕۆژەكــە بــە هاوكاریــی 
ئەمریــكا، بەریتانیــا و ئەڵمانیا دەســتیپێكردووە و 
بەشــێكە لە پلانێكــی بەرفراوانتر بۆ داڕشــتنەوەی 
ســتراتیژی بەرگریی هەرێمی كوردســتان كە ماوەی 
10 ســاڵی بۆ دانراوە. پڕۆژەی یەكخستنی هێزەكان 
هەوڵێكی نوێ نییە، بەڵام لە ناوەڕاســتی 2018 وە 

لە چوارچێوەی پڕۆژەی چاكسازیدا دەستیپێكراوە.
مارتــن وار، كونســوڵی ئەوكاتــی بەریتانیــا لە 
هەولێــر، لە كاتــی راگەیاندنی پڕۆژەكــە رایگەیاند: 
"جێبەجێكردنــی ئەو پڕۆژەیە ماوەیەكی زۆری دەوێ 
و ســاڵانێكی زۆر دەخایەنــێ". )رووداو( زانیویەتی 
لە كاتی دەســتبەكاربوونی ئیــدارەی نوێی هەرێمی 
كوردســتانەوە هەوڵێكــی نــوێ بــۆ جێبەجێكردنی 
پڕۆژەكە دەســتیپێكردووە كە ســەرۆكایەتی هەرێم، 
سەرۆكایەتی حكومەت و وەزارەتە پەیوەندیدارەكان 

تێیدا بەشدارن. 
بابەكر فەقــێ، گوتەبێژی وەزارەتی پێشــمەرگە 
نەیشــاردەوە كە "لەڕووی میكانیزمەوە" كێشە هەیە 
و ئامــاژەی بۆ ئەوەش كرد كە "كارەكان بەردەوامن، 
لیژنەیەك پێكهاتووە لە سەرۆك ئەركان و ئەمینداری 
گشتی وەزارەتی پێشمەرگە و فەرماندەی یەكەكانی 

70 و 80".
پێشــتر پۆســت و میلاكاتی پێشــمەرگە لەسەر 

دوو میكانیزم بۆ یەكگرتنی
یەكەكانی 70 و 80 پێشنیاز دەكرێ

بنەمای 50 بە 50 لە نێوان پارتی و یەكێتیدا دابەش 
دەكران، یان لیواكان لەســەر هەمان بنەما لە نێوان 

هەردوو حیزبدا دابەش دەكران.
سەربەست لەزگین، بریكاری وەزارەتی پێشمەرگە 
دەڵێ: "ئەوە ئەزموونێكی ســەركەوتوو نەبوو، بۆیە 
بۆ ئەم قۆناغە پێویســتە لەســەر میلاكی گشــتیی 
هێزەكانی پێشــمەرگە و هەیكەلیەت و رێكخســتنی 
یەكگرتوو رێكبكەوین. ئێستا حاڵەتێك هەیە كە هیچ 
كەسمان بڕوامان پێی نییە، لە دونیادا نییە مووچەی 
دەیــان هەزار بدرێ، بێ ئــەوەی بزانرێ كێن و چۆن 
رێكخراون، ئێســتا لە یەكــەی 70 و 80 حاڵەتێكی 
وەها هەیە. پێویستە بگەینە ئاستێك كە بە شێوەی 
ئۆنلایــن خەڵك وەربگرین، نــەك لە رێگای پارتی و 

یەكێتییەوە".
بەبــڕوای لەزگیــن جێبەجێكردنی ئــەو پرۆژەیە 
پێویستی بە ئیرادەیەكی سیاسیش هەیە: "هەندێك 
خاڵ هەن كە رەنگە بابەتی سیاسیشــیان تێدابێ و 
پێویســت بەوە بكات پارتــی و یەكێتی رێككەوتنی 

لەسەر بكەن یان پێكەوە بڕیاری لەسەر بدەن".
هەتا ئێســتا بیر لە دوو سیســتەم كراوەتەوە بۆ 
یەكخستن و رێكخستنەوەی هەردوو یەكەی 70 و 80، 
بابەكر فەقێ لەوبارەوە دەڵێ: "سیستەمێكیان ئەوەیە 
هەموو هێزەكان بە شــێوەی تێكــەڵ رێكبخرێنەوە. 
سیســتەمەكەی دیكەشــیان ئەوەیە هەموو لیواكانی 
یەكەی 70 و 80 رێكبخرێن، بە شــێوازێك ســەر بە 
ئــەوان بێ، بەڵام رێكبخرێنەوە و ســەر بە وەزارەت 

بێ".
گوتەبێژەكــەی وەزارەتی پێشــمەرگە ســەبارەت 
بەوەی كە كام لەو بژارە پشتگیریی زیاتری لێدەكرێ، 
گوتی "هەردوو شــێوازەكە هەیــە، بەڵام ئەوەیان كە 
راستەوخۆ سەر بە دوو هێزی 70 و 80 بن )ئەگەری 
زیاتــرە(، چونكــە ئــەوان دەڵێــن ئێمــە پڕۆســەی 
یەكەممان بەكارهێناوە هەرچەند سەركەوتووش بووە، 

بەڵام سەركەوتنێكی باش نەبووە". 

80 ملیۆن دۆلاری بۆ وەزارەتی پێشمەرگە تەرخانكراوە

وا بڕیارە 32 هەزار ئەندامی خێزانی چەکدارانی داعش لە سووریاوە بگوازرێنەوە بۆ عێراق 

پێشمەرگەکانی یەکەی 80 دوای تەواوکردنی خولێکی راهێنانی سەربازی

رووداو – ئەنقەرە

دوێنێ 23ی شوباتی 2020، چوارەمین كۆنگرەی 
پارتی دیموكراتی گەلان HDP دەستیپێكرد. لەكۆی 
1018 ئەندامی كۆنگــرە، 838 ئەندام دەنگیاندا، لە 
ئەنجامــدا بــە 336 دەنگ پەروین بوڵــدان و میدهاد 
ســانجار بــە هاوســەرۆك هەڵبژێردران. پرۆفیســۆر 
د.میدهاد ســانجار، كەســێكی بە رەچەڵەک عەرەبە 
و ســاڵی 1963 لەشــاری نســێبین لەدایكبــووە، 
مامۆســتای كۆلیژی ماف بوو لە زانكــۆی ئەنقەرە. 
لەكاتی پرۆسەی ئاشتیدا كرایە ئەندامی ئەنجوومەنی 
عاقڵمەندان. لە هەڵبژاردنەكانی حوزەیرانی 2015 بۆ 
یەكەمجار بووە ئەندامی پەرلەمانی توركیا و ئێستاش 
 .HDP جێگری ســەرۆكی پەرلەمانە لەســەر لیستی
ســانجار، كــە زمانی عەرەبــی و توركی و ئینگلیزی 
دەزانێت، خاوەنــی پەیوەندییەکی بەرفراوانە لەگەڵ 
هەمــوو پارتەكان. ئــەو خزمی عەزیز ســانجارە كە 
لە ســاڵی 2015دا لەگەڵ دوو زانای دیكەدا خەڵاتی 
نۆبڵــی لە بواری كیمیادا بردەوە، بەڵام پەیوەندییان 
باش نییە، چونكە عەزیز ســانجار دژی ئەندامبوونی 

میدهاد سانجارە لە HDPدا.
زیاتر لە 30 هەزار كەس لە ئەندامان و لایەنگرانی 
HDP بۆ پشــتیوانیی كۆنگرە چوونــە ئەنقەرە. لەو 
كۆنگرەیــەدا كــە رۆژێك بــەردەوام بــوو، جێگرانی 
هاوســەرۆكەكان و ئەندامانی ئەنجوومەنی ناوەندی، 
رێككەوتنیــش  دەســتەی  و  دیســپلین  دەســتەی 

هەڵبژێردران.
لــەو كۆنگرەیەدا، دووجار گۆرانی )زمانێ كوردی 
زمانێ مەیە( لەلایــەن ئەندامانی كۆنگرەوە ئاوێتەی 
دەنگی هونەرمەندی كۆچكــردوو ئامەد تیگران بوو. 
هەروەهــا جیاواز لە كۆنگرەكانــی دیكە، بەڵگەنامە 
و نامیلكەكانــی كۆنگرە بە كوردیــش چاپكرابوون، 
لــە ســتراتیژەكانی HDPدا، باس لە دروســتكردنی 
كۆمیتەیەك كراوە بۆ ناســاندنی زمانی كوردی وەك 

زمانی فەرمی و پەروەردە لە توركیا.
لەو كۆنگرەیەدا كە نوێنەری پارتەكانی كوردستان 
لە باكوور و باشــووری كوردستانیشەوە بەشداربوون 
وەك میــوان، لەوانەیە گفتوگۆی نێو HDP لەســەر 
دەســتەواژەی  پێناســەكردنەوەی  ســەرلەنوێ 

"توركیاییبوون"ی HDP كۆتایی نەهێنن.
لــە 15ی تشــرینی یەكەمــی 2012 دا پارتــی 
هەڵوەشــانەوەی  دوای   HDP گــەلان  دیموكراتــی 
پارتی ئاشــتی و دیموكراســی BDP دامەزرا. پارتی 
دیموكراتــی گــەلان لە ســاڵی 2014 بەشــداری لە 
هەڵبژاردنی شارەوانییەكاندا كرد، پاشان سەڵاحەدین 
دەمیرتــاش، هاوســەرۆكی پێشــووی پارتەکە خۆی 
بــۆ ســەرۆككۆماری توركیا بەربژێر كــرد و نزیكەی 
10%ی دەنگەكانــی هێنــا. ئــەم دوو هەڵبژاردنــە 

تاقیكردنەوەیــەك بــوو بۆ HDP بۆ ئــەوەی رێژەی 
دەنگەكانــی لە رۆژئــاوای توركیا بزانێــت. لەم دوو 
هەڵبژاردنەدا دەركەوت HDP دەتوانێ ببێتە پارتێكی 
كاریگەری ئۆپۆزیسیۆنیی پەرلەمانی. لە هەڵبژاردنی 
حوەزیرانــی 2015دا، %13.2ی دەنگــەكان و 83 

كورسی پەرلەمانی برد.
بەڵام ئەو پارتە كە دوێنێ چوارەم كۆنگرەی خۆی 
بەست، بەراورد بە رابردوو لە رەوشێكی جیاوازدایە، 
بەتایبەتیــش پــاش ئەوەی بەشــێك لە ســەركردە 

كاریگەرەكانی خرانە زیندان.
 ئەحمەد فارووق ئونســاڵ، ســەرۆكی پێشــووی 
رێكخــراوی مەزڵوم-دەر دەڵێت: " HDP ئاســتەنگی 
زۆری بۆ دروســتكراوە. لە بارودۆخێكدایە، زەحمەتە 
بتوانێ ببێتە ئۆپۆزیســیۆنێكی كارا. بۆ تێپەڕاندنی 
ئەم ئاستەنگە یاســایی و كردەییانە دەبێ دەرگاری 
خــۆی بــۆ هەموو ئــەو توێژ و چینانــە بكاتەوە كە 
ئۆپۆزیسیۆنن. جگە لە نوێكردنەوەی كادیرانی، دەبێ 

گوتارەكەشی نوێ بكاتەوە".
دەمیرتــاش  ســەڵاحەدین  شــوباتدا  15ی  لــە 
هاوســەرۆكی پێشــووی HDP كە ماوەی چوار ساڵە 
لــە بەندیخانەیە، لە هەڤپەیڤینێكدا لەگەڵ رۆژنامەی 
)یەنــی یەشــام( تێڕوانینــی خــۆی بــۆ كۆنگرەی 

HDP دەربــڕی و گوتی بۆ ئــەوەی HDP بگاتە ئەو 
ئامانجانــەی لە پێناویدا دامــەزراوە، دەبێ تەكتیك، 
شــێوازی ململانــێ و كاری رێكخراوەیــی، گوتــار و 

كرداری خۆی بگۆڕێت". 
گوتیشــی: "خەڵك چاوەڕێیە HDP ببێتە هێزی 

چارەسەر".
سەبارەت بە "توركیاییبوون"ی HDP ، دەمیرتاش 
دەڵێــت: "لێكدانــەوەی هەڵەی بۆ كــراوە، كورد بە 
)توركبوون(یــان زانیــوە و وەكــو دووركەوتنەوە لە 

كێشەی كورد خوێندراوەتەوە".
هەروەهــا دەڵێــت: " HDP پارتــی جەمــاوەرە 
نــەك دەوڵــەت. بەمە دەگوترێت )پارتــی توركیا(، 
كاتێك HDP ئەمە جێبەجێ ناكات، هەموو بەڕوویدا 

دەتەقنەوە و دەڵێن تۆ پارتی هەموو توركیا نیت".
سینان چیفتیورەك، سەرۆكی پارتی كۆمۆنیستی 
كوردســتان لــە توركیا كــە یەكێكە لــەو پارتانەی 
لــە زۆر پرســدا هــاوڕای HDP یە، پێیوایــە یەكەم 
ئەركی كۆنگرەی HDP یەكلاییكردنەوەی پێناســەی 
دەستەواژەی "توركیاییبوونە". چیفتیورەك دەڵێت: 
" HDP جەخــت لە توركیاییبــوون دەكاتەوە، بوون 
بە تورك رەتدەكاتــەوە، بەڵام كەس لەمە تێناگات. 
هەركــەس بــە گوێرەی خــۆی راڤــەی دەكات، بۆیە 

پێشنیاز دەكەم HDP ئەو پرسە لە كۆنگرە یەكلایی 
بكاتەوە".

 ، HDP ئــادەم گەڤەری پەرلەمانتاری پێشــووی
پێیوانییە HDP بتوانــێ لەم كۆنگرەیەدا گۆڕانكاری 
گەورە بكات. گەڤەری كە هیچ پەیوەندییەكی حیزبی 
لەگــەڵ HDP نەماوە، بــە )رووداو(ی گوت: "ئەمڕۆ 
HDP بۆ دواوە هەنگاو دەنێت، لەسەر هۆشیارییەكی 
لاوەكی خۆی رێكدەخاتەوە. لە ژێر كاریگەریی چەپی 
توركدایــە. لەهەمانكاتدا دەیەوێ لەســەر شــێوازی 
پارتەكانی پێش خۆی ئەوانەی لە بزووتنەوەی كوردی 
نزیكبوون، خۆی دیزایــن بكاتەوە. ئەمەش پارتەكە 
دەكاتە پارتێكی ئایدیۆلۆژی و ناتوانێ ببێتە موڵكی 

میللەت".
ســەبارەت بــە دەســتەواژەی توركیاییبــوون لە 
فەرهەنگی HDP دا، ئادەم گەڤەری دەڵێت: "90%ی 
ئەندام و دەنگدەری HDP كوردن، ئامانجی ئەوانیش 
بەدەستهێنانی مافە نەتەوەییەكانە، بۆ بەدەستهێنانی 
 HDP . HDP ئــەو مافــەش گوشــار دەخەنە ســەر
دەڵێــت لە توركیاییبــوون ئامانج توركبــوون نییە، 
بەڵكو ئامانج سیاسەتكردنە لە هەموو توركیا، چونكە 
كورد بە هەموو ناوچەكانی توركیادا بڵاوبوونەتەوە".

لــەڕووی ئایدیۆلــۆژی و سیاســییەوە HDP لــە 

ئەنجامی نووسین و شــرۆڤەكانی عەبدوڵڵا ئۆجەلان 
رێبــەری زیندانیكراوی پارتی كرێكارانی كوردســتان 
)پەكەكە( لە زیندانی ئیمراڵی، لەدایكبووە. ئۆجەلان 
پێیوایە بەبێ لەباوەشگرتنی لایەنە چەوساوەكانی نێو 
كۆمەڵگەی توركیا زەحمەتە كێشەی كورد چارەسەر 
بكرێت. ئادەم گەڤەری لەوبارەیەوە دەڵێت: "لەڕووی 
سیاســییەوە ئەمــە راســتە، بــەڵام HDP ناتوانــێ 
ئەمــە جێبەجێ بكات و ناشــتوانێ بۆ كــورد روونی 
بكاتــەوە. چونكە گوتار و كــردەوەی یەكناگرێتەوە. 
زۆرجار دەبنە هۆكاری ململانێی حیزبەكانی توركیا. 
هەندێكجار پشــتگیری جەهەپە دەكات، هەندێكجار 

بەتایبەتی لە دژی ئاكەپە ناڕەزایی دەردەبڕێت".
 HDP رەخنەیەكی دیكە كە بەردەوام ئاراســتەی
دەكرێت، بەتایبەتی لە ســەردەمی شــەڕی خەندەق 
و دواتــر، ئەوەیە كــە ئەم پارتە نەیتوانیوە هێڵێكی 
سوور لەنێوان خۆی و تووندوتیژی بكێشێت. ئەمەش 
كێشــە بۆ بە جەماوەریبوونی HDP دروستدەكات و 
بــۆ دەوڵەتیش دەبێتە بیانوو تاوەكو زیاتر هێرشــی 

بكاتە سەر.
 HDP لەڕووی مۆدێلی حیزبایەتیشــەوە پێویستە
لەنێوان شینفێن و ســیریزا خۆی یەكلایی بكاتەوە. 
شــینفێن حیزبێكی نەتەوەیی ئێرلەندییە و لەساڵی 
1905 دامــەزراوە و داوای ســەربەخۆیی ئێرلەنــدا 
لــە بەریتانیــای گــەورە دەكات. دوای خەباتێكــی 
درێــژ و پــڕ لــە نســكۆ، )شــینفێن( لــە بیرۆكە و 
بزووتنەوەیەكی سیاسییەوە، بووە حیزبێكی سیاسی 
و ئاشــتیخواز. لەســاڵی 1919 باڵی سەربازیی ئەم 
حیزبە )ســوپای كۆماری ئێرلەندی – ئیرا( شەڕیان 
لــە دژی بەریتانیــا راگەیاند. ســاڵی 1983 كاتێك 
جێــری ئادامز بووە ســەرۆكی ئــەم پارتە، توانی لە 
گۆڕەپانی سیاســەتكردندا پێشــبكەوێت، لە ساڵی 
2001 لە ئەنجوومەنی گشتی بەریتانیا چوار كورسی 

بەدەســتهێنا، بەڵام لەوە گرنگتر ئەوەبوو شــینفێن 
توانی كۆتایی بە شەڕی نێوان ئیرا و بەریتانیا بێنێت 

و زەمینەی رێككەوتنی سیاسی دروستبكات.
بەڵام مۆدێلی ســیریزا كە مەیلێكی كۆمۆنیستی 
هەیــە و لــە ســاڵی 2004 لــە یۆنان لــە ئەنجامی 
یەكگرتنــی چەنــد حیزبێكــی چــەپ دروســتبووە، 
داوای "دیموكراســیی رادیكاڵ" دەكات. ئەم پارتە لە 
ناڕەزاییەكانی یۆنان بەهۆی دۆخی ئابووری لە ساڵی 
2008 دا زیاتــر ناســرا. لــە 25ی كانوونی دووەمی 
2015 ســیریزا هاتە سەر دەسەڵات و نەیتوانی ئەم 
بەرنامەیەی دایڕشــتبوو جێبەجێبكات و كۆتایی بە 
سیاسەتی سكگوشــین )تقشف( بێنێت كە وڵاتانی 
ئەوروپــا بــۆ پێدانی قەرز، بەســەر ئــەم وڵاتەیاندا 
سەپاندبوو. HDP تاوەكو كۆنگرەی چوارەم پێیوابوو 
دەتوانێ هــەردوو مۆدێل بەیەكــەوە جێبەجێبكات، 
بــەڵام لە بواری كرداریدا ئەمە رەنگدانەوەی لەســەر 

سیاسەتی HDP نەبوو.
سینان چیفتیورەك، پێیوایە دەبێ HDP یەكێك 
لــەم دوو مۆدێلــە هەڵبژێرێت: "خۆپیشــاندانەكانی 
)پاركــی گــەزی( هەنگاوێك بوون بۆ دیموكراســیی 
رادیــكاڵ، بــەڵام HDP نەیتوانــی رۆڵی خــۆی لەم 
خۆپیشاندانە بگێڕێت، چونكە پڕۆسەی چارەسەری 

هەبوو، پەیوەندی لەگەڵ دەسەڵات خۆشبوو".
هەروەهــا دەڵێت: "ئەگەر تۆ بانگەشــە بكەیت و 
بڵێیت لە ئامەد رۆڵی شــینفێن دەگێڕم، لە ئەنقەرە 
ناتوانــی رۆڵی ســیریزا بگێڕی. لەم روانگەیەشــەوە 
دەبێ HDP بڵێ رۆڵی شینفێن دەگێڕم و دیموكراسی 

رادیكاڵیش رەتناكەمەوە".
چیفتیــورەك كۆنگرەی HDP بە دەرفەت دەزانێ 
بــۆ ئــەوەی ئەم پارتــە واز لە دروشــمی ئۆتۆنۆمی 
"خۆســەری" بێنێ و داوای فیدراڵی بكات و دەڵێت: 
"ســنووری نێوان ئۆتۆنۆمی و فیدراڵی مەسەلەیەكی 
تیۆری نییە، مەســەلەیەكی پراكتیكی و سیاسییە. 
نموونەی یەكێتی و پارتی لە باشوور لەبەرچاون كە 
داوای ئۆتۆنۆمییــان دەكرد، بــەڵام كاتێك دەرفەت 
رەخســا فیدراڵی لە شــێوەی كۆنفیدراڵیزم ئاوا كرا. 
لە رۆژئاواش بە هەمانشــێوە بانگەشــەی خۆسەری 
دەكــەن، بــەڵام لە واقیعــدا هەوڵــدەدەن فیدراڵی و 
 HDP كۆنفیدراڵی ئاوا بكەن. بۆیە پێشــنیاز دەكەم

داوای فیدراڵی بۆ كوردستان و بۆ توركیا بكات".
بەڵام ئــادەم گەڤەری پێیوایە هیچــكام لەو دوو 
مۆدێلە بۆ HDP گونجاو نین و دەڵێت: "دیموكراسی 
رادیــكاڵ لە ئەوروپا تەنیا قســەیە. ســیریزا بەناوی 
دیموكراســی رادیكاڵ هاتە ســەر دەســەڵات، بەڵام 
نەیتوانی بەرنامەكەی جێبەجێبكات. ئەو زەمینەیەی 
شینفێن كاری تێدا دەكرد جیاوازە لەگەڵ رۆژهەڵاتی 
نێوەڕاست. لە رۆژهەڵاتی نێوەڕاست زۆربەی شتەكان 

سوپرایزن و سوپرایزەكانیش تراژیدین".

وو

 پێویستە HDP وەك 
پارتی و یەكێتی 

داوای فیدراڵی بكات
 

سینان چیفتیورەك، سەرۆكی پارتی 
كۆمۆنیستی كوردستان:

"توركیاییبوون"ی HDP هێشتا جێگەی گفتوگۆیە

پرۆفیسۆرێكی عەرەب و پەروین بوڵدان بوونە هاوسەرۆك

جەبار دەستبار
رووداو ـ سنە

بەرەبەیانــی رۆژی هەینی، خەڵکێکی کەم لە 
بنکەکانی دەنگدان لە شــاری ســنەی رۆژهەڵاتی 
کوردستان دەبینران، ئەوە ئاماژەیەکی سەرەتایی 
بوو بۆ ئەوەی خەڵکی شارەکە بە ساردوسڕییەوە 
بــەدەم بانگەوازی دەســەڵاتدارانی وڵاتەوە چوون 
کــە داوایــان لە خەڵــک کردبوو بــە گەرموگوڕی 
بەشداریی لە دەنگدان بۆ پەرلەمانی ئێران بکەن. 
بنکەکانی دەنگدان لە گەڕەکی شــەلمانی، نە 
دەنگدەر و نە هێزێکی ئەوتۆی ئەمنیی لێ نەبوو، 
هــەر چەند خولەک جارێک دەنگدەرێک دەهات و 
دەنگی خۆی دەدا و دەڕۆیشت. رێگە بە هیچکەس 

نەدەدرا وێنەی ئەو دیمەنە چۆڵە بگرێ. 
لــە یەکێــک لە بنکــەکان چاوم بــە پیاوێکی 
میانســاڵ بەناوی ئەحمەد خانــی و هاوژینەکەی 
کەوت، کە چارشــێوێکی رەشی بە خۆیدا دابوو. 
ئەحمەد بە شێوەزاری کەڵهوری قسەی دەکرد کە 
لە پارێزگای کرماشان و شاری قوروەی پارێزگای 
ســنە قسەی پێدەکرێ و گوتی وەک وەڵامێک بۆ 
داواکــەی ویلایەتی فەقیهـ عەلــی خامنەیی و بۆ 
رێزلێنان لە قاسم سولەیمانی هاتووە دەنگبدات. 

بنکەکانــی  چۆڵبوونــی  هــۆکاری  ئەحمــەد 
دەنگدانــی بۆ ئــەوە گەڕانــدەوە کــە گەڕەکەکە 
دەوڵەمەندنشــینە و ئــەو جــۆرە خەڵکــە دەنگ 
نادەن، هیواشــی خواست خەڵکی پارێزگای سنە 
“ئەرکی نیشــتمانیی” خۆیان بەجــێ بگەیەنن و 
گوێ بۆ “پڕوپاگەندەی دوژمنان” نەدەن کە داوای 

بایکۆتکردنی هەڵبژاردنەکە دەکەن. 
بەهۆی ســەرکوتی سیاسی، تێکچوونی دۆخی 
ئابووریــی ئێران و رەتکردنــەوەی بەرچاوی ناوی 
کاندیدەکانەوە، چالاکڤانان لە ناوەوە و دەرەوەی 
ئێران داوایان لە خەڵک کردبوو لە هەڵبژاردنەکەی 

رۆژی هەینیدا بەشداری نەکەن. 
دەســەڵاتدارانی ئێــران هەوڵێکــی زۆریــان دا 
بەشــداریی کەمی خەڵک بشارنەوە، بۆیە داوایان 

لــە خەڵــک دەکرد “ئەرکــی مەدەنــی”ی خۆیان 
جێبەجــێ بکەن، لە کاتێکدا مــاوەی دەنگدان بە 

تێکڕایی بۆ پێنج سەعات درێژکرایەوە. 
عەبدوڵــا، تەمــەن 38 ســاڵ، لــە شــەلمان 
شــوفێری تەکســییە و لە نووســینگەی میراتی 
سنەش کار دەکات، بەڵام وەک خۆی دەڵێ ماوەی 

شەش مانگە مووچەی وەرنەگرتووە. 
عەبدوڵــا هیوایەکــی ئەوتــۆی بــە داهاتووی 
سیاسیی ئێران نەماوە و پێیوایە هەر کەسێکیش 
ببێتــە ئەنــدام پەرلەمان تەنیا بیر لــە پڕکردنی 
گیرفانــی خــۆی دەکاتــەوە، وەک خــۆی گوتی 
هەڵمەتــی بایکۆت بەهێــزە، هەرچەند هەوڵێکی 
بەرەنگاربوونــەوەی. شــوفێر  بــۆ  درا  زۆریــش 
تەکســییە کوردەکــە یەکێک بوو لە بەشــدارانی 
هەڵمەتی بایکۆتی هەڵبژاردن و گوتی لەسەر ئەو 
هەڵوێستەی خۆی سوورە، ئەگەرچی بەڕێوەبەری 
میراتی کولتووری ســنە هەڕەشەی لێکردبوو کە 
ئەگــەر دەنگ نەدات، ئەوە دەبێ چاوەڕێی ئاکامە 

ناخۆشەکەی بێت. 
عەبدوڵڵا گوتی: “ئیدی هەتا لووتمان هاتووە، 
بە زەحمەت دەتوانین بژێوی خۆمان دابین بکەین. 
لەم چەند ساڵەی دواییدا هەر بەرپرسە و هاتووە 
و بەڵێنی باشــترکردنی دۆخەکــەی داوە، کەچی 

هەموو شتێک هەر وەک خۆیەتی”. 
ســوودابە، تەمــەن 50 ســاڵ، لــە گەڕەکــی 
هەژارنشــینی نەیســار دەژی و خزمەتــی ژنێکی 
بەســاڵاچوو دەکات. ئەویش لە ژیان بێزاربووە و 
بــڕوای بە هیچ کەســێک نەماوە و بــە )رووداو(
ی گــوت “مێردەکەم نەخۆشــە. چــوار منداڵمان 
هەیە و لە خانــووی کرێدا دەژین، هەموو داهاتی 
مانگانەمــان 40 دۆلارە. کاندیداکان دەیانویســت 
بە کۆبۆنی زەیت و برنج هەڵمانخەڵەتێنن. ئەوان 
نازانــن ئێمە کێشــە و مەینەتیمــان زۆرە و ئەمە 

دادمان نادات”.
بەشــداری  لەوانــەی  زۆر  دەڵــێ  ســوودابە 
دەنگدانەکەیان کردووە لەبەر کۆبۆنی پشکی زەیت 
و برنــج دەنگیــان داوە، چونکە دەترســن ئەگەر 

دەنگ نەدەن ئەو پشکەیان لێ ببڕن. 
پارێزگای سنە یەکێک لە هەژارترین پارێزگاکانی 
ئێرانە. هێزە ئەمنییەکانی ئێران لە پارێزگای سنە، 
لە کاتی خۆپیشاندانەکانی تشرینی دووەمی ساڵی 
رابردوو بە توندی دەســتیان لە خۆپیشــاندەرانی 

ئەو پارێزگایە وەشاند. 
و  هــەژار  گەڕەکــە  مێژووییــەوە،  لــەڕووی 
پڕدانیشتووەکانی سنە رێژەیەکی زۆرتری بەشداری 
لە دەنگدانیان تۆمار کرد، بەڵام لە هەڵبژاردنەکەی 
ئەمجارەدا لە کانی کوزەڵە و 25 ناوچەی دیکەی 

سنە بنکەکانی دەنگدان ئەوەندەی چاوەڕێ دەکرا 
قەرەباڵخ نەبوون. 

ژیــا، تەمەن 25 ســاڵ، بەمدواییــە لە زانکۆ 
دەرچــووە و لــە یەکێــک لە بنکەکانــی دەنگدان 
ئامــاژەی بۆ ئەوە کــرد کە رێژەی بەشــداری لە 
ناوچــە هــەژار و گوندییــەکان بەرزترە. بەشــی 
زۆری کاندیداکانــی ئــەم هەڵبژاردنــە خۆیان بە 
خەڵکی گوند و ناوچە هەژارنشــینەکان لە قەڵەم 
دەدەن. بەگشتی لە هەڵبژاردنی ئەمجارەدا تەنیا 
%32ی خەڵک دەنگیان دا، ئەمە بەپێی ئاماری 

فەرمیــی دەوڵــەت. ئەوانــەی نەیــاری دەوڵەتن 
هێشتا گومانیان لەو ژمارەیەش هەیە و پێیانوایە 

بەشدارییەکە لەوەش کەمتر بووە.
ژیلا بە )رووداو(ی گوت “من هاتووم بۆ ئەوەی 
ناسنامەکەم )واتە رەگەزنامە ئێرانییەکەم( مۆری 
لێبــدرێ، نەکا لە داهاتوودا کێشــەم بۆ دروســت 
بکــەن. من دەزانــم هەرکەســێکیش هەڵبژێرین، 
ژیانی ئێمە هیچی لێ ناگۆڕێ و بێکاریی گەنجان 

و هەژاری بەردەوام دەبێ”. 
قەرەباڵختریــن شــوێنی دەنگــدان لە شــاری 

ســنە مزگەوتی جامیعەی شار بوو کە دەکەوێتە 
ناوەڕاســتی شــار. بەڵام ئەو بەشــەی شــاریش 
هێندەی هەڵبژاردنەکەی پێشوو قەرەباڵخ نەبوو، 
هەرچەنــد پێدەچــوو بەشــێک لــە قەرەباڵخــی 
مزگەوتــی جامیعەش بە هــۆی نوێژی هەینییەوە 

بووبێ. 
چالاکڤانان لە شارەکانی مەریوان و دیواندەرە 
بە )رووداو(یان راگەیاند کە رێژەی بەشداری لەو 
شارانەش کەم بووە، بەڵام لە هەردوو شاری سەقز 

و بانە خەڵکێکی زیاتر بەشدارییان کردووە. 

رۆژهەڵاتی کوردستان ساردوسڕترین 
هەڵبژاردنی بەڕێکرد

بەپێی ئاماری فەرمیی دەوڵەت تەنیا %32ی خەڵک بەشداریی هەڵبژاردنیان کرد 

  HDP فۆتۆ: رووداو( میدهاد سانجار و پەروین بوڵدان دوای هەڵبژاردنیان بە هاوسەرۆكی( 

ئێران سینگت بۆ 
دەكاتەوە بەڵام 
داواكارییەكانت 

جێبەجێ ناكات

لەسەر پەكەكە 
ساردیی كەوتە 

نێوان من و مام جەلال

56 دۆنم زەویم لێ 
داگیركراوە

گرتنی هەڵەبجە 
بە واژووی فوئاد 

مەعسووم بوو

پارێزەرەكەی سەددام 
زۆر برادەرمە

سەدام رازی نەبوو لە 
قەتەر دادگایی بكرێ

كە یەكێتی بووم 
داوام لە كاك 

مەسعوود كرد 
بەشداری لە شەڕی 

خواكوڕكدا بكەم

شەوكەتی حاجی 
موشیر پارەی 

بانكی هەڵەبجەی 
تەسلیمی یەكێتی 

كردبوو

شەوكەتی حاجی 
موشیر فەرمانی 

پێكرابوو نەهێڵێت 

هەڤپەیڤین

دارای حاجی برایمی چەرمەگا بۆ )رووداو(:

لــە كۆتاییەكانی ئۆكتۆبــەری 2016 هەواڵێك میدیای كوردیی تەنــی، هەواڵی ئەوەی گوایە 
مولازم موحســین كە كۆنە ئەفســەرێكی ئەمنی بەعــس بوو لە ســلێمانی، لەلایەن هێزێكی 
تایبەتی كۆســرەت رەســوڵەوە لە یەمەن كوژراوە. هەواڵەكە بەتایبەتی بۆ خەڵكی سلێمانی 
مایەی دڵخۆشــی بوو، بەڵام دارای حاجــی برایمی چەرمەگا كــە پەیوەندییەكی نزیكی لەگەڵ 
مولازم موحســین هەیە، ئەو هەواڵە بەدرۆ دەخاتەوە و دەڵێت مەگەر لە خەویاندا كوشــتبێتیان. 
دەشــڵێت ئێســتاش پەیوەندییان هەیە و مولازم موحســین زوو زوو هەواڵی خەڵكی سلێمانی 
لێ دەپرســێت. ئەگەرچی دەگوترا مولازم موحســین بــە رەچەڵەك فەڵەســتینییە، بەڵام دارای 
حاجی برایمی چەرمــەگا دەڵێت دایكی كوردە و خەڵكی خانەقینــە. دارای حاجی برایم لە دوایین 
بەشــی بەرنامەی پەنجەمۆردا كە لە تەلەڤزیۆنی رووداو پەخش دەكرێ، زانیاریی زیاتر لەبارەی 
پەیوەندیی خۆی و بەرپرســانی پێشــووی بەعس، هەروەها پەیوەندییەكانی لەگەڵ ئێران باس 

دەكات.
هەڤپەیڤین: كاوە ئەمین
رووداو - سلێمانی

بەشی سێیەم و كۆتایی

رووداو: ئــەو ماوەیــەی كە لە ئێــران بووی، هیچ 
پەیوەندییەكت لەگەڵ كاك مەسعوود هەبوو؟

دارای حاجــی برایــم: ئــەو ماوەیەی كە شــەڕی 
خواكــوڕك بوو، خاڵە نەجم و كاك عوســمانی قادر 
منەوەر و كاك فازڵ رەئوف هاتن بۆ لام. گوتیان رات 
چییە لەبارەی ئەو شەڕە. گوتم ئەگەر كاك مەسعوود 
و مەكتەبی سیاسی قبووڵی بكەن دێم. نامەیەكم بۆ 
كاك مەسعوود نووسی كە حەز دەكەم بەشداری ئەو 
شەڕە بكەم. كاك مەسعوود وەڵامی نامەكەی دایەوە و 
گوتی ئێستا حاڵ و وەزعمان باشە. حەزیش دەكەین 
بەشداری بكەی، لە حاڵێكدا ئەگەر پێویستمان پێت 
هەبێ. ئەوە شــتێكی زۆر بوو تۆ لە حیزبێكی دیكە 
بیــت و بچی شــەڕ بۆ حیزبێكی دیكــە بكەی. هەتا 
رۆژێكیان كاك مەســعوود پێیگوتم كە نامەكەی تۆم 

خوێندەوە وام هەست دەكرد هەموو كوردم لەگەڵە.
رووداو: ئێرانییەكان جگە لە حیزب، پەیوەندییان 
لەگەڵ كەســایەتییەكان و سەرۆك عەشیرەتەكانیش 

دروست دەكرد، مەبەستیان لەمە چی بوو؟
دارای حاجی برایم: ئێران بەردەوام وایە. كۆمەڵێك 
خەڵــك پەیــدا دەكات. هەندێــك حیزبی لــە ئێران 
دامەزراندبوو هیچ نەبــوون. هەندێك پارەی دەدانێ، 

بــۆ ئایندە ئەگەر پێویســتی پێ بن ئیشــێكیان پێ 
بكات. تەنانەت حیزبە عێراقییەكانیش وا بوون. دوای 
تەواوبوونی شــەڕی ئێران و عێراق بانگیان كردین بۆ 
تاران. ملازم كەریم بەناوی پاسۆك. رەسوڵ مامەند لە 
سۆسیالیست، سامی عەبدولڕەحمان لە پارتی گەل. 
مەلا عەلی لە بزووتنەوە. كاك نەوشیروان و د.كەماف 
فوئاد لە یەكێتی، كاك نێچیرڤان و عەلی عەبدوڵڵا لە 
پارتی بەشدار بوون. لەوێ ئێرانییەكان سەرەتا باسی 
كاك ئیدریســیان كرد كە ســاڵێك بوو كۆچی دوایی 

كردبوو، گوتیان ئێمە موتەئەســیرین بە لەدەستدانی 
ئــەو، پاشــان گوتیان ئێمە چیتان بــۆ بكەین. مەلا 
عەلی هەســتایەوە و گوتی: هیچ بۆ من مەكەن، من 
بچمەوە هەڵەبجە چی وەڵامی ئەو خەڵكە بدەمەوە كە 
كیمیاباران كــراون. ئێرانییەكان گوتیان ئێمە لەگەڵ 
عێــراق رێككەوتوویــن. ئێوە دەتوانــن وەكو پەنابەر 
لێــرە بمێننەوە هەتا بزانین بارودۆخەكە چی لێدێت. 
ئێران كە یەكێكی بانگ دەكرد سینگی بۆ دەكردەوە، 
بەڵام داواكارییەكانی جێبەجێ نەدەكرد. چەند جارێك 
داوایــان لە من كرد ماڵەكەم ببەم بۆ كرماشــان. ئێ 

منیش لەسەر سنوور نەبێ ناژیم.  
رووداو: ئێــوە كۆبوونەوەیەكــی دیكــە دەكەن لە 

كرماشان، لەوێ باسی چی كرا؟

دارای حاجــی برایــم: ئــەوە دوو كۆبوونەوە بوو. 
یەكێكیــان هەمــوو حیزبەكانیان كۆكردبــووەوە لە 
قەرارگــەی رەمــەزان. گرووپــی موجاهدینی خەڵق 
لــە عێراق مانۆڕێكی ســەربازییان كردبــوو. گوتیان 
دەبــێ ئێــوەش شــتێكی وا بكەن. هــەر یەكێكتان 
بــە گوێــرەی توانا و قەبارەی خــۆی خەڵك بهێنێ. 
مــن رووبەڕوو پێمگوتن ناكــرێ. گوتیان بۆ ناكرێ؟ 
گوتــم ئەوە راهێنانی دەوێت. تۆ ئەگەر داوای 3000 
چەكــدار لە پارتی بكەی، نایهێنــێ یان پەیدا نابێ. 
دەتوانــن بەشــێوەیەكی بچووكراوەیی بیكەن. ئیدی 
نەیانكــرد. من دەمم لەگەڵیــان تێكگیرا و پێمگوتن 
ئێمــە بە حیســاب هــەردوو لامان لە دژی ســەددام 
شــەریكین. ئەوانیش گوتیان: نەخێر شــەریك نین. 
ئێمە تەنیا دوژمنێكی هاوبەشــمان هەیە. پێمگوتن 
رێككەوتنێكمــان نییە كە ئەگەر ســلێمانیتان گرت 
تەســلیممان بكەن. گوتیان نەخێــر نیمانە. هەموو 

شتەكان بە زارەكی و هاوڕێیەتی بوو. 
رووداو: كۆبوونەوەیەكی دیكە دەكرێ، كۆمەڵێك 
كەس دەبینــن كە تاوانبار دەكرێن بــە تیرۆركردنی 
عەبدولڕەحمان قاسملوو. ئێوەیان بۆچی بانگ كردبوو 

بۆ لای محەممەد جەعفەری سەحراروودی؟
دارای حاجــی برایم: من جەعفەری بە شەخســی 
دەناســم. حەســەن دانایی فەڕ، باڵیۆزی پێشــووی 
ئێــران لە عێــراق دەناســم. برادەرایەتیــم لەگەڵیان 
هەبوو. كە گوتیان قاســملوو كوژراوە، پێم ناخۆش 
بــوو. رۆژێك برووســكەیەكم بۆ هــات گوتیان حەز 
دەكەین ســەردانمان بكەی لە قەرارگــەی رەمەزان. 
هەر من نەبووم، نوێنەری حیزبەكانیش بوون. لەوێ 
بردیانین بۆ ماڵی كەســێك لە كۆمەڵگەی قەرارگەی 
رەمەزان ناوی رەحیمی بوو. لەســەر زەوی جێگەیان 
بۆ راخســتبوو، بریندار بوو. گوتی من لەو رووداوەدا 
بووم، من چووم دەستم بشۆم، بوو بە تەقە، هاتمە 
دەرەوە كەســێك گوللەیەكــی پێوەنام. نەمناســی. 
ئێستا حیزبی دیموكرات ئێمە تۆمەتبار دەكات. ئێمە 
دەنگی قاســملوومان لایە كە چی بە ئێران دەڵێت. 
هیــوادارم ئێــوە بتوانــن لەگەڵ دەفتەری سیاســی 
حیزبی دیموكرات قســە بكەن بــۆ ئەوەی هەڵەی وا 
نەكەن بەســەرماندادەن، ئەگینا شتەكانی قاسملوو 

بڵاودەكەینەوە.
رووداو: جــا ئێوە پەیامەكەتــان گەیاندە حیزبی 

دیموكرات؟
دارای حاجــی برایــم: مــن پەیوەندیــم لەگــەڵ 

دیموكرات نەبوو. 
رووداو: چ زانیارییەكت لەســەر كیمیابارانكردنی 

هەڵەبجە هەیە، بە تایبەتی پێش بۆردومانەكە؟ 
دارای حاجی برایم: ئەوكات ماڵەكەم لە سەقز بوو، 
ئێوارەیەك كاك شەوكەتی حاجی موشیر هاتە لام و 
گوتی برســیمە. منیش پێمگوت كەبابخانەیەك تازە 
كراوەتەوە با بچین لەوێ شــتێك بخۆین. كە چووین 
بــۆ ئەوێ نامەیەكــی دەرهێنا و گوتــی بیخوێنەوە. 
منیــش نامەكــەم خوێنــدەوە نووســرابوو: بەڕێــز 
شــەوكەتی حاجی موشیر، ئێمە و خزمان بڕیارماندا 
حەوزی شارەزوور بگرین. تۆش سەرپەرشتیاری ئەو 
ئیشەی. لە ژێرەوە نووسرابوو فوئاد مەعسووم. گوتی 
ئێســتاش دیعایەم بۆ دەكەن كە دەستی ژنم بۆ زێڕ 
بڕیوەتــەوە. خەڵكم وا لێكردووە. ئەو پارەیەی بانك 
كە باســی دەكەن، من تەسلیمی مەكتەبی سیاسیم 
كردووە. كە دەشڵێن بەهۆی تۆوە خەڵك لە هەڵەبجە 
تێداچــووە گوناهی من نییە. مــن فەرمانم پێكرابوو 

نەهێڵم خەڵك لە هەڵەبجە بچێتە دەرەوە. 
رووداو: ئەوكاتــە زۆربەی ســەركردایەتی یەكێتی 
لە ســەقز بوون. چۆن باسی شۆڕشــیان دەكرد، بۆ 

خراپی نەكردووە. ئاشــتبوونەوەكەش چۆن بوو؟ بۆ 
نموونە جوابی دەنارد كە ئەم نیوەڕۆیە لەلای ئەو نان 
بخۆم. مام جەلال پیاوێكی سیاسەتمەدار بوو، وەكو 
ئەوانەی ئێستا نەبوو. منیش و تۆیشی رازی دەكرد 

بەبێ ئەوەی هیچیشمان بۆ بكات.  
رووداو: لە نەوەتەكان ســەردانی كاك مەســعوود 
بارزانــی دەكەیت، هۆكاری ئەو ســەردانە چی بوو؟ 
ئەو تەنگژە و ناخۆشییەی پێشتر هەبوو رەوییەوە؟

دارای حاجــی برایم: حەزم كرد كاك مەســعوود 
ببینــم. چونكە ئــەو تەنگژەیەی تۆ باســی دەكەی 
پێویســتی بــە دانیشــتن و كۆبوونەوە هەبــوو. بە 
خزمەتی گەیشــتم. باسی هەموو شتێك كرا. لەگەڵ 
كاك مەســعوود لەسەر سیغەیەك رێككەوتین كە نە 
من و نە ئەو ئاگامان لە هیچ شــتێك نییە. شتەكان 
وەكــو مێژوو رۆیشــتن. لەو ماوەیەی پێشــوو داوای 

كردبوو بچم بۆ لای. 
رووداو: لــەو كۆبوونەوەیــەی دوایی زیاتر باســی 

چیتان كرد؟
دارای حاجــی برایم: زیاتر باســی ریفراندۆم كرا. 
كاك مەسعوود گوتی بۆیە حەزم كرد بتبینم، هەندێك 
حەقیقەت هەیە بۆت بگێڕمەوە. گوتی ئەمریكییەكان 
نامەیەكیان ناردبوو نووســیبوویان: ئێمە حورمەتی 
رای ئەو گەلە دەگرین. منیش پێمگوتن نەخێر. بڵێن 
ئێمە یارمەتی گەلی كورد دەدەین. ئەوان گوتبوویان 
نایكەین. كاك مەســعوود گوتی بابەتەكە دوو شــت 
بوو. یەكێكیان باڵیۆزی ئەمریكا لە بەغدا و كونسوڵی 

ئەمریــكا خیانەتیان لــە بابەتەكە كرد. ئەگینا ئێمە 
هەموو شتەكانمان بۆ پێش چووبوو. ئەوان گوتبوویان 
وەرە بۆ لای ترەمپ و لەوێ رایبگەیەنە كە ریفراندۆم 
ناكەی. ئەویش گوتبووی گەرەنتی چییە؟ گوتبوویان 

هیچ گەرەنتییەك نییە.
شــتێك هەیە حەز دەكەم لێرە باســی بكەم. من 
خانــووم رووخاوە لە ســلێمانی. 56 دۆنم زەویم لێ 
داگیركــراوە. لە ســلێمانی زەوییەكــم هەبوو بەعس 
فرۆشتوویەتی تا ئێســتا قەرەبوو نەكراومەتەوە. بە 
كاك مەســعوودم گوت ئەو غــەدرەم لێكراوە، ئەگەر 
بتوانی شتێكم بۆ بكەی. ئەویش گوتی جارێ بوەستە 
بزانین لەگەڵ بەغدا رێكدەكەوین یان نا. با بمێنێتەوە. 

من تا ئێستا بستێك زەویم لە سلێمانی نییە. 
رووداو: پەیوەندیتان لەگەڵ ئەمریكییەكان هەبوو؟
دارای حاجــی برایــم: جارێكیان بینیومن. لەگەڵ 
كابرایەكی عەرەب هاتن. بۆ ئەوە هاتبوون بزانن ئەو 

ناوچەیە كێی تێدایە.
رووداو: ســاڵی 2014 كۆمەڵێــك لــە خزمانــی 
ســەددام دێنــە لای تۆ و تــۆ دەیانحەوێنیتەوە. ئایا 

حكومەت و یەكێتی ئاگادار بوون؟
دارای حاجی برایم: من پەیوەندی شەخسیم لەگەڵ 
ئەوانــە هەیە، كاتێــك تكریت و عۆجە گیرا هاتن بۆ 
ئێرە. خۆم تەلەفۆنم بۆ كردن و پێمگوتن بارودۆختان 
خراپــە و مــاڵ و منداڵەكانتــان بنێــرن بــۆ ئێــرە. 
شــەش حەوت ماڵیان هاتن. دوایی پیاوەكانیشــیان 
هاتن، بەڵام بە كەســم نەگوت ئەوانە لێرەن. رەنگە 

زانیبێتیشیان، بەڵام هیچیان نەگوت. 

رووداو: لەگەڵ رەغدی سەدام حوسێن پەیوەندیت 
هەیە؟

دارای حاجی برایم: نەخێر.
رووداو: ئەی پارێزەرەكەی سەددام زۆر برادەرتە؟

دارای حاجی برایم: بەڵێ زۆر. 
رووداو: ئەو شــتێكی بۆ باســكردووی لە شوێنی 

دیكە نەیگوتبێ؟
دارای حاجــی برایم: باســی كلاركــی دەكرد كە 
پارێــزەر بــوو. گوتبــووی ســەددام بگوازینــەوە بۆ 
قەتــەر، چونكە دەیانزانی لێرە لەســێدارەی دەدەن. 
گوتی چووینە لای سەددام پێمانگوت ئێمە بەنیازی 
شتێكی واین. دەستی كرد بە پێكەنین و گوتی: ئەوە 
بەڕاستتانە؟ گوتی من لەو خاكە لەدایكبووم و دەبێ 
لەو خاكەش بمرم. خۆشم یاسام تەواو كردووە، دەبێ 
دادگای عێراقی حوكمم بدات. جارێكی دیكەش باسی 

ئەو بابەتە نەكەن. 
رووداو: ئەی چۆن باسی حاكم رزگاری دەكرد؟

دارای حاجی برایم: جارێكیان پەیوەندی پێوەكردم 
و گوتی حاكم رزگار دەناسی؟ منیش گوتم نایناسم. 
بەس كەســوكاری ســەددام زۆر رێــزی حاكم رزگار 
دەگــرن، چونكە نەرم بــوو لەگەڵی. هەتا محەممەد 
دەبدەب هەیە كە بەعســییەكی گەورە بووە. باســی 

رزگاری كرد و گوتی لەلای ئێمە بەڕێزە. 
رووداو: دوای رووخانی حیزبی بەعس. ئەو حیزبە 
كە لەلایەن عیزەت دوورییەوە سەرپەرشتی دەكرێ، 

هیچ پەیامێكیان بۆ ناردووی؟
دارای حاجــی برایــم: نەخێر. تەنیا ســەفەرێك 
محەممــەد دەبدەب )ســكرتێری پێشــووی یەكێتی 
قوتابیانی عێراق – رووداو( هاتە ئێرە، لێرە هەوڵیدا 
یەكێتی ببینێ. عادل موراد مابوو چووینە ماڵەكەی، 
نەجمەددین كەریــم و عەدنان موفتیش لەوێ بوون. 
باســی كۆنیان كرد، بە عادلی گوت دەمەوێ یەكێك 
لە بەرپرسە گەورەكانی یەكێتی ببینم. بەڵام وەڵامیان 

نەدایەوە، رۆیشت.
رووداو: تــۆ تا ئێســتا لەگەڵ مولازم موحســین 

پەیوەندیت هەیە؟
دارای حاجی برایم: بەڵێ. 

رووداو: كەواتە دەزانی لە كوێیە؟
دارای حاجــی برایــم: بەڵــێ دەزانم لــە كوێیە. 

موحسینیش پیاوێكی بە وەفا بووە. 
رووداو: بۆ تۆ یان بۆ كێ؟

دارای حاجی برایم: هەندێك شتی شەخسی هەیە 
پەیوەندی بە بابەتی دیكەوە نییە. ئەوەی موحسین 
كردوویەتی ئەوانە چوار قاتی موحســینیان كردووە. 
مــن بەرگری لێ ناكەم، ناڵێم خەڵكی نەكوشــتووە. 
بــەڵام وەكــو پەیوەندی كەســی تاوەكو ئێســتاش 

پەیوەندی تەلەفۆنیم لەگەڵی هەیە. 
رووداو: پەشیمان نییە لەو شتانەی كردوویەتی؟

دارای حاجی برایم: باسی لەگەڵ ناكەم. 
رووداو: پێشتر شتێك بڵاوبووەوە گوایە جەماعەتی 

كاك كۆسرەت لە یەمەن كوشتوویانە؟
خەویانــدا  لــە  مەگــەر  برایــم:  حاجــی  دارای 
كوشــتبێتیان. من دەڵێم ئێستاش تەلەفۆنم لەگەڵی 

هەیە. لەگەڵ شێخ جەعفەری موحافزیش.
رووداو: دوای ئەوە نەتبینیوە؟

دارای حاجی برایــم: نەمبینیوە، ژمارەكەی منی 
لە ئەوروپا لە هەندێــك برادەر وەرگرتبوو تەلەفۆنی 

بۆ كردم.
رووداو: باسی چی دەكەن؟

دارای حاجــی برایم: باســی ســلێمانی دەكات و 
دەڵێــت خەڵكەكــەی چۆنن؟ من خــۆم بە خەڵكی 
ســلێمانی دەزانم. خۆی شــتێكی بــۆ گێڕامەوە. من 
چووم بۆ كوێت، كە گەڕامەوە ئەو بەرپرســی هێزی 
تەواریی بەســرە بوو. بەســەرهاتێكی بــۆ گێڕامەوە 
و گوتــی هەواڵیــان پێدام كــە لە یانەیەك شــەڕە. 
منیش چووم كۆمەڵێك عەرەبی بەســراوی شــەڕیان 
بە كۆمەڵێك كورد فرۆشــتبوو. كــوردەكان خەڵكی 
ســلێمانی بــوون، كە منیان بینی گوتیــان ها كاكە 
موحســین چۆنی! گوتم لە بەســراوییەكان هەڵدەن. 
ئەفســەرێك گوتی كاكــە خەتای كــوردەكان بووە، 

منیش گوتم ئەوانە خەڵكی ســلێمانین، من بەرگری 
لە میللەتی خۆم دەكەم. موحسین بە دەیان كەسی 
بۆ ئازاد كردووم. بۆی گێڕامەوە كە خەڵكی گرتووە، 
لێی پرســیوە خەڵكی كوێــی؟ گوتوویەتی خەڵكی 
فــان گەڕەكــم، گوتوویەتــی: كاك دارا دەناســی؟ 
ئەویش گوتوویەتی: بەڵێ پوورزامە. یەكسەر ئازادی 
كردووە. من لە موخابەرات و هیچ شــوێنێك ئیشــم 
نەكــردووە و پەیوەندییەكەم تەنیا شەخســی بووە. 
ئێستا لە رومادی یان لە تكریت خۆم بۆ پەرلەمانی 
عێراق هەڵبژێرم دەردەچم. تا ئێستاش هەر عەرەبێك 
كێشــەیەكی هەبــێ لێــرە دێــن بــۆ لای مــن و من 

كێشەكەیان بۆ چارەسەر دەكەم.
موحســین  مــولازم  دەڵێــن  راســتە  رووداو: 

فەڵەستینییە؟
دارای حاجــی برایــم: نەخێــر، دایكی كــوردە و 

خەڵكی خانەقینە. 

نموونە دەڵێن كاك نەوشــیروان گوتوویەتی شــتێك 
نەماوە بەناوی بەرەنگاری. شتی وا هەیە؟

دارای حاجــی برایــم: بەڵــێ راســتە. چونكــە 
هەموومــان دەربەدەر بوویــن. ئێرانیش وەكو جاران 
یارمەتــی نەدەدایــن. دێهــات نەمابــوو، بۆیــە هیچ 

ئومێدێك نەمابوو.
رووداو: تــۆ هەتــا كــەی پەیوەندیــت لەگــەڵ 

ئێرانییەكان ما؟
دارای حاجــی برایــم: تــا پێــش ســاڵی 1990 
پەیوەندیمان مابوو، تەلەفۆنیان بۆ دەكردم. ئێستاش 

جاروبار سەردانم دەكەن.
رووداو: بۆچی لەندەنت هەڵبژارد؟

دارای حاجی برایم: خۆم لە حەفتاكاندا چووبووم 
بــۆ لەنــدەن، ئەوێ دڵگیــرە. زۆربەی برادەرانیشــم 

دەچوونە لەندەن. بۆیە حەزم لە لەندەن بوو. 
رووداو: واتە پەیوەندی بە سیاسەتەوە نەبوو كە 

پەیوەندی لەگەڵ ئینگلیزەكان دروست بكەی؟
دارای حاجی برایم: نەخێر. بەڕاستی وام لێهاتووە 
نەفرەت لە سیاسەت دەكەم. ئێستا بە سیاسەتمەدار 
دەڵێن رێوییەكی باش. ئێمە كە لە دیوەخان گەورە 
دەبوویــن، لــە هەمــوو دیوەخانێــك درۆزنێكی تێدا 
بوو. جیاوازی هەبوو لەگەڵ درۆزان. ئەو سیاســییە 

گەورانەی كە باسیان دەكەن درۆزانن.
رووداو: كە لە لەندەن گەڕایتەوە تێكەڵی سیاسەت 

نەبووی؟
دارای حاجــی برایــم: نەخێــر، بــەڵام پەیوەندیم 
لەگەڵ سیاسییەكاندا هەیە، بۆ نموونە لە پارتی: كاك 
زەعیم عەلی، كاك فازڵ میرانی، كاك عارف تەیفوور، 
كاك عیزەددیــن بەرواری برادەرمن. لە یەكێتی: كاك 

مەلا بەختیار زۆر برادەرمە، كاك حاكم قادر.
رووداو: دوای 1991 تاوەكــو رووخانــی بەعــس، 
ســەددام هیــچ جارێكــی دیكــە پەیوەنــدی پێــوە 

نەكردیتەوە؟
دارای حاجی برایم: هیچ شــتێكی رەسمی نەبوو. 
بەڵام وەكو ئەوەی فڵان ســەلامی بۆ دەناردم. ئەوە 

هەبوو.
رووداو: لە شــەڕی نێوان حیزبەكانی باشــوور و 

پەكەكــە، تۆ داڵدەی كۆمەڵێ ســەركردەی پەكەكە 
دەدەی، ئەمە چۆن بوو؟

دارای حاجــی برایــم: ئــەو كاتە مــن پەیوەندیم 
بــە پەكەكەوە نەبوو. پێش پەكەكــە بڕیاریان دابوو 
حەمەئەمیــن پێنجوێنــی بگرن. كاك ســابیر خزمی 
خۆمانــە كاك حەمەئەمینی هێنــا و گوتی دەتوانی 
لە ماڵەكەی خۆت دایبنێی؟ گوتم: بۆ نا، برادەرمە. 
لــەو ماوەیەی كە ئەو لەلای من بوو، ئەو برادەرانەی 
پەكەكــەم ناســین. رۆژێكیــان حەمەئەمیــن گوتی 
كۆمەڵێــك كوڕ و كچــی پەكەكە لێیــان قەوماوە و 
خەریكــە دەیانگــرن. منیش گوتم جــا چییە با بێن 
بــۆ ئێرە. من شــتەكەم بە ئاســایی وەرگرت، بەڵام 
شــتەكە گەورە بوو. ویســتیان بێنە سەرم بیانبەن. 
منیش بەو پیاوانەی لای خۆم گوت دەبێ بەرگرییان 
لێ بكەن، دۆشكەیەكیشــم دانا. كاك مولازم عومەر 
هات پێیخۆشــبوو كە داڵدەی ئەوانــەم داوە. ئەوان 
كچێكیان لە ئاسایش گیرابوو، تەكلیفم لە كاك عومەر 
كرد ئازادیان كرد، ئەویشــیان هێنا بۆ لای من. كاك 
قــادری حاجــی عەلی هات گوتی مام جــەلال داوات 
دەكات. چووم بۆ خزمەتی. گوتی دارا تۆ دەزانی دژی 
حكومەتی؟ گوتم بۆ؟ گوتی تۆ ئەو خەڵكەت لەلای 
خۆت داناوە، ئەوە دژایەتی نییە! گوتم مام جەلال من 
كەسێكی عەشایەرم، هەزارانی وەكو ئەوانە هاتوونەتە 
ماڵی من. ناتوانم خەڵك تەســلیمی حكومەت بكەم. 
ئەوانە وەكو پەنابەر لەلای منن و كەسیش بۆی نییە 
دەستیان بۆ ببات. لەسەر ئەوە لەگەڵ مام جەلال بوو 

بە دەنگە دەنگمان.
رووداو: ســاردییەك لــە نێوان تــۆ و مام جەلال 

دروست بوو، دوایی ئاشتی كردیتەوە؟
دارای حاجی برایم: وا بوو. من و مام جەلال رێك 
بووین. قەت رۆژێك لە رۆژان خوانەخواســتە قسەی 

مولازم موحسین 
دەیان كەسی بۆ ئازاد 

كردووم

دایكی مولازم 
موحسین كوردە و 

خەڵكی خانەقینە

مولازم موحسین
خۆی بە خەڵكی 

سلێمانی دەزانێت

ئێستاش پەیوەندیم 
لەگەڵ شێخ جەعفەری 

پارێزگار هەر هەیە

 ئێستا لە تكریت و 
ئەنبار خۆم هەڵبژێرم 

دەردەچم

مولازم موحسین 
هەواڵی خەڵكی 

سلێمانیم لێ 
دەپرسێ

ئێران ئێمەی 
كۆكردەوە كە بە 
دیموكرات بڵێین 

ئەوان قاسملوویان 
تیرۆر نەكردووە

مولازم موحسین نەكوژراوە و 
ئێستاش تەلەفۆنم بۆ دەكات

40 ملیۆن دۆلار بۆ وێستگەی كارەبای خەبات تەرخان دەكرێتئابووری
رووداو - هەولێر

حكومەتی هەرێمی كوردســتان 40 ملیۆن دۆلاری بۆ كارپێكردن و چاكســازی لە وێســتگەی كارەبای خەبات تەرخانكرد. ئەندازیار كەمال محەممەد، وەزیری 
كارەبــای حكومەتــی هەرێمی كوردســتان لــە كۆبوونەوەیدا لەگەڵ تیمێكی رێكخراوی بۆســكۆ و كۆمپانیای هانمــی گلۆباڵ رایگەیاند "ســەرۆكی حكومەتی هەرێمی 

كوردستان لەپێناو بەرژەوەندیی گشتی و بۆ چارەسەركردنی كێشەی كارەبا، رەزامەندیی داوە بۆ تەرخانكردن و خەرجكردنی 40 ملیۆن دۆلار بۆ ماوەی یەك ساڵ بە 
مەبەستی كارپێكردن و چاكسازی لە وێستگەی هەڵمیی خەبات".لە كۆبوونەوەكە وەزیری كارەبا داوای لە كۆمپانیای هانمی گڵۆباڵ كرد، لەكاتی خۆیدا و بێ دواكەوتن 

هەموو كاروبارەكانی وێستگەكە هەڵمیی خەبات تەواوبكەن و رادەستی وەزارەتی كارەبای بكەن.

رەوا عەبدوڵڵا
رووداو - هەولێر 

دوای پێداچوونــەوە بــە كرێی گرێبەســتی 
ساڵانەی هەندێك لە موڵكەكانی، داهاتی ساڵی 
رابــردووی وەزارەتــی ئەوقاف بە شــێوەیەكی 
بەرچــاو زیــادی كرد و گەیشــتە زیاتر لە 1.5 
ملیار دینار، بەڵام ئەو داهاتە لە ئاست خواستی 
ئــەم وەزارەتە نییە و بەنیــازە پێداچوونەوەی 

زیاتر بە كرێی موڵكەكانیدا بكات.
بەپێی ئاماری وەزارەتی ئەوقاف و كاروباری 
ئاینــی كە كۆپییەكی دراوەتــە )رووداو(، ئەم 
وەزارەتــە خاوەنــی 5621 موڵكــە كە پێكدێن 
لــە 1487 دووكان، 628 خانوو، 1260 پارچە 
زەوی، 450 پارچــە زەویی كشــتوكاڵی، 281 
پارچــە زەویــی بەتــاڵ، 17 پارچــە زەویــی 
موســاتەحە، 180 شــوقە و باڵەخانە، 1306 
پارچــە رەز و بــاخ، 6 گــەراج و 6 هۆتێــل. 

زۆربەی ئەو موڵكانەش بە كرێ دراون.
نەبەز ئیســماعیل، بەڕێوەبــەری راگەیاندنی 
وەزارەتــی ئەوقــاف و كاروبــاری ئایینــی بــە 
ســاڵی  ناوەڕاســتی  لــە  گــوت،  )رووداو(ی 
رابردووەوە پێداچوونەوەیان بە كرێی ســاڵانەی 
هەندێــك لە موڵكەكاندا كــردووە، بەو هۆیەوە 
داهاتــی موڵكەكانیــان بۆ زیاتر لــە 1.5 ملیار 

دینار زیادی كردووە.
بــەڵام ئــەو داهاتــە لــە ئاســت خواســتی 
وەزارەتەكــە نییــە، بۆیــە نەبــەز ئیســماعیل 
بــە  نزیكــدا  داهاتوویەكــی  "لــە  دەڵێــت: 
ئامادەبوونــی شــارەزا و پســپۆڕانی ناوخــۆ و 
بیانــی بــۆ بەئەلیكترۆنیكردن و رێكخســتن و 
پێداچوونــەوەی زیاتر بەكرێــی موڵكەكانمان، 

كۆنفرانسێك دەبەستین".
وا بڕیارە دوای كۆنفرانسەكە، پلەبەندییەكی 
نــوێ بــۆ موڵكەكانی ئەوقاف بكــرێ و بەپێی 
جۆر و شوێنی موڵكەكان پێداچوونەوە بەكرێ 
ســاڵانەیان بكــرێ و لەگــەڵ نرخــی بــازاڕدا 

بگونجێنرێن.
نەبــەز ئیســماعیل پێیوایە ئەم كۆنفرانســە 
دەبێتــە خاڵی وەرچەرخان بۆ رێكخســتنەوەی 
موڵكەكانــی ئەوقاف، لەڕێگــەی پێداچوونەوە 
بــە گرێبەســت و كرێــی ســاڵانەی موڵكەكان 
داهاتەكانــی ئەوقاف بۆ ســێ هێندەی ئێســتا 

زیاد دەكات. 
نەبەز ئیسماعیل گوتی: "یەكێك لە ئامانجە 
سەرەكییەكانمان گەیشتنە بە ئاستی خۆبژێوی، 
بۆیــە دوای پێداچوونەوە بــە كرێی موڵكەكان 
لەوانەیــە لەگەڵ داهاتەكانــی دیكەی وەزارەت 
بگاتــە ئاســتی خۆبژێوی، چونكە بــەراورد بە 
وەزارەتەكانی دیكە ئێمە فەرمانبەرمان كەمە".
داهاتــی موڵكەكانی وەزارەتــی ئەوقاف لە 
سندووقێكی تایبەتدا كۆدەكرێتەوە، بە واژووی 
وەزیــر دوای وەرگرتنــی رەزامەندیی وەزارەتی 
دارایی لە كاتی پێویســت خــەرج دەكرێ. ئەو 
ســندووقە لە ســاڵی 2015 نزیكــەی 6 ملیار 

دیناری تێدابووە.
نەبــەز ئیســماعیل دەڵێت: "پێــش قەیرانی 
دارایــی، موڵكەكان داهاتێكی باشــیان هەبوو، 
بــێ  و  قەیــران  كاریگەریــی  بەهــۆی  بــەڵام 
بــازاڕی، داهاتمــان لە ســاڵی 2015، 2016 و 
2017 زۆر كەمــی كــرد، بەڵام ســاڵی رابردوو 
بەهــۆی پێداچوونــەوە بەكرێــی هەندێ موڵك 

و گەڕانــەوەی هەنــدێ لە قــەرزەكان داهاتمان 
زیادی كرد، ئێســتا زیاتر لە 8 ملیار دینارمان 

لە سندووقی وەقفدا هەیە".
زۆربــەی موڵكەكانــی وەزارەتــی ئەوقــاف 
لــە بنەڕەتدا موڵكی ســەرمایەدارانن، یان ئەو 
كەســانەن كــە پێــش مردنیــان موڵكەكانیان 
بــە وەزارەت بەخشــیوە یان وەقــف كردووە، 
یاخــود وەســیەتیان كــردووە، دوای مردنیــان 

موڵكەكانیان وەقف بكرێن.
نەبەز ئیسماعیل دەڵێت: "دوای سەرهەڵدانی 
قەیرانی دارایی و شــەڕی داعــش، وەقفكردنی 
موڵــك لەلایەن خەڵكــەوە زۆر كەمی كردووە، 
بــە جۆرێــك لــە 5 ســاڵی رابــردوودا ژمارەی 
ئــەو موڵكانــەی وەقفكــراون لــە پەنجەكانــی 
دەســت تێناپــەڕن. جگە لــەوەش هەندێك لە 
موڵكەكانمــان داگیركــراون و كــراون بە باخ و 

بەنزیخانە".
هەروەهــا دەڵێــت: "بەشــێك لــە واریســی 
بەخشــەرەكان پەشــیمان بوونەتــەوە و داوای 

وەرگرتنــەوەی موڵكەكانیــان دەكەن، تەنانەت 
هەندێكیان دەســتیان بەســەر موڵكەكانیشــدا 
گرتووە، بەڵام ئێمە لەڕێگەی یاســا و دادگاوە 
رووبەڕوویان بووینەتەوە، چونكە هەر موڵكێك 
وەقف كــرا خاوەندارێتییەكــەی دەگوازرێتەوە 
بــۆ وەزارەتــی ئەوقــاف، خــاوەن موڵكەكــە 
یان واریســەكانی مافــی ئەوەیــان نییە داوای 

بكەنەوە". 
لەسەر ئاســتی هەرێمی كوردستان زۆرترین 
موڵكی وەقفكراو لە سنووری پارێزگای دهۆكە 
كە بریتین لە 344 دووكان، 151 خانوو، 832 
پارچــە زەوی، 60 شــوقە و باڵەخانە، 1163 

رەز و باخ، 10 پارچە زەویی موساتەحە.
د.سمیان عەبدولخالق، بەڕێوەبەری گشتیی 
ئەوقافی دهــۆك دەڵێت: "ئێســتا وەقفكردنی 
موڵك لە پارێزگای دهۆكیش زۆر كەمبووەتەوە. 
لە پێنج ســاڵی رابردوودا هیچ موڵكێك وەقف 
نەكــراوە. زۆربــەی ئــەو موڵكانــەی لە دهۆك 
وەقفكــراون مێژووەكەیان بۆ پێش دامەزراندنی 

كۆماری عێــراق دەگەڕێتەوە، ئــەوكات خەڵك 
بــۆ خێری خۆی و خزمەتی مزگەوت و شــوێنە 
ئاینییــەكان، زەوی و موڵكێكــی زۆریان وەقف 
كــردووە. ئێمەش وەبەرهێنانمان لە وەقفەكاندا 
دەكرد و بەردەوام خانوو و دووكان و شوقەمان 

پێ دەكڕی".
دهــۆك  ئەوقافــی  رابــردوو  ســاڵی 
پێداچوونەوەیان بە كرێی موڵكە وەقفكراوەكاندا 
كــرد، بــەو هۆیــەوە داهاتەكەیــان بــۆ یــەك 
ملیــار دینار بــەرز بــووەوە. بەڵام د.ســمیان 
دەڵێــت: "بەپێــی بەدواداچــوون و خەمڵاندنی 
لێژنەكانمــان، ئەگــەر زەوییــە بەتاڵــەكان و 
كشــتوكاڵییەكانمان بــە نرخــی بــازاڕ بەكرێ 
بدەین، داهاتی موڵكەكانمان دوو ملیار دیناری 

دیكە زیاد دەكات و ساڵانە دەگاتە 3 ملیار".
بەپێــی شــەریعەتی ئیســام داهاتی موڵكە 
وەقفكــراوەكان نابێتــە موڵكــی حكومــەت و 
دەبێــت هەر لە خزمەتی شــوێنە ئاینییەكان و 

وەقفكراوەكاندا خەرج بكرێت.
د.ســمیان عەبدولخالــق دەڵێــت: "مــاوەی 
پێنج ســاڵە دەســتكاری پارەی وەقفەكانمان 
نەكــردووە، ئێســتا ســندووقی وەقفی دهۆك 
3 ملیــار و 945 ملیۆن دینــاری تێدایە. دوای 
كۆنفرانســەكە لەوانەیە دەســتمان كراوەتر بێ 

بۆ ئەوەی وەبەرهێنان لەو پارەیەدا بكەین".
لــە پارێــزگای دهۆكیــش زێدەڕۆیــی زۆر 
كراوەتە ســەر موڵكە وەقفكراوەكانی ئەوقاف، 

بەتایبەت زەوییە كشــتوكاڵییەكان. د.سمیان 
عەبدولخالق دەڵێت: "ساڵی رابردوو سكاڵامان 
لەســەر هەنــدێ لــەو كەســانە تۆمــار كــرد 
كــە زێدەڕۆییــان كردبــووە ســەر موڵكەكانی 
ئەوقــاف، بەپێــی بڕیــاری دادگا دەبێــت ئەو 
كەسانە زێدەڕۆكان لابدەن و 3 ملیار دیناریش 
وەك قەرەبــوو بدەنە بەڕێوەبەرایەتی ئەوقافی 

دهۆك".
لێژنــەی ئەوقــاف  لــە حكومــەت،  جگــە 
و كاربــاری ئاینــی پەرلەمانیــش دەتوانێــت 
بەدواداچــوون بۆ داهاتی موڵكەكانی وەزارەتی 
ئەوقــاف بــكات، بەڵام لەم خولەی ئێســتا تا 

ئێستا هیچ بەدواداچوونێك نەكراوە.
مــەلا ئیحســان رێكانی، جێگری ســەرۆكی 
لێژنەی ئەوقاف و كاروباری ئاینی لە پەرلەمانی 
كوردستان دەڵێت: "لێژنەیەكمان پێكهێناوە بۆ 
بەدواداچــوون بۆ داهاتــی موڵكەكانی ئەوقاف 
بــۆ ئەوەی بزانیــن داهاتەكە چەنــدە و لەچی 
خەرج دەكرێت، بەڵام تا ئێســتا لێژنەكە وەك 

پێویست بەدواداچوونی نەكردووە".
مــەلا ئیحســان ئاماژەی بــەوەدا كە بەپێی 
بەدواداچوونی ســەرەتایی بۆیان دەركەوتووە، 
داهاتــی موڵكەكانــی ئەوقاف وەك پێویســت 
نییــە بەراود بــە ژمارەی موڵكــەكان، چونكە 
زۆربەیــان بە كرێی زۆر كەم و رەمزی بە كرێ 

دراون.

پێنج ساڵە هیچ 
كەسێك موڵكی 
وەقف نەكردووە

بەرپرسێكی ئەوقاف: 

واریسی هەندێك 
لە وەقفكارەكان 

دەستیان 
بەسەر موڵكە 

وەقفكراوەكاندا 
گرتووە

بەڕێوەبەری راگەیاندنی وەزارەتی ئەوقاف:

  شەش كارگەی چیمەنتۆ لە كوردستان كار دەكەن و سێ كارگەی دیكەش مۆڵەتی دامەزراندنیان وەرگرتووە

  زۆرترین موڵكی وەقفكراو لە سنووری پارێزگای دهۆكە

رەوا عەبدوڵڵا
رووداو - هەولێر 

بەهــۆی قەدەغەكردنــی هێنانــی چیمەنتــۆ 
و زۆربوونــی خواســت، بەرهەمــی كارگەكانــی 
چیمەنتۆ لە هەرێمی كوردســتان بە شێوەیەكی 
بەرچاو زیادی كردووە. ئێســتا كارگەكان رۆژانە 
زیاتر لە 41 هەزار تۆن چیمەنتۆ بەرهەم دەهێنن 

كە 70%ی هەناردە دەكرێت بۆ عێراق.
و  بازرگانــی  وەزارەتــی  ئامــاری  بەپێــی 
پیشەســازی، شــەش كارگــەی بەرهەمهێنانــی 
چیمەنتۆ لە هەرێمی كوردستان هەن كە بریتین 
لە كارگەكانی: ماس، تاسڵوجە، بازیان، دەلتا، 
گاسن و كار. ئەم كارگانە ئەگەر بە وزەی تەواو 
كاربكــەن بەرهەمی ســاڵانەیان دەگاتە زیاتر لە 
16 ملیــۆن و 500 هــەزارن تۆن، بەڵام ئێســتا 
بــە 90%ی توانای بەرهەمهێنانیان كاردەكەن و 
رۆژانە 41 هەزار تۆن بەرهەم دەخەنە بازاڕەكان.
بەپێــی داتاكانی وەزارەتەكە، ئەو كارگانە لە 
حەوت ساڵی رابردوودا 61 ملیۆن و 400 هەزار 
تــۆن چیمەنتۆیان بەرهەمهێناوە كە 70%ی ئەو 

بەرهەمەیان بە عێراق فرۆشتووە. 
ســاڵی 2013 ســێ كارگــەی چیمەنتــۆ لە 
هەرێمی كوردســتان هەبوون كە بە وزەی %77 
كاریــان كردووە و حەوت ملیــۆن و 400 هەزار 
تــۆن چیمەنتۆیــان فرۆشــتووە، بــەڵام بەهۆی 
دابەزینی نرخ لە ســاڵی 2014 فرۆشــیان بۆ 5 
ملیۆن و 700 هەزار و لە ساڵی 2015 سەرەڕای 
دامەزراندنی كارگەیەكی دیكە، بەڵام فرۆشــیان 

بۆ 4 ملیۆن و 800 هەزار تۆن دابەزی.
ســاڵی 2016 دوو كارگەی دیكە لە هەرێمی 
كوردســتان دامەزران. لەو ساڵەدا تێكڕای وزەی 
بەرهەمهێنانــی كارگەكان بــۆ 16 ملیۆن و 500 
هــەزارن تــۆن زیاد بوو، بــەڵام كارگەكان تەنیا 

5 ملیۆن و 200 هەزار تۆن فرۆشیان هەبووە.
لە سێ ساڵی رابردوودا بەهۆی نەمانی شەڕ و 
دەستپێكردنەوەی پرۆژەكان، فرۆشی كارگەكان 
بەڕێژەیەكی بەرچاو زیادی كردووە، بەجۆرێك لە 
ســاڵی 2017 نزیكــەی 10 ملیۆن و 700 هەزار 
تــۆن و لە ســاڵی 2018 زیاتر لــە 13 ملیۆن و 

500 هەزار تۆن فرۆشیان هەبووە.
دوای ئەوەی لە یەكی ئایاری ســاڵی رابردوو 
لەســەر داوای كارگــەكان هاوردنــی چیمەنتــۆ 
قەدەغە كرا، فرۆشــی كارگەكان بۆ 14 ملیۆن و 
100 تۆن بەرزبووەوە و كارگەكانیش بە 90%ی 

وزەی كاركردنیان چیمەنتۆیان بەرهەمهێناوە.
مســتەفا زوبێر، سەرپەرشــتیاری كارگەكان 
لە وەزارەتــی بازرگانی و پیشەســازی دەڵێت: 
"قەدەغەكردنی هاوردنی چیمەنتۆ رۆڵی گەورەی 
هەبوو لە زیادبوونی بەرهەمی كارگەكانی هەرێمی 
كوردســتان. ســاڵی رابردوو بــە وزەی نزیكەی 
86% و ئەمســاڵ بە وزەی زیاتــر كار دەكەن و 
رۆژانە 70%ی ئەو چیمەنتۆیەی بەرهەمی دێنن، 

هەناردەی عێراقی دەكەن".
جگە لە خواســت، بوونی كەرەستەی خاوی 
بەرهەمهێنانی چیمەنتۆش هۆكارێكی بەهێزە بۆ 
وەبەرهێنان لەو بوارەدا، بۆیە بەردەوام كارگەی 

نوێ دادەمەزرێن.
مستەفا زوبێر دەڵێت: "بەرهەمی كارگەكانی 
هەرێمی كوردستان زۆر زیاترە لە بەشی ناوخۆ، 
بەڵام لەگەڵ ئەوەشدا بەردەوام مۆڵەت دەدەین، 
ئێســتا 3 كارگــەی دیكــە مۆڵەتیــان لەئێمە و 
دەســتەی وەبەرهێنان وەرگرتووە، یەكێكیان لە 

قۆناغی تەواوبووندایە".
كارگــەی  گەورەتریــن  مــاس  كارگــەی 
بەرهەمهێنانی چیمەنتۆیە لە كوردستان. تێكڕای 
توانــای بەرهەمهێنانی ســاڵانەی شــەش ملیۆن 
تۆنــە. بەپێــی داتاكانــی وەزارەتــی بازرگانــی 
و پیشەســازی، ئەو كارگەیە لە شــەش ســاڵی 
رابــردوودا 20 ملیــۆن تۆن چیمەنتــۆی بەرهەم 

هێناوە.
ئــاراس عەبدوڵــا، بەڕێوەبــەری كارگێڕیــی 
كارگەی چیمەنتۆی ماس دەڵێت: "قەدەغەكردنی 
هاوردنــی چیمەنتــۆ رۆڵــی گــەورەی هەبوو لە 
زیادبوونــی بەرهەمــی كارگەكانــی چیمەنتــۆ. 
پێشــتر ئێمە بەیەك هێڵ كارمان دەكرد، بەڵام 
ئێســتا هەر سێ هێڵەكەمان كار دەكەن. بەپێی 
خواســتی بــازاڕ نزیكــەی 65% تاوەكو 70%ی 
بەرهەمەكانمــان هەنــاردەی شــارەكانی عێراق 

دەكەین".

جگە لــە كارگەكانــی هەرێمی كوردســتان، 
لە شــارەكانی باشــووری عێراقیــش ژمارەیەك 
كارگــەی چیمەنتــۆ هەن. لە مووســڵیش چەند 
كارگەیــەك هــەن كە پێشــتر بەهۆی شــەڕەوە 
داخرابوون، بەڵام دوای ئەوەی عێراق لە ســاڵی 
2015 هاوردنــی چیمەنتــۆی قەدەغــە كــرد، 
زۆربــەی كارگــەكان كەوتنــەوە كار و كارگــەی 
نوێــش دامەزران، بەڵام هێشــتا عێراق چاوی لە 

كوردستانە بۆ چیمەنتۆ.
ئــاراس عەبدوڵڵا دەڵێــت: "دوو هۆكار هەن 
كە بەرهەمی كارگەكانی كوردستان لە شارەكانی 
عێراق ســاغ دەبێتــەوە، یەكەمیان پێویســتیی 

عێراقــە بــە چیمەنتــۆ، چونكــە كارگەكانیــان 
توانــای پڕكردنــەوەی پێداویســتیی ناوخۆیان 
نییــە، دووەم: كواڵیتی چیمەنتــۆی كارگەكانی 
كوردســتانە كە لە شــارەكانی عێراق خواستی 
زۆری لەســەرە. ئێستاش رۆژانە 25 تاوەكو 30 
هەزار تۆن چیمەنتۆی كوردســتان بۆ شارەكانی 

عێراق دەڕوات".
گرووپی كۆمپانیاكانی گەلیاوە بۆ فرۆشــتنی 
كەلوپەلــی بیناســازی كــە بریــكاری بەرهەمی 
كارگەكانــی مــاس و كار و بازیانە، چیمەنتۆ بۆ 
زیاتر لە 130 نووســینگەی فرۆشتنی چیمەنتۆ 

دابین دەكات.

رابــەر محەممــەد، بەڕێوەبەری فرۆشــتن لە 
گرووپی گەلیاوە، دەڵێت: "بەهۆی قەدەغەكردنی 
هێنانی چیمەتۆ، ئێستا سەرجەم نووسینگەكان 
بەرهەمــی كارگەكانی ناوخۆ دەفرۆشــن. بەپێی 
بەدواداچوونــی ئێمە ســاڵی رابــردوو لە هەولێر 
ملیۆنێك و 903 هەزار تۆن چیمەنتۆ فرۆشراوە، 
لــە دهۆك نزیكــەی 888 هەزار تــۆن چیمەنتۆ 
فرۆشــراوە، لە ســلێمانی و هەڵەبجــە نزیكەی 
ملیۆنێك و 438 تۆن فرۆشراوە. دەتوانین بڵێین 
ســاڵی رابردوو نزیكەی 4 ملیــۆن و 230 هەزار 

تۆن چیمەنتۆ فرۆشراوە".
بەپێی بەدواداچوونی )رووداو( نرخی تۆنێك 

چیمەنتۆ بە كۆ لە بازاڕەكانی ســلێمانی بە 56 
دۆلار و لە هەولێر بە 59 دۆلار و لە دهۆك بە 62 
دۆلارە. لە شارەكانی عێراقیش 3 دۆلار گرانترە 

لە نرخی كوردستان. 
كارگــەی تاســلوجە یەكێكــە لــە كۆنتریــن 
كارگەكانــی كوردســتان كــە لە ســاڵی 1985 
دامــەزراوە. وزەی ســاڵانەی دوو ملیۆن و 300 
هــەزار تۆنە. ســاڵی رابــردوو 1.9 ملیۆن تۆن 
بەرهەمی هەبووە، خاوەندارێتی ئەو كارگەیە بۆ 
وەزارەتی بازرگانی و پیشەســازی دەگەڕێتەوە، 
بــەڵام لــە 2006 بــەدواوە بــە كــرێ دراوەتــە 
گرووپــی فــارووق. گرووپەكە رۆژانــە 500 تۆن 
بە نرخی پاڵپشــت دەداتە وەزارەتی بازرگانی و 
پیشەســازی. ئەویش هــەر تۆنێك بە 45 هەزار 
دینــار دەداتە ئەو كەســانەی خانوو و باڵەخانە 

دروست دەكەن.
بەپێی داتاكانی وەزارەت، ساڵی رابردوو 382 
هەزار و 552 تۆن چیمەنتۆ بە نرخی پاڵپشــت 
دراوەتــە خــاوەن پــرۆژەكان، بــەڵام 95.3%ی 
دراوەتــە خــاوەن پرۆژەكانی ســلێمانی و تەنیا 
4.7%ی دراوەتــە پارێزگای هەولێر و دهۆك كە 

18 هەزار تۆن بووە.
ســەردار قوربانی، بەڕێوەبــەری راگەیاندن و 
گوتەبێــژی وەزارەتــی بازرگانی و پیشەســازی 
دەڵێــت: "بەپێــی بەدواداچوونــی ئێمە خەڵكی 
هەولێــر و دهــۆك زۆر كــەم ســوودیان لــەم 
پاڵپشــتییە بینیــوە، هۆكارەكــەش بــۆ كرێی 
گواســتنەوە دەگەڕێتەوە كە نزیك دەبێتەوە لە 
نرخی بازاڕ، بۆیە خەڵك لە هەولێر و دهۆك زۆر 

خواستیان لەسەر وەرگرتنی نییە". 
گوتیشــی: "بەنیــازی پێداچوونەوەیــن بــەو 
گرێبەســتەی لەگەڵ گرووپەكــە كردوومانە، بۆ 
ئــەوەی خەڵكی هەولێر و دهۆكیش ســوود لەو 

چیمەنتۆیە وەرگرن".
ئەگــەر ئــەم 45 هــەزار دینــارە وەك نرخی 
تێچووی چیمەنتۆ وەربگرین كە دەكاتە نزیكەی 
37 دۆلار و نیو، كەواتە كارگەكان لە فرۆشتنی 
هــەر تۆنێــك چیمەنتــۆ 15 دۆلار قازانجیــان 
كردووە. كۆی قازانجیان لە ساڵی رابردوودا 211 

ملیۆن و 500 هەزار دۆلار بووە.

ساڵی رابردوو هەرێمی كوردستان 10 ملیۆن تۆن چیمەنتۆی بە عێراق فرۆشتووە

70 %ی چیمەنتۆی كوردستان هەناردەی عێراق دەكرێ

داهاتی ساڵی رابردووی ئەوقاف 1.5 ملیار دینار بووە

وەزارەتی ئەوقاف خاونی 5،621 موڵكی وەقفكراوە

سندووقی داهاتە نەوتییەكان و 
نەفرەتی دەوڵەتی نەوتی!

دەرامەتە ئابوورییەكان دیاریكەری سەرەكیی 
سروشــتی چالاكییە ئابوورییە باوەكانی وڵاتن‌، 
ئــەو وڵاتانەی كە بەتەنیا یــەك جۆر دەرامەتی 
سروشتییان هەیە و بەتەواوی پشتی پێدەبەستن 
وەك زۆربەی وڵاتــە نەوتییەكان و بەتایبەتیش 
عەرەبییەكان كە عێراقیش یەكێكە لەو وڵاتانە بە 
هەرێمی كوردستانیشەوە، پێیان دەگوترێ وڵاتە 
رەیعییەكان. ئابووریی ئەو وڵاتانە تەنیا پشت بە 
دەرهێنان و هەناردەكردنی نەوت دەبەستێ بەبێ 
ئــەوەی هەوڵ بدەن جێگــرەوەی بۆ بدۆزنەوە و 
سێكتەرەكانی تری ئابووری كارا بكەن و بیكەنە 

سەرچاوەی داهات. 

لــە زاراوە نوێیەكانــی جیۆپۆلیتیكــدا ئــەو 
وڵاتانــەی كە تەنیا پارەی نــەوت و گاز بڕبڕەی 
پشتی ئابوورییانە، پێیان دەگوترێ پێترۆستەیت 
) petrostate(. ئەم وڵاتانە، سەرەڕای كێشەی 
نەبوونی دیموكراسی و نەبوونی دامەزراوەكان و 
پێگە گرنگەكانی دیكەی دەوڵەت، ئابوورییەكانیان 
دەبنــە بارمتــەی نرخــی ناســەقامگیری نەوت 
و گاز و كێشــە سیاســییە قووڵــە ئیقلیمــی و 
نێودەوڵەتییەكان. ناشبێت دەوڵەت لەسەر ئەوە 
بنیات بنرێت، ئەگەر رۆژێك ئەڵتەرناتیڤی نەوت 
و گاز هاتــە كایەوە، سیســتەمی ئابووریی وڵات 

دووچاری شكست ببێت. 
 )90-95%(ی داهاتــی عێــراق پشــت بــە 
فرۆشتنی نەوت دەبەستێ و سێكتەرەكانی تری 
ئابووری بەتەواوی پشــتگوێ خــراون، ئەوەش 
كاریگەریــی نەرێنــی زۆری هەبــووە، چونكــە 
بودجەی گشــتیی وڵات لەسەر بنچینەی داهاتی 
نەوتی دادەڕێژرێت، ئەویش پشــت دەبەستێ بە 
نرخی نەوت لە بازاڕی جیهانیدا، نرخی نەوتیش 
زۆر هەستیارە بە گۆڕانكارییە سیاسییە هەرێمی 
و نێودەوڵەتییــەكان. زۆر جــار نرخــی نــەوت 
وەك كارت و گوشــاری سیاســی لەلایەن وڵاتە 
زلهێزەكان، بەتایبەتــی ولایەتە یەكگرتووەكانی 
ئەمریــكاوە، دژی نەیارەكانیان بەكاردێ. نرخی 
نــەوت بــە پلەی یەك لە ســاڵی 1973 بەدواوە 
بەدەست كڕیارەكانەوەیە نەوەك فرۆشیارەكان، 
لەبەر ئەوە ئابووریمان هەمیشە ناسەقامگیرە و 

ناتوانین پلانی درێژخایەن دابڕێژین. 
وڵاتــە نەوتییــەكان بەشــێوەیەكی گشــتی 
بە دەســت گرفتێكەوە دەناڵێنن كــە دەتوانین 
نــاوی بنێیــن نەفرەتی نەوت! لە ســەد ســاڵی 
رابردوودا وڵاتانی جیهان ئەزموونی جۆراوجۆریان 
بەخۆیانەوە بینیوە، هەندێكیان تا سەر ئێسقان 
شكستخواردوو بوونە و هەندێكیان سەركەوتوون، 
پێویستە هەرێمی كوردستان سوود لە ئەزموونی 
هەموویــان وەربگرێــت، بــۆ ئــەوەی ئەزموونە 
شكستخواردووەكان دووبارە نەكەینەوە و سوود 
لــە ئەزموونــە ســەركەوتووەكان وەرگریــن. بۆ 
نموونــە ڤەنزوێلا كۆنترین وڵاتــی هەناردەكاری 
ەوە نەوت بەرهەمدێنێ  نەوتە و لە ساڵی 1914 ـ
و یەكێــك لــە گەورەتریــن یەدەگەكانی نەوتی 
هەیــە لــە جیهاندا كــە نزیكــەی )300( ملیار 
بەرمیلە. ڤەنزوێلا بــووە وڵاتێكی رەیعی، تەنیا 
پشــتی بە داهاتی نەوت بەست و سێكتەرەكانی 
تری بەتەواوی پشــتگوێ خســت، لــە كۆتاییدا 
بووە نموونەیەكی هەرە شكســتخواردووی وڵاتە 
رەیعییەكان لە بنیاتنانی ئابوورییەك كە خزمەتی 
گەلەكەی بكات، بەجۆرێك رێژەی هەژاری )%82(

ی هاووڵاتیانی گرتەوە و هەڵاوســان )300%(ی 
تێپەڕ كرد و وڵات كەوتووەتە تونێلێكی تاریك و 

هیچ رووناكییەك لە ئاسۆ بەدی ناكرێت! 
حكومەتــی هۆڵەنــدا لــە ســاڵی )1959( 
كێڵگەیەكــی زەبەلاحــی گازی سروشــتی لــە 
باكــووری رۆژهەڵاتــی وڵات دۆزییــەوە بەنــاوی 
)Groningen( كــە پتــر لــە )2700( بلیــۆن 
مەتر ســێجا گازی لەخۆگرتبــوو. ئەم كێڵگەیە 
لە مێژووی پیشەســازیی نەوت و گازی جیهاندا 
لــە ریــزی )20( كێڵگــە زەبەلاحەكانــی گازی 
دونیایە. لە سەرەتای شەستەكاندا مشتومڕێكی 
گەرم كەوتە نێو سیاسەتوانانی ئەو سەردەمەی 
هۆڵەنــدا و بە گشــتی بوونە دوو بــەرە. بەرەی 
 Piet( یەكەم بە ســەركردایەتی وەزیری دارایی
 De( و وەزیــری كاروباری ئابووری )Lieftinck
Pou( بوو. ئەم سیاســەتوانانە ئەندامی پارتی 
كاری هۆڵەنــدی بوون و هەردووكیان پێیانوابوو 
دەبێت داهاتی گازی سروشــتی لە سندووقێكی 
تایبەتــدا كۆبكرێتــەوە و راســتەوخۆ نەخرێتە 

نێو بودجــەی وڵاتەوە، ئەویش بۆ رێگەگرتن لە 
هەڵئاوسانی ئابووری و كاریگەرییە نەرێنییەكانی 

دیكەی. 
 Jelle( بــەرەی دووەم بــە ســەركردایەتی
Zijlstra( ســەرۆكی بانكــی ناوەندیی هۆڵەندی 
بــوو كــە سەرســەختانە دژی جیاكردنــەوەی 
داهاتەكــە و دژی دامەزراندنی ســندووقی نەوت 
و گاز بــوو. پێیوابوو وڵات لە چوارچێوەی كۆی 
ئــەو بودجەیەی كە دێتە خەزێنــەی دەوڵەتەوە 
سیاسەتی خۆی دادەڕێژێت. لە كۆتاییدا بەرەی 
)Zijlstra( ســەركەوت بەســەر بەرەی یەكەمدا 
و هۆڵەنــدا بڕیــاری دا ســندووقی داهاتــەكان 
دانەمەزرێنــێ و داهاتی نــەوت و گاز تێكەڵ بە 
بودجــەی وڵات بكرێــت. هۆڵەنــدا بــە خێرایی 
دەســتی كرد بە هەناردەكردنی گازی سروشتی 
بــۆ ئەوروپــا و ئەمریــكای باكــوور. قازانجــی 
دەســتكەوتوو لە فرۆشــتنی گازی سروشــتی و 
باجی گەڕاوە لە چالاكییە پەیوەندیدارەكان بەم 
پیشەسازییە پڕ لە ئومێدەی هۆڵەندا، كاریگەریی 
ئەرێنی خســتە ســەر باری گوزەرانی خەڵك و 
بەرزبوونەوەی ستانداردی ژیان بەئاشكرا هەستی 

پێدەكرا.
دراوی بیانی بە لێشــاو رژانــە نێو بانكەكان 
و پــڕۆژە زەبەلاح و ســتراتیجییەكان واژۆ كران 
و نەشــئەی گەشــەی ئابووری بوو بــە میوانی 
خەیاڵــی سیاســەتمەداران و ئابووریناســان و 
هاووڵاتیــان لە هەمــوو كونج و كەلێنێكی وڵات. 
حكومەتی هۆڵەندا بە شــێوەیەكی ناهاوسەنگ، 
فۆكەسی خستە سەر پیشەسازیی گاز و هاندانی 
كۆمپانیــاكان بۆ بەگەڕخســتنی ســەرمایە لەم 
بــوارەدا و تــا راددەیــەك ســێكتەرەكانی دیكە 
هەمان گرنگی و بایەخی ئەوتۆیان پێنەدرا. بەڵام 
ئەم خۆشــیەی بەرەی )Zijlstra( زۆر درێژەی 
نەكێشــا و وردە وردە ئەو مەترسییە شاراوانەی 
بەرەی یەكــەم دركی پێكردبوو بە تێكەڵكردنی 
پارەی بە "ئاسان" دەستكەوتووی گازی سروشتی 
لەگەڵ داهاتی گشــتیی دەوڵەت، بەدیاركەوتن. 
یەكێك لە كێشە هەرە بەرچاوەكان، بەهێزبوونی 
دراوی هۆڵەنــدی بــوو. زیادبوونی بەهای دراوی 
هۆڵەنــدی وایكــرد هەمــوو كاڵایــەك نرخیــان 
بچێتە ســەر و ئاســتی هەناردەكردنــی كاڵا لە 
سەرجەم سێكتەرەكان بەشێوەیەكی دراماتیكی 
كەمبێتەوە. سێكتەری كشتوكاڵ و پیشەسازی 
و گەشــتوگوزار تووشــی زەرەر و زیانــی گەورە 
هاتن و سەرباری ئەم زیانانە، رێژەی بێكاری لە 
سەرجەم ئەو ســێكتەرانەدا رووی لە هەڵكشان 
كــرد. ئــەم دۆخــە ئابوورییــە نەخــوازراوەی 
هۆڵەنــدا بووە مایــەی تێڕوانین و لێكۆڵینەوەی 

ئابووریناسان و سیاسەتمەداران لە جیهان.

لەدایكبوونــی پیشەســازی و هاتنــی داهات 
بــە لێشــاو بــۆ وڵات و، بەڵام لە هەمــان كاتدا 
زیانگەیاندن بە سێكتەرەكانی دیكە، كەمبوونی 
ئاســتی بەرهەمهێنانــی ناوخۆیــی، زیادبوونی 
هەڵاوســان و رێژەی بێكاری و سستیی گەشەی 
ئابــووری. ئــەم دۆخــە ئابوورییــە ناوازەیــەی 
هۆڵەندا، لە راپۆرتێكی گۆڤاری ئیكۆنۆمیستدا لە 
ســاڵی )1977( بە نەخۆشیی هۆڵەندی ناوزەد 

كرا.
بەڵام نەرویج لە باكووری ئەوروپا كە وڵاتێكی 
نوێیە لە پیشەســازیی نــەوت بە بەراورد لەگەڵ 

وڵاتانــی تر، ســوودێكی گەورەیان لە ئەزموونی 
تاڵــی هۆڵەندا بینی و لەبــری تێڕوانینی بەرەی 
)Zijlstra( و تێكەڵكردنی داهات لەگەڵ بودجەی 
گشــتی، لــە ســاڵی )1990( ســندووقێكیان 
بۆ داهاتەكانی نەوت و گاز لەســەر پێشــنیازی 
)فــاروق القاســم( دامەزرانــد كە‌ شــارەزایەكی 
عێراقیــی بــواری نــەوت و وزە بــوو، بۆ ئەوەی 
هەمــوو داهاتــە نەوتییەكانی تێدا پاشــەكەوت 
بكرێــت و زیاتــر لە )4%(ی ئــەم پارەیە تەنیا 
لەكاتی پێویست نەبێت رانەكێشرێتەوە. یەدەگی 
ئەو سندووقە گەیشتووەتە زیاتر لە یەك تریلیۆن 

دۆلار لە كاتێكدا یەدەگی نەوتی نەرویج كەمترە 
لە )8( ملیار بەرمیل. پارەی ئەم سندووقە تەنیا 
لــە ســەرمایەگوزاریدا خەرج دەكرێــت و پرۆژە 
ستراتیجییەكانی دەوڵەتی پێ جێبەجێ دەكرێت. 
بەمــەش نەرویج خۆی پاراســت لە نەخۆشــیی 
كوشــندەی هۆڵەنــدی و ســەرجەم ســێكتەرە 
خزمەتگــوزاری،  كشــتوكاڵی،  جیاجیاكانــی 
پیشەسازی و گەشتوگوزاری شانبەشانی یەكتری 

لە گەشەی بەردەوامدان.
لــەم ســێ ســیناریۆیەی ســەرەوە بۆمــان 
دەردەكەوێت كە پێویستە رۆڵی نەوت چۆن بێت 
لە ئابووریی كوردستاندا، ئەگەر نەوت وەك تاكە 
سەرچاوەی داهات بمێنێتەوە ئەوا داهاتوومان لە 
ڤەنزوێلا باشتر نابێت، ئەگەر داهاتی نەوت لەگەڵ 
داهاتی گشــتی تێكەڵ بكەین ئەوا نەخۆشــیی 
هۆڵەندی چاوەڕێمان دەكات، كەواتە باشــترین 
سیناریۆ كە هیوای بۆ بخوازین و بیكەینە ئامانج 

ئەزموونی نەرویجییەكانە. 
واتــە داهاتــی نــەوت و گازی كوردســتان 
دەبێت پاڵپشــتی ســتراتیجیی بودجــە بێت و 
تەنیا لە بنیاتنانــی ژێرخانی ئابووریدا خەرجی 
بكەین و پرۆژەی ســتراتیجی پــێ دابمەزرێنین 
و تەنیــا لەكاتــی زۆر پێویســت نەبێت تێكەڵی 
داهاتی گشــتی نەكەین. دەبێ بكرێتە فاكتەری 
ســەقامگیری و دڵنەوایــی ئێســتا و ئاینــدەی 
نەوەكانیشمان مسۆگەر بكات. لێرەدا پرسیارێكی 
رەوا دروست دەبێت: هەرێمی كوردستان )%90(
ی داهاتی گشــتی لە نەوتەوە دەســتدەكەوێت، 
ئەگەر داهاتە نەوتییەكانی جیابكاتەوە و تێكەڵی 
داهاتــی گشــتی نەكات ئــەی چــۆن كارەكانی 

بەڕێوەببات؟
لەوەڵامــدا دەڵێیــن داهاتی نەوت پێویســتە 
وەكو قەرز ســەیری بكرێت، چونكــە قەرز دوو 
جۆری هەیە قەرز یان وەردەگیرێت بەمەبەستی 
بەكاربــردن یان بەمەبەســتی وەبەرهێنان. ئەو 
وڵاتانەی قەرز وەردەگرن بەمەبەستی بەكاربردن، 
قەرزەكان لەســەریان كەڵەكە دەبێت سەرەڕای 
سووی سەر قەرزەكانیش. ئابوورییەكەیان بەرەو 
لاوازی و بێ متمانەیی دەچێت، خاوەن قەرزەكان 
فشار دەكەن قەرزەكانیان وەربگرنەوە بە سووە 
كەڵەكەبووەكانییــەوە، هیچ وڵات و لایەنێكی تر 
متمانــەی پێیان نامێنێ قــەرزی نوێیان بداتێ، 
وەبەرهێنەرەكان لەو وڵاتە پاشەكشــە دەكەن و 
پارەكانیان دەگوازنەوە وڵاتێكی ســەقامگیرتر. 
بەڵام ئەو وڵاتانەی قەرز وەردەگرن بەمەبەستی 
وەبەرهێنــان، ئەوا دەرفەتی نوێی كار دروســت 
دەكەن و ســەرمایە كەڵەكە دەكەن و گەشــەی 
ئابووری دەكەن و خاوەن قەرزەكانیش سوودمەند 
دەبن لە ڕێگای ســووی ســەر قەرزەكان، دواتر 

قەرزەكانیــش دەدەنەوە و رەنگــە دواتر خۆیان 
قەرز بەخەڵك بدەن.

 ئابووریــی هەرێمی كوردســتان بەدەســت 
دواكەوتوویی كەرتە سەرەكییەكانیەوە دەناڵێنێ‌، 
وەك كەرتی پیشەسازی و كشتوكاڵ، سەرەڕای 
لاوازیــی ژێرخانــی ئابــووری و ناهاوســەنگیی 
بەرهەمهێنــان و ڕێــژەی بــەرزی بێــكاری، لە 
كاتێكــدا هێزێكــی كاری گەورە و ســەرمایەی 
ماددی و مرۆیی زۆرمان هەیە، بەڵام پێویســتی 

بە تەكنیكێكی نوێ‌ هەیە بۆ بەرهەمهێنان. 
پشتبەستن تەنیا بە داهاتی نەوت كەلێنێكی 
گەورەیە لە سیســتەمی بەڕێوەبردنی ئابووریی 
هەرێمــی كوردســتاندا، بۆیــە پێویســتمان بە 
دەرچەی رزگاربوونە بۆ دەستكردن بە پرۆسەی 
چاكســازی و پەرەپێدانــی راســتەقینە، وەك 
وەبەرهێنانی بیانیی راستەوخۆی راستەقینە! بۆ 
پەرەپێدانی كەرتی نەوت و كەرتەكانی پەیوەست 
بە نەوتەوە، وەك پیشەســازیی پێترۆكیمیاوی 
لــە قۆناغــی یەكەم بــۆ دروســتكردنی بەهای 
زێدەگــی لە نــەوت لە جیاتی فرۆشــتنی نەوت 
بەشێوەی خام، چونكە توێژینەوە ئابوورییەكان 
دەریدەخەن بەهای زێدەگی پیشەسازی گۆڕینی 
كەرەســتەی خاو بۆ بەرهەمی تــەواو و نیمچە 
تەواو بەهــای زێدەگی ســەد ئەوەندەی بەهای 
زێدەگیی پیشەســازی دەرهێنانــە! تاكو ببێتە 
هــۆی راكێشــانی تەكنیكێكــی نوێــی گونجاو 
بــۆ بەرهەمهێنانی نەوتی و ســوودوەرگرتن لە 
داهاتەكەی بۆ دۆزینەوەی توانای بەرهەمهێنانی 
تازەی ســەرچاوەی داهات، هەنــگاو بەهەنگاو 
پیشەسازییەكان پشتبەســتن بە كەرتی نەوت 
كەم بكەنــەوە و هەلی كاری تازە بڕەخســێنن 
كــە بەرهەمــداری زیاتــر بێت بــۆ بەردەوامیی 
پەرەپێــدان لەمــاوەی درێژخایــەن، ئــەوكات 
بناغەیەكــی ئابووریــی پتەومــان دەبێــت بــۆ 

چاكسازیی ریشەیی.
بۆیە هیوادارین دامەزراندنی سندووقی داهاتە 
نەوتییــەكان لە كوردســتاندا لەپێناو گەشــەی 
ئابووریی تەندروستی هەرێم بێت بۆ خۆپاراستن 
لە نەخۆشــیی هۆڵەندی و نەفرەتــی دەوڵەتی 
نەوتی. هەندێك سیاســەتوان و پەرلەمانتار كە 
داوا دەكــەن داهات تێكەڵ بە بودجەی گشــتی 
بكرێــت، زۆر بــە قووڵــی لــە مانــا و مەغزای 
ســندووقی داهاتــەكان نەگەیشــتوون و نازانن 
ئاكامە پڕ لە مەترســییەكانی هاتنی بەلێشاوی 
دراوی بێ بەرنامەی ســتراتیژی بۆ ناو بودجەی 
گشتی چ ئاكامێكی لێدەكەوێتەوە؟ گەورەترین 
مەترســی كە هەرێمــی كوردســتان رووبەڕووی 
ببێتەوە لە ئایندەدا، بریتییە لە پشتبەســتنی 
تاك و تەنیای ئابووری بە سامانی نەوت و گاز. 

نرخی نەوت لە ساڵی 1973 بەدواوە 
بەدەست كڕیارەكانەوەیە نەوەك 

فرۆشیارەكان

ئەگەر نەوت وەك تاكە سەرچاوەی 
داهات بمێنێتەوە، ئەوە داهاتوومان 

لە ڤەنزوێلا باشتر نابێت

دەبێ داهاتی نەوت وەكو قەرز 
سەیری بكرێت

پ.د.هاوڕێ مەنسوربەگ

 دكتۆرا لە جیۆلۆجیای نەوت

د.ئەرشەد تەها

دكتۆرا لە سیاسەتی ئابووری 

 )AFP :فۆتۆ( 

تاراوگە ئەڵمانیا عێراقییەك دادگایی دەكاتهونەری هەفتەی رۆشنبیری سلێمانی بەڕێوەدەچێت
رووداو - هەولێر

داواكاری گشــتیی ئەڵمانیا رایگەیاند، ســكاڵای لەســەر هاووڵاتییەكی عێراقی تۆماركرد كە تۆمەتبارە بە ئەندامبوون لە رێكخراوی داعش و كوشــتنی كچە 
كوردێكی ئێزدیی تەمەن پێنج ســاڵ لە ســاڵی 2015. داواكاری گشــتیی ئەڵمانیا رایگەیاند، "تۆمەتبارە عێراقییەكە كە ناوی تەهایە، لە ســاڵی 2013دا بووەتە 

ئەندامی رێكخراوی داعش و تۆمەتبارە بە كۆمەڵكوژی، تاوانی دژەمرۆڤایەتی، جەنگ و بازرگانیكردن بە مرۆڤەوە". 
هاوكات ئەو تۆمەتبارە عێراقییە كە لە دادگای فرانكفۆرت لە ئەڵمانیا دادگایی دەكرێت، هاوژینەكەشی كە هاووڵاتییەكی ئەڵمانیایە و ناوی جێنیڤەرە، لە دادگای 

باڵای میونشن بە تۆمەتی كوشتن دادگایی دەكرێت.

رووداو - هەولێر
 بڕیارە هەفتەی رۆشنبیری شاری سلێمانی لە مانگی ئادار بەسەرپەرشتی وەزارەتی رۆشنبیری سازبكرێت. حەمەی حەمە سەعید، وەزیری رۆشنبیری حكومەتی 

هەرێمی كوردســتان بە )رووداو(ی راگەیاند: "بەسەرپەرشــتی وەزارەتی رۆشــنبیری لە مانگی ئادار، دوو چالاكی گەورە لە ســلێمانی بەڕێوەدەچن، چالاكی یەكەم 
فێســتیڤاڵێكی ئەدەبی لە چوارچێوەی شــاری داهێنانی ئەدەبی بەڕێوەدەچێت، لەگەڵ ئەوەشــدا هەفتەی رۆشنبیری شاری سلێمانی سازدەكرێت". وەزیری رۆشنبیری 

گوتیشــی: "هەموو گرووپە هونەرییەكانی ســلێمانی لەم هەفتە رۆشــنبیرییە چالاكی تایبەت پێشكەشــدەكەن، ئەمەش بە هاوكاری وەزارەتی رۆشنبیری لەگەڵ پارێزگای 

داو(
روو

ۆ: 
فۆت

( 

ئەو خەڵكەی لە 
دەوروبەری منن 

بۆ من بوونەتە 
رووناكیی چاو

زۆر سەرسامم بە 
ئەیاز زاخۆیی و 

شڤان پەروەر
یەكەم گۆرانیم بۆ 

شنگال بوو

پارتی و پەكەكە 
پشتگیریی پلاتفۆرمی 

هونەرمەندان دەكەن

هەندێك لە حیزبەكان 
ترسیان لە پلاتفۆرمی 

هونەرمەندان هەیە

دەنگبێژانی كۆن 
گۆرانییان بۆ شێخ و ئاغا 
دەگوت و نەتەوەیان پێ 

گرنگ نەبوو

شڤان پەروەر بۆ )رووداو(:

بە پلاتفۆرمی هونەرمەندان 
دەمانەوێ حیزبەكان بگەیەنینە یەك

رووداو: كاتێــك گۆرانــی دەڵێیت هەســت و 
سۆزێكی زۆر بە گۆرانییەكەوە دیارە، ئەم هەست 

و سۆزە لە چییەوە سەرچاوەی گرتووە؟
شــوان: ئــەو هەســتە لــە رۆحــی منــەوە 
هەڵدەقوڵێت، ئەو هەســتە لە ئێشــەكانی منەوە 
دێــت، لــە خۆشــی و ناخۆشــییەكانی منــەوە 
ســەرچاوە دەگرێت، من گۆرانــی وەكو هاوارێك 
پێناســە دەكەم كە ئەویش هاواری دڵی منە، بە 

كورتی هونەر پەیامێكی رۆحییە.
رووداو: لەكەیەوە دەســتت بــەكاری هونەری 

كردووە؟
شــوان: لە منداڵییەوە حــەز و خولیای زۆرم 
بۆ هونەر هەبووە. هەمیشــە لە قوتابخانە یەكەم 
كــەس بووم لە بۆنەكانــدا گۆرانیم دەگوت، بەڵام 
بەشــێوەیەكی فەرمی لە ساڵی 2015 دەستم بە 
كاری هونەری كــرد. ئەوكاتە یەكەمین بەرهەمی 
خــۆم بــۆ شــنگال بڵاوكــردەوە كــە باســی لە 
كارەســاتی شــنگال و كوردی ئێزدی دەكرد. من 
هەمیشــە گۆرانی و هونەرم وەكو پەیام بینیوە، 
نەوەكو خۆدەرخســتن و بەناوبانگبوون، چونكە 
گرنگــە پەیامــەكان بەشــێوەیەكی بــاش بگەنە 
شوێنی خۆیان. بە رای من هونەرمەند لە هەموو 
كەسێك زیاتر بەرپرسیارێتی لەئەستۆیە، كاتێك 
پێشــمەرگە گوێی لــە گۆرانــی هونەرمەندەكان 
دەبوو، هێز و توانای زیاتری وەردەگرت. هەمیشە 
گۆرانــی و میوزیك پردێكــی گرنگە بۆ گەیاندنی 

رووداو: هونەرمەندان چۆن بوو لەم كاتەدا 
ئەم پلاتفۆرمەیان راگەیاند؟

شــڤان پــەروەر: هونــەر كاریگەرییەكــی 
مەزنی لەســەر كۆمەڵگە هەیە، بەڵام ئەوەی 
و  سیاســەت  دەكات  ئاراســتە  كۆمەڵگــە 
سیاســییەكانن، سیاســییەكانیش هەمیشە 
پێویستیان بە گەرمیی هونەرە تاوەكو هێز و 
توانایان پێ ببەخشێ، نەتەوەیەك ئەگەر بۆ 
هونەری خۆی هەستیار نەبێت، نەتەوەیەكی 
ســارد و بێ ئایندە دەبێت. بۆیە ئێمە وەكو 
هونەرمەندانی كوردستان بیرمان لەوە كردووە 
كــە بۆ ئــەم باردۆخەی ئێســتا پلاتفۆرمێك 
دروست بكەین و داوای یەكگرتن و پێكەوەیی 
بكەین، گوشار لەســەر سیاسییەكانی كورد 
دروست بكەین، مەبەستمان نییە لە گرنگیی 

پەیامی نەتەوە و كولتوور و فەرهەنگ، بۆیە هەمیشە 
هونەرمەنــد دەبێت لەگەڵ ئێــش و ئازارەكانی گەلی 
خۆیدا بژیت و ئەو ئێش و ئازارە لە رێگەی میوزیك 

و گۆرانییەوە بگەیەنێتە هەموو جیهان.
رووداو: لە سۆشیالمیدیا زۆر ئەكتیڤی، ڤیدیۆكانت 
زۆر ســەیر دەكرێــن، هیچــكات كێشــەی نابینایــی 

نەبووەتە رێگر بۆ تۆ؟
شــوان: ئەگەر مرۆڤ ئیــرادەی هەبێت دەتوانیت 
ئیــدارەش بــكات، گەلێك كەس هەیــە چاوەكانیان 
شــەش لەســەر شەشــە، بینایــی چاوەكانیــان زۆر 
بەهێزە، بــەڵام داهێنان لە ژیاندا بە عەقڵ دەكرێت، 
من هەمیشە دەڵێم چاو راهێنەرە و عەقڵ داهێنەرە. 
لەگەڵ ئەوەشــدا من دەڵێم بۆ هەر ئامانجێك دەبێت 
مرۆڤ بەپێی عەقڵی خۆی هەنگاو هەڵێنێت. راستە 
چاوەكانــم رووناكییان تێدا نییە، خــودای گەورەش 
ئەمــەی بەبێ حیكمەت نــەداوە، بەڵام ئەو خەڵكەی 
لە دەوروبەری منن بۆ من بوونەتە رووناكیی چاو، من 
بە هەموو شــێوەیەك باوەڕم وایە كە دەبێت لەگەڵ 
قــەدەری خۆم رابێــم و قەبوڵی بكەم، راســتە خوا 
چاوەكانی لە من وەرگرتووە، بەڵام عەقڵێكی باشــی 

پێ بەخشیوم.
رووداو: كاریگەریی چ هونەرمەندێك و شێوازێكی 

میوزیكت لەسەرە؟
شوان: ئەیاز یوسف، هونەرمەندی ناوداری كورد، 
زۆر كاریگــەری لەســەر من هەبــووە. دوای ئەویش 
هونەرمەند شڤان پەروەر كاریگەری زۆری لەسەر من 

ئــەوان كــەم بكەینەوە، بەڵكو مەبەســتمانە 
سیاســییەكان بەهێزتر بكەیــن، دەمانەوێت 
لەڕێی هونەرەوە سیاسییەكان بگەیێنینە یەك 
و پێكەوە دابنیشــن و كار بــۆ پێكەوەژیانی 
ئاشتیانە بكەین، دووبارە نێو ماڵی كورد یەك 

هەبووە، دەنگی زەكەریا عەبدوڵڵاشم زۆر لاخۆشە و 
كاریگەری دەنگی ئەویش لەسەر دەنگی من هەیە.

رووداو: دوایین بەرهەمت گۆرانییەكی هایدە بوو، 
بەناوی خودا حافیز، بۆچی ئەم گۆرانییەت هەڵبژارد؟
شوان: ئەم گۆرانییەی هایدە، پێشتر هونەرمەندان 
موعین ئەســفەهانی و زیاد ئەســعەدیش گوتوویانە، 
بــەڵام مــن بــە هــەردوو زمانی كــوردی و فارســی 
دووبــارەم كردووەتــەوە و كردوومەتــە ڤیدیۆكلیپ، 
دەنگدانەوەیەكــی زۆری لــە نێــو سۆشــیالمیدیادا 
هەبوو، زۆر كەس لە كوردستان لەگەڵ ئەم گۆرانییە 
یادگارییــان هەیە، منیش حەزم كرد، ئەم یادگارییە 
بۆ گەنجانی ئێســتا و كۆنەكانیش دووبارە بكەمەوە، 
هیــوادارم توانیبێتــم پەیامەكەم بە باشــی بگەیەنم 
و ببێتــە جێگای خۆشــحاڵی هەوادارانــی گۆرانی و 

میوزیكی كوردی.
رووداو: ئــەوەت پێ باشــە هونەرمەند بە زمانی 

جیاواز گۆرانی بڵێت؟
شــوان: زۆر گرنگــە هونەرمەندان بە شــێوەزارە 

بخەینەوە، چونكە ئێستا لە هەموو كات زیاتر 
پێویستە یەكدەست و یەكگرتوو بین.

رووداو: لــەو بــاوەڕەدان لــە رێــی ئــەم 
پلاتفۆرمەوە بتوانن یەكگرتن و یەكڕیزی لەنێو 

ماڵی كورد دروست بكەن؟
شــڤان: لــەو بــاوەڕەدام بــە هەموومــان 
دەتوانین ئامانجەكانی ئەم پلاتفۆرمە بهێنینە 
دی، كاتێك قســەم لەگــەڵ هونەرمەندەكان 
كرد، بێ دوودڵی بەشدارییان لەم پلاتفۆرمەدا 
كرد، هەمــوو كوردیش هیوای ئەوە دەخوازن 
یەكگرتن و یەكڕیزی لە نێو حیزبە كوردییەكان 
دروســت بێت، بــەڕای من ئــەوە هەنگاوێكی 
مەزنــە و دەكرێــت ئەنجامێكــی زۆر باشــی 

هەبێت.
رووداو: رۆڵــی هونەرمەندانــی كــورد لەم 

قۆناغەدا چییە؟
شــڤان: بێگومــان هەمــوو كاتێــك رۆڵی 
هونەرمەنــد گرنگــە. لــە ســەردەمانی زوو 
دەنگبێــژەكان گۆرانییــان بۆ ئاغا و شــێخ و 
میرەكان دەگوت. هــزری نەتەوایەتی نەبوو، 
كــەم دەنگخۆشــی وەكــو محەممــەد عارفی 
جزیری و حەسەن جزیری هەبووە، بەڵام ئەوان 
گۆرانییان بۆ ئاغا و میر و شێخەكان دەگوت 
و كەمتــر بیریــان لە مەســەلەی نەتەوایەتی 
دەكردەوە، ئەی كوا رەنگدانەوەی كوردستان، 
ئازادی لە گۆرانییەكانیاندا هەیە؟ كوا باســی 
نەتەوەی كورد؟ چونكە رۆحی ئەوان رۆحێكی 

نەتەوەیی نەبوو، راستە رۆحی كوردی بوون، 
بەڵام هەرگیز نەتەوەیی نەبوون، دەبێت رۆڵی 
هونەرمەند لە هەموو قۆناغەكان دیار و بەرچاو 
بێت، هونەرمەند پێشەنگی كۆمەڵگایە، دەبێت 

راستگۆیانە گوزارشت لە نەتەوەكەی بكات.
رووداو: سیاســییەكان چۆن دەڕواننە ئەم 

كارەی ئێوە؟
شــڤان: دروســتكردنی ئــەم پلاتفۆرمــە 
بــۆ دژایەتیكردنــی حیزبەكان نییە، راســتە 
هونەرمەند هەیە هەواداری حیزبێكی كوردییە، 
لەسەر ئەم بنچینەیەش دوژمنایەتی یەكدییان 
كــردووە، ئەوانی دیكەیــان رەتدەكردەوە كە 
لەگەڵ حیزبی ئەوان نەبوون، دەیانگوت شڤان 
پەروەر سەر بە پارتی دیموكراتی كوردستانە، 
دیار دێرسیم ســەر بە پەكەكەیە، فڵان سەر 
بــە حیزبی فڵانە، لەســەر ئەمانە هەمیشــە 
كێشــەمان بۆ دروستدەبوو، كاتێك لە ساڵی 
2013 لەگەڵ جەنابی سەرۆك بارزانی چووینە 
باكووری كوردستان، بۆ ئەوە بوو شەڕ رابگرین 
و دۆستایەتی لە نێوان كورد و تورك دروست 
بكەین، حیزبەكان زۆربەیان دژایەتی ئێمەیان 
كرد، گوتیان شڤان خۆی فرۆشتووە و بەپێی 
سیاسەتی ئێمە نەڕۆیشتووە، بەڵام ئەمانە هیچ 
راســت نین، هونەرمەند دەبێت دەنگی گەلی 
خۆی بێت لە هەموو قۆناغ و كات و ساتێكدا. 
دەكرێــت هونەرمەنــد لایەنگــری حیزبێكــی 
سیاســی بێــت، بــەڵام دەبێــت بەرژەوەندی 
نەتەوەیی بخاتە پێــش بەرژەوەندی حیزبی. 
ئەوەی من ئاگادار بم ئێستا هەموو حیزبەكان 
لەگەڵ ئــەم پلاتفۆرمەی ئێمــەدان، پارتی و 
پەكەكــە و ئەوانــی دیكەش، بــەڵام هەندێك 
حیزب ترســیان لەم پلاتفۆرمە هەیە و دەڵێن 
ئەمانە چین و مەبەستیان چییە و دەیانەوێت 
چــی بكەن؟ كــێ ئەمانە ئاراســتە دەكات و 

پشــتگیرییان دەكات؟ بــەڵام ئامانجی ئێمە 
زۆر روون و ئاشــكرایە كە نەتەوەییە، چونكە 
هیچــكات دوژمنی كــورد نایانەوێــت حیزبە 
كوردییەكان یەكڕیز و یەكدەست بن، دەخوازن 
هەمیشە پارچەپارچە و لێك دوور بن، تاوەكو 
هێزێكی مەزنی كورد دروســت نەبێت، بەڵام 
ئێمەی هونەرمەند دەمانەوێت ئەم هێزە مەزنە 

دروست ببێت.
رووداو: بەنیاز نین لە رۆژئاوای كوردستان 

كۆنسێرت بكەن؟
شــڤان: خەڵكــی رۆژئــاوای كوردســتان 
خەڵكێكی فیــداكارن و خزمەتــكاری هەموو 
پارچەكانــی كوردســتان بوونــە، خەڵكێكی 
هۆشیار و وڵاتپارێز و كوردپەروەرن، هیوادارم 
وەكو باشــوور هەرێمی سەربەخۆیان هەبێت، 
بەڵام ئــەو هێرشــانەی كرایە ســەر رۆژئاوا، 
زۆر خەمبــاری كــردم و ئــازاری زۆری داوم، 
حەزدەكەم لە هەر چوار پارچەی كوردســتان 
كۆنســێرت بكەم، دوای ئەوەی لە ئەڵمانیا و 
سوێد كۆنسێرتمان كرد، دەمانەوێت لە شارە 
كوردییەكانیش كۆنسێرت بكەین و بەیەكەوە 

گۆرانی بۆ یەكگرتوویی نەتەوەیی بڵێین.

شوان عومەر ، گۆرانیبێژی گەنج بۆ )رووداو(:

من گۆرانی وەكو هاوارێك پێناسە 
دەكەم كە ئەویش هاواری دڵی منە

هەرچەندە نابینایە، بەڵام لەڕێگەی گۆرانی و میوزیكەوە دونیایەكی جوان نیشان دەدات. شوان عومەر، 

گەنجێكی نابینای كوردە، ماوەیەكە گۆرانییەكانی لە سۆشیالمیدیا بڵاودەكاتەوە و بەكارهێنەرانی تۆڕە 

كۆمەڵایەتییەكانی سەرسام كردووە. هەرچەندە تا ئێستا تەنیا گۆرانیی هونەرمەندانی دیكە دەڵێتەوە، 

بەڵام تام و چێژێكی جیاواز بە گۆرانییەكان دەبەخشێ.

رووداو- هەولێر

جیــاوازەكان و زمانــە جیــاوازەكان گۆرانــی بڵێن، 
چونكــە مــن لــەو بــاوەڕەدام گۆرانــی و میوزیك 
دەتوانێت كولتوورەكان لە یەكدی نزیك بكاتەوە، 
لەوانەیــە ئەوانیــش لەرێگــەی ئــەم گۆرانییەوە 
ئاشــنای فەرهەنگ و زمــان و كولتووری كوردی 

بن، ئەمەش بە سوودی هونەر دەشكێتەوە.
رووداو: دروســتكردنی ئەلبوومی گۆرانی لە 
كوردســتان زۆر كــەم بووەتــەوە، زیاتر بەرەو 
گۆرانی ســینگڵ دەڕۆن، لەمبارەیەوە بۆچوونی 

تۆ چییە؟
شوان: بەشێكی زۆر بۆ ئەوە دەگەڕێتەوە كە لە 
كوردستان یاسایەك نییە بۆ كۆپی رایت، ئەمەش 
هونەرمەندانی لە بڵاوكردنەوەی ئەلبوومی گۆرانی 
ســارد كردووەتەوە، دواتریش هیچ دەزگایەك و 
لایەنێــك نییە هاوكاری و یارمەتی پێشــكەش 
بــە هونەرمەنــدان بكات، ئەمــەش یەكێكە لە 
كێشەكان، لەگەڵ ئەوەشدا ئەلبوومی گۆرانی 

بەشێك لەو گۆرانیبێژانەی بڵاودەكرێتەوە، 
تەنیا یەك هەفتە دەمێنێتەوە، چونكە هیچ 
بنەمایەكی گرنگی میوزیك و تێكستی تێدا 
نییــە، ئەمەش خەڵكی لە كڕینی ئەلبووم 

دوور دەخاتەوە.

ماوەیەكــە ژمارەیەكی زۆر لــە هونەرمەندانــی هەر چوار 
پارچەی كوردســتان، لە دەرەوە و ناوەوەی وڵات پلاتفۆرمێكیان 
بەناوی "ببن یەك" راگەیاندووە. شــڤان پەروەر، هونەرمەندی 
دیاری كورد كە یەكێكە لە سەرپەرشــتیارانی ئەم پلاتفۆرمە، 
لەبــارەی ئامانــج و ئایندەی پلاتفۆرمەكە قســە بــۆ )رووداو( 

دەكات.
رووداو- هەولێر

هێرشەكەی هاناو 
سێیەم هێرشی 
راستڕەوەكانی 

ئەڵمانیایە لە نۆ 
مانگی رابردوودا

رووداو - هەولێر

دانیشــتووانی شاری هاناو لە هەرێمی هێسن لە 
رۆژئاوای ئەڵمانیا هەتا ئێســتا شۆكی هێرشەكەی 
شەوی چوارشەممەی رابردوو بەری نەداون كە تێیدا 
نۆ كــەس كوژران و چوار لەوانــە كوردی باكووری 
كوردســتان بوون. حكومەت خۆی بۆ كاردانەوەی 
شــارەكە  كۆچبەرانــی  جیاجیاكانــی  كۆمەڵــگا 
ئامــادە كــردووە، خەڵكی هەرێمەكــەش نیگەرانی 
تێكچوونی ئــەو فرەڕەنگییە زمانی و كولتوورییەن 
كــە مێژووەكــەی لــەو ناوچەیە بۆ ســاڵانێكی زوو 

دەگەڕێتەوە.
تۆبیــاس راتیــەن، ئەنجامــدەری هێرشــەكە، 
كەســێكی راســتڕەوی دژەكۆچبەران بــووە، بەڵام 
دانیشــتووانی ئەو هەرێمە دەڵێن خەڵكی هێســن 
مێژوویەكــی درێژی لەگــەڵ كۆچبەراندا هەیە و بە 
پێچەوانــەی هەرێمەكانــی رۆژهــەڵات، بــە چاوی 

سەرسوڕمانەوە لە كۆچبەر و پەنابەران ناڕوانن.
نەورۆز دومان، تەمەن 30 ساڵ و ئەندامی چالاكی 
كۆمەڵگای كوردی هاناو بــە رۆژنامەی )گاردیەن(
ی بەریتانی دەڵێ: "هاناو شــاری كۆچبەرانە، لێرە 
هیچكات پێویستی نەكردووە ئاگات لە پشت سەری 
خــۆت بێ لە ترســی ئەوەی نەكا كەســێك لەبەر 
رەنگی رەشــی قــژت تفت لێبكات. مــن چوومەتە 
ساكســۆنیش لە رۆژهەڵاتی ئەڵمانیــا، بەڵام هاناو 

جیاوازە".
دەســەڵاتدارانی ئەمنیــی ئەڵمانیــا بــە گروپی 
میدیایــی )فونكــە(ی ئەڵمانییــان راگەیاندووە كە 
چاوەڕێ دەكەن گروپە چەپە توندڕەوەكان هەوڵی 
تۆڵەســەندەوە لە گروپە راســتڕەوەكان بدەن، بە 
تایبەتــی لــەدژی نوێنەرانی پارتــی ئەڵتەرناتیڤی 
ئەڵمــان )AFD( كــە ئێســتا گەورەتریــن پارتی 
گروپــی  گەورەتریــن  پێنجــەم  و  ئۆپۆزیســیۆن 
پەرلەمانی ئەڵمانیایە. پۆلیسی فیدراڵی رێوشوێنە 
ئەمنییەكانــی لــە مزگەوتەكانــی ئەڵمانیاش توند 

كردووە.
لــە چەنــد رۆژی رابــردوودا رەخنــە و تۆمەتی 
زۆر ئاراســتەی پارتی ئەڵتەرناتیڤــی ئەڵمانی كرا 
كــە پارتێكــی راســتڕەوی دژەكۆچبــەرە و بە 89 
كورســییەوە گەورەترین پارتی ئۆپۆزیسیۆنە، ئەو 
پارتە لە پەرلەمانی هەر 16 هەرێمەكەش نوێنەری 
هەیــە. هەرێمەكانــی رۆژهەڵاتــی ئەڵمانیا بنكەی 

جەماوەریی ئەو پارتەن.
رەتیكردووەتــەوە  ئەڵتەرناتیــڤ  پارتــی 
ئەنجامدەری هێرشــەكە كاریگەریــی ئایدیۆلۆژیای 
راستڕەوەكانی لەسەر بووبێ، بەڵكو هۆكارەكەی بۆ 

كێشەی دەروونی دەگەڕێننەوە.
هێرشەكەی هاناو سێیەم هێرشی راستڕەوەكانی 
ئەڵمانیایــە لــە نۆ مانگــی رابــردوودا. كۆچبەران 
پێیانوایە كێشەكە تەنیا كۆمەڵێك تاكەكەس نییە 

كــە چەند مانگ جارێك هێرشــێك دەكەن، بەڵكو 
عەقڵیەتێكی دژەكۆچبەرە كە ئەوانەی نوێنەرایەتی 

دەكەن پۆستی باڵاشیان لە حكومەتدا هەبووە.
نموونــەی ئەمە هانــس گیۆرگ ماســنە كە لە 
ئابــی 2012 هەتــا 8ی تشــرینی دووەمــی 2018 
ســەرۆكی دەزگای ئەمنیی ناوخــۆی ئەڵمانیا بوو. 
ماسن لە گوتاری دەستلەكاركێشانەوەیدا خۆی بە 
"قوربانیــی چەپە توندئاژۆكان"ی ئەڵمانیا دەزانی، 

هۆكارەكەشی بۆ ئەوە گەڕاندبووەوە كە رەخنەی لە 
"سیاسەتی ساویلكانە"ی حكومەتی مێركڵ گرتبوو. 
هەر ئەوكات گومانی زۆر لەبارەی ئەوەوە دروســت 
بــوو كــە ئەولەویەتــە ئەمنییەكان لە ســەردەمی 
دەسەڵاتی ماســندا دەبێ چی بووبن و هەتا چەند 
هەوڵی كۆنترۆڵكردنی گروپە راستڕەوەكان دراوە. 

دومــان دەڵــێ: "ئــەوەی لێــی دەترســین ئەو 
خەڵكە نین كە لەسەر شەقامەكان دەیانناسیتەوە 

و دەزانی ســەر بە نیونازین، ئەوەی لێی دەترسین 
هاوســۆزەكانی نازیزمــن لە شــوێنە فەرمییەكان، 
چونكە ئەگەر ئەوە دۆخەكە بێ كێ ئێمە دەپارێزێ".
یەكێك لە كوژراوانی هێرشەكەی هەفتەی رابردوو 
فەرهاد ئونڤارە كە خێزانەكەی هەســت دەكەن لە 
دوای كوژرانییەوە ژیانیان تێكچووە. ئایدین یڵماز، 
ئامۆزای فەرهاد، بە )دۆیچەوێلە(ی ئەڵمانی دەڵێ: 
"بەرەبەرە خەریكە هەســت دەكەین چیمان بەسەر 

هاتووە و كێمان بۆ هەتاهەتایە لەدەســتداوە، ئێمە 
چیــدی ناتوانین لە دووكانــی نێرگەلەكان پێكەوە 
دانیشــین". هێرشەكەی چوارشــەممە بۆ سەر دوو 

دووكانی نێرگەلەكێشان كرابوو. 
هەندێــك كــوردی ئەڵمانیــا پێیانوایــە میدیــا 
رۆڵــی هەیە لەوەی كۆمەڵگایەكــی دیاریكراو ناوی 
بــە خراپ بڕوات. لوقمان گولدیــڤ، رۆژنامەنووس 
لــە شــارۆچكەیەكی نزیــك فرانكفــۆرت، بە تۆڕی 
میدیایــی )BBC( دەڵــێ: "ئەوە 27 ســاڵە وەك 
پەنابــەری سیاســی لــە ئەڵمانیا دەژیــم. تیرۆری 
كوردی دەســتەواژەیەكی باوی سیاسی و میدیاییە 
لــە ئەڵمانیــا. هەر ئەمە خۆی بەســە بــۆ ئەوەی 
كۆمەڵگایەك لە مرۆڤبوون بخەیت. ئەوە ئەو شتەیە 

كە لە ئەڵمانیا دەكرێ".
باپیری فەرهاد وەك كرێكاری بیانی لە باكووری 
كوردستانەوە رووی لە ئەڵمانیا كردووە و ژمارەیەك 
لە شــەقامەكانی هاناو شوێندەســتی ئەو و هاوڕێ 
كرێكارەكانی دیكەی پێوە دیارە. فەرهاد كە لەگەڵ 
دوو برا و خوشــكێكی گــەورە بوو، ماوەیەكی كەم 
بوو كۆرسێكی دانانی هیتەری ماڵانی تەواو كردبوو.
یڵماز دەڵێ "فەرهاد دەیویست شتێك بۆ خەڵكی 
ئەم شارە بكات، ماڵەكانی ئەم شارە گەرم رابگرێ، 
كەچی ئێستا خۆی لە گۆڕێكی سارددا خەوتووە".

رەوشی كوردی هاناو دوای پەلاماری راستڕەوەكە
فەرهاد دەیویست ماڵەكانی ئەڵمانیا 

گەرم بكاتەوە، بەڵام ئەو ئێستا لە 
شوێنێكی سارددایە

ئامۆزایەكی فەرهاد:

  لە هێرشی راستڕەوێكی دژە كۆچبەردا چوار كۆچبەری كورد لە هاناو كوژران

  قادر كەسرگە بوو بە ئەندامی ئەنجوومەنی پارێزگای ستۆكهۆڵم

رووداو - ستۆكهۆڵم

شــاری  لــە  پۆلیــس  باڵەخانــەی  لەبــەردەم 
ئێنشــۆپینگ، كوردێك و عەرەبێك كە هەردووكیان 
بــۆ تۆمــاری پاســپۆرتە ســوێدییەكەیان هاتوون 
مشــتومڕیانە. رەهێــڵ نایەوێــت نــاوی عێــراق بە 
پاســپۆرتەكەیەوە بێت، بەڵام هــاوڕێ عەرەبەكەی 

لەسەر ئەمە سەرزەنشتی دەكات.
لابردنی ناوی عێراق لەسەر پاسپۆرت دیاردەیەكی 
نوێی نێو كوردی سوێدە. رەهێڵ جاف نموونەی ئەو 
هەزاران كوردەی ســوێدە كە نایانەوێت ناوی عێراق 
لەسەر پاسپۆرتە سوێدیەكەیان بمێنێ. پۆلیسێكی 
ســوێدیش دەڵێت "بە دەگمەن كوردێك هەیە ناوی 

عێراق بە پاسپۆرتەكەیەوە بهێڵێتەوە". 
ئــەو پەنابەرانــەی دەبنە خــاوەن رەگەزنامە و 
یەكــەم جاریانــە پاســپۆرتی ســوێدی وەردەگرن، 
لەلایەن ئەو پۆلیســەی زانیارییەكان تۆمار دەكات، 

پرسیاریان لێدەكرێت لەبارەی شوێنی لەدایكبوون، 
هەروەهــا ئەوەی كــە ئاخۆ دەیەوێت نــاوی وڵاتی 
یەكەمی لەسەر پاسپۆرتەكەی بمێنێتەوە یان نا؟. 

ئێســتا ئــەوە بووەتە بــاو كە كوردی باشــوور 
تەنیا ناوی گوند، یان شــار دەنووســن و عێراقەكە 
لێدەكەنــەوە. رەهێــڵ جــاف كــە تــازە وەڵامــی 
رەگەزنامەی هاتووەتەوە و بۆ یەكەمجارە پاسپۆرتی 
سوێدی لە گیرفانی دەنێت، زۆر خۆشحاڵە و دەڵێت 
"پۆلیســەكە بە پێكەنینەوە پێیگوتم، عێراقەكەی 
پێوە بمێنێ؟ گوتم نەخێــر، بە پێكەنینەوە گوتی 

بێگومان". 
رەهێڵ جاف دەشــڵێت: "شانازیم دەكرد ئەگەر 

لەجێی عێراقەكە كوردستان بووایە".
سوهەیل ســدقی، خەڵكی موسەننایە و كەسی 
دوای رەهێــڵ بووە كــە تۆمــاری زانیارییەكانی بۆ 
پاســپۆرتەكەی بكات. گوێی لــەم گفتوگۆیە بووە 
و سەرزەنشــتی رەهێڵی كــردووە و پێیگوتووە "تۆ 

نەژادپەرستی، نكۆڵی لە رەچەڵەكی خۆت دەكەیت". 
سوهەیل نكۆڵی لەو قسانە نەكرد و بە )رووداو(
ی گوت: "مرۆڤ دەبێت شانازی بە رەچەڵەكی خۆی 
بكات و ئێمەش هەموومان عێراقین، عێراق هی كورد 
و عــەرەب و خەڵكی دیكەشــە، بەڵام بــە داخەوە 
بــرا كوردەكانمان ناوی عێراق لە پاســپۆرتەكەیان 

دەكەنەوە".
لە سوێد پاسپۆرت لەلایەن دامەزراوەی پۆلیسەوە 
دەدرێــت، ئەوانــەی كە پاســپۆرت دەردەهێنن، لە 
دەزگای پۆلیسی ناوچەكانیان خۆیان تۆمار دەكەن.
چەند كوردێكمان لە هەمان شوێن دواند، هەمان 
بۆچوونــی رەهێڵیــان هەبوو. ئــالان زوبێر یەكێك 
بــوو لــەوان و گوتی: "نامەوێ ناوی عێراق لەســەر 
پاسپۆرتە ســوێدییەكەم هەبێت، چونكە عێراق بە 

وڵاتی خۆم نازانم".
ئەگەرچــی بەلای كەســانی وەكو ســوهەیلەوە 
ئــەو كارەی كــوردی ســوێد دەیكــەن جۆرێكە لە 

رەگەزپەرستی لە كاتێكدا كوردستان هەرێمێكە لە 
چوارچێوەی دەوڵەتی عێراق، بەڵام نەزیرە جەوهەر 
كە تــازە ناوی خۆی تۆمار كردبــوو بۆ دەرهێنانی 
پاســپۆرت، ئەو تۆمەتــە رەتدەكاتــەوە و دەڵێت: 
"بابەتەكە توندڕەوی و رۆحیەتی نەژادپەرستی نییە، 
بەڵكو گەڕانەوەیە بۆ سەرەتاییترین مافی خۆمان كە 

پێشتر لێمان زەوت كراوە". 
گوتیشــی: "یەكێك لە هۆكارەكانی كۆچمان بێ 
وڵاتییــە، ئێســتا بە چ لۆژیكێك نــاوی ئەو وڵاتەی 
لێی هەڵاتووم، بخەمە سەر پاسپۆرتە نوێیەكەم؟".

خانــەی  دەچێتــە  بابەتەكــە  ئــەوەی  لەبــەر 
زانیاریی تایبــەت، بە دەگمەن پۆلیس و كارمەندی 
پەیوەندیدار لــەو بارەیەوە دەدوێــن، بەڵام یەكێك 
لەو پۆلیســانەی كە ئــەم زانیارییەی تۆمار دەكرد، 
بــە)رووداو(ی گوت: "زۆربەی كوردی عێراق كاتێك 
ئەو پرسیارەیان لێ دەكەین، نایانەوێت ناوی عێراق 
لەســەر پاســپۆرتیان بنووســن و تەنیا ناوی شار 

دەڵێــن، بــە دەگمەن كوردێك ناوی عێراق لەســەر 
پاسپۆرتەكەی دەهێڵێتەوە". 

نــەك هــەر كــورد، بەڵكو تــاك تاكــە عەرەب 
و ســریانی و توركمانیــش هەمــان كار دەكــەن، 
بەڵام پۆلیســەكەی ســوێد دەڵێــت: "رەنگە ئەوان 
مەبەستی دیكەیان هەبێت و زیاتر لەبەر ئەوەیانە لە 

فڕۆكەخانەكان رەچەڵەكیان نەزانرێت".
وەزیری بەرگریش وەك 

كوردەكانی كرد

ماوەیەك بەر لە ئێســتا سكانداڵی عێراقییەكی 
دانیشــتووی سوێد كە رەگەزنامەی سوێدی هەیە و 
ناوی وەك بێكار تۆمار كراوە و دواتر بووەتە وەزیری 
بەرگریــی عێراق، بووە رۆژەڤی ســوێد و ئەوروپا و 

جیهان. 
بەپێی كۆپی پاســپۆرتە ســوێدییەكەی نەجاح 
شــەمەری كــە ئێســتا وەزیریی بەرگریــی عێراقە، 

بەهەمانشــێوە نــاوی عێراقــی لە پاســپۆرتەكەی 
كردووەتــەوە و لــە شــوێنی رەچەڵەك و شــوێنی 
لەدایكبوون تەنیا ناوی شارەكەی )دیالە( نووسراوە. 

 
كوردی سوێدی روو لە زیادبوونن

ســاڵانە لە نیوەی ساڵ كە هاوكاتە لەگەڵ رۆژی 
نیشتیمانیی سوێد، ئەو كۆچبەرانەی مافی مانەوەی 
هەمیشــەیی و وڵاتینامەی ســوێدی وەردەگرن، لەو 
رۆژەدا بڕوانامەی هاووڵاتیبوونیان دەدرێتێ. پێشتر 
)رووداو( ئاشــكرای كرد كە ســاڵی پار 250 كورد 

بوونەتە سوێدی.
هاژە رەحیمی لە رێكخراوی )KYEO(ی كوردی 
- ســوێدی، دەڵێت: "ســاڵانە 150 بــۆ 250 كورد 
دەبنە سوێدی و رەگەزنامە وەردەگرن و ژمارەكەش 

بەردەوام لە زیادبووندایە". 

كوردی سوێد ناوی عێراق لە پاسپۆرتەكانیان دەكەنەوە
"عێراق بە وڵاتی خۆم نازانم"

رووداو - ستۆكهۆڵم

هەفتــەی رابردوو قادر كەســرگە، ئەندامی 
پەرلەمانــی ســوێد لەســەر لیســتی پارتــی 
وازهێنانــی  حوكمــڕان،  سۆســیالدیموكراتی 
خۆی لــە كاری پەرلەمانــی راگەیاند، ئەمەش 
بەهۆی وەرگرتنــی ئەركێكی نوێ كە ئەندامی 

ئەنجوومەنی پارێزگای ستۆكهۆڵمە. 
ئیشــی  كەســرگە  لیژنەیــەی  ئــەو  كاری 
تێــدا دەكات، چاودێریــی كەموكورتییەكانــی 
حكومەتــی ناوخۆیــی هەرێمــی ســتۆكهۆڵمە 
كــە لەلایەن پارتی مۆدێــرات بەڕێوە دەبرێت. 

بەتایبەت لە بواری خوێندن و پەروەردە.
كەسرگە بە )رووداو(ی گوت: "پێشتر وەك 
ئەندامی شــارەوانی كارم كردووە، لەو رووەوە 
ئەزموونم هەیە و كاری نوێشم لەم ئەنجوومەنە 
لە بــواری لێپێچینــەوە و دەستنیشــانكردنی 
شــارەوانیی  ســەرۆكایەتی  لادانەكانــی 
ســتۆكهۆڵمە، بۆیە كارێكی گرنگە و ئەركێكی 

قورسیشە". 

گوتیشی: "لەسەر ئاستی شارەوانی گەورەی 
ســتۆكهۆڵم لــە بواری پەروەردە كێشــەی زۆر 
هەیــە و جیاوازییەكی زۆر لــە بواری خوێندن 
هەیە، ئێمەش بەرنامەی باشمان بۆ ریفۆرم لەو 

بوارەدا هەیە". 
لەگــەڵ ئــەوەی پارتەكــەی قــادر پارتــی 
حوكمــڕان و دەســەڵاتداری ســوێدە، بــەڵام 
هەرێمی ستۆكهۆڵم، لەلایەن پارتە راستەكانەوە 
بەڕێــوە دەبرێــت و پارتەكەی قادر كەســرگە 

لەوێ ئۆپۆزیسیۆنە. 
لە هەرەمــی دامەزراوەی دەوڵەتی ســوێد، 
ئــەو لیژنەیە گرنگیی خۆی هەیە و لە مێژووی 
ئەم وڵاتەشــدا، یەكەمین جارە كوردێك ببێتە 

ئەندامی ئەو ئەنجوومەنە.
بەڵام بە دەرچوونی قادر لە پەرلەمانتارێتی، 
ژمــارەی پەرلەمانتارانــی كــورد لــە شــەش 
ئەندامــەوە دەبێتــە پێنــج. لە كاتێكــدا وەك 
كوردێكــی چالاكی پەرلەمان هەژمــار كراوە و 
چەندیــن جــار رۆڵی لە جوڵاندنی پرســەكانی 
تایبــەت بــە كــورد و ســتراتیژ و سیاســەتی 

دەرەوەی وڵات لەبــارەی كــوردەوە هەبــووە. 
ئەمەش هەندێك كوردی نیگەران كردووە. 

رۆژان سەعدی كە كوردێكی دێرینی سوێدە 
و كادری پارتــی سۆســیالدیموكراتە، دەڵێت: 
"لەگــەڵ ئــەوەی كاری نوێــی قــادر گــەورە 
و پیــرۆزە، بــەڵام بوونی ئــەو وەك كوردێكی 
چــالاك لەنێو پەرلەمان گرنگ بــوو، هەمووی 
دوو هەفتــە نابێت وەزیری دەرەوەی ســوێدی 
بانــگ كرد، چەندین راپــۆرت و بەدواداچوونی 
هەبــووە، دەرچوونی ئەو لــە پەرلەمان مایەی 

نیگەرانییە".
نیگەرانیی كوردی سوێد لە هاتنە دەرەوەی 
ئــەم پارلەمانتــارە چالاكە، مشــتومڕی میدیا 
و ناوەنــدە سیاســییە كوردییەكانی ســوێدی 
بەدواداهات. بەشــی كوردیی رادیۆی سوێد لەو 
بارەیەوە پرسیاری لێدەكات. قادر بۆچوونێكی 
دیكــەی هەیە و دەڵێت: "بــەردەوام دەبم لەو 

خەباتە".
لە وەڵامــی رادیۆكەدا گوتبــووی: "تەواوی 
كارەكانم لەبــارەی كورد، درێژكراوەی ئەرك و 

بەرپرسیارێتیمە لە كۆمیتەی رۆژهەڵاتی ناوینی 
پارتی سۆســیالدیموكرات. لەو كارە بەردەوام 
دەبم و دووركەوتنەوەم لە پەرلەمان كاریگەری 

نابێت". 
لە دوایین هەڵبژاردنی پەرلەمانی ســوێد كە 
ســاڵی 2018 بەڕێوەچوو، شەش كورد بوونە 
ئەندامی پەرلەمان كە چواریان ســەر بە پارتی 

سۆسیالدیموكرات بوون. 
قــادر كەســرگە، سیاســەتوانێكی چــالاك 
و كوردێكــی دیــاری نێــو پەرلەمــان بــووە و 
چەندینجار بە نوێنەرایەتی پارتەكەی سەردانی 
باشــوور و رۆژئــاوا و باكــووری كوردســتانی 
كردووە. كاریگەری لەسەر سیاسەتی دەرەوەی 
سۆسیالدیموكرات و حكومەتی سوێد هەبووە. 
دوایین كاری لەو بارەیەوە، بانگێشتی وەزیری 
دەرەوەی ســوێد بــوو بۆ پەرلەمــان، لەبارەی 
پرســی كورد و سیاســەتی دەرەوەی ســوێد. 
بنەماڵــەی كەســرگە بــە رەچەڵــەك خەڵكی 
باكــووری كوردســتانن، بــەڵام ئەو لە شــاری 

ئیستانبوڵ لەدایكبووە.

كوردێك بۆ بوون بە ئۆپۆزسیۆن واز لە پەرلەمان دێنێ

پەرلەمانتارانی كورد لە سوید 
بۆ پێنج ئەندام كەمبوونەوە

ژنان

حاڵەتەكانی 
دەستدرێژی 

دوو هێندەی ئەو 
ئامارانەیە كە 

بڵاودەكرێنەوە
توێژەرێكی كۆمەڵایەتی

بەهۆی 
دەستدرێژیكردنە 

سەر كچەكەم، 
مێردەكەم تەڵاقیدام

ئافرەتێك

كچێكی 18 ساڵان خۆی دەكوژێت
رووداو – هەولێر

لە قامیشلۆی رۆژئاوای كوردستان كچە خوێندكارێكی پۆلی شەشی ئامادەی بە دەمانچە خۆی كوشت.
سەرچاوەیەكی ئەمنی لەبارەی رووداوەكە رایگەیاندووە: "كچەكە ناوی )ئەڤین(ە و تەمەنی 18 ساڵە، قوتابی پۆلی شەشی ئامادەیی بووە و گوللەیەكی 

دەمانچەی بە خۆیەوە ناوە، دوای ئەوەی گەیەندراوەتە نەخۆشخانە گیانی لەدەستداوە".
ئەو سەرچاوەیە دەشڵێ: "دەزگا ئەمنییەكان خەریكی لێكۆڵینەوە لە رووداوەكەن، بەپێی گوتەی كەسوكارەكەی، بەهۆی هیلاكی و گشاری زۆری خوێندەنەوە 

ماوەیەك بوو تووشی خەمۆكی بووبوو، ئەگەر نا هیچ كێشەیەكی كۆمەڵایەتی نەبووە".

دیمەن بورهان
رووداو – هەولێر

نەرمین لەگەڵ دراوسێكانی دەچێت بۆ پرسەیەك، 
كــوڕە دوو ســاڵانەكەی لەگەڵ خــۆی دەبات و كچە 
حەوت ســاڵانەكەی لە ماڵی دراوســێكەیان دادەنێ، 
بــەڵام تــا دەگەڕێتەوە، كچەكــەی لەلایــەن كوڕی 

دراوسێكەیانەوە دەستدرێژی دەكرێتە سەر.

نەرمین كــە ناوی خــوازراوی ئافرەتێكی تەمەن 
29 ســاڵە، خــۆی و كچەكــەی بوونــە قوربانیــی 
حەزی هەرزەكارێــك. نەرمین لەلایەن مێردەكەیەوە 
تەڵاقدراوە، بەهۆی ئەوەی ئاگای لە كچەكەی نەبووە.
ئامارەكانــی بەڕێوەبەرایەتــی بەرەنگاربوونەوەی 
توندوتیژیــی دژی ئافرەتــان وای دەردەخــەن كــە 
دەستدرێژی لە كوردستان خەریكە دەبێتە دیاردە و 
ســاڵ لە دوای ساڵیش بەرەو هەڵكشانە، بۆ نموونە 

ساڵی رابردوو دەستدرێژی
كراوەتە سەر 204 ئافرەت

لە پێنج ساڵی رابردوودا 754 حاڵەتی دەستدێژی تۆماركراون

لە ســاڵی 2018دا 183 حاڵەتی دەستدرێژی تۆمار 
كرابوون، بەڵام ساڵی رابردوو ژمارەكە زیادی كردووە 

بۆ 203 حاڵەت. 
نەرمیــن دەڵێــت متمانــەی زۆری بــە ماڵــی 
دراوســێكەیان هەبوو، بۆیە كچەكــەی لەلای ئەوان 
دانابــوو، رۆژی دواتــر كچە حەوت ســاڵانەكەی بە 
گێڕانــەوەی رووداوەكــە تووشــی شــۆكی كردبوو. 
كچەكە باسی لەوە كردبوو كە كوڕە 14 ساڵانەكەی 
دراوسێیان بە فێڵی پێدانی شوكولاتە بانگی كردووە 

و پاشان دەستدرێژی كردووەتە سەری.
كەســوكاری كچــە حەوت ســاڵانەكە یەكســەر 
پۆلیسیان ئاگادار كردبووەوە، پۆلیس هەرزەكارەكەی 
دەستگیركرد، بەڵام كێشــەكە بەمە كۆتایی نەهات 
و كێشــە كەوتــە نێــوان ئــەو دوو خێزانــە. ماڵی 
هەرزەكارەكە لە ترســی كاردانەوەی خێزانی كچەكە 
ناچــار بوون گەڕەكەكە جێبهێڵــن. نەرمینیش لێی 
قەومــا. ئەو دەڵێت: "مێردەكەم منی تۆمەتبار كرد 
بــەوەی كە ئاگام لە كچەكەم نەبــووە، بەو هۆیەوە 
دەســتدرێژی كراوەتەســەر، بۆیــە لــەلای مەلایەك 

تەڵاقیدام".
دایكیەتــی،  لــەلای  ئێســتا  كــە  )ت.ف( 
بەســەرهاتەكەی بــۆ )رووداو( گێڕایــەوە و گوتی: 
"ئەو جیرانەمان بانگی كردم بۆ ژووری سەرەوەیان، 

پێیگوتم وەرە ئەو شوكلاتانە بۆ خۆت و منداڵەكان 
ببە خوارەوە، بەڵام لەوێ سووراوی بۆ كردم، پاشان 
جلەكانی لەبەر دانام و دەســتی خستە سەر دەمم، 

من خەوم لێكەوت و نازانم چی روویدا".
بەڕێوەبەرایەتــی  ئامارەكانــی  بەپێــی 
بەرەنگاربوونــەوەی توندوتیژیــی دژی ئافرەتــان، 
زۆرترین حاڵەتانی دەستدرێژی لە سنووری پارێزگای 
ســلێمانی تۆمار كراوە. ساڵی 2018 لەو پارێزگایە 
68 حاڵەت هەبووە، ســاڵی رابــردوو بەرزبووەتەوە 
بــۆ 71 حاڵەت. لــە 2018دا لە پارێــزگای هەولێر 
21 حاڵەتی دەســتدرێژی هەبووە، بەڵام لە ســاڵی 
2019دا بۆ 40 حاڵەت زیادی كردووە. لە دهۆك لە 
2018دا 56 حاڵەت هەبووە، لە ساڵی 2019 كەمی 
كردووە بۆ 54 حاڵەت. لە گەرمیان لە 20 حاڵەتەوە 
زیادی كردووە بۆ 22 حاڵەت. لە راپەڕین لە حەوت 
حاڵەتەوە زیادی كردووە بۆ 15 حاڵەت. لە ســۆران 
لــە ســێ حاڵەتەوە كەمی كردووە بــۆ دوو حاڵەت. 
لە پارێزگای هەڵەبجەش كە حەوت حاڵەت هەبووە، 

ساڵی رابردوو هیچ حاڵەتێك تۆمار نەكراوە.
میران شــۆڕش، توێــژەری كۆمەڵایەتی پێیوایە 
ئەوە ئاماری راستەقینەی دەستدرێژی نییە و رەنگە 
حاڵەتــەكان دوو هێنــدە بن، چونكــە زۆر لەوانەی 
دەستدرێژییان دەكرێتە سەر لە ترسی ئابڕووچوون 
یان هەڕەشــەی كەســوكاریان ناوێرن باسی بكەن و 

سكاڵاش تۆمار ناكەن.
ئەگەرچی لــە ئامارەكاندا دەردەكــەوێ زۆرترین 
حاڵەتی دەســتدرێژی لە پارێزگای ســلێمانی تۆمار 
كــراوە، بەڵام ئــەو توێــژەرە دەڵێــت حاڵەتەكانی 
دەستدرێژی لە پارێزگاكانی دیكە ئەگەر زیاتر نەبێ 

لە سلێمانی، كەمتر نییە.
میران دەڵێت: "هەندێــك ناوچە كولتوورەكەیان 
داخــراوە و ئافرەتان كەمتــر دەتوانن پەنا ببنە بەر 
پۆلیــس و ســكاڵا تۆمار بكەن، بەڵام لە ســلێمانی 
ئاستی هۆشیاریی خەڵك بەرزترە و تاك لە مافەكانی 
خــۆی بێدەنــگ نابێ، دەكرێ ئەمە هــۆكار بێت بۆ 
ئەوەی زۆرترین ســكاڵای دەستدرێژی لەو پارێزگایە 

تۆمار كرابێ".
ئــەو توێــژەرە كۆمەڵایەتییــە ئامــاژە بە جۆری 

مەهدی محەممەد رواندزی
رووداو – خەلیفان

بەهرە، چاوەڕێی پەخشــی بەرنامەیەكی 
دەكرد لە یەكێك لە كەناڵییە كوردییەكان، 
بە دایكی گوتبــوو هەر كە بەرنامەكە هات 
ئــاگاداری بكاتــەوە، بەڵام كاتێــك دایكی 
بانگــی دەكات وەڵام ناداتــەوە. بەهــرە بە 
دەمانچــەی باوكی كۆتایــی بە ژیانی خۆی 

هێنابوو.
بەهرە رەشــید حەمەدەمین، تەمەن 14 
ســاڵ و دانیشــتووی ناحیــەی خەلیفــان، 
ئێــوارەی رۆژی 2020/2/7 لــە نێو ماڵی 
خۆیاندا خۆی كوشــت. ئــەو كچە قوتابی 
پۆلــی نۆیەمی بنەڕەتی بوو. مەرگی بەهرە 
خێزانەكەی شۆك كردووە و تا ئێستا نازانن 
كچەكەیان بە ئەنقەست خۆی كوشتووە یان 

گوللەی لەدەست دەرچووە.
مقــەدەم شــەماڵ دێــواری، گوتەبێــژی 
بــە  ســۆران  پۆلیســی  بەڕێوەبەرایەتــی 
)رووداو(ی راگەیاند: "دوای ئەوەی لەلایەن 
نەخۆشــخانەی خەلیفــان لــە رووداوەكــە 
گەیشــتنە  پۆلیــس  ئاگاداركراینــەوە، 
نەخۆشــخانە و دۆســیەیان بــۆ رووداوەكە 
كــردەوە، دەركــەوت كچێكــی تەمــەن 14 
ســاڵان بە دەمانچەی باوكی گوللەیەكی لە 

سینگی خۆی داوە".
هەتــا ئێســتا دیــار نییە ئــەو كچە بە 
ئەنقەســت خۆی كوشــتووە یــان گوللەی 
لەدەســت دەرچووە، بۆیە هەر ئەو شــەوە 
تەرمەكەی بە مەبەستی پشكنین نێردرا بۆ 
پزیشكی دادوەری لە نەخۆشخانەی گشتیی 
ســۆران. پۆلیس دەڵێت چاوەڕێی راپۆرتی 

پزیشكیی پشكنینەكە دەكەن.
بەهــرە ســێیەم و دواییــن منداڵــی ئەو 

خێزانــە بــوو. باوكی پۆلیســی هاتوچۆیە 
و لــە كاتــی رووداوەكــە لە مــاڵ نەبووە. 
دەمانچەكــەی لە ماڵەوە بەجێهێشــتووە و 
بەهرە لە چێشتخانەی ماڵەكەیان خۆی پێ 

كوشتووە.
رەشــید حەمەدەمیــن، كە لە پۆلیســی 
هاتۆچۆی خەلیفان ئەفســەرە، باســی ئەو 
ئێوارەیە دەكات كە بەهرە خۆی كوشــت و 
دەڵێت: "ســەعات شەشــی ئێوارە بوو، لە 
دەوام گەڕامەوە ماڵــەوە، بەهرە لە هەموو 
رۆژەكانی تر كەیفخۆشــتر دیار بوو، تا من 
نوێژم كرد ئەو سفرەی راخست و قاپەكانی 

دانان و پێكەوە نانمان خوارد".
لــەو ماڵە وەكو بەرنامەی لێهاتبوو دوای 
نانخواردن دەبووایە باوكی بەهرە سەعی بە 
كچەكەی بكات. ئــەو دەڵێت: "كتێبەكانی 
هێنان بۆ ئەوەی ســەعی پێ بكەم، منیش 
نزیكەی سەعاتێك وانەم پێگوتەوە و دواتر 

چوومە دەرەوە".
لــەو كاتــەدا كەســێك پەیوەنــدی بــە 
كــە  پێیدەڵێــت  و  دەكات  رەشــیدەوە 
رووداوێكی هاتوچۆ روویداوە، بۆیە دەچێتە 
دەرەوە. رەشــید دەڵێت: "من ئەو شــەوە 
خەفەر بووم، هاتبوومەوە ماڵەوە نان بخۆم 
و بگەڕێمەوە دەوام، لەو كاتەدا پەیوەندییان 
پێوەكردم، زۆر بە پەلە رۆیشتم و مۆبایلەكەم 

و دەمانچەكەم لەبیر كرد".
باوكی بەهرە دەچێتە شوێنی رووداوەكە 
و پاشــان دەچێتــەوە دەوامی خــۆی، لەو 
كاتەدا پەیوەندی بە فەرمانگەكەیەوە دەكەن 

و هەواڵە ناخۆشەكەی پێڕادەگەیەنن.
مەرگــی بەهــرە خانەوادەكــەی شــۆك 
كــردووە، ئــەوان بــەدوای وەڵامــی ئــەو 
پرســیارەوەن كــە ئاخــۆ رووداوی مردنی 
كچەكەیان خۆكوشتن بووە یان لە ئەنجامی 

دەستكاریكردنی دەمانچەكەوە بووە.
باوكــی بــە پشتبەســتن بە قســەكانی 
هاوژینەكەی دەڵێت: "دایكی بۆی گێڕامەوە 
كــە بەهرە هیچ كێشــەیەكی نەبووە، دوای 
ســەعیكردن، لەگــەڵ براكــەی خەریكــی 
یاریكــردن بــووە، ئــەو زۆر حــەزی لــە 
بەرنامەیــەك بوو، بە دایكی گوتووە ئەگەر 

بەرنامەكە هات ئاگادارم بكەوە".
دەكات،  باســی  بەهــرە  باوكــی  وەك 
ئەوكاتەی بەرنامەكە هاتووە، دایكی چەند 
جارێــك بانگــی كــردووە، بــەڵام وەڵامــی 
نەداوەتەوە، كاتێك لە نێو ماڵەكەدا بەدوایدا 
گەڕاوە بینیویەتی تەرمەكەی لە چێشتخانە 
كەوتووە و دەمانچەكەش لەنێو دەستیدایە.

باوكی بەهرە دەمانچەكەی لەنێو كانتۆر 
داناوە، نازانێت چــۆن بەهرە دەمانچەكەی 
دۆزیوەتەوە و بۆچی چووەتە خوارەوە و لە 
چێشــتخانە گوللەی لە خۆی داوە. هێشتا 
وەڵامی ئەو پرسیارەش دیار نییە كە چۆن 
دەنگــی تەقینــی فیشــەكێك لەنــاو ماڵدا 

سەرنجی كەسی رانەكێشاوە.
دوای هــەر رووداوێكــی لــەو شــێوەیە 
كۆمەڵێــك دەنگــۆ بڵاودەبنەوە. لــەدوای 
دەگوتــرێ  بەهــرەش  خۆكوشــتنی 
كەســوكارەكەی لەسەر شــێوازی پۆشینی 
جلوبــەرگ سەرزەنشــتیان كــردووە، بۆیە 

خۆی كوشتووە. 
بــەڵام باوكــی بەهــرە ئــەو دەنگۆیــە 
رەتدەكاتــەوە و دەڵێــت: "ئێمە خێزانێكی 
هێندە داخراو نین تاوەكو لەسەر جلوبەرگ 
سەرزەنشتی منداڵەكانمان بكەین، ئەوانەی 
ئــەو جــۆرە قســانە دەكــەن برینــی لــە 
دەســتچوونی بەهرە لە دڵی ئێمەدا قووڵتر 

دەكەن و رووحی بەهرەش ئازار دەدەن".

عومەر چاوشین
رووداو - كۆیە

خێزانەكەی لە شیرینیی خەودا بوون، ئەوكاتەی 
بەهــار چەكەكەی باوكی هەڵگــرت و گوللەیەكی نا 
بەژێر چەناگەی خۆیەوە. كەسوكارەكەی دەڵێن هیچ 
كێشەیەك و هیچ نەخۆشییەكی نەبووە، بۆیە نازانن 

بۆچی خۆی كوشتووە!
 27 تەمــەن  ئافرەتێكــی   2020/2/10 رۆژی 
ســاڵ بەناوی )بەهار.ع.م( كە دانیشتووی ناحیەی 
كەســنەزانی سەر بە شاری هەولێر بوو، لە گەڕەكی 
كەكۆنی شاری كۆیە لە ماڵی باوكیدا خۆی كوشت. 

بەهار دایكی منداڵێك بوو.
نووســینگەی  لێپرســراوی  حاجــی  دانــا 
بەرەنگاربوونــەوەی توندوتیژیی دژی ژنان لە كۆیە، 
ســەبارەت بە خۆكوشتنی ئەو ئافرەتە بە )رووداو(
ی گوت: "بەگوێرەی لێكۆڵینەوەی ئێمە ئەو ئافرەتە 
دانیشتووی هەولێرە و بە سەردان هاتووەتەوە ماڵی 

باوكی لە كۆیە، لە ماڵی باوكیدا خۆی كوشتووە".
بــە گوێــرەی لێكۆڵینەوەكانــی پۆلیــس، ئــەو 
ئافرەتە كێشــەی لەگەڵ مێردەكەی هەبووە، باوكی 
بەهاریش سەرەتا سكاڵای تۆمار كردووە، بەڵام دواتر 

سكاڵاكەی كشاندووەتەوە. 
بەهار و هاوژینەكەی خاڵۆزا و پوورزای یەكدین، 
پێشتر كێشە لەنێوانیاندا هەبووە، بەڵام دانا حاجی 
دەڵێت "ئەو كاتەی ســەردانی ماڵی باوكی كردووە، 
هیــچ كێشــەی نەبووە، واتە نەتــۆراوە و بە عاجزی 

نەگەڕاوەتەوە ماڵی باوكی".
بــە گوتــەی دانا حاجی، بەپێی مــاددە 408 لە 
یاســای ســزاكانی عێراق كە تایبەتە بــە هاندان بۆ 
خۆكوشتن، بڕیاری دەستگیركردن بۆ چەند كەسێك 
دەرچووە. دەســتیش بەسەر ئەو چەكەدا گیراوە كە 

بەهار بەكاری هێناوە.
كارگێڕیــی  بەڕێوەبــەری  ســەعدون،  ســتار   
نەخۆشخانەی كۆیە بە )رووداو(ی گوت: "بەرەبەیانی 
دەوام  لەدەســتپێكردنی  بــەر   2020/2/10 رۆژی 
تەرمی ژنێك گەیەندرایە نەخۆشــخانە، دوای ئەوەی 

پشــكنین بۆ تەرمەكە كــرا دەركەوت شــوێنەواری 
گوللەیەك بە ژێر چەناگەیەوە بووە و هەر لەو شوێنی 
رووداوەكەش مردووە. بە گوێرەی پشكنینەكان ئەو 
ئافرەتە خۆی كوشتووە. دوای رێكارە پزیشكییەكان 

تەرمەكە رادەستی كەسوكارەكەی كرایەوە".
هێشــتا روون نییە بەهار بۆچی خۆی كوشتووە، 
كەسوكارەكەشــی سەرەڕای ئەو كۆســتە گەورەیە، 

بەدوای وەڵامی ئەو پرسیارەدا دەگەڕێن.
)ع.م(، باوكــی بەهــار دەڵێــت زاواكەی خزمی 
خۆیەتی و نەیزانیوە هیچ كێشەیەكی لەگەڵ كچەكەیدا 
هەبووبێ، بۆیە هەر قسەیەك لەبارەی كێشەی نێوان 

كچەكەی و زاواكەی بگوترێ رەتیدەكاتەوە.
)ع( باسی ساتی خۆكوشتنی كچەكەی دەكات و 
دەڵێــت: "بەرەبەیانی ئەو رۆژە هەموومان لە خەودا 

بوویــن، لەگــەڵ دەنگــی تەقە بە 
ئاگا هاتیــن، بینیمان بەهار لەنێو 
خوێنی خۆی كەوتــووە، بە پەلە 
گەیاندمانــە نەخۆشــخانە، بەڵام 

گیانی دەرچووبوو".
بەهــۆكاری  ســەبارەت 

خۆكوشتنی بەهار، باوكی دەڵێت: "نازانین 
بۆچی خۆی كوشــت، كێشــەی لەگەڵ كەس 

نەبوو، جگە لەوەش هیچ نەخۆشییەكی دەروونی 
و جەستەیی نەبوو. منیش وەك ئێوە دەپرسم بۆچی 

خۆی كوشت؟!". 
ئەگەرچی باوكی بەهار ســەرەتا ســكاڵای تۆمار 
كردبوو، بەڵام دواتر سكاڵاكەی كشاندەوە. سەبارەت 
بــە هۆكاری كشــاندنەوەی ســكاڵاكە، باوكی بەهار 

گوتی: "ســەرەتا ســكاڵام تۆمار كــرد، بەڵام 
دواتر پەشــیمان بوومەوە، دوای ئەوەی 

بــۆم دەركــەوت كــەس لە پشــت 
خۆكوشــتنی كچەكــەم نەبووە و 
كچەكەم بە دەستی خۆی، خۆی 
كوشــتووە، بەبێ ئەوەی كەس 

هانی دابێ".
كــە  ســەرچاوەیەك  بــەڵام 

ئاگاداری ژیانی ئەو خێزانە بووە، دەڵێت 

پێشتر كێشە لە نێوان بەهار و هاوژینەكەی هەبووە. 
تەنانەت بەهار سكاڵاشی تۆمار كردووە.

ئەو سەرچاوەیە كە نەیویست ناوی بڵاوبكرێتەوە، 
دەڵێــت: "بەهار و هاوژینەكەی بەردەوام كێشــەیان 
هەبــوو، تەنانــەت بەهار سكاڵاشــی لەســەر تۆمار 
كردبوو، بەڵام پێكهاتنەوە و سكاڵاكەی كشاندەوە".

هەر ئەو ســەرچاوەیە دەشــڵێت: "بەهار بەهۆی 
كێشەی لەگەڵ هاوژینەكەی ماوەیەك لە شەڵتەرێكی 
ئافرەتان مایــەوە، دوای ئەوەی لەگەڵ هاوژینەكەی 

پێكهاتنەوە شەڵتەری جێهێشت". 

دەســتدرێژییەكان دەكات و دەڵێــت: "زۆربــەی بۆ 
ســەر منداڵی كچ بووە، دوای ئەوانیش نەوجەوانان. 
جگــە لە رەگەزی بەرامبەر، دەســتدرێژی بۆ ســەر 
هاوڕەگەزیــش هەیە، ئەمە زیاتر لــە قوتابخانەكان 
روودەدات، دۆسیەشــمان هەیــە كــە بــە كۆمــەڵ 

دەستدرێژی كراوەتە سەر كەسێك".
بەڕێوەبەرایەتــی  دەچنــە  ســكاڵایانەی  ئــەو 
بەرەنگاربوونەوەی توندوتیژی لەســەر دەستدێژی، 
وای دەردەخــەن كــە زۆرینــەی دەســتدرێژییەكان 
لــەدوای دروســتبوونی پەیوەندیــی خۆشەویســتی 
روویانــداوە و ئافرەتەكە بە ناوی هاوســەرگیرییەوە 

هەڵخەڵەتێنراوە.
بەڕێوەبەرایەتــی  گوتەبێــژی  كەریــم،  هیــوا 
بەرەنگاربوونەوەی توندوتیژیی دژی ژنان بە )رووداو(
ی گوت: "زۆرترین ســكاڵاكان لەبارەی دەستدرێژی 
كە دێنە لای ئێمە، لە كاتی پەیوەندی خۆشەویستی 
روویانداوە. بۆ نموونە ئافرەتێكی جیابووەوە، یاخود 
كچێك بە مەبەستی هاوسەرگیری پەیوەندی لەگەڵ 
كوڕێك داناوە، بەڵام بەرامبەرەكەی هەڵیخەڵەتاندووە 
زۆرجاریــش  ســەری،  كردووەتــە  دەســتدرێژی  و 
دەستدرێژییەكە لەژێر هەڕەشەی بڵاوكردنەوەی وێنە 

و ڤیدیۆ بووە".

بەڕێوەبەرایەتــی  بەدواداچوونــی  بەگوێــرەی 
بەرەنگاربوونــەوەی توندوتیژیــی دژی ئافرەتان لە 
هەولێر، لەو پارێزگایە زۆربەی دەســتدرێژییەكان لە 

چوارچێوەی خێزاندا روویانداوە. 
موقەدەمی مافپەروەر فەرمان محەممەد مەولود، 
لەوبارەوە دەڵێت: "كەیســەكانی دەســتدرێژی لای 
ئێمــە ئەو كەیســانەن كــە لەچوارچێــوەی خێزاندا 
روودەدەن، ئەمــە تەنیــا ئەو كەیســانە دەگرێتەوە 
كــە لە نووســینگەكانمان تۆمار كــراون، هۆكاریش 
بەكارهێنانــی  خــراپ  دیارترینیــان  بــەڵام  زۆرن، 

سۆشیالمیدیایە".

لە هەریر باوك و كوڕێك كوژرانکۆمەڵایەتی
رووداو - هەولێر

لە ناحیەی هەریری ســەر بە قەزای شــەقڵاوە، بەهۆی كێشــەیەكی كۆمەڵایەتی باوك و كوڕێك كوژران، بكوژەكەشــیان بۆ شــوێنێكی نادیار هەڵاتووە. حامد 
ئیســماعیل، بەڕێوەبــەری ناحیــەی هەریــر بــە )رووداو(ی راگەیاند: "ئێوارەی رۆژی 2020/2/22 هاووڵاتییەك لەســەر كێشــەیەكی كۆمەڵایەتــی خەزوور و كوڕە 

خەزوورەكەی خۆی كوشتووە، كە هاوكات برازا و ئامۆزای كوژراوەكانیشە". حامد ئیسماعیل گوتیشی: "دوای رووداوەكە هێزەكانی پۆلیس و ئاسایش لێكۆڵینەوەیان 
لە رووداوەكە دەستپێكردووە، گەڕانیش بۆ دەستگیركردنی تۆمەتبارەكە دەستیپێكردووە و تا ئێستا دەستگیر نەكراوە، چونكە هەر دوای رووداوەكە بەرەو شوێنێكی 

نادیار هەڵاتووە".

رووداو – هەولێر

گومان دەكەوێتە سەر دۆسیەی مردنی دایكێك 
و دوو منداڵەكەی لە شارۆچكەی عەنكاوەی شاری 
هەولێر. راپۆرتی پزیشكی دادوەری لەگەڵ راپۆرتی 
بەڵگەی تاوان یەكناگرێتەوە. مێردی ئافرەتەكەش 
كە باوكی هەردوو منداڵەكەشــە، لە ســكاڵاكارەوە 

دەبێتە تۆمەتبار.
دوو  و  ژنێــك  تەرمــی   2020/1/19 رۆژی 
منداڵەكــەی بــە مردوویی لەنێو ماڵــی خۆیاندا لە 
شــارۆچكەی عەنكاوە لە نزیك هەولێر دۆزرانەوە. 
سەرەتا وا لێكدرایەوە كە خێزانەكە لە خەودا بووبن 
و سۆباكەیان هەڵچووبێ و ئۆكسجین لە ژوورەكەدا 

نەمابێ و بەو هۆیەوە خنكابن.
خێزانەكــە كریســتیانن و لە بنــەڕەدا خەڵكی 
شارۆچكەی بەتنایەی سەر بە پارێزگای نەینەوان، 
ماوەی 5 ساڵ بوو ئاوارەی هەولێر بوون. زینە سالم 
عەزیز، تەمەن 37 ســاڵ، لەگەڵ ئەسیر ئسخریای 
هاوژینی كێشەیان هەبووە و دۆسیەكەیان لە دادگا 
بووە و چاوەڕێی بڕیاری جیابوونەوە بوون. ئەسیر 
ماڵی بەجێهێشتبوو و گەڕابووەوە نەینەوا، زینەش 
لەگەڵ كچە 24 ساڵەكەی بەناوی ئالین و كوڕە 17 
ساڵەكەی بەناوی عەزیز هەر لە عەنكاوە مابوونەوە.
تەرمەكان دوای دۆزینەوەیان رەوانەی پزیشكی 
دادی هەولێر كران، بەپێی راپۆرتی پزیشكی، دوو 
ئەندامی خێزانەكە 95%ی جەســتەیان ســووتاوە. 
بەڵام بەپێــی بەدواداچوونێكی )رووداو( دەركەوت 
ئەوانە نەســووتاون و خنــكاون، تەنیا كەمێك لە 

قاچی عەزیز سووتاوە.
ســەرچاوەیەكی ئــاگادار لــەو دۆســیە چەنــد 
زانیارییەكــی تــازەی بۆ )رووداو( ئاشــكرا كرد و 
گوتــی: "رۆژی 2019/12/18 واتە مانگێك پێش 

دۆزینەوەی تەرمی ژنەكــە و دوو منداڵەكەی، ئەو 
پیــاوە تەلەفۆنــی بــۆ ژن و منداڵەكانــی كردووە 
وەڵامیــان نەداوەتەوە، بۆیــە گەڕاوەتەوە عەنكاوە 
و یەكسەر پۆلیســی ئاگادار كردووە، بەڵام دادوەر 

رەزامەندی نەداوە بۆ پشكنینی ماڵەكە".
سەرچاوەكە كە نەیویست ناوی ئاشكرا بكرێت، 
دەشــڵێت: "لە ماوەی ئەو مانگەدا ئەســیر 5 جار 
ســكاڵای تۆمار كــردووە و داوای كــردووە ماڵەكە 
بپشــكنن. دوای مانگێك ئینجا دەزگا ئەمنییەكان 
رەزامەندییان وەرگرت و چوونە ماڵەكە، دەرگاكەیان 

شكاند و تەرمی ژن و منداڵەكانیان دۆزییەوە".
هەرچەندە ئەسیر هیچ قسەیەك لەسەر رووداوی 

مردنی خێزانەكــەی ناكات، بەڵام ســەرچاوەكەی 
دەزگا  لەگــەڵ  كــە  "ئەســیر  دەڵــێ:  )رووداو( 
ئەمنییەكان چووبووە ماڵەكە، بە بینینی ئەو دیمەنە 
شــۆك بــووە، زۆر گریــاوە و گوتوویەتی مانگێكە 

هاوار دەكەم بچنە ماڵەكەم بەڵام نەچوون".
ئەگەرچــی ئەســیر ســەرەتا ســكاڵاكار بووە، 
بەڵام دادوەر ســیفەتەكەی لە سكاڵاكارەوە گۆڕی 
بــۆ تۆمەتبــار و بە گومانــی ئەوەی دەســتی لە 
كوشتنی ژن و منداڵەكەیدا هەبووبێت چەند رۆژێك 

دەستگیركرا، دواتر بە كەفالەت ئازاد كرا".
ســێ لایەنــی پەیوەندیــدار لێكۆڵینەوەیان لە 
دۆسیەكەدا كردووە، بەڵام راپۆرتەكانیان جیاوازن.

 "ئــەو رۆژەی تەرمــەكان دۆزرانەوە، تیمەكانی 
بەرگریــی  و  تــاوان  بەڵگــەی  بەڕێوەبەرایەتــی 
شارســتانی، لێكۆڵینەوەیان كرد، دواتر تەرمەكان 
رەوانــەی پزیشــكی دادی هەولێــر كــران. بەپێی 
راپۆرتــی پزیشــكی دادوەری 95%ی جەســتەی 
دایك و كچەكە ســووتاون، بــەڵام بەپێی راپۆرتی 
بەڕێوەبەرایەتــی لێكۆڵینــەوەی بەڵگــەی تــاوان 
و بەرگریــی شارســتانی، تەنیا بەشــێكی كەم لە 
جەســتەی كوڕ و دایكەكە سووتاوە. خێزانەكە بە 

خنكان مردوون".
جیاوازییــە  "ئــەو  گوتیشــی:  ســەرچاوەكە 
دەیسەلمێنێ كە پێدەچێت هەوڵێك هەبووبێت بۆ 

بەلاڕێدابردنی دۆســیەكە، بۆ ئەوەی پەردەپۆشــی 
كەمتەرخەمیــی دادوەرەكە لە بڕیارنەدان لەســەر 
پشــكنینی ماڵەكە بكرێت، هەر بۆیەش ســەرەتا 
ئــەو دەنگۆیە بڵاوكرایەوە كە بە گوللە لەســەریان 
درابێت، بەڵام لە لێكۆڵینەوەكان دەركەوت دەرگای 
ژوورەكــە لە دیوی ناوەوە قوفــڵ دراوە، واتە هیچ 
هەوڵێكی كوشــتن یان تەقەكردن لــە رووداوەكەدا 

نەبووە".
كــرد  دادوەرەوە  بــەو  پەیوەنــدی  )رووداو( 
كــە دەگوتــرێ 5 جــار داوای لێكــراوە فەرمان بۆ 
پشــكنینی ماڵەكە دەربكات و رەزامەندی نەداوە، 
بەڵام ئەو دادوەرە وەڵامی پەیوەندی و نامەكانیشی 

نەدایەوە.
 عەمیــد عەبدولجەبــار ئەحمــەد، بەڕێوەبەری 
بەڵگــەی تاوانــی هەرێمــی كوردســتان لەبــارەی 
دۆســیەكە بــە )رووداو(ی راگەیانــد: "ئێمــە لــە 
راپۆرتەكە نووســیومانە بەهــۆی بوونی چەرخێك 
لەسەر سۆباكە، ماڵەكە ئاگری گرتووە و بەشێك لە 
كەلوپەلی نێو ژوورەكەش سووتاون، بەڵام بەهۆی 
ئــەوەی ژوورەكــە داخراو بووە، ئۆكســجینی تێدا 
نەمــاوە و ئاگرەكــە كوژاوەتەوە، خێزانەكەش هەر 

بەهۆی نەمانی ئۆكسجینەكەوە خنكاون".
بەڕێوەبەری پزیشكی دادی هەولێریش بەبیانووی 
ئەوەی ئاگاداری دۆسیەكە نییە، ئامادە نەبوو هیچ 
لێدوانێــك بۆ )رووداو( بدات، بەڵام گوتی: "لەگەڵ 
ئەو پزیشكە قســە دەكەم كە راپۆرتەكەی ئامادە 

كردووە و بەدواداچوون بۆ دۆسیەكەش دەكەین".

تریسكە شێرزاد
رووداو – هەولێر

)ب( ســەعات پێنجی بەیانــی خۆی دەگۆڕێ 
و دەچــێ بــۆ دەوام، بەڵام پەشــیمان دەبێتەوە 
و دەگەڕێتــەوە ماڵــەوە و ژنەكەی لەماڵ نابینێ. 
كاتێك دەچێتە ماڵی براكەی، دەبینێ هاوژینەكەی 
و براكــەی پێكــەوەن، هــەر لەوێ دەســتڕێژیان 

لێدەكات و دەیانكوژێت.
بەرەبەیانــی رۆژی 2020/2/16، لــە قــەزای 
خەباتی سەر بە شاری هەولێر ژنێكی تەمەن 20 
ســاڵان بەناوی )ر( و پیاوێكی تەمەن 25 ساڵان 
بەناوی )ف.م( كــوژران. ژن و پیاوە كوژراوەكە 
ئامۆزای یەكدین و لــە ماڵی پیاوەكەدا كوژراون. 
ژنەكــە شــووی كــردووە و دوو منداڵــی هەیــە، 
پیاوەكــەش بە هەمانشــێوە باوكــی دوو منداڵە. 
بكوژەكەش بەناوی )ب.م( كە مێردی ژنەكەیە و 
پێشمەرگەیە، برای )ف.م(ـــە و دوای رووداوەكە 

هەڵاتووە.
)رووداو( بــە  پۆلیــس  ســەرچاوەیەكی   
ی گوتبــوو، كوشــتنی ئــەو ژن و پیــاوە بەهۆی 
كێشەیەكی كۆمەڵایەتی بووە. پۆلیس لەوە زیاتر 

زانیاری لەبارەی رووداوەكە ئاشكرا ناكات.
ئــەو  گــەورەی  كــە  خــدر  كانەبــی  بــەڵام 
بنەماڵەیەیــە، بــە )رووداو(ی گــوت: "ئەو ژن و 
پیــاوەی كــە كــوژراون ئامــۆزای یەكدیــن، ئەو 

كەسەی تاوانەكەیشی كردووە برای كوژراوەكەیە، 
هەردووكیشیان پێشمەرگەن".

 )ر( دوای ئــەوەی مێردەكــەی بەڕێــدەكات 
بــۆ دەوام، كاتێك دەزانێت ژنی شــووبراكەی لە 
مــاڵ نییە و چووەتە ماڵی باوكی، منداڵەكانی لە 
ماڵەوە جێدەهێڵێت و دەچێتە ماڵی شووبراكەی.
كانەبــی دەڵێت: "مێردی ژنەكــە لەگەڵ برای 
ژنەكەی ســەعات پێنجی بەیانی دەچن بۆ دەوام، 
دوای ئــەوان )ر( چووەتــە ماڵــی ئامۆزاكــەی. 
هــەر ئەو بەیانییە مێردەكــەی گەڕابووەوە، بەڵام 
نازانین بۆچی، كاتێك دەچێتە ژوورەوە دەبینێت 
منداڵەكانی خەوتوون، بەڵام ژنەكەی لە ماڵ نییە، 
وادیــارە پێشــتر گومانی لە ژنەكــەی هەبووە كە 
خیانەتی لێدەكات، بۆیە كە لە ماڵ نایدۆزێتەوە، 

یەكسەر دەچێتە ماڵی براكەی".
 )ب( لە ماڵی براكەی تووشــی شۆك دەبێت 
كە بەو بەیانییە زووە هاوژینەكەی لەگەڵ براكەی 
دەبینــێ، ئیدی دەســت بۆ چەكەكــەی دەبات و 

تەقەیان لێدەكات. 
كانەبــی دەڵێت: "ئەو پیــاوە كە ژنەكەی بەو 
شــێوەیە لەگــەڵ براكــەی بینیوە، بــاوەڕی بەو 
دیمەنە نەكردووە كە ژنێك دایكی دوو منداڵیەتی 
و لەگەڵ نزیكترین كەســی كــە برایەتی خیانەتی 
لێدەكەن، بۆیە هەر لەوێ دەســتدڕێژی گوللەیان 

لێدەكات و دەیانكوژێت". 
بە گوتــەی كانەبی، )ف( كە پێشــمەرگەیە، 

شــەوی پێــش رووداوەكە لــە دەوام گەڕابووەوە، 
ژن و منداڵەكانی لە ماڵی خەزووری بوون. بەڵام 

ئــەو دەڵێت تــا ئێســتاش نازانیــن )ب( بۆچی 
ئەو بەیانییە پەشــیمان بووەتــەوە و نەچووە بۆ 

دەوامەكەی.
كانەبی گوتی: "من بەیانی زوو هەستام نوێژی 

ژنەكەی خۆی و براكەی پێكەوە دەكوژێت
 هەوڵدەدەین كێشەكە بە عەشایەری چارەسەر بكەین

‘‘‘‘

تریسكە شێرزاد
رووداو – هەولێر

مانگــی هەنگوینیــی تــەواو نەكردبــوو، لەگەڵ 
هاوڕێیەكی خۆی پیاسەی دەكرد، لە ناكاو كەسێك 
دێتــە بەردەمیــان و 12 گوللــە دەتەقێنــێ، 7 لە 
گوللــەكان بەر فەرمان دەكەون و دەكوژرێ. هەموو 
ئەوانەی فەرمانیان ناسیوە دەڵێن ئەو گەنجە لە هیچ 

و خۆڕایی كوژرا. 
شــەوی 2020/2/14 گەنجێكی تەمەن 28 ساڵ 
بەنــاوی فەرمــان جەعفــەر، دانیشــتووی گەڕەكی 
بەهاری نوێی شــاری هەولێر، لە گەڕەكی كرێكاران 
كوژرا. فەرمان تەنیا 19 رۆژ بوو خێزانی پێكهێنابوو. 
رائید هۆگر عەزیز، گوتەبێژی پۆلیسی هەولێر بە 
)رووداو(ی راگەیانــد: "دوای ئــەوەی لە رووداوێكی 
تەقەكردن لە گەڕەكی كرێــكاران ئاگادار كراینەوە، 
پۆلیــس چوونــە شــوێنی رووداوەكــە، دەركــەوت 
كەســێك بەناوی فەرمان جەعفەر كوژراوە، پۆلیس 
تەرمەكــەی هەڵگرتــەوە و رەوانــەی پەیمانگــەی 

دادپزیشكی هەولێری كرد".
رائیــد هۆگر ســەبارەت بــە بكوژەكــە دەڵێت: 
"ئەوەی تاوانەكەی كردووە مێردی پێشووی هاوژینی 

فەرمانە، دوای تاوانەكە هەڵات بۆ شــاری سلێمانی 
و لــەوێ خــۆی رادەســتی پۆلیس كرد، پۆلیســی 

سلێمانیش رادەستی ئێمەی كردەوە". 
تۆمەتبارەكــە بەپێــی مــادە 406 لــە یاســای 
سزاكانی عێراق دۆسیەی بۆ كراوەتەوە، بەڵام رائید 
هۆگــر دەڵێت بەهــۆی ئەوەی لێكۆڵینــەوە لەگەڵ 
تۆمەتبار لــە قۆناغی ســەرەتادایە، نازانرێ بۆچی 

فەرمانی كوشتووە. 
فەرمان دووكانی فرۆشــتنی كەلوپەلی كارەبایی 
هەبــوو. تەنیــا 19 رۆژ بــوو زەماوەنــدی كردبوو. 
كەســوكاری فەرمــان دەڵێن كوڕەكەیــان بەبێ هۆ 
كوژراوە، ئێستاش چاوەڕێن پۆلیس لێكۆڵینەوەكانی 
لەگەڵ تۆمەتبار تەواو بكات و كەیسەكەی رەوانەی 

دادگا بكات.
بــڕوا یاســین كە هاوڕێــی ســەردەمی منداڵیی 
فەرمانــە، دەڵێت قەت رۆژێــك لە رۆژان هەڵەیەكی 
لــەو كــوڕە نەبینیوە. بــڕوا گوتی: "16 ســاڵ بوو 
ئەو كوڕەم دەناســی، كــوڕی یەك گەڕەكین، كار و 
كاسبیشمان هەر پێكەوە بوو، من دووكانی مۆبایلم 
هەبوو، ئەویش دووكانی كەلوپەلی كارەبایی هەبوو. 
كەســێكی زۆر بێ كێشــە بوو، جگە لە چاكە هیچ 

خراپییەكی بۆ كەس نەبوو".

كاتێك فەرمان لەلای هاوڕێكانی باسی ژنهێنانی 
كردبوو، هاوڕێكانی بەو هەواڵە زۆر دڵخۆش بووبوون، 
بەڵام نەیانزانی دڵخۆشــییەكەیان كورتخایەنە. بڕوا 
دەڵێــت: "فەرمان تەنیــا 19 رۆژ بوو ژنی هێنابوو، 
زۆر دڵی خۆشبوو، ئێمەش دڵمان خۆشبوو كە ئەو 
ژنــی هێناوە، بەڵام نەمانزانی دڵحۆشــییەكەی زۆر 

ناخایەنێ و دەكوژرێ".
هاوژینەكــەی فەرمان جگە لــە گریان هیچی بۆ 
نەماوەتــەوە، ئــەوەی دڵنەوایی دەداتــەوە ئەڵقەی 
هاوژینییەكــەی و جلەكانــی فەرمانــە كــە زوو زوو 
ســەیری ئەڵقەكــەی دەســتی دەكات و جلەكانــی 

فەرمان بۆن دەكات.
سەبارەت بە هاوژینی فەرمان، بڕوا دەڵێت: "ئەو 
پێشتر شووی كردبوو، بەڵام لەگەڵ هاوژینی یەكەمی 
نەگونجابــوو، حــەوت مانگ لەمەوبەر لــە هاوژینی 
یەكەمــی جیابووەتەوە، مانگێــك لەمەوبەر فەرمان 

چوو بۆ خوازبێنی، ئەویش شووی پێكرد". 
گوتیشــی: "لەو بــاوەڕەدا نیم فەرمان پێشــتر 
پەیوەندی لەگەڵ ئەو ژنە هەبووبێ، هیچ ناسیاویش 
لــە نێوانیانــدا نییە و نازانم چــۆن و لە رێگەی كێ 
ناســیویەتی، جگە لەوەش لە فەرمانم نەپرسی كە 
ژنهێنانەكەی بە خۆشەویستی بووە یان بە رێكەوت، 

ئەوەی بەلای منەوە جێی خۆشحاڵی بوو، ئەوە بوو 
كە فەرمان ژنی هێنابوو".

 بڕوا دەڵێت فەرمان بەو ژنهێنانە دڵی زۆرخۆش 
بــوو، لە رۆژی زەماوەندەكەیدا ئاهەنگێكی گەورەی 

سازكردبوو. 
بڕوا باســی ئەو شــەوەی كرد كە فەرمانی تێدا 
كــوژرا و گوتــی: "ئەو شــەوە دوای نوێژی عیشــا 
فەرمــان لەگەڵ ئالانی هاوڕێــی چووبوونە گەڕەكی 
كرێكاران و پیاسەیان كردبوو. لەو كاتەدا ئەو پیاوە 
لێیان نزیكبووەتەوە و 12 گوللەی تەقاندووە، حەوت 
گوللــە بەر فەرمــان كەوتوون و هەر لــەوێ گیانی 

دەرچووبوو، بەڵام ئالانی هاوڕێی سەلامەت بوو.
بــڕوا لەلایــەن ئالانەوە لــە رووداوەكە ئــاگادار 
كراوەتــەوە و دەڵێــت "من لە ئاهەنگــی مارەبڕینی 
هاوڕێیەكــم بووم، ئالان تەلەفۆنی بۆ كردم و گوتی 
فەرمــان كوژراوە. باوەڕم نەكرد، چونكە نەمزانیبوو 

فەرمان كێشەیەكی هەبێ".
بڕوا دەڵێت "فەرمان هیچ كێشەی لەگەڵ بكوژەكە 
نەبووە، باوەڕیش ناكەم قەت بینیبێتی، رەنگە ئەو 
پیاوە پێی ناخۆش بووبێ هاوژینی پێشــووی شوو 

بكاتەوە، بۆیە فەرمانی كوشتووە".

لەلایەن مێردی پێشووی ژنەكەیەوە دەكوژرێ

سەرۆكی خێزانەكە لە سكاڵاكارەوە دەبێتە تۆمەتبار

گومان دەكەوێتە سەر دۆسیەی مردنی خێزانەكەی عەنكاوە

بەیانیــم كرد، لەناكاو تەلەفۆنیان بۆ كردم، خێرا 
چووم بۆ شــوێنی رووداوەكە. كە گەیشتمە ئەوێ 
بینیم هەردوو تەرمەكە لەســەر زەوی كەوتبوون، 
یەكســەر پۆلیســم ئاگادار كردەوە. ئــەوان هاتن 
و تەرمەكانیــان بــردن بۆ پەیمانگەی پزیشــكی 

دادوەری". 
گوتیشی: "هەردووكیان نزیكەی 10 گوللەیان 

بەركەوتبوو".
دوای ئــەوەی پشــكنین بــۆ تەرمــەكان كرا، 
كانەبــی تەرمەكانی لە پەیمانگەی دادپزیشــكی 
وەرگرتــەوە. دواتــر لەگــەڵ ژمارەیەكــی كەم لە 
پیاوانی بنەماڵەكەی تەرمەكانیان لە گۆڕستانێك 

شاردنەوە.
لە كوردستان ئەوانەی بەناوی شەرەفپارێزییەوە 
پرســەی  و  ناشــتن  رێوڕەســمی  دەكوژرێــن، 
شــكۆداریان بۆ ناكرێ، تەنانەت هەندێك بنەماڵە 
ئامادە نین تەرمەكانیشــیان وەربگرنەوە و دواتر 

شارەوانی تەرمەكە دەنێژێ.
كانەبــی دەڵێــت: "بەهیچ شــێوەیەك پرســە 
بــۆ ئەو جۆرە كەســانە دانانێیــن، چونكە ئەوان 
هەڵەیەكیان كردووە جێی شەرمەزارییە بۆ خۆیان 
و خێزانەكانیان، ئەوان هەردووكیان خاوەن منداڵ 
بوون. دەبووایە بیرێك لە منداڵەكانیان بكەنەوە".
)ب( دوای تاوانەكە هەڵاتووە، كەسوكاریشــی 
ســكاڵایان لەســەر تۆمــار نەكــردووە. كانەبــی 
دەڵێــت "دایك و باوكــی ئافرەتەكــە و پیاوەكە 
ســكاڵایان تۆمار نەكردووە، بەنیازیش نین سكاڵا 
تۆمار بكــەن، چونكە ئەوان هەڵەیــان كرد، دوو 
بنەماڵەیــان وێــران كــرد. چــوار منــداڵ بەهۆی 

ئەوانەوە هەتیو بوون".
باوكــی ئافــرەت و پیــاوە كوژراوەكە كە برای 
یەكدیــن كێشــەكەیان داوەتــە دەســتی گەورەی 
بنەماڵەكەیــان كە كانەبیــە، ئەویش دەڵێت: "بۆ 
ئەوەی )ب(یش نەكەوێتە زینــدان، هەوڵدەدەین 

كێشەكە بە عەشایەری چارەسەر بكەین".

فەرمان تەنیا 19 رۆژ بوو خێزانی پێكهێنابوو

راپۆرتی پزیشكی 
دادوەری لەگەڵ 
بەڵگەی تاوان و 

بەرگری شارستانی 
یەكناگرنەوە

سەرچاوەیەك:

ئالین و زینەی دایکیعەزیز و ئالین

تەرمی )ف( و)ر( بەبێدەنگی نێژران و پرسەشیان بۆ دانەنرا

بزووتنــەوەی كوردیی وەربگرم لە كێشمەكێشــی 
جەنگی ســارددا. دامەزراندنی كۆماری كوردستان 
بەرژەوەندییــە  ئــەوەی  بــۆ  بــوو  رێگەیــەك 
سیاســییەكانی خۆمان لە رۆژهەڵاتی نێوەڕاســت 
بپارێزیــن. ئەمــە رێگەیەك بوو بــۆ بنكۆڵكردنی 
بەرژەوەندییەكانی بەریتانیا و ئەمریكا و لەقكردنی 
جێپێیــان لــە ناوچەكەدا، بەڵام باڵانســی هێز لە 

بەرژەوەندیی ئێمە نەبوو.
كاتێك لە ســاڵانی شەستەكاندا رژێمی نووری 
سەعید )نووری سەعید لە ساڵی 1958 كوژراوە. 
دیارە هەڵەی چاپە یان زانیاری هەڵەی نووسەرە. 
وەرگێــڕ( لــە كودەتایەكــی ســەربازیدا كە ئێمە 
پشــتیوانیمان كــرد، رووخا، یەكێتیی ســۆڤیەت 
هاوپەیمانــی گرنگتــر لە كــوردی پەیــدا كرد لە 
ناوچەكــەدا. بارزانی و تراژیدیــای گەلی كورد لە 
بەرژەوەندیــی رۆژئاوا و رۆژهــەڵات بوو، هەروەك 
چــۆن هەندێجــار ئێــران و وڵاتانــی عەرەبیــش 

بەهەمان شێوەن، كورد وەك فاكتەرێكی ترس لە 
ناوچەكەدا هێڵرانەوە، وەك بەشــێك لە یارییەكی 
ناوچەیی نێوان توركیا، عێراق و ئێران. لە ساڵانی 
پەنجاكانــدا كورد تەنیــا هاوپەیمانی ســۆڤیەت 
بوون لە ناوچەكەدا، بەڵام دواتر عێراق و ســووریا 
بوونە هاوپەیمانی ستراتیژیی ئێمە لە سیاسەتی 
رۆژهەڵاتی نێوەڕاســتدا. چارەســەرێكی مەعقول 
بۆ كێشــەی كورد، ســەربەخۆییەكی سنووردارە 
لە چوارچێــوەی گەرەنتــی نێونەتەوەییدا. بەڵام 
نــە رۆژئــاوا و و نــە جیهانی عەرەبــی نایانەوێت 
كۆمارێكــی ســەربەخۆی كــوردی دابمەزرێت كە 

دەست بەسەر چاڵە نەوتەكانی مووسڵدا بگرێت.
كاتێــك من لــە زینــدان بووم. ســاڵی 1963 
پێشــنیازێكم نووســی ســەبارەت بــە رەوشــی 
رۆژهەڵاتی نێوەڕاست كە تێیدا داوام كرد سەرلەنوێ 
پەیوەندی لەگەڵ بارزانی گرێبدەینەوە. زانیارییان 
پێــدام كە پێشــنیازەكەم قبوڵكــراوە و چەك و 
تەقەمەنییان پێــدراوە تاوەكو بتوانن ناوچەكانی 
خۆیان لە هێرشــی سوپای عێراق بپارێزن. بەدەر 
لەوە، ئەوە راســتییەكە، هەوڵەكانی ئێمە لەوەی 
كە كورد بكەینە هاوپەیمانێكی ستراتیژیی خۆمان 
و بــە هاوكاریی ئەوان بتوانیــن كۆنترۆڵی ئەوانە 
بكەین كە حوكمی عێراقیان دەكرد، بە شكســت 

كۆتایی هات.

تێبینی:
بەشــەی  ئــەم  وەرگێڕانــی  لــە  مەبەســت 
بیرەوەرییەكانی ســەرۆكی سیخوڕەكانی ستالین، 
پاڤــڵ ئانەتۆلــی ســودۆپلاتۆڤ، روونكردنەوەی 
هەندێك لایەنی مێژوویی پەیوەندییەكانی كورد و 
سۆڤیەتە كە لە گۆشــەنیگای جیاوازەوە سەیری 
بزووتنــەوەی رزگاریخوازیــی كوردیــان كــردووە. 
هەندێك زانیاری و ژمارەی یاوەرانی مەلا مستەفا 
بارزانی بۆ ســۆڤیەت لەنێوان ســاڵانی 1947 – 
1958 جیاوازە لە ژمارە راستەقینەكە و سەرچاوە 
مێژووییەكانی دیكە، بەڵام من وەك ئەوەی نووسەر 

نووسیویەتی وەرمگێڕاون )وەرگێڕ(.

نووسینی: پاڤڵ سودەپلاتۆڤ
وەرگێڕانی لە سوێدییەوە: كاوە ئەمین 

ساڵی 1946، ســەركردەی كورد مەلا مستەفا 
بارزانی و شۆڕشــگێڕانی عەشیرەتەكەی سنووری 
ئێرانیــان بەزاند و خۆیان كرد بەناو ئازەربایجاندا. 
ئەوان كــە لەلایەن بەریتانــی و ئەمریكییەكانەوە 
پشــتیان تێكرابوو، كەوتبوونە بۆسەی هێزەكانی 
ئێرانــەوە. هێزەكانی بارزانی لــە دوو هەزار كەس 
پێكهاتبوون و بە چەكی سووك و تۆپهاوێژ چەكدار 
بــوون. هەزار كــەس لە ئەندامانــی خێزانەكانیان 
لەگــەڵ بــوو. ســەرەتا یەكێتــی ســۆڤیەت لــە 
ئۆردووگایەكــدا رایگرتــن، منیــان نــارد بۆ لایان 
تاوەكــو چاوم بە بارزانی بكەوێت. ســاڵی 1947 
ئاباكومــۆڤ، وەزیری ئەمنــی دەوڵەت، منی نارد 
بۆ باكۆ بە كارنامەی ئەوەی كە مافی پەنابەرێتی 
سیاسی بۆ سەرباز و خێزانەكانیان دابین بكەین و 
بۆ ماوەیەكی كاتی جێگە و رێگەیان لە گوندەكانی 
ئۆزبەكستان بۆ دابین بكەین كە زۆر لە تاشكەندەوە 
دوور نەبوو. من وەكو ماتڤیجڤ، جێگری ئاژانسی 
تــاس و گوتەبێژی حكومەتی ســۆڤیەت خۆم بە 

بارزانی ناساند.
جــاری یەكەم بــوو كــە بەدیداری كەســێكی 
بەوشــێوەیە دەگەیشــتم. لــە ســیمای بارزانیــدا 
كەسایەتییەكی سیاسی و فەرماندەیەكی سەربازیی 
بەتوانا بەدیدەكرا. بارزانی باســی ئەوەی كرد كە 
لە ماوەی ســەد ســاڵی رابردوودا، كورد هەشــتا 
راپەڕینیان لە دژی دەســەڵاتدارانی فارس، تورك 
و عێراقییەكان كردووە، 60 جار داوای هاوكارییان 
لە رووســەكان كردووە، هەمیشە بە كەمێك چەك 
و تەقەمەنــی هاوكارییان كراوە. ئەوان كەوتبوونە 
ناڕەحەتییەكی زۆرەوە لــەو ماوەیەی كە كۆماری 
هێزەكانــی  لەلایــەن  كوردســتان  دیموكراتــی 
رژێمی شــای ئێران، حەمە رەزا شــای پەهلەوی، 
رووخێنرابــوو، بۆیە شــتێكی سرووشــتی بوو كە 

ئەوان داوای هاوكاری لە ئێمە بكەن.
هەمــوو خزمەكانی بارزانی كە لەلایەن شــاوە 
بە بیانــووی دانوســتاندنەوە هەڵخەڵەتێنرابوون، 
لەسێدارە درابوون. كاتێكیش شا داوای لە بارزانی 
كرد سەردانی تاران بكات بۆ گفتوگۆ، بارزانی داوای 
گەرەنتی كرد بەوەی ئەندامانی خێزانی شــا وەكو 
بارمتە لە بارەگای ئەو بمێننەوە. لەو ماوەیەی كە 
گفتوگۆی ســەرەتایی لەگەڵ شا دەستیپێكردبوو، 
بەشێكی بەرچاوی هێزەكانی بارزانی، دەستیان بە 

مانۆڕی سەربازی بەرەو سۆڤیەت كرد.
ئێمــە دەمانویســت كــورد بەكاربێنیــن بــۆ 
تێكدانی دەســەڵاتی رۆژئاواییــەكان لە رۆژهەڵاتی 
نێوەڕاســت. هەر بۆیە لەگەڵ بارزانی رێككەوتین 
كە خۆی و چەند كەســێك لە ئەفسەرەكانیان لە 
ناوەندی ئەكادیمی ســەربازیی سۆڤیەت ناونووس 
بكــەن، هەروەهــا بۆ ئــەوەی بتوانن پشــوویەك 
بدەن لە ســەفەرە درێژەكەیان، لە ناوەندی ئاسیا 
نیشــتەجێبن و خۆیان بۆ رزگاركردنی كوردستان 
ئامادە بكەن لە خەباتی چەكداریی داهاتوویان دژی 

رژێمەكانی ئێران و عێراق.
ئاباكومــۆڤ ئەوەی لــە من قەدەخــە كردبوو 
كە بەهیچ شــێوەیەك سەبارەت دانوستاندنەكانی 
نێــوان ئێمــە و بارزانــی زانیاری بدەمــە باقرۆڤی 
سەرۆكی هەرێمیی پارتی كۆمۆنیست، بەتایبەتیش 
بەڵێنەكانی ستالین لەمەڕ پەروەردەی سەربازی. 

چەنــد كەســێك لــە پیاوەكانــی بارزانــی لــە 
ئازەربایجانەوە چوون بۆ ئەرمەنســتان بۆ ئەوەی 

لەوێ ئێزگەیەكی رادیۆ دابنێن.
هەمانكات كە من گەڕامەوە بۆ مۆسكۆ، بارزانیش 
بەخۆی و پێشمەرگەكانییەوە كە بێ چەك بوون، 
هەروەهــا بە مــاڵ و خێزانەكانیانــەوە چوون بۆ 
ئۆزبەكســتان. پێنج ساڵ دواتر لە مانگی مارسی 
1952 منیان نارد بۆ ئوزبەكســتان، بۆ ئەوەی لە 
نزیكی تاشكەند چاوم بە بارزانی بكەوێتەوە، ئەوان 
لەوێ نیشتەجێ كرابوون. بارزانی لە هەڵسوكەتی 
بەرپرسە هەرێمییەكان نیگەران بوو، داوای كرد لە 
ناوەندەوە دەستپێشخەری بكرێت و كێشەكانیان 
بۆ چارەسەر بكەین. ئەو دەیویست سەربەخۆیی و 
دەســەڵاتی بەسەر ئەو سێ هەزار كەسەدا بمێنێ 
كــە لەگەڵی بوون و لە كێڵگە كشــتوكاڵییەكاندا 
نیشتەجێ كرابوون. بارزانی ترسی ئەوەی هەبوو 

لە كۆنترۆڵی دەربچن.
دەوڵــەت  بنكەكانــی  لــە  یەكێــك  لــە 
چاوپێكەوتنەكەمان كرد. مایۆر نیكۆڵای زیمسكۆڤم 
وەكو وەرگێڕ لەگەڵ بوو كە وەك بارزانی بە باشی 
بــە ئینگلیزی قســەی دەكــرد. لــە كۆبوونەوەی 
داهاتووماندا، بارزانی باســی ئەوەی كرد كە چۆن 
كاربەدەستانی ئینگلیز و ئەمریكییەكان بەرتیلیان 
داوەتــە ناسۆنالیســتەكانی كــورد بــۆ ئەوەی 
بڕوایان پێبكەن. هەروەها باسی پەیوەندییەكانی 
خۆی لەگەڵ ســیخوڕانی بەریتانی بۆ كردین كە 

ویستوویانە پیاوەكانی بەكاربێنن تاوەكو 
كاریگــەری لەســەر گۆڕانكارییەكانــی 

عێراق، توركیا و ئێران دابنێن.
پلانەكەی من كە لەلایەن وەزیری 
پەســەند  ئیگناتیڤــەوە  ئەمنیــەت، 
كرابوو، ئەوە بوو كە لیوایەك لە 1500 
كــورد پێكبێت بە تەكنیكی تێكدەرانە 

بتوانــن  دواتــر  بكەیــن.  پەروەردەیــان 
رژێمی نووری ســەعید لە بەغدا بڕووخێنن. 

ئۆپەراســیۆنێكی بەوشــێوەیە دەبــووە هۆی 
بنكۆڵكردنــی پایە و پێگــەی بەریتانییەكان لە 
عێــراق. لــە پلانەكەی مندا ئــەوەش هەبوو كە 
كورد گونجاون بۆ كۆنترۆڵكردنی ئەو شوێنانەی 
نەوتیــان بــۆ ئەوروپا و ئەمریكا لــە رۆژهەڵاتی 
نێوەڕاســت دابیــن دەكرد. لە رێگــەی تێكدانی 
بۆڕییــە نەوتەكانــی ئێــران و عێــراق، كــورد 
دەیانتوانــی بەڕادەیەكــی زۆر هەنــاردەی نەوت 

كەمبكەنەوە.
بچێتــە  بــەوەی  بــوو  رازی  بارزانــی 
هاوپەیمانییەكــی سیاســییەوە لەگــەڵ رژێمی 
ســۆڤیەت بەومەرجــەی كە پشــتیوانی تەواوی 
بكەیــن بــۆ دامەزراندنــی كۆمارێكــی كوردیی 
سەربەخۆ لە سنوورەكانی نێوان عێراق، توركیا 
و ئێران. بارزانی بڕوای وابوو كە واقیعبینانەترە 

ئەگەر سەرەتا دەوڵەتێكی بەوشێوەیە لە باكووری 
عێراق دامەزرێنن، دواتر كوردی توركیا و ئێرانیش 
سەربەخۆیی خۆیان رابگەیێنن و پاشان بچنە پاڵ 

كۆمارە كوردییەكەی ئەوان.
مــن بە بارزانیــم گوت دەســەڵاتێكی وام نییە 
بتوانم گفتوگۆ لەسەر رێككەوتننامەیەكی لەوجۆرە 
بكەم، بــەڵام ئێمە ئامادەیــن رێگە خۆش بكەین 
بۆ دامەزراندنی حكومەتێكــی كوردی لە تاراوگە. 
بــەو ئامانجە، هاوكارەكەم نیكــۆلای مانتاژكا كە 
بەردەســتی بۆریــس پۆنۆمــارژۆڤ، بەڕێوەبەری 
بەشــی نێونەتەوەیی كۆمیتەی ناوەندی بوو، ئەو 
ئامادەیــی خۆی نیشــاندا بــۆ دامەزراندنی پارتی 
دیموكراتــی كوردســتان لــە ناوچەیەكی بیســت 
كیلۆمەتری لە نزیك تاشكەند. مانتاژكا ئەوەی بۆ 
بارزانی روونكردەوە ســتافی ئەو حكومەتە چۆن 
كۆمیتــەی ناوەندی ئــەو پارتە نوێیە پێكدەهێنێ 
كە بارزانــی خۆی ســەرۆكایەتی دەكات. من لەو 
گفتوگۆیــەدا هیچم نەگوت، بــەڵام بە وردی گوێم 
بــۆ گفتوگۆكە شــل كردبــوو. دوای دوو كاژێر لە 
گفتوگۆ، تێگەیشــتم لەوەی پلانەكە یەكێكبوو لە 
پلانە خەیاڵاوییە ئایدیۆلۆژییەكان كە لە كۆمیتەی 
ناوەنــدی لــە ســتاراجا پلۆســجاد، داڕێژرابــوو. 
بارزانی داوای لێكردم پێكەوە ســەردانی ســتافی 

ئەفســەرەكانی بكەین. چووینە ژوورێكەوە كە 30 
كــەس لە دۆخی پاســەوانیدا بوون. كاتێك لێیان 
نزیكبووینــەوە هەموویان كڕنووشــیان بۆ بارزانی 

برد.
لە نیســانی ســاڵی 1952، بارزانی كە خێزان 
و پیاوەكانی لە دەوری بوون، لە نزیك تاشــكەند 
لە كێڵگەیەكی گەورەی كشــتوكاڵی نیشــتەجێ 
كرابــوون. كاتێك لەگــەڵ مانتــاژكا گەڕامەوە بۆ 
مۆســكۆ، بڕیــاری ئــەوە درا كــورد ناوچەیەكــی 
ئۆتۆنۆمیــان هەبێــت. دەبــوو وەزیــری ناوخــۆ 
پەروەردەی سەربازییان بۆ دابین بكات و هاوكاریی 
كەسوكاریان بكات لە دەرەوە پەیوەندی گرێبدەن. 
ئێمە هەوڵی ئەوەماندا، سیخوڕی خۆمان بخزێنینە 
نــاو گرووپەكەی بارزانی و چەند كوردێك بكەینە 
ســیخوڕ، بــەڵام لەلایەن كاربەدەســتانی ئەمنیی 

بارزانییەوە كرانە بڵقی سەرئاو. 
زیمســكۆڤ توانی ئەفسەرێكی كوردی ئێرانی 
بكاتــە ســیخوڕ كــە لــە ئەكادیمیای ســەربازی 
دەیخوێند، بەڵام لە گەڕانەوەیەكیدا بۆ تاشــكەند 
بێسەروشــوێن كــرا. ئێمــە نەمانتوانــی جارێكی 
دیكــە پەیوەندی پێوە بكەین یاخود بیدۆزینەوە، 

گەیشتینە ئەو بڕوایەی كە كۆتایی پێهاتووە.
بۆ یەكەمینجار تێگەیشتم لەوەی پرسی كورد 
تێكەڵی پرۆسەیەكی بیرۆكراتی كراوە كە پێویستی 
بــە بڕیــاری مەكتەبــی سیاســییە. ئێگنەتایێڤ 
فەرمانی پێكردم لە ئۆفیسەكەی مانتاژكا بمێنمەوە 
تاوەكو ئەو دۆكیۆمێنتەی پێشــنیازەكەی ئێمەی 
لەو پەیوەندییەدا تێدا نووســرابوو، قبوڵ بكرێت. 
لە باری ئاســاییدا ئێگنەتایێڤ كەسێكی بەڕێز و 
چاوكراوە بوو، بــەڵام كاتێك پێمگوت من لەگەڵ 
بارزانی لە مۆسكۆ لە شوێنی مانەوەی لە ئوتێلەكە 
كۆبوونەوەیەكی بەپەلەم هەیە، سەرزەنشتی كردم 
و گوتی نابێ بایەخی دانپێدانی كۆمیتەی ناوەندی 
بەهەند وەرنەگریت. من و ئێگنەتایێڤ و مانتاژكا 
پێكــەوە چووین بــۆ لای مۆلتۆڤۆ و ڤیژنیســكی 
تاوەكــو قەناعەتیان پێبكەین پێشــنیازەكە واژۆ 

بكــەن. دوای ئەو هەمــوو كۆبوونەوانــەی لەگەڵ 
مۆلتۆڤــۆ و ڤیژنیســكی كردمــن، هەســتم بەوە 
كــرد كــە هەردووكیــان پیربــوون و مانــدوون و 
گورجوگۆڵییەكــەی جارانیــان نەمــاوە، كەچــی 
لەگەڵ ئەوەشــدا پێداگرییان لەســەر ئەوە دەكرد 
كە دەبێ پەرەگرافێك لە دۆكیۆمێنتەكە لاببرێت. 
دەبــوو بەهیچ شــێوەیەك نەنووســرێت وەزارەتی 
دەرەوە پابەنــدە بە هیــچ بەڵێنێك كە پەیوەندی 
بە گفتوگۆكانی پرســی كــوردەوە هەیە. هەروەها 
داوایــان كــرد ئەو پرســە لە مەكتەبی سیاســی 
باســبكرێت، ئــەوەش لەســەر داوای وەزارەتــی 
داواكارییەكــی  وەك  نــەك  بكرێــت،  ئەمنیــەت 
هاوبەشی وەزارەتی دەرەوە و وەزارەتی ئەمنیەت. 
بەو تێبینیانە و یادەوەرییەكی نوێوە، پاسەوانێك 
كە پێشنیازەكەی لە جانتاكەیدا هەڵگرتبوو، داوام 
لە مانتاژكا كرد بگەڕێینەوە بۆ ئۆفیســەكەی من 
لە ئوبیانكا، تاوەكو دوا رەشنووسی بەڵگەنامەكە 
پاكنووس بكەین، ئەویش پێشنیازەكەی قبوڵكردم. 
لە بەهــاری ســاڵی 1953، رووداوێكی ئەمنی 
جیــددی روویدا لــە یەكێك لــە كۆبوونەوەكانمدا 
لەگــەڵ بارزانــی. بارزانــی كۆرســێكی دەخوێند 

لە ئەكادیمیای ســەربازی لە مۆســكۆ كە منیش 
هەر لەوێ دەمخوێند. رۆژێك بە جلی ســەربازیی 
بارزانــی.  بەرچــاوی  كەوتمــە  ئەفســەرێتییەوە 
ئیشــارەتێكی بۆ من كرد و لە رێگەی ئەو ملازمە 
گەنجــەی كە وەك وەرگێڕ لەگەڵی بوو، پێیگوتم: 
"خۆشحاڵم لەگەڵ نوێنەرێكی حكومەتی سۆڤیەتی 
دانوســتاندنم كردووە كە ئەویــش پلەیەكی باڵای 
سەربازیی هەیە". منیش ئارەزووی سەركەوتنم بۆ 
بارزانی خواســت لــەو تاقیكردنەوەیەی كە دەبوو 
بەو نزیكانە بیكات. سەرئەنجام كە بارزانیم بینی، 
كەمێك پێش دەســتگیركردنەكەم بوو. رۆژێك كە 
بە جادەی گۆركیدا دەڕۆیشــتم، بارزانی بینیمی و 
دەیویست لەسەر كێشەكانی قسەم لەگەڵ بكات، 
بەڵام من خۆم وانیشــاندا كــە نەمبینیوە و پێش 
ئــەوەی بگاتە مــن لەنێــو قەرەباڵغییەكەدا خۆم 

ونكرد.
بارزانی هۆشــمەندییەكی وای هەبــوو دەیزانی 
داهاتووی كورد بەســتراوەتەوە بــە توانا و هێزی 
ئەوان لەوەی چۆن بتوانن دەستكاری بەرژەوەندیی 
زلهێزەكان بكەن لە رۆژهەڵاتی نێوەڕاســتدا. بەڵام 
دواتر دەركەوت زلهێزەكان نەیاندەویســت كێشەی 
كورد بە شێوەیەكی دادپەروەرانە چارەسەر بكەن. 
هیچ كاتێك چارەنووســی كورد نە لە كرێملن، نە 
واشــنتن و نە لەندەن وەك كێشــەیەكی مرۆڤانە 
ســەیر نەكرا. ئەوە چاڵە نەوتەكانی كوردســتان 
بــوون كە هــۆكاری یەكلاییكەرەوەی سیاســەتی 
بەدبینانــەی رۆژهــەڵات و رۆژئــاوا بــوون. دواتر 
میشێل سوسلۆڤ جێگەی منی گرتەوە و درێژەی 
بــە كارەكان دا لەگــەڵ بارزانــی، ئێمە بەڵێنمان 
دابوو بێسنوور پشتیوانیی خۆمان بۆ سەربەخۆیی 
كوردســتان نیشانبدەین، لە پاداشــتی ئەوەشدا، 
ئەوان رژێمی نووری ســەعید بڕووخێنن، بەڵام لە 

ساڵانی حەفتاكاندا پشتمان لە كورد كرد.
 ئەمریكاییەكانیــش بەڵێنیــان بــە بارزانی دا 
پشــتیوانی بكەن لــە رووخاندنی رژێمــی بەغدا، 
بەڵام لە كاتێكی زۆر هەستیاردا پشتیوانییەكانیان 
وەستاند و كورد خرانە نێو گەمەیەكی تراژیدییەوە.
ئامانجی تێكەڵبوونی من بە پرســەكانی كورد 
لــە ســاڵانی پەنجاكاندا ئــەوە بوو كــە كەڵك لە  رۆژئاوا و جیهانی 

عەرەبی نایانەوێت 
كۆمارێكی 

كوردی دابمەزرێ 
دەست بەسەر 

چاڵە نەوتەكانی 
مووسڵدا بگرێ

ویستمان چەند 
سیخوڕێكی كورد 
لەنێو گرووپەكەی 

بارزانی دابنێین، 
بەڵام كرانە بڵقی 

سەر ئاو

بارزانی لە بەرامبەر 
سەردانی بۆ تاران، 

داوای كردبوو 
خزمانی شا بە 

بارمتە لە بارەگاكەی 
بمێننەوە

دەمانویست لە 
رێگەی كوردەوە 

ئەو ناوچە نەوتیانە 
تێكبدەین كە 

نەوتەكەیان بۆ 
ئەمریكا و ئەوروپا 

دەچوو

هیچ كاتێك كێشەی 
كورد لە كرێملن، 

واشنتن و لەندەن 
وەك كێشەیەكی 

مرۆڤانە سەیر نەكرا

چارەسەری گونجاو 
بۆ كێشەی كورد 
سەربەخۆییەكی 

سنووردارە لە 
چوارچێوەی گەرەنتی 

نێودەوڵەتیدا

دەمانویست كورد 
بەكاربێنین بۆ 

تێكدانی دەسەڵاتی 
رۆژئاواییەكان 
لە رۆژهەڵاتی 

نێوەڕاست

هەوڵەكانمان بۆ كۆنترۆڵكردنی
عێراق لەڕێی كوردەوە سەرنەكەوتن

كورد لە بیرەوەرییەكانی سەرۆكی سیخوڕەكانی جۆزێف ستالیندا..

بارزانی رازی بوو ببێتە هاوپەیمانی 
سۆڤیەت بە مەرجی پشتیوانیكردنی بۆ 

دامەزراندنی كۆمارێكی كوردیی سەربەخۆ

پلانمان دانابوو 1500 كورد پەروەردە 
بكەین بۆ رووخاندنی حكومەتەكەی نووری 

سەعید

لە سیمای بارزانیدا كەسایەتییەكی 
سیاسی و فەرماندەیەكی سەربازیی 

بەتوانا بەدیدەكرا

پاڤڵ ئانەتۆلی سودۆپلاتۆڤ

پۆلێک لە هاوەڵانی مەلا مستەفا بارزانی لە یەکێتیی سۆڤیەتی جاران

کتێبەکەی پاڤڵ

رووداو - برایت ساید

پیربوون پرۆسەیەكی سروشتی و ئاساییە، لەگەڵ هەڵكشانی تەمەن چەندین گۆڕانكاری لە 
جەستەی مرۆڤدا روودەدەن، بەڵام هەندێك لەو كارانەی رۆژانە دەیانكەین بێ ئەوەی ئاگاداربین 

دەبنە هۆی پیربوونی پێشوەختەمان، بۆیە دەبێت لێیان دووربكەوینەوە.

ئەو كار و رەفتارانەی زووتر 
پیرت دەكەن

نیشانەكانی كەمیی 
ڤیتامین A لە جەستەدا

who - رووداو

لەسەرەتای مانگی دیسەمبەر لە شاری ووهانی 
چیــن ڤایرۆســی كۆرۆنــا بڵاوبــووەوە و دواتر زۆر 
بەخێرایــی تەشــەنەی كرد و ئێســتا لــە زیاتر لە 
30 وڵات ڤایرۆســەكە بڵاوبووەتــەوە، رێكخــراوی 
تەندروستیی جیهانی باری لەناكاوی بۆ ڤایرۆسەكە 
راگەیاندووە و ناوێكی نوێشی بۆ داناوە كە لەمەودوا 

پێی دەگوترێ ڤایرۆسی كۆڤید19-.
تاوەكو ئێســتا هیچ چارەسەرێك بۆ كۆڤید19- 
بەردەســت نییــە، ئەوەی هەیە تەنیــا گرتنەبەری 
رێــكارە خۆپارێزییەكانە، رێكخراوی تەندروســتیی 
جیهانی چەند رێگەیەكی بۆ خۆپاراســتن لە كۆڤد-

19 بڵاوكردووەتەوە كە ئەمانەن:

- دەستشۆردن:
رێگەیەكی سادە بەڵام كاریگەرە، دەبێت رۆژانە 
بــەردەوام دەســتەكان بشــۆرێن بەتایبــەت دوای 
بەركەوتــن بــە رووە پیســەكان. دەبێت شــێوازی 
شۆردنی دەســتەكانیش دروستبێت، بەجۆرێك بە 
ئاو و سابوون و بۆ ماوەی 30 چركە )نیو خولەك( 

هەردوو رووی دەست بشۆرێن.

- دەم داخستن لەكاتی پژمین:
یەكێك لە رێگەكانی گواســتنەوەی ڤایرۆســی 
كۆڤیــد19- بریتییــە لە پژمین و كۆكــە، بۆیە زۆر 
گرنگــە كەســێك لە ماوەی پژمیــن و كۆكە دەمی 

دابخات و دواتریش بەتەواوی دەستەكانی بشوات.

- دووركەوتنەوە لە شوێنی 
قەرەباڵغ:

ڤایرۆســەكان بەگشتی و كۆرۆنا بەتایبەتی زۆر 
بە ئاسانی لە شوێنە قەرەباڵغەكاندا دەگوازرێنەوە، 
بۆیە تا بكرێت لە شــوێنە گشتییەكان دووربە یان 
لایەنی كەم نزیكەی یەك مەتر دووری لەنێوان خۆت 

و كەسی بەرامبەرت هەبێت.

- سەردانی پزیشك بكە:
لەكاتی هەستكردنت بە نیشــانەكانی وەك تا، 
كۆكە و هەناســەتەنگی بە زووترین كات سەردانی 

پزیشك بكە، بۆ دڵنیابوونەوە لە حاڵەتەكەت.

چۆن خۆمان لە كۆرۆنا بپارێزین؟

رووداو - هێڵس لاین

توێژینــەوەی  لەڕێگــەی  دەمێكــە  زۆر 
زانستیی جۆراوجۆرەوە سوودەكانی خواردنی 
ژەمــی بەیانی خراونەتــەڕوو. ئەوانەی ژەمی 
بەیانــی پشــتگوێ ناخــەن بەدرێژایــی رۆژ 
توانای تەركیز و كاركردنیان باشترە بەراورد 

بەو كەسانەی ژەمی بەیانی ناخۆن.
بۆ ئەوانەشــی دەیانەوێت خێراتر كێشــی 
زیادەی جەستەیان دابەزێنن، ئەوا بەگوێرەی 
توێژینەوەیەكی نوێ پەیوەندیی راســتەوخۆ 
هەیــە لــە نێــوان خواردنی ژەمــی بەیانی و 

دابەزاندنی كێش.
دەســتەی پزیشكانی پســپۆڕی شەكرە و 
كوێرەڕژێنەكان لە ئەمریكا لە توێژینەوەكەدا 

دەڵێــن ژەمی بەیانــی زۆر زیاتر لەوەی باس 
دەكرێت، سوودی هەیە.

پزیشــكە توێژەرەكان دەڵێــن: "ئەوانەی 
ژەمــی بەیانیــی دەوڵەمەنــد بــە پێكهاتــە 
مەترســیی  دەخــۆن،  خۆراكییــەكان 
قەڵەوبوونیــان كەمتــرە، بەتایبەت ئەگەر لە 
بەیانیانــدا زۆر بخــۆن، چونكــە دەركەوتووە 
ئەوانــەی ژەمــی بەیانــی دەخۆن، بــەڵام بە 
بڕێكی كەم، بەدرێژایی رۆژ هەر بە برســێتی 
دەمێننــەوە و بــە ناچاری پەنــا دەبەنە بەر 
خواردنی خۆراكە نادروســتەكان، بۆیە قەڵەو 

دەبن."
لــە توێژینەوەكەی پزیشــكانی ئەمریكیدا 
هاتــووە نەخواردنی ژەمــی بەیانیان دەبێتە 
زیندەچالاكییەكانــی  كەمبوونــەوەی  هــۆی 

برســیبوون،  زوو  ســەرئەنجام  و  جەســتە 
بۆیــە حەزت بــۆ خواردنی خۆراكــە چەور و 

شیرینەكان زیاتر دەبێت.
بەڵام ئەوەی پزیشــكانی پسپۆڕی شەكرە 
و كوێرەڕژێنــەكان لەم توێژینەوەیەدا باســی 
دەكــەن، ئەوەیــە تەنیــا خواردنــی ژەمــی 
بەیانیــان گرنگ نییە، بەڵكو چەندیشــی لێ 
دەخۆی گرنگە. تاوەكو كەمتر بخۆیت، زۆرتر 
هەســت بە برســیبوون دەكەیــت و درەنگتر 
كێشــت دادەبــەزێ، بۆیە پزیشــكان دەڵێن: 
"ژەمــی بەیانــی زۆر بخــۆ بۆ ئــەوەی زووتر 
كێشــت كەم بكات"، بەڵام ئاماژە بۆ ئەوەش 
دەكەن كــە دەبێت پێكهاتەكانــی ژەمەكەت 

تەندروست بن.

ژەمی بەیانیان كێشت 
دادەبەزێنێ

رووداو - برایت ساید

باری دەروونی كاریگەرییەكی ئێجگار زۆری هەیە لەسەر جەستە، 
كاتێك باری دەروونیت نائارام و شڵەژاو بێت، سەركەوتوو نابیت لە 
دابەزاندنی كێش هەرچەند هەوڵیشی بۆ بدەی. پزیشكێكی پسپۆڕی 
خۆراك پەیوەندیی نێوان تووڕەبوون و قەڵەوبوون روون دەكاتەوە.

د.خوان مانوێل، پزیشــكێكی مەكسیكییە و پسپۆڕی خۆراكە، 
كتێبێكی نووسیوە لەژێر ناونیشانی )ئەو كەسەی تووڕەبێت، قەڵەو 
دەبێت(، لەم كتێبەدا د.خوان باس لەوە دەكات كە لەوانەیە یەكێك 

لە هۆكارەكانی قەڵەوبوونت نائارامیی باری دەروونی بێت.
پزیشــكە پســپۆڕەكەی خۆراك روونیدەكاتەوە، كاتێك كەسێك 
تووڕە دەبێت، جەستە هۆڕمۆنی ئەدرنالین و كۆرتیزۆل دەردەدات، 
ئەو هۆڕمۆنانەش دەبنە هۆی بەرزبوونەوەی ئاستی شەكر لە خوێندا، 
فرمانی ئەنســۆلین تێكدەچێت و ئەمــەش دەبێتە هۆی ئەوەی 
خانەكان نەتوانن ئەو شەكرە بەكاربهێنن و سەرەنجام ئاستی 
شــەكر بۆ ماوەیەكی درێژخایەن بەرز دەبێت و مەترســیی 

دروستدەكات.
د.خوان دەڵێــت: "قەڵەوبوون كۆمەلێك هۆكاری 
هەن، دەكرێت لە شێوازی ژیانی نادروست بێت یان 
بوونی گرفتێكی تەندروستی وەك ناهاوسەنگی لە 
ئاســتی هۆڕمۆنەكان و گرفت لە رژێنی دەرەقی، 
بەڵام بــاری دەروونیش رۆڵێكی كاریگەری هەیە، 
توێژینــەوەكان ئەوەیــان دەرخســتووە ئەوانەی 
بەردەوام رووبەڕووی گوشاری دەروونی، دڵەڕاوكێ 
و خەمۆكــی دەبنەوە، یان ئەوانەی زوو هەڵدەچن و 

تووڕە دەبن، مەترسیی قەڵەوبوونیان زیاترە".
پســپۆڕە مەكسیكییەكەی خۆراك باس لەوە دەكات 
كە تووڕەبوون وا لە مرۆڤ دەكات بەردەوام برســی بێت 
و خــواردن بخــوات، تەنانەت بێ ئــەوەی ئاگاداریش بێت. 
بۆیە رێنمایی دەداتە ئەو كەسانەی زوو زوو تووڕە دەبن، هەوڵبدەن 
تەكنیكەكانــی خاوبوونەوە بگرنەبەر و ئــاگاداری ئەو خۆراكانە بن 

كە دەیانخۆن.

كەسی تووڕە قەڵەو دەبێت

- وشكبوونەوەی پێست:
ڤیتامیــن A بــۆ شــێدار هێشــتنەوەی 
پێســت ئێجگار گرنگە، كاتێك ئاستی ئەم 
ڤیتامینە لە جەســتەدا كەمدەبێت، هەست 
بە وشــكبوونەوە، ســووربوونەوە و خورانی 

پێست دەكەی.

- لێڵبوونی بینایی:
یەكێكی دیكە لە كارەكانی ئەم ڤیتامینە 
بەهێزكردنــی بیناییــە، بۆیــە لێڵبــوون و 
كەمبوونــەوەی ئاســتی بینیــن بەتایبــەت 
لــە شــەواندا لەوانەیــە هۆكارەكەی كەمیی 

ڤیتامین A بێت.

- زیپكە:
كاتێك پێست وشكدەبێت بەهۆی كەمی 
ڤیتامین A، زیپكەشی لەسەر دروستدەبێت. 

بۆیــە بــە رێكخســتنەوە و خواردنــی ئەو 
خۆراكانەی دەوڵەمەنــدن بە ڤیتامینەكە و 
وەرگرتنــی دەرمــان ئەم گرفتە چارەســەر 

دەبێت.

- نەزۆكی:
ڤیتامین A لــە هەردوو رەگەزدا رۆڵێكی 
گرنگــی هەیــە لەســەر توانــای زایەنــدی، 
توێژینەوەكان دەریانخستووە ئەو هاوژینانەی 
ئاستی ڤیتامینەكەیان كەمە زۆرتر تووشی 
گرفتی نەزۆكی دەبن، بۆیە دەبێت پشكنین 
بكەن و چارەســەری ڤیتامینەكە وەربگرن، 
هەروەهــا ئەو خانمانەشــی كــە دووگیانن، 
دەبێــت ئاســتی ڤیتامینەكەیــان ئاســایی 
بێــت، چونكە توێژینــەوەكان پەیوەندییان 
دۆزیوەتــەوە لەنێوان كەمیی ڤیتامین A و 

لەبارچوونی منداڵ.

- زۆر خواردنی گۆشتی سوور:
پزیشــكان دەڵێــن ئەوانەی بەردەوام گۆشــتی ســوور 
دەخــۆن و كەمتر بایــەخ بە خواردنی ســەوزە و میوەكان 
دەدەن، زووتــر پیردەبن بەراورد بەوانەی گۆشــتی ســوور 
كەمتر دەخۆن. لەبارەی هۆكارەكەشــی پزیشــكان ئاماژە 
بــە زیادبوونی رێژەی )فۆســفەیت( دەكــەن لەنێو خوێنی 
ئەو كەســانی گۆشتی سوور زۆر دەخۆن. بۆیە باشتر وایە 

رژیمێكی خۆراكیی هاوسەنگ پەیڕەو بكەیت.

- خواردنەوەی ئاوی بوتڵی 
پلاستیكی:

ئــاو جەســتە لــە وشــكبوونەوە دەپارێزێــت و 
كۆمەڵێك ســوودی هەن، بەڵام پزیشكان پێیانوایە 
خواردنەوەی ئاو لە بوتڵی پلاســتیكی دەبێتە هۆی 

دروستبوونی چرچولۆچی لە دەوروبەری لێو.

- زۆر دانیشتن:
توێژینەوەكان دەریانخستووە ئەو كەسانەی 
زۆربەی كاتەكانیان بە دانیشتن بەسەر دەبەن 
و هیچ چالاكییەكی جەستەیی ئەوتۆیان نییە، 
زووتــر پیر دەبن بەراورد بەو كەســانەی زۆر 
دەجوڵێن و كەم دادەنیشــن. ئەوانەی رۆژانە 
زیاتر لە هەشت سەعات دادەنیشن نزیكەی 8 
ساڵ گەورەتر لە تەمەنی خۆیان دەردەكەون، 
توێژینەوەیەك كە لەسەر 1500 خانم كراوە، 
دەریخســتووە زۆر دانیشــتن دەبێتــە هــۆی 
كورتتربوونی كرۆمۆســۆمەكان و ســەرەنجام 

پیربوون.

- خۆنەشووشتن دوای وەرزشكردن:
لــە ماوەی وەرزشــكردندا ئارەقەیەكــی زۆر دەكرێت، ئەگــەر لەدوای 
وەرزش خۆت نەشۆی ئەو ئارەقەیە زیان بە پێست دەگەیێنێت و دەبێتە 
هۆی پیربوونی، بۆ ئەو كەســانەی زۆر ئارەقە دەكەن، باشترە شەوانە و 
بەیانیان خۆیان بشۆن، ئەوانەشی كە وەرزش دەكەن دوای وەرزشكردنەكە 

خۆیان بشۆن.

رووداو - برایت ساید

هەموو ڤیتامینەكان لەجەستەدا گرنگیی خۆیان 
هەیە و بۆ باشــتر كاركردنی بەشەكانی جەستە 
پێویستن، بەڵام بۆ بیناییەكی باشتر، پێستێكی 
تەندروســتتر و توانــا و بەپیتییەكــی باشــتر 
پێویســتمان بە ڤیتامین Aهەیە، هەرچەندە ئەم 
ڤیتامینە لەنێو زۆربەی خۆراكەكاندا هەیە، بەڵام 
ســەرباری ئەوەش مەترســیی ئەوەمان لەسەرە 
تووشــی كەمیی ڤیتامینەكە ببین. ئەوانەشی كە 
مەترسیی كەمبوونەوەی ڤیتامین Aیان لەسەرە، 

زیاتر خانمانی دووگیان و منداڵانن.
:A هەندێك لە نیشانەكانی كەمیی ڤیتامین 

هەڵبژاردنی پەرلەمانی ئێران.. 

هەنگاوی یەكەم بۆ 
دوورخستنەوەی میانڕۆكان

  حەفتەر لە 2014 بەڵێنی دابوو كۆتایی بە دەسەڵاتی توندئاژۆ ئیسلامییەكان بهێنێ

رووداو - هەولێر

رۆژی هەینی رابردوو هەڵبژاردنی یازدەیەمین 
خولــی پەرلەمانــی ئێــران بەڕێوەچــوو، لــە 
كاتێكــدا ســزاكانی ئەمریــكا ئابووریــی ئــەو 
وڵاتــەی داتەپاندووە، هــەزاران پاڵێوراو ناویان 
ڤایرۆســی  بڵاوبوونــەوەی  و  رەتكرابــووەوە 
كۆرۆنا ترســی لە دڵــی ئێرانییەكاندا چاندبوو. 
هەڵبژاردنەكــە بــە داخراوتریــن هەڵبــژاردن لە 
مێــژووی 40 ســاڵەی كۆمــاری ئیســامی و 
سەرەتای هەوڵەكان بۆ لێسەندنەوەی دەسەڵات 

لە میانڕەوەكان لە قەڵەم دەدرێ. 
نەوەیەكی هیوابڕاو

بەگوێرەی ئامارە فەرمییەكان، لە هەڵبژاردنی 
ئەمجارەی پەرلەمانی ئێراندا زیاتر لە 57 ملیۆن 
و 918 هەزار كەس مافی دەنگدانیان هەبوو، لەو 
ژمارەیە نزیكەی یەك لەسەر سێیان تەمەنی لە 
نێوان 18 بۆ 30 ساڵ بوو، واتە ئەو نەوەیەی كە 
هیچ بیرەوەرییەكیان لە جەنگی هەشت ساڵەی 
وڵاتەكەیان لەگەڵ عێراق نییە. نزیكەی %50ی 

دەنگدەرانیش ئافرەت بوون.
لە هەڵبژاردنەكانی پێشــووی ئێراندا توێژی 
ئافرەتــان لایەنگــری ســەرەكیی  و  گەنجــان 
ریفۆرمخوازەكان بوون، بەو هیوایەی ســنووری 
ئازادییە كۆمەڵایەتییەكان فراوانتر بكەن، بەڵام 
پێــش هەڵبژاردنــەكان ئەنجوومەنی پاســەوان 
)شــوورای نیگەهبان( زیاتر لە 16 هەزار ناوی 
رەتكردەوە، لەوانــەش دەیان ئەندام پەرلەمانی 

ئێستای ئێران كە زۆرینەیان میانڕەون.
ستارە، تەمەن 19 ساڵ و خەڵكی تەورێز لە 
باكووری رۆژئاوای ئێران، بە ئاژانسی )رۆیتەرز(
ی بەریتانــی دەڵێ: "مــن دەمەوێ دەنگ بدەم، 
ئەمە ئەركی منــە وەك هاووڵاتییەك، بەڵام من 
لــە هەڵبژاردنێكی ئازاددا دەنــگ دەدەم، ئەمە 

هەڵبژاردنێكی ئازاد نییە".
دەســەڵاتی  ســاڵ  حــەوت  ئەزموونــی 
میانــڕەوەكان لە ئیدارەی ئێســتای حكومەتی 
ئێران بە سەرۆكایەتی حەسەن روحانی گەنجان و 
ئافرەتانی ریفۆرمخوازی ئەو وڵاتەی گەیاندووەتە 
لــەو  میانــڕەو  حكومەتێكــی  بڕوایــەی  ئــەو 
سیستەمەی ئێستادا هیچی بۆ ناگۆڕدرێ. وەك 
دانیشتوویەكی تاران دەڵێ: "لە رابردوودا دەنگم 
دەدا، چونكە پێموابوو ئەنجامی هەڵبژاردنەكان 
تۆزێك ئازادیمان بۆ دێنێ، ئەوكات سەردەمەكە 

جیاواز بوو لە ئێستا".
رۆژی هەینیی رابردوو ئەنجوومەنی پاسەوان 
كە ئەركی پێداچوونەوە بە ناوی كاندیدەكانیشی 
لەســەر شانە، رایگەیاند چاوەڕێ دەكەن رێژەی 
بەشداری لە دەوروبەری %50 بێ، بەو پێیەش 
رێژەی بەشــداری لە چــاو هەڵبژاردنــی 2016 
نزیكــەی %12 و لــە چــاو هەڵبژاردنەكــەی 
2012 نزیكــەی %16 دابەزی. ماوەی دەنگدان 
لە هەندێك شــاری ئێران هەتا 11ی شــەو درێژ 

كرابووەوە.
 

ئابوورییەكی داڕووخاو

رێككەوتنی ئەتۆمیی نێوان ئێران و كۆمەڵەی 

5+1 لــە ســاڵی 2015 و لــە خولــی یەكەمــی 
سەرۆكایەتی حەسەن روحانی، كارتی بەردەستی 
میانڕەوەكانــی ئێــران بــوو بــۆ بەهێزكردنــی 
پێگەی خۆیان لە پێكهاتەی دەســەڵاتی ئێران. 
دەرچوونی واشــنتن لە رێككەوتنەكە لە 2018 
و گەڕانــەوەی ســزاكانی ئەمریكا بە شكســتی 
سیاسەتی دەرەوەی ئیدارەی روحانی لە قەڵەم 
دەدرێ، لە كاتێكدا روحانی بەڵێنە ئابوورییەكانی 
خۆی لەسەر كرانەوەی زیاتری وڵاتەكەی بەڕووی 

جیهان دامەزراندبوو.
لە دوای دەرچوونی ئیدارەی دۆناڵد ترەمپ، 
ســەرۆكی ئەمریكا لە رێككەوتنە ئەتۆمییەكەی 
ڤیەننا، ئەوە یەكەمجارە ئێرانییەكان بچنە سەر 
ســندووقەكانی دەنگــدان و لە نێــوان زیاتر لە 
7000 كاندید دەنگ بۆ 290 كورسی پەرلەمانی 
ئێران بدەن كە بە مەجلیسی شوورای ئیسلامی 

ناسراوە.
هەرچەنــدە هەتــا ئێســتا رووســیا، چین، 
فەرەنســا، بەریتانیا و ئەڵمانیــا لە رێككەوتنە 
ئەتۆمییەكــەدا ماون، بەڵام ســزاكانی ئەمریكا 
بــە كــردەوە ئێرانی لە دەســتكەوتە ئابووری و 
بازرگانییەكانــی رێككەوتنەكە بێبەش كردووە، 
لەبەر ئەوەی كۆمپانیاكانی ئەو وڵاتانە لە ترسی 
ســزاكانی ئەمریــكا ناوێرن مامەڵــەی بازرگانی 
لەگــەڵ ئێران بكەن، ئەوەش گەشــەی ئابووری 
و بەهــای دراوی ئێرانی بە شــێوەیەكی بەرچاو 
دابەزانــدووە و رێــژەی بێكاری بە شــێوەیەكی 

بەرچاو بەرز كردووەتەوە. 
رێــژەی بێــكاری لە ئێــران لــە 2019دا لە 
ســەرووی %12 بوو. بەپێی داتاكانی ناوەندی 
ئاماری ئێران لە كانوونی یەكەمی ساڵی رابردوو، 
رێــژەی بێكاری لە خەڵكانی ســەر بە گرووپی 
تەمەنی 18 بۆ 35 ساڵ %17.9 بووە. رێژەی 
بێكاریــی ئافرەتــان لە هەمــان گرووپی تەمەن 

%29.3 بووە.
بە گوێرەی مەزندەكانی سندووقی نەختینەی 
نێودەوڵەتــی )IMF( ئابووریی ئێران لە ســاڵی 
رابردوودا بە رێژەی 9.5 لەكەمیی داوە، هۆكاری 
ئەوەشی بۆ دابەزینی بەرچاوی هەناردەی نەوت 
لــە 2.5 ملیۆن بەرمیلەوە لــە رۆژێكدا بۆ خوار 
یەك ملیۆن بەرمیل گەڕاندووەتەوە، لە كاتێكدا 
رێــژەی هەڵاوســانی ئابووریی ئێــران لە 40% 

نزیك ببووەوە. 
ئامادەكاری بۆ قۆناغێكی نوێ 

هەڵبژاردنــی مەجلیســی ئێــران نــۆ مانگ 
پێــش هەڵبژاردنەكانی ســەرۆكایەتیی ئەمریكا 
بەڕێوەچــوو. زۆربەی ئێرانییــەكان بڕوایان وایە 
ترەمــپ بۆ جــاری دووەم دەبێتەوە ســەرۆكی 

ئەمریــكا، ئەمــەش بــەو مانایەیــە كــە چــوار 
ساڵی دیكە ســزا و گۆشــەگیریی نێودەوڵەتی 
بــۆ ئێران بەڕێوەیە، لــە هەلومەرجێكی ئاوهادا 
كۆنزەرڤاتیڤەكان دەیانەوێ دەسەڵاتی پەرلەمان 
بگرنە دەســت و لە ئێســتاوە ئامــادەكاری بۆ 
ســەركەوتن لە هەڵبژاردنی سەرۆكایەتی ئێران 

بكەن كە بڕیارە ساڵی داهاتوو بەڕێوەبچێ.
ریفۆرمخــوازەكان رووداوەكانــی ئەمجــارەی 
هەڵبژاردنــی پەرلەمان و شكســتی سیاســەتی 
روحانی و میانڕەوە پراگماتیستەكان بە شكستی 

ئەجێندای خۆیان دەزانن. 
 محەممــەد عەلی ئەبتەحــی، ریفۆرمخواز و 
جێگری سەرۆكی پێشووتری ئێران بۆ كاروباری 
پەرلەمان، لە لێدوانێكدا بۆ رۆژنامەی )فاینەنشڵ 
تایمــز(ی بەریتانی دەڵــێ: "ریفۆرمخــوازەكان 
بــۆ ماوەیەكــی زۆر لە نێوان دەوڵــەت و گەلدا 
لاوە  هــەردوو  لــە  ئێســتا  بــەڵام  وەســتان، 
وەدەردەنرێیــن. گەورەتریــن هەڵەی ئێمە ئەوە 
بوو كە پشــتگیریمان لــە روحانی كرد، چونكە 
ئــەو ریفۆرمخــواز نییــە، بەڵكــو میانڕەوێكــی 

پراگماتیستە". 
زۆری  ژمارەیەكــی  كــە  پێیــەی  بــەو 
ململانێــی  مەیدانــی  لــە  ریفۆرمخــوازەكان 
هەڵبژاردنەكان بەلاوە نراون، ركابەریی ئەمجارە 
لــە نێــوان گرووپــە كۆنزەرڤاتیڤــەكان دەبێ، 
كە هەرچەنــدە هیچ جیاوازییەكی ریشــەیی لە 
ئامانجە ســتراتیژییەكانیاندا نییە، بەڵام زۆریی 
كاندیداكانیــان و توندیــی ململانێــكان كەلێنی 
گەورەی لەو گرووپانەشــدا دروســتكردووە، بە 
تایبەتیش لەگەڵ نزیكبوونــەوەی وادەی دانانی 

سەرۆكی پەرلەمانی ئێران.
هەڵبژاردن لە رۆژگاری كۆرۆنادا

هەواڵــی  هەڵبژاردنــەكان،  پێــش  رۆژێــك 
دۆزینەوەی حاڵەتی تووشــبوون بە ڤایرۆســی 
كۆرۆنا لە شــاری قوم بڵاوبووەوە. لە كەمتر لە 
48 ســەعاتدا 4 كەس بەهۆی ئەو ڤایرۆســەوە 
مــردن و ژمــارەی حاڵەتەكانی تووشــبوونیش 

گەیشتە 18 كەس.
رۆژی پێنجشــەممەی رابردوو، بەرپرســانی 
تەندروســتیی قــوم داوایان لە خەڵــك كرد لە 
شوێنە گشــتییەكان دوور بكەونەوە و لەبارەی 
قەرەباڵخبوونی بنكەكانی دەنگدانیش هۆشداری 
درا. بــەڵام پارێزگاری قوم هــەر زوو رایگەیاند 
كــە هەڵبــژاردن بەپێــی پــان لــەو پارێزگایە 
بەڕێوەدەچێ، لە كاتێكدا هەندێك لە موحافزكارە 
توندئاژۆكانــی ئێــران دەســتی دەرەكییــان بە 
هۆكاری بڵاوبوونەوەی ڤایرۆسەكە لە رۆژی پێش 

هەڵبژاردنەكان دەزانی.

		  )فۆتۆ: AFP(  رۆژی هەینیی رابردوو یازدەمین خولی هەڵبژاردنی پەرلەمانی ئێران بەڕێوەچوو

رووداو - هەولێر

لەناو لایەنگرەكانیدا بە "موشیر" یان "فەرماندەی 
فەرمانــدەكان" ناســراوە، مــاوەی شــەش ســاڵە 
هەوڵدەدات دەســت بەســەر هەموو لیبیادا بگرێ و 
لە 10ی مانگی رابردوودا هێرشــێكی چڕی بۆ ســەر 
ترابلوســی پایتەخــت دەســتپێكرد. نــاوی خەلیفە 
بلقاســم حەفتەرە و بەڵێنی ئــەوەی داوە لیبیایەكی 
سەقامگیر، دیموكرات و سێكولار دروستبكات، بەڵام 
هەنگاوەكانی ئێســتای لە ناوچەكانی ژێر كۆنترۆڵی 
خــۆی دەریدەخەن داهاتووی لیبیای ژێردەســەڵاتی 

حەفتەر هیچ لەو ئامانجانەی تێدا وەدی نایەت.
راپۆرتێكی مەیدانیی رۆژنامەی )نیویۆرك تایمز(
ی ئەمریكی دەریدەخات لایەكی شاری بنغازی بەهۆی 
شەڕی نێوخۆی لیبیاوە وێران بووە، گەندەڵی رێگرە 
لە ئاوەدانكردنەوەی شارەكە، سەرۆكهۆزەكانی نزیك 
لە حەفتەر و بەرپرســانی حكومەتی پێشووی لیبیا 
گیرفانیان پڕكردووە، رفاندن و دەستبەســەركردنی 
خەڵكی شــارەكە یەكجار بەربــاوە و مزگەوتەكانی 

شاریش رادەستی ئیسلامییە توندئاژۆكان كراون. 
دانیشتوویەكی شــارەكە كە لە ترسان نەیوێراوە 
ناوی خۆی ئاشــكرا بكات، دەڵێ: "هەموو كەســێك 
دەترســێ، تەنانەت لە هاوشــاری و هاوگەڕەكەكەی 

خۆیشمان دەترسین".
بنغــازی دووەم گەورەتریــن شــاری لیبیایــە كە 
دەكەوێتە سەر دەریای نێوەڕاست. سوپای رزگاریی 
نیشــتمانی ســەر بــە حەفتەر لــە كۆتایــی 2017 
شارەكەیان لەدەست هێزەكانی ئەنجوومەنی شورای 
شۆڕشی بنغازی دەركرد كە گروپێكی تەكفیریی سەر 

بە داعش بوون. 
حەفتەر، تەمەن 76 ساڵ، بە دەگمەن لە بنغازی 
دەبینرێ، شــوێنی ژیانی لەسەر گردێكە كە نزیكەی 
یەك سەعات لە بنغازییەوە دوورە و بەسەر شارەكەدا 
دەڕوانێ و لە دیوەخانەكەی لەگەڵ ســەرۆكهۆزەكان 
كۆدەبێتەوە، لە كاتێكدا دوو لە كوڕەكانی فەرماندەی 
باڵای ســەربازین و ئاگایان لە دۆخی تەندروســتیی 

ژەنەراڵە. 
فەرەج نەجم، بەڕێوەبەری ناوەندێكی لێكۆڵینەوەی 
نزیك لــە حەفتەر بە رۆژنامــە ئەمریكییەكە دەڵێ: 
"كوڕەكانــی ئاگایــان لــە خواردنیەتــی، ئاگایان لە 
دەرمانەكانیەتــی و هەر كاتێك لێــی نزیك بن باری 

ئەمنییەكەی بۆ رێكدەخەن". 
شەڕی سێ ساڵەی كۆنترۆڵكردنەوەی بنغازی كە 
سەرەتای هەڵكشانی ئەستێرەی بەختی حەفتەریش 
بــوو، بەشــی زۆری شــارەكەی وێران كــردووە. بۆ 
سەركەوتن لەو شەڕە، حەفتەر پشتی بە هاریكاریی 
دەرەكی، چەكداری هۆزەكان، بەرپرســانی پێشووی 
حكومەتەكــەی موعمەر قەزافی و ئەو ســەلەفییانە 
دەبەست كە پێیانوابوو لایەنگرانی داعش شوێن بەوان 
لەق دەكەن. حەفتەر لە 2014 بەڵێنی دابوو كۆتایی 

بە دەسەڵاتی توندئاژۆ ئیسلامییەكان بهێنێ. 
بــۆ  حەفتــەر  كــە  گرووپانــەی  ئــەو  هــەر 
كۆنتڕۆڵكردنەوەی بنغازی و جێگیركردنی دەسەڵاتی 
خۆی لــە لیبیا بەكاریهێناون، ئێســتا هەڕەشــە لە 
یاسای سێكولار و ئاسایشی دانیشتووانی ناوچەكانی 

ژێر دەسەڵاتی حەفتەر دەكەن، لەوانەش بنغازی. 
دارودەستەی قەزافی

حكومەتەكــەی موعمەر قەزافی لە ســاڵی 2011 
رووخــا، بەڵام بــە گوێرەی راپۆرتەكــەی )نیویۆرك 
تایمز(، ژمارەیەكی زۆر لە فەرماندە و بەرپرسانی ئەو 
حكومەتە ئێستا گەڕاونەتەوە لای حەفتەر. بە جۆرێك 
بەهێزترین كەســایەتی لە حوكمڕانی ناوچەكانی ژێر 
دەسەڵاتی حەفتەر كەسێكە بەناوی عەون فەرجانی 
كە لە ســەردەمی دەســەڵاتی قەزافیدا بەرپرسێكی 
باڵای هەواڵگری بووە. ئێســتا فەرجانی بەرپرســی 

كاروباری ئەمنییە لە دەسەڵاتەكەی حەفتەردا. 
بەرپرســێكی پێشــووی دەســەڵاتی حەفتەر بە 
رۆژنامە ئەمریكییەكە دەڵێ: "هەر ناویشی مەهێنن، 
ئەو سەرۆكە و مەترسیدارترین پیاوە". كە لە زۆربەی 

ناوچەكان حكومەتێكی ئەمنی دروستكردووە. 
لــە مانگــی تەمــووزی ســاڵی رابردوو، ســوهام 
ســەرقیوە، تەمــەن 57 ســاڵ رەخنەی لە هێرشــی 
حەفتــەر بــۆ ســەر ترابلــوس گــرت. هەمان شــەو 
ژمارەیــەك چەكــدار هەڵیانكوتایــە ســەر ماڵەكەی 
و رفاندیــان. خێزانــی ســوهام پەنجــەی تۆمەت بۆ 
هێزەكانــی ســەر بە حەفتەر درێژ دەكــەن و گومان 
دەكەن ســوهام كوژرابــێ، دەســەڵاتدارانی ئەمنیی 
بنغــازی بــە هاوژینەكەیــان گوتووە كە زینــدووە و 
ئامۆژگاریشــیان كردووە كە بێدەنگی لە دۆســییەكە 

بكات. 
سەرهەڵدانی سەلەفییەكان

بەگوێــرەی راپۆرتەكــەی )نیویــۆرك تایمــز(، 
مزگەوتەكانــی بنغــازی رادەســتی ســەلەفییەكان 
كــراون. هەرچەندە ســەلەفییەكان، بــە پێچەوانەی 
جیهادییــەكان، پشــتگیری لە دەســەڵاتی حەفتەر 
دەكــەن، بەڵام ئەوانیش هاوشــێوەی جیهادییەكان، 
بڕوایان بە پڕۆســە دیموكراتیكــەكان و تێكەڵبوونی 

ژنان و پیاوان لە شوێنە گشتییەكان نییە. 
عەلی ئەلعومرانی، بانگخوێن لە مزگەوتی لەیس لە 
بنغازی، دەڵێت: "بێگومان سوپا پشتگیری لە ئێمە 
و وانەكانی قورئان دەكات". سەلەفییەكان چاودێریی 
مزگــەوت و بەرنامــە ئاینییەكانیان رادەســتكراوە، 
چەكدارییەكانــی  فیرقــە  دیكەشــەوە  لەلایەكــی 
ســەلەفییەكان شــوێنە ئاینییەكانی سۆفییەكانیان 

تێكداوە. 
هەندێــك لــە لایەنگرانی ســوپای رزگاریی لیبیا 
بــاس لەوە دەكەن كە حەفتەر بەشــێوەیەكی كاتی 
ئــەو ســەلەفییانە بەكاردەهێنــێ، لــە هەمانكاتــدا 
چاویشــی بەســەریانەوەیە، بەڵام رووداوێكی 2018 
و كاردانــەوەی حكومەتەكەی حەفتــەر دەریدەخات 
دەســەڵاتی ســەلەفییەكان لەوە زیاتر رۆیشتووە كە 

حەفتەر بانگەشەی بۆ دەكات. 
لــە 2018 پۆلیســی بنغازی هەڵیانكوتایە ســەر 
كافەیەك كە تێیدا ژمارەیەك ئافرەتی بەكارهێنەری 
دواتــر  رێكخســتبوو.  كۆبوونەوەیەكیــان  تویتــەر 
بەرپرســێكی بــاڵای ئەمنــی داوای لێبوردنی كرد و 
ئەو فەرماندەی پۆلیســەی كە بەرپرسی هەڵمەتەكە 
بوو، بۆ شــوێنێكی دیكە گوازرایــەوە، كەچی ناجی 
حەمەد، فەرماندەی ســەربازیی ســەردەمی قەزافی 
و بەرپرســی ئێســتای ئەكادیمیای پۆلیسی بنغازی 
پێیوایــە هەڵمەتەكە رەوا بووە، چونكە كۆبوونەوەی 
ئەو ئافرەتانە "سووكایەتی بوو بە ئابڕووی گشتی".

هۆزی عەواقیر
راپۆرتــی نەتــەوە یەكگرتــووەكان ئامــاژە بــۆ 
هەڵمەتی بەرفراوانی رفاندن، شوێنبزركردن و كوشتن 
دەكات. ژمارەیەكــی زۆر لــە دانیشــتووانی بنغازی 
پەنجەی تۆمەت بۆ چەكداری هۆزەكان درێژ دەكەن، 
بە تایبەتی هۆزی عەواقیر كە گەورەترین سەرچاوەی 
چەكــدارە بۆ حەفتەر. ئەندامانی ئەو هۆزە شــانازی 
بەوەوە دەكەن كە یاســا ناتوانــێ هیچیان لێبكات، 

لە كاتێكدا پۆستی گەورەیان لە كۆمپانیا حكومی و 
تەنانەت زانكۆكان بەدەستەوەیە. 

نەجم دەڵێ "عەواقیــر گەورەترین براوەن، ئەوان 
دەڵێــن باجی گەورەمــان داوە، شــەهیدمان داوە و 

ئێستاش داوای پاداشتی ئەو باجە دەكەن".
هۆزی عەواقیر لە 2013 گرووپی تۆڵەســێنەرانی 
خوێنیان دامەزراند كە ئامانج لێی تۆڵەسەندنەوە لە 
میلیشــیا ئیســامییەكان بوو، بەڵام دواتر هەر ئەو 
چەكدارانە بوون بە هێزی ئەمنی و پۆلیسی حەفتەر 
لە بنغازی. لە كاتی هێرشەكەی سەر ماڵی سەقیوە، 
ناوی گرووپی تۆڵەســێنەرانی خوێن لەســەر دیواری 

ماڵەكەی نووسرابوو.
داهاتوویەكی لێڵ 

هەفتــەی رابــردوو، دانوســتانكارانی حكومەتی 
ویفاقی نیشــتمانی بە ســەرۆكایەتی فائیز ســەڕاج 
لە گفتوگۆكانی ئاگربەست كشــانەوە، لەبەر ئەوەی 
هێرشی رۆكێتی هێزەكانی سەر بە حەفتەر بۆ سەر 
ترابلوســی پایتەخت بەردەوام بوو. هێزەكانی ســەر 
بە حەفتەر نزیكەی ســاڵێكە هێرشــێكی چڕیان بۆ 
ســەر ترابلوس دەســتپێكردووە كە لەژێر دەسەڵاتی 

حكومەتەكەی سەڕاجدایە. 
لــە چەنــد مانگــی رابــردوودا شــەڕی لیبیــا لە 
پێكدادانێكــی نێوخۆییەوە بۆ شــەڕێكی بەوەكالەت 
گۆڕاوە كە تێیدا رووسیا، ئیمارات، فەرەنسا و میسر 
پشــتگیری لــە حەفتــەر دەكەن و توركیــا و قەتەر 
پشــتیوانی دارایی و ســەربازی بۆ ســەڕاج دەنێرن. 
لە كۆنفرانســەكەی مانگی رابردووی بەرلیندا هەموو 
ئەو وڵاتانە بەڵێنیان دا چیدی دەســت لە شــەڕەكە 

وەرنەدەن و چەك بە لایەنەكانی شەڕەكە نەدەن.
هەفتــەی رابردوو، ســتێفانی ویڵیەمــز، نێردەی 
تایبەتی نەتەوە یەكگرتووەكان بەڵێنی ئەو وڵاتانەی 
بە "نوكتە" ناوزەد كرد و گوتی: "پڕۆسەی ئاگربەست 

بە موو بەندە".

بە دەست كەمیی خزمەتگوزاری و گەندەڵی و سەلەفییەوە دەناڵێنێ

بنغازی.. لەژێر دەستی داعشەوە 
بۆ دەستی سەلەفییەكان

قۆناغی دووەم وەرگرتنەوەی حكومەت دەبێت

رووداو - هەولێر

لە یەكەم ســەعاتەكانی رۆژی سێی كانوونی 
دووەم، عــادل عەبدولمەهدی، ســەرۆكوەزیرانی 
كاربەڕێكەری عێراق، بە پەشۆكاوی تەلەفۆنی بۆ 
راوێژكارەكانی كرد: "شــتێكی گەورە روویداوە، 
هەر ئێســتا دەبێ بێنە ئێرە". عەبدولمەهدی و 
راوێژكارەكانی دەنگی رمبەی ئەو مووشــەكەیان 
بیســتبوو كە لە نزیك فڕۆكەخانەی بەغدا قاسم 
سولەیمانی، فەرماندەی پێشووی هێزی قودسی 
كوشتبوو. كاربەدەستان و شارەزایان پێیانوایە 
سوپای قودس لە ماوەیەكی كورتخایەندا هەست 

بە كاریگەریی ئەو رووداوە دەكات.
كوژراوانــی  چلــەی  شــوبات  11ی  رۆژی 
ســولەیمانی بەڕێوەچوو. بەرپرســێكی ئاگادار 
لــە وردەكارییــەكان و دۆخە شــلۆقەكەی دوای 
كوژرانــی ســولەیمانی بــە رۆژنامــەی گاردیەن 
دەڵێ: "11 تەرم لەناو ئاســنەواڵە دەركران" كە 
یەكێكیان ئەبومەهــدی موهەندیس، فەرماندەی 

كەتایبی حیزبوڵڵای عێراق بوو.
كەســە  بایەخــی  لەبــارەی  بەرپرســەكە 
كوژراوەكان دەڵێ: "ئەوەی باسی دەكەین كەسە 
هەرە پیرۆزەكانی هێزی قودســن، مەســەلەكە 
تەنیا حاجی قاسم و ئەبومەهدی نەبوو، ئەوانەی 
لــەو رووداوەدا كوژران هەمــوو ئەوانە بوون كە 
لای ئێرانییەكان، لە عێراق و دەرەوەی عێراقیش 

گرنگ بوون".
هێــز یان ســوپای قــودس باڵــی چالاكییە 
دەرەكییەكانــی ســوپای پاســدارانی شۆڕشــی 
ئیســامی ئێرانــە، ئەو هێــزە لەســەر بناغەی 
هێزێكی دیكە دروستكراوە كە ناوی نووسینگەی 
بزووتنەوەكانــی رزگاری بــوو. ئامانجی بەرایی 
لە دامەزراندنی ســوپای قــودس هەناردەكردنی 
دەرەوەی  بــۆ  ئێــران  ئیســامیی  شۆڕشــی 
ســنوورەكانی ئــەو وڵاتە بوو، لــە قۆناغەكانی 
دواتــردا ئــەو هێزە لــە رێگەی دروســتكردن و 
بەهێزكردنــی گروپــە میلیشــیاكانی رۆژهەڵاتی 
نێوەڕاســت ســەنگەرێكی بەرگری لە دەرەوەی 

سنوورەكانی ئێران دروستكرد.
قاســم سولەیمانی لە ســێ دەیەی رابردوودا 
فەرماندەیــی ســوپای قودســی كــرد. ئادریان 
تەباتەبایی، شــارەزای سیاسەتی ئەمنیی ئێران 
لــە ناوەنــدی )رەند(ی ئەمریكــی، دەڵێت: "لە 
سەدەمی دەسەڵاتی سولەیمانیدا، سوپای قودس 
گۆڕا بۆ رێكخراوێكی فرەباڵی خاوەن بیرۆكراسی". 
بەو پێیەش سولەیمانی تەنیا لە فراوانكردنەوەی 
نفــووزی ئێران لە رۆژهەڵاتی نێوەڕاســتدا رۆڵی 
باڵای نەبوو، بەڵكو پەرەســەندنی هەیكەلیەتی 

سوپای قودسیش لەژێر چاودێریی ئەودا بوو.
هێــزی قودس بەپێی ناوەكــەی و بەوپێیەی 
ســەر بــە ســوپای پاســدارانە دەبــێ هێزێكی 
ســەربازی بــێ، بــەڵام هێــزی قودس لــە زۆر 
رووەوە باڵی دووەمی كاروبار و پەیوەندییەكانی 
دەرەوەی ئێرانــە لە رۆژهەڵاتی نێوەڕاســت، بە 
تایبەتیش ئەو بەشــە لە پەیوەندییەكانی ئێران 
كە پەیوەندییان بە ســەركردەی میلیشیاكان و 

دەسەڵاتە خۆجێییەكان و سەركردەی هۆزەكانی 
رۆژهەڵاتی نێوەڕاستەوە هەیە. سولەیمانی رۆڵی 
گــەورەی لــە دروســتكردن و پەرەپێدانــی ئەو 

پەیوەندییانەدا هەبووە.
بەو پێیەی میلیشــیاكان و هۆزەكان رۆڵێكی 
گەورەیان لە ســتراتیژیی بەرگریی ئێراندا هەیە، 
بۆیــە ئــەو پەیوەندییــەی ســوپای قــودس بە 
فەرماندەیی و بەشداری راستەوخۆی سولەیمانی 
لەگــەڵ پێكهاتەكانــی رۆژهەڵاتــی نێوەڕاســت 
دروستیكردوون، تەواوكەری سیاسەتی دەرەوەی 

ئێران بوون.
تەباتەبایــی لــە راپۆرتەكــەی بــۆ گۆڤــاری 
دژەتیرۆری ئەمریكا ئامــاژە بۆ ئەوە دەكات كە 
لە رۆژهەڵاتی نێوەڕاست "كەناڵە نافەرمییەكانی 
پەیوەنــدی" و "پەیوەندیــی تاكەكەســی" بــۆ 
بەرەوپێشــبردنی ئەجێندای گشــتیی ئەكتەرە 
سیاســییەكان گرنگــە. بەو پێیەی ئیســماعیل 
قائانــی، جێگــرەوەی ســولەیمانی لە ســوپای 
قودس، پێگەیەكی كاریزمی هێندەی سولەیمانی 
بەهێــزی نییە و بازنەی پەیوەندییەكانی لە هی 
سولەیمانی بچووكترە، بۆیە كوژرانی سولەیمانی 
"كاریگەری لەســەر پەیوەندییە مەیدانییەكان و 

ئۆپەراسیۆنەكانی ئێران لە ناوچەكەدا" دەبێ.
كاربەدەستێكی هەواڵگریی رۆژئاوایی پێیوایە 
كوژرانی سولەیمانی و موهەندیس "لە كورتخایەندا 
كاریگەریی گرنگی لەسەر پەیوەندییەكانی نێوان 
هێــزی قودس و گروپــە عێراقییەكانی نزیك لە 

ئێران دەبێ". كە لە دوو مانگی رابردوودا ئێران 
دەیــەوێ لــە رێگــەی حیزبوڵــای لوبنانییەوە 

رێكیان بخاتەوە. 
لێكۆڵــەرە ئێرانییەكــەی ناوەنــدی )رەند( 
پێیوایــە كۆمەڵێك فاكتەر هــەن بۆچوونی ئەو 
بەرپرســە پشتڕاســت دەكەنــەوە. یەكێــك لە 
فاكتــەرەكان ئەو راســتییەیە كە "ســولەیمانی 
دامەزراوەیەكــی دروســتكردووە، دوای نەمانــی 
فەرماندەكەشــی بتوانێ درێژە بە چالاكییەكانی 
خۆی بــدات"، لەوانەش راهێنــان و جووڵاندنی 

میلیشــیاكان و پێشكەشــكردنی راوێــژ بــەو 
گروپانــەی لە گۆڕەپانە جیاجیاكانی رۆژهەڵاتی 
نێوەڕاســت جێبەجێــكاری سیاســەتی ئێــران 
بــوون كە پێدەچــێ لە چەند ســاڵی داهاتوودا 
لاوازتركردنــی پێگــەی ئەمریكا بێ لــە عێراق، 

ئەفغانستان و سووریا.
كوژرانی سولەیمانی شكستێكی هەواڵگریش 
بوو بۆ ســوپای قودس و ســوپای پاسداران، 
لە كاتێكدا هەتا ئێستاش گومانی زۆر لەبارەی 
هۆكاری ســەركەوتنی ئەو ئۆپەراســیۆنە هەیە 
كە تێیدا ســولەیمانی و موهەندیــس كوژران، 
بۆیە دوور نییە ســوپای قــودس پێداچوونەوە 
بە ئاســتی متمانەی خۆی بە میلیشــیاكان و 

هاوپەیمانەكانی خۆی بكات..
راوێژكارێكی حكومەتی عێراق بە )گاردیەن( 
دەڵــێ: "حكومەتــی عێــراق بــۆ ئــەو جۆرە 
ســەردانانە چوار كاروانی ئۆتۆمبێلی هەبوون، 
كە راهێنانی باشیان لەسەر رۆتینەكانی خۆیان 
كردبوو. لەبەر هەر هۆكارێك بێ ئەو شەوە ئەو 

كاروانانە لەوێ نەبوون".
قاسم ســولەیمانی لە 10 ســاڵی رابردوودا 
لە مەیدانە جیاجیاكانی شــەڕی دوای بەهاری 
عەرەبیــدا دەبینرا، لەوانەش شــەڕی نێوخۆی 
ســووریا و شــەڕی دژی چەكدارانــی داعش لە 
عێــراق. ئادریان تەباتەبایــی پێیوایە "نەمانی 
سولەیمانی مۆراڵی هێزەكانی دادەبەزێنێ، بەڵام 
هەر ئەمە دەكرێ ویستی شەڕ لای ئەو هێزانە 

زیاتر بكات".

شــەڕی ئەم دواییــەی ئیدلــب و حەلەب و 
پێشڕەویی هێزەكانی رژێمی سووریا لەو ناوچەیە 
ئەوە پشتڕاست دەكەنەوە. لەبیب ئەلنەحاس، 
فەرماندەیەكی ئۆپۆزیسیۆن لە ناوچەكە، دەڵێت 
پێشڕەوییەكانی ئەم دواییەی هێزەكانی سەر بە 
دیمەشــق لە ئیدلب كاردانــەوەی ئەو هێزانەیە 
بەرامبەر كوژرانی سولەیمانی، لە كاتێكدا ئێران 

هانی داون دەستی خۆیان بوەشێنن.
ئەلنەحاس بە رۆژنامە بەریتانییەكە دەڵێ: 
"پاش كوژرانی ســولەیمانی، ئێران ســوورترە 
لەسەر سەپاندنی باڵادەستیی خۆی لە ناوچەكە 
بە گشتی و لە سووریا بە تایبەتی، بۆ ئەوەش 
بڕیاری داوە پشت بە خۆیان و نفووزی خۆیان 
ببەســتن، نەك هاوپەیمانێتییەكــی لەرزۆك. 
حیزبوڵڵای لوبنان، حەرەكەی نوجەبا و گروپە 
دەرەكییــە شــیعەكانی دیكە و ســوورییەكان 

پێشەنگن لە بەرەكانی شەڕی حەلەب".
سوپای پاسداران و قودس لە چوار دەیەی 
رابردوودا ئەزموونی جەنگ، سزای نێودەوڵەتی 
و ناڕەزایەتیــی نێوخۆییــان هەیە. تەباتەبایی 
پێشــبینی دەكات دوای ســولەیمانی، سوپای 
قودس "شــێوازی ئۆپەراسیۆنەكانی دەگۆڕێ، 
بــەڵام ســتراتیژێكی نــوێ دانانــێ". جەخت 
لەوەش دەكاتەوە ئەگەر ئەزموونی 40 ســاڵی 
رابردوو شــتێكی سەلماندبێ، ئەو شتە ئەوەیە 
"سوپای پاسداران بە گشتی و سوپای قودس 
بەتایبەتی توانای هەڵسانەوە و خۆگونجاندنی 

هەیە".  

هێزی قودس پـــــاش قاسم سولەیمانی

  قاسم سولەیمانی سێ دەیە بوو فەرماندەی سوپای قودس بوو

سوپای قودس 
شێوازی 

ئۆپەراسیۆنەكانی 
دەگۆڕێ، بەڵام 

ستراتیژێكی نوێ 
دانانێ

شارەزایەكی ئێرانی لە ناوەندی )رەند(:

گەورەترین هەڵەی ئێمە پشتگیریمان 
بوو لە رۆحانی، چونكە ریفۆرمخواز نییە

بەرپرسێكی ریفۆرمخواز:

زنار شینۆ
رووداو - هاناو

نزیكەی كاژێر 22ی شــەوی 19 لەســەر 
20ی شــوباتی 2020، بــە ئۆتۆمبێلێكــی 
جــۆری بی ئێــم دەبلیــوی رەش، تۆبیاس 
راتیەن، گەنجێكی تەمەن 43 ساڵی ئەڵمان 
دەچێتە شــەقامی )هویماركت( لە ناوەندی 
شــار و لــە كافێتریای )میدنایت( پرســیار 
دەكات كــێ خاوەنیەتی، ســەدات گوربووز 
پێیدەڵێــت منم، بەبێ ئــەوەی هیچی دیكە 
بڵێــت، تۆبیــاس دەمانچــە 9ملیمەكەی لە 
جــۆری كلۆك دەردەهێنێت و تەقە دەكات. 
ســەدات لەوێ دەكوژێت و هەندێك گوللەی 
دیكــەش بــەو گەنجانــەوە دەنێــت كــە لە 
دێتــە  كاتێــك  دانیشــتوون،  كافێیەكــەی 
دەرەوە بــۆ ئەوەی خەڵك لە دەوروپشــتی 
نەمێننــن هەندێــك گوللــە بە ئاســمانەوە 
دەنێــت. لــە شــەقامی هویماركــت تاوەكو 
شــەقامی كورت شۆماخەر پلاتس، نزیكەی 
ســێ كیلۆمەتــرە، لێــرەش كافیتریایەكــی 
نەرگیلە كێشــان بە نــاوی )ئارێنا( دەبێتە 
ئامانجی تۆبیــاس. پێش ئەوەی بچێتە نێو 
كافێیەكــەوە، تەقــە لە ڤیــرۆل دەكات كە 
تەنیا بۆ هێنانی خواردنەوەیەك لە )ئارێنا( 

دەهاتە دەرەوە.
نازانرێــت بۆچــی تۆبیاس تەنیــا دایكی 

كوشــتووە، لــە كاتێكدا باوكیشــی لە ماڵ 
بووە

لــە كاژێــر 2:03 خولەكــی بەیانی 20ی 
شــوبات، هێزێكــی كۆمانــدۆی تایبــەت لە 
دەرگای خانــووی ژمارە یەك لە شــەقامی 
هێلمهۆلتــس دەدەن، لــە شــاری هانــاو . 
باوكــی تۆبیــاس، هانــس گێــرد، دەرگاكە 
دەكاتــەوە. خــۆی زینــدووە، بــەڵام دایكە 
تەمــەن 72ســاڵانەكەی توبیاس لــە قاتی 
ژێــرەوە بە كوژراوی دۆزرایــەوە و توبیاس 
خۆیشــی لە ژوورێكی دیكــە بێ گیان بوو. 
پۆلیس بۆ لێكۆلینــەوە هانس گێرد لەگەڵ 
خۆیــان دەبەن و تائێســتا نازانرێت باوكی 
تۆبیــاس چ رۆڵێكی لە هێرشــەكانی ســەر 
كافیتریــای بیانینشــینەكان هەیە و بۆچی 
كوڕەكەی، دایكی دەكوژێت، بەڵام دەســتی 
بــۆ باوكــی نەبــردووە. دەزگا ئەمنییەكانی 
ئەڵمانیــا بــاس لــەوە دەكەن، كــە باوكی 

توبیاس پێشینەی لەلای پولیس هەیە.
بەگشــتی  دایكیــدا  لەگــەڵ  توبیــاس 
10 كەســی كوشــت و دواتــر كۆتایــی بــە 
ژیانــی خــۆی دەهێنێت. بەشــی زۆری ئەو 
قۆربانیانــەی بیانیــن لــە نــەوەی دووەم و 
ســێیەمی بیانییەكانــی ئەڵمانیــان كە لەم 
وڵاتــە لەدایكبوونــە. گویكهــان و فەرهــاد 
هەردووكیان كوردی باكووری كوردســتانن، 
باوك و باپیریان لە ســاڵی شەســتەكان و 
حەفتاكانی ســەتەی رابردوودا بۆ كاركردن 

هاتوونەتە ئەڵمانیــا. هەردووكیان لە هاناو 
لەدایكببوون.

9 كوژراوە بیانییەكانی 
تەقەكردنی توبیاس راتیەن:

1 -ســەدات گوربــووز، تەمەن 30 ســاڵ، 
توركیا. لەدایكبووی ئەڵمانیا.

2 -ڤیلی ڤیورێل پاون، تەمەن 23 ساڵ و 
خەڵكی رۆمانیا

تەمــەن 37  گولتەكیــن،  -گویكهــان    3
ســاڵ، ئاگری -باكووری كوردستان، توركیا. 

لەدایكبووی ئەڵمانیا.
4  -فەرهــاد ئونڤەر، 22 ســاڵ، مێردین-
كوردســتان،توركیا.لەدایكبووی  باكــووری 

ئەڵمانیا.
5  -مارســێدس كییەرپاجس، 35 ســاڵ. 
دایكــی دوو منــداڵ و بــە منداڵــی ســێیەم 
دووگیــان بــوو. بولگاریــا. لــە دایكبــووی 

ئەڵمانیا.
6  -كالۆیان، تەمەن 32 ســاڵ، شــۆفێری 

بارهەڵگر، خەڵكی بولگاریا.
7  -حەمــزە كوتۆڤیچ، تەمەن 22 ســاڵ، 

خەڵكی بۆسنیا.
باكــووری  گویلجــو،  -جــان     8
كوردستان،توركیا. كەس لە خێزانەكەی دیار 

نییە.
9  -ســەعید هاشــمی، 22 ساڵ، خەڵكی 

ئەفغانستان و لەدایكبووی ئەڵمانیا.

 چەند كورد لەنێو قۆربانییەكانی 
هێرشەكەی هاناو دان؟

دوای هێرشــەكە بە ســێ كاژێــر، یەكەم 
دەزگای میدیای ئەڵمانیا باس لە بوونی كورد 
لەنێو كوژراوەكاندا كرد، رۆژنامەی بیڵد بوو. 
پەیامنێرێكیان گوتی:هاوڕێیەكی كوردم هەیە 
و ئەو بە منی گــوت زۆرینەی قۆربانییەكان 
كوردن. تەنیا خێزانەكانی فەرهاد و گویكهان 
خۆیان بە كورد دەناسێنن. باپیری فەرهاد، 
خەڵكی گۆندێكی ســەر بە نسێبین-مێردینی 
باكووری كوردســتانە. لەنێوەڕاستی ساڵانی 
حەفتاكانــی ســەتەی رابردوو بــۆ كاركردن 
هاتوونەتــە ئەڵمانیا. باوكی فەرهاد تەمەنی 
تەنیــا چەنــد مانگێك بــوو كاتێــك دایكی 
دێتــە لای باوكی لە ئەڵمانیــا، هەردووكیان 
بــە كوردییەكــی پــاراو قســە دەكــەن. لە 
كۆمەڵەیەكــی نزیــك لــە پارتــی كرێكارانی 
ناســیاوەكانیان  و  كەســوكار  كوردســتان، 

كۆبوونەتەوە و نیمچە پرسەیەكیان داناوە.
بەهجــەت گولتەكین، خەڵكــی گۆندێكی 
ئاگرییە و لەساڵی 1968 هاتووەتە ئەڵمانیا. 
كــوڕە گەورەكــەی، چەتیــن لــە ئەڵمانیــا 
لەدایكبووە، توركییەكی باش قســە دەكات، 
بەڵام كوردی تەنیا تێدەگات. بۆ لەدەستدانی 
براكــەی، چەتین بۆ )رووداو( قســە دەكات 

و دەڵێــت "دەزانــم براكــەم مــردووە، بەڵام 
مێشكم نایەوێ قبوڵ بكات". یەكێك لەوانەی 
برینــدارە ناوی محەممەدە و خەڵكی شــاری 
رووهــای باكــووری كوردســتانە، كوردانــی 
نیشتەجێی هاناو دەڵێن ئەوان كوردن، بەڵام 
خۆیــان دەڵێــن ئێمە توركیــن لەبەرئەوەش 
كۆنسول و پەرلەمانتار و میدیای توركی زۆر 
بایەخ بە محەممەد دەدەن و بەردەوام دەچنە 

لایان لە نەخۆشخانە.

 كاردانەوەی سیاسی و میدیایی

ئەنگێلا مێركل راوێژكاری ئەڵمانیا هەر زوو 
هاتــە پێــش لینزی كامیــراكان و بە رووێكی 
خەمگینەوە پەیامێكی پێشكێشــكرد و گوتی 
"دەمارگیــری ژەهــرە و رق و كینــە ژەهرە". 
ســەرۆكی ئەڵمانیــاش دوای كەمتــر لــە 16 
كاژێــر گەیشــتە شــاری هاناو و، بەشــداری 
لــە گردبوونەوەیەكــدا كــرد و گۆتارێكــی بۆ 
پێكەوەژیــان و رێنەدان بە بەهێزبوونی بیری 
دەمارگیری و رەگەزپەرســتی پێشكێشــكرد. 
بەپرســە  و  مێــركل  كابینــەی  وەزیرانــی 
باڵاكانــی پارتــە سیاســییەكان بــە تێكڕایی 
هێرشەكەیان شــەرمەزاركرد، بەڵام گفتوگو و 
دیبەیتێكی فراوان لەبارەی هەبوونی رەوتێكی 
راســتڕۆی دژ بە بیانییەكان لەم وڵاتە نەبووە 
رۆژەڤی سیاســییەكان. تەنیا رۆژەڤ ئەوەیە 
رێكارەكانــی پێدانــی چــەك تووندتر بكرێن، 

هەروەها رێكاری زیاتر بگیرێنە بەر بۆ بەهێزتر 
نەبوونی بیری راستڕۆیی لەنێو كۆمەڵگەدا.

باســی  چــڕی  بــە  ئەڵمانیــا  میدیــای 
رووداوەكــەی كرد. نزیكەی ســێ كاژێر دوای 
رووداوەكــە رۆژنامەی بیڵــدی ئەڵمانی گوتی 
كــورد لەنێــو قۆربانییەكاندان. هــەر زووش 
ناو و وێنــەی هێرشــكارەكەیان بڵاوكردەوە. 
زۆر كــەم شــوێن بــە كوردانــی ئەڵمانیا درا 
لــە روومــاڵ و بەرنامەكانیاندا بەشــدار ببن، 
زیاتــر دەرفەت بە تورك و مۆســڵمانان درا. 
شرۆڤەیان بۆ ئەو پەیامە ڤیدیۆیی و نووسراوە 
24لاپەرەییــەی توبیــاس نووســیبووی كرد. 
هەمووی باس لە بوونی راستڕۆ و دەمارگیری 
رەگەزپەرســی تۆبیاسی 43 ســاڵان دەكەن، 
بەڵام لە هەمانكاتیشدا باسی ئەوە دەكەن كە 
توبیاس نەخۆشی شــیزۆفرێنای هەبووە، كە 

نەخۆشییەكی دەروونییە.

25 هەزار و 350 كەس بە راستڕۆ 
لە ئەڵمانیا ناسراون‌

 
دەزگای پاراســتنی دەستووریی ئەڵمانیا، 
ناســراو بە )فێرفاسونگ شوتس(، بۆ ساڵی 
2018 ژمــارەی ئــەو كەســانەی كــە مەیلی 
راســتڕۆییان هەیــە یاخود لەگــەڵ رەوتێكی 
راســتڕۆ یــان ئەندامــی پارتــی ناســیونال 
دیمۆكراتــی ئەڵمانیان بە 25 هــەزار و 350 
كەس خەملاندن. هەندێك لەوانە پێشینەیان 

لەلای پۆلیس یان دەزگا ئەمنییەكان هەیە كە 
تووندئاژۆن و ئامــادەن بۆ ئەنجامدانی كاری 
تووندوتیژی. ئەم ژمارەیە لە ســاڵی 2017دا 
لــە 100كەس كەمتر بــووە، بۆیەش زۆر جار 
رەخنە لــەو ژمارانەی پەیوەســتن بە رەوتی 
راســتڕۆیی لــە ئەڵمانیــا دەگیرێــت، دەڵێن 
زۆر لــەوە زیاترە. ژمارەی ئەو ســەرپێچییە 
یاســاییانەی لە ســاڵی 2018 لەلای پۆلیس 
ناســراون دەگاتــە 19 هــەزار و 409كەیس، 
لەوانە 938 رووداوی برینداركرنی جەســتەیی 
بــوون و 905 رووداویش زیانــی مادی بووە، 
بەڵام لــە هەموویان زیاتــر پڕوپاگەندەیە كە 
ژمارەیــان دەگاتــە 12 هــەزار و 404 رووداو 
و هیــچ رووداوێكــی كۆشــتن تۆمارنەكراوە. 
هەندێك لــەم رووداوانە دژی كۆچبەران بووە 
و هەندێكیــش راســتەوخۆ دژی سیســتەمی 
سیاســی ئەڵمانیا بوون كە رێگــە بە هاتنی 
كۆچبــەران و بیانییــەكان دەدات، تەنانــەت 
سیاســیش لــە ژێر هەڕەشــەدان. لە ســاڵی 
خۆجێیــی  حكومەتــی  ســەرۆكی  2019دا 
شــاری كاسل لەلایەن راســتڕۆیێكەوە كوژرا، 
چونكە ڤاڵتەر لوبكە پشتگیری لە پەنابەر و 

كۆچبەران دەكرد.

هێرش بۆ سەر مۆسڵمانان

لە كــۆژراوەكان، شەشــیان مۆســڵمانی 

ســەرۆكی  بــوون.  ئەڵمانیــا  لەدایكبــووی 
ئەنجوومەنی ناوەندی مۆسڵمانان لە ئەڵمانیا، 
ئەیمەن مەزیەك داوا لە موسڵمانانی ئەڵمانیا 
دەكات، رێگری باشتر بۆ پاراستنی مزگەوت 
و ناوەند و چالاكییەكانیان بگرنەبەر. مەزیەك 
كە ناوێكی ناسراوە لەنێو رای گشتی ئەڵمانیا 
دا، داوا لە حكومەت دەكات، فەرمانگەیەكی 
تایبــەت بــۆ موســڵمانان دروســتبكرێت بۆ 
ئــەوەی بــەردەوام پەیوەندییــان لــە گــەڵ 

حكومەت هەبێت.

كوردانی ئەڵمانیا رەخنە لە 
حكومەت دەگرن

كوردانی ئەڵمانیا رەخنە لە بەرپرسانی 
حكومەتــی ئەڵمانیــا دەگــرن كــە لەگەڵ 
و  مۆســڵمانان  دەزگاكانــی  نوێنەرانــی 
توركــەكان كۆدەبنەوە، بــەڵام نوێنەرانی 
رێكخراوەكانی كوردانی ئەڵمانیا پشتگوێ 
لەنێــو  كوردیــش  هەرچەنــدە  دەخــەن، 
تانریڤــەردی،  مەمــەد  قۆربانییەكانــدان. 
جێگری سەرۆكی )جڤاكا كوردی ئەڵمانیا( 
بــە )رووداو(ی گوت "داوا لــە حكومەتی 
ئەڵمانیــا و وەزیری ناوخــۆ دەكەین تەنیا 
ئەنجوومەنــی باڵای مۆســڵمانان و جڤاكی 
توركی بۆ كۆبوونــەوەكان داوەت نەكەن، 
و  كوردیــش  جڤــاكا  پێویســتە  بەڵكــۆ 

نوێنەرانی دیكەی قۆربانییەكان بەشداربن 
لەو كۆبوونەوانەدا".

هاوكاری دارایی دەدرێتە 
كەسوكاری قوربانییەكان

ئێدگار فرانكە، راسپێردراوی حكومەتی 
ئەڵمانیــا بــۆ قۆربانییــەكان راگەیانــد كە 
هــاوكاری دارایــی دەدرێنــە كەســوكاری 
قۆربانییــەكان. بــۆ هاوژیــن، منداڵەكان و 
دایك و باوكی كۆژراوەكان 30 هەزار یورۆ، 
هەروەها بۆ خوشــك و براكانیان 15 هەزار 
یــورۆ. فرانكــە دەڵێت "ئەمــە ناتوانێ ئەو 
ئێشــە قیزەوەنەی لەدەســتدان بۆ دایك و 
باوك یاخود منداڵەكان قەرەبوو بكاتەوە".

لە كافێیەكی نێو مۆڵێكی شــاری هاناو 
دانیشتبووم كاتێك ئەم دێرانەم دەنووسی، 
لــە تەنیشــت مــن ســێ پیاو و ســێ ژنی 
بەتەمــەن دانیشــتووبوون و بــە توركــی 
قســەیان دەكــرد. یەكێك لــەو خانمانە لە 
دەستی چەپم دانیشبوو، پرسیاری لێكردم 
ئایا ســەبارەت هێرشــەكەی شــارەكەمان 
دەنووســی؟ منیش گوتم بەڵێ. ئەو خانمە 
گوتی لە ساڵی 1970وە ئێمە لە ئەنقەرەوە 
هاتووینەتە ئێرە، هاناو شــارێكی خۆشــە، 
بــەڵام ئــەم رووداوە ئێمــەی زۆر نیگەران 

كردووە.

دوای هێـرشـەكەی هانـاو تەنـیا كورد بانگ نـــەكــران

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ئەوەی ئەمریكا دەیویست لە كوشتنی 
قاســم ســولەیمانی بەدەســتی بهێنێ، 
ئاماژەكان دەیسەلمێنن كە لە بەدیهێنانی 
ئامانجەكەی سەركەوتوو نەبووە. هۆكار 
زۆر بوون بۆ ئەوەی ئەمریكا سولەیمانی 
بكاتە ئامانج، بەڵام لە هەموویان گرنگتر 
ئەوە بوو كە ئێران ناچار بكات بچێتەوە 
چوارچێــوەی جوگرافیا و ســنوورەكەی 
خــۆی، پێیوابــوو بە كوشــتنی قاســم 
ســولەیمانی ئیتــر دەســتی ئێــران لــە 

دەرەوەی وڵاتەكەی دەبڕێتەوە.
بەڵام ئەو رووداوە كاروانی مووشــەك 
و هاوكارییــە داراییەكانــی ئێرانــی بــۆ 
حووســییەكان رانەگــرت، كۆتایــی بــە 
ناردنی پشتیوانی بۆ حیزبوڵڵا و حەماس 
نەهێنا، دەســتی ئێرانی لەنــاو هەناوی 
ســووریا و عێــراق پێ نەكێشــرایەوە و 
ستراتیجی ئێران لە ناوچەكە وەك خۆی 

بەردەوامە. 
 ئەگــەر وێناكە بۆ ئەمریكا بەو جۆرە 
بووبێــت كــە بــە كوشــتنی فەرماندەی 
سوپای قودس دەستی ئێران دەبڕێتەوە 
و هەژموونی بەسەر ناوچەكەوە ناهێڵێ، 
واقیــع پێچەوانــەی ئەوە دەســەلمێنێ، 
بۆیــە دەكرێــت دیمەنەكە بــۆ ئەمریكا 
بڕیاربــێ  ئەگــەر  كــە  راســتبكرێتەوە 
كوشــتنی سولەیمانی بڕینەوەی دەستی 
ئێــران بــێ، ئــەوە تەنیــا دەســتێكی 
شــكێنراوە و ئێستا دەســتە ساغەكەی 

رۆڵی هەردوو دەستەكەی دەگێڕێت.
ئەوەی ئێســتا لە عێــراق دەگوزەرێ 
قاســم  ئەگــەر  پێدەڵێــت  ئەوەمــان 

سولەیمانی لەژیاندا بمایە كۆبوونەوەكان 
لە بەغدای پایتەخت دەكران بۆ چنینەوەی 
دەســتكەوتەكانی خۆپیشاندەران، بەڵام 
بەنەمانی ئەو بەشێك لە كۆبوونەوەكان 
لــە قــوم و لــە تــاران بەڕێوەدەبرێــن، 
واتــا ئامانــج و ســتراتیجەكە هەر وەك 
خۆیەتی و تەنیا شــوێنی كۆبوونەوەكان 
و  دووەمیشــەوە  لەدەســتی  گــۆڕاون. 
دووەم  بازنــەی  كارەكتەرەكانــی  بــە 
ئامانجــەكان بــەدی دەهێنــن. ئەگــەر 
پێشتر پێویست بووبێ مالیكی و عامری 
و موهەندیــس و خەزعەلی نوێنەرایەتی 
بەرژەوەندییەكانی ئێران بكەن، ئێســتا 
ئــەو رۆڵە بــە موقتــەدا و عەلــاوی و 

عەبادی و خەڵكی تر دراوە.
ئێــران لە دوای شــەڕی داعش، دوای 
تەواو كۆنترۆڵكردنی جوگرافیای سوننە 
و  ئۆكتۆبــەر  16ی  عێــراق، دوای  لــە 
داگیركردنــی نیــوەی جوگرافیای كورد، 
ستراتیجی خۆی لە عێراق بردە قۆناغێكی 
تــرەوە، ســەرەتا بــۆ وەبەرهێنــان لەو 
سەركەوتنانەی بەسەر كورد و سوننەدا 
پێویســتی بە پەیڕەوكردنی سیاسەتێك 
بــوو، ســوننە و كــورد بەرێتــەوە نــاو 
پرۆســەی سیاســی لە بەغدا و دەســت 
و پەنجەیان لەگــەڵ ئەم قۆناغە تازەیە 
رابهێنــێ. بــە وەلانانی ئــەو كارەكتەرە 
سیاســییانەی شەڕی دەســتەویەخەیان 
بــۆ بەرژەوەندییەكانی ئێــران دەكرد و 
بە هێنانەپێشەوەی عادل عەبدولمەهدی 
لــە دەرەوەی ئیســتحقاقی هەڵبژاردن، 
ئەو ئامانجەی بەدیهێنا. ســوننەی دوای 

وێرانبوونی ماڵ و شــارەكانیان لەســەر 
دەستی حەشدی شەعبی، كوردی دوای 
ریفرانــدۆم و شــانزەی ئۆكتۆبــەر، بــە 
شــەوق و زەوقەوە روویانكردەوە بەغدا. 
بــەڵام ئەمە ســتراتیجی شــیعە و ئێران 
نەبــوو، بەڵكوو ئەمــە تەنیا تاكتیكێكی 
قۆناغبەندیی تەشــەیوع بوو تا هەردوو 
و  كــورد  شكســتخواردوو:  پێكهاتــەی 
ســوننە بچنــە ژێــر رەشــماڵی شــیعە 
و ئێرانــەوە و بەشــداری لــە ئاهەنگــی 

سەركەوتنەكانیان بكەن.
ئێــران هــەروا بەئاســانی ناگەڕێتــە 
دواوە، كــورد و ســوننەی بــردەوە بــۆ 
بەغــدا بەئامانجــی ئەوە نا كــە رۆڵیان 
و  وڵات  ئاراســتەكردنی  لــە  هەبــێ 
بەشــداری لە دەســەڵات و لە پرۆسەی 
سیاســی، بەڵكــو بــۆ رەوایەتیــدان بە 
چەســپاندنی قۆناغێكی تازە لە عێراق. 
بــۆ رەوایەتیدان بــەو كار و هەنگاوانەی 
لە پەراوێزی رووپۆشی قۆناغە تازەكەدا 
گرتبوونیە بەر. بۆ گۆڕینی دەستوور، بۆ 
گۆڕینی یاسای هەڵبژاردن و كۆمیسیۆنی 
هەڵبژاردنــەكان، بــۆ ڕێگەخۆشــكردنی 
حوكمی زۆرینە بەپاساوی هاووڵاتیبوون 
و رەتكردنــەوەی نوێنەرایەتــی تایفی و 
نەتەوەیــی. كورد و ســوننە لــە خولی 
داهاتووی هەڵبژاردن و دواتردا هەســت 
بــە رەنگدانــەوەی ئەم قۆناغــە تازەیە 

دەكەن.
ئەگەر تەماشا بكەیت، لە دەستپێكی 
خۆپیشاندانی پارێزگا شیعەنشینەكانەوە 
و  داخــوازی  و  دروشــم  عێــراق،  لــە 
ئامانجەكانیان، كاردانەوە و لێكەوتەكانی 
لەو هەنگاوانەی لە پرۆســەی سیاســی 
عێــراق گیرانەبەر، هیچیــان لە واقیع و 
لــەڕووی كردارییــەوە نــە پەیوەندی بە 
هەبــوو  خۆپیشــاندەرانەوە  داخوازیــی 
نــە بــەوەش دۆخــی خراپــی مرۆیی و 
خزمەتگوزاری دەچێتە پێش. ئەوەی لەم 
پرۆســەیە چووەتە پێشــەوە ستراتیجی 
ئێرانە لە هەنگاونان بەرەو چەســپاندنی 
رێكارەكانــی حوكمی ویلایەتی فەقیه لە 

عێراق.
میكانیزمــی  لــە  ئێســتا  ئــەوەی 

پێكهێنانی كابینەی نوێ بە سەرۆكایەتی 
محەممــەد تۆفیق عەللاوی گیراوەتەبەر، 
مەترســیداری  زۆر  هەنگاوێكــی 
تێپەڕینــی قۆناغەكەیــە لــە بەشــداری 
و هاوبەشــیی پێكهاتەكانــی عێراقــەوە 
بۆ زەمینەخۆشــكردن بــۆ حكومەتێكی 
بێبایەخكردنــی  عێــراق،  لــە  ئێرانــی 
بــێ  هەڵبژاردنــەكان،  دەرئەنجامــی 
ڕۆڵكردنــی نوێنەرانی هەردوو پێكهاتەی 
كورد و ســوننە، سەرپشككردنی شیعە 
لــە دیاریكردنــی بــەش و تەنانــەت لە 
هەڵبژاردنی كەســەكانیش لەناو سوننە 
و كورد بۆ پڕكردنەوەی ئەو پۆســتانەی 
هیــچ  ئەمــەش  دیاریكــردوون،  بۆیــان 
مانایــەك بــۆ بەشــداری لــە پرۆســەی 
سیاســی و پێگەی هێزە سیاســییەكان 
و پرۆســەی هەڵبژاردن ناهێڵێتەوە. ئایا 
ئێــران و شــیعەكان رازی دەبن كورد و 
ســوننە بڕیار لەســەر ئەوە بــدەن كام 
كارەكتەری شیعی حكومەت پێكبهێنێ؟ 
بۆ نموونــە قبوڵ دەكەن ئەیاد عەللاوی 
وەك بەربژێری كورد و ســوننە شــوێنی 
محەممــەد عەللاوی بگرێتــەوە؟ بەهۆی 
ئــەوەی هەرێمــی كوردســتان خــاوەن 
قەوارەیەكی دەســتوورییە، ئەم رێكارە 
لــە وەرگرتنــەوەی رۆڵــی هەرێــم لــە 
دیاریكردنــی نوێنەرەكانــی خــۆی بــۆ 
بەغــدا، لە داهاتوودا پرســی فیدراڵیش 

دەخاتە مەترسییەوە.
لەدوای كوشــتنی قاسم سولەیمانی و 
رێكارەكانــی ئێران و شــیعە لە دژایەتی 
بــەرەكان  ئەندازەیــەك  تــا  ئەمریــكا، 
دوای  بەتایبەتــی  یەكلابوونەتــەوە، 
كۆبوونــەوەی پەرلەمانــی عێــراق بەبێ 
بەشــداریی كــورد و ســوننە و دەنگدان 
ئەمریــكا،  هێزەكانــی  دەركردنــی  بــۆ 
دابەشــبوونێكی ئاشــكرا بەسەر بەرەی 
ئێــران و ئەمریــكادا روویــداوە. ئەوەی 
ئێستا لە بەغدا دەگوزەرێت دەرئەنجامی 
رێككەوتنێكــی تازەی هێزە شــیعەكانە 
لــە قــوم، بۆ لێدان لە پێگــەی ئەمریكا 
لــە عێراق و لێدانە لە كورد و ســوننە. 
دوو  ئــەم  راســتەوخۆكانی  هەڕەشــە 
رۆژەی موقتــەدا ســەدر لە پەرلەمان لە 

ئەگــەری متمانەنــەدان بــەم كابینەیە، 
هەڕەشــەی راســتەوخۆی باقــر جەبــر 
زوبەیــدی لە كورد و ســوننە كە ئەگەر 
بەشــداریی دانیشــتنی پەرلەمان نەكەن 
بــۆ متمانەدان بە كابینەكــەی عەللاوی 
پۆستەكانی ســەرۆك كۆمار و سەرۆكی 
پەرلەمانیان لێ وەردەگرنەوە، هەروەها 
هۆشــداریی هــادی عامــری بــۆ هەمان 
مەبەســت، ســەلمێنەری ئەو راســتیەن 
كــە لەهەندێ ناوەندی نزیك لە ئێرانەوە 
دزەی كــردووە و دەڵێــت: پێویســتیی 
قۆناغەكــە وا دەخوازێــت حكومەتێكی 
گرێــدراوی ئێران بەبێ بەشــداری هێزە 
ســوننییەكان  و  كــوردی  نیشــتمانییە 
پێكبهێنرێت. بەشــداریی هیــچ تاكێكی 
كــورد لە دەرەوەی بەشــداری سیاســی 
هەرێــم، بــە مانــای هاوبەشــیی كــورد 
نایــەت. ئەمــە بۆ ســوننەش راســتە. 
چونكــە لــە دروســتكردنی عێراقەوە تا 
كەوتنی ســەدام هەمیشە كورد و شیعە 
لە كابینە وەزارییەكاندا بەشــدار بوون، 
بەڵام ئەم بەشدارییە هیچی لەو راستییە 
نەگۆڕیوە كە حوكم بە دەستی فاشیزمی 

عەرەبی سوننەوە بووە.
ســوننە  و  كــورد  پێویســتە  بۆیــە 
بەهەســتیارییەوە لەم پرسە بڕوانن، تا 
لەگــەڵ شــیعە و ئێران نەگەیشــتووەتە 
مریشكە رەشە، بیكەن بە وێستگەیەكی 
تاقیكردنــەوەی ئەمریــكاش. دەبێ ئەم 
پرەنسیپ و میكانیزمە لە دروستكردنی 
كابینەی حكومــەت قبوڵ نەكەن و داوا 
لە ئەمریكاش بكەن پشتیوانییان بكات، 
بابەتەكــە پەیوەنــدی بە كەســایەتییە 
دیاریكراوەكانی كورد و ســوننەوە نییە 
ئەوەنــدەی دروســتكردنی نەریتێكە بۆ 
داهاتوو لە دروستكردنی هەر شێوازێكی 
ئێــران  بەرژەوەندیــی  كــە  حكومــەت 

بیخوازێت.
ئەگــەر نەیانتوانی پێش بەم هەوڵەی 
تــاران بگرن، بایكۆتكردنی یەكجارەكیی 
كەمتــر  هێشــتا  سیاســی  پرۆســەی 
رووبەڕووی مەترسییان دەكاتەوە، وەك 
لــەوەی كابینەیەكــی لەم جــۆرە قبوڵ 

بكەن.

یانزەیەمــی  خولــی  هەڵبژاردنــی 
پەرلەمانــی ئێــران بەڕێوەچــوو. عەلی 
خامنەیــی رابــەری كۆماری ئیســامیی 
ئێــران بەشــداریكردنی لــە هەڵبژاردن 
وەك "ئەركێكی نیشــتمانی" ناوبردبوو. 
دەرەوەی  وەزیــری  پۆمپەیــۆ  مایــك 
ئەمریــكاش ئاماژەی بــەوە كردبوو كە 
"بەرپرســانی ئێــران لــە هەڵبژاردنێكی 
ئازاد دەترســن." و ئەوەی دیكەن تەنها 
نمایشە. راســتییەكەی ئەوەی لە ئێران 
دەكرێــت هاوشــێوەی هەڵبــژاردن لــە 
وڵاتەكانــی دیكەی جیهــان نییە، بەڵام 
ئەم هەڵبژاردنە نەك لەبەر رۆڵی خودی 
هەڵبژاردنەكــە یــان كاریگەرییەكەی لە 
جێگۆڕكێی نوخبەی سیاسی هاوشێوەی 
سیســتەمە دیموكراتییــەكان، بەڵكــوو 
لەبەر ئەو كاریگەرییانــەی كە لەوانەیە 
لەسەر سیاســەتی نێوخۆیی و دەرەكی 

ئەو وڵاتە دایبنێت، جێی بایەخ بوو.
هەڵبژاردنەكە و ئاستی 

بەشداریی خەڵك

تەنیا رۆژێــك بەر لە هەڵبژاردنەكەی 
ئێران هەواڵی بڵاوبوونەوەی ڤایرۆســی 

كۆرۆنــا لــە شــاری قــوم، یەكێــك لە 
ناوەنــدە ئاینییەكانــی دنیــای شــیعی 
ئــەو  ئەمــەش  میدیــاكان.  گەیشــتە 
نــەكا  كــە  درووســتكرد  گومانــەی 
راگەیاندنــی هەواڵی هاتنــی كۆرۆنا بۆ 
ئێــران )كە گومــان دەكرێت زووتر لەو 
كاتــە گەیشــتبێ و رانەگەنرابێــت(، بۆ 
ئەوە بێت بەرپرســانی ئێــران بەنیازبن 
دواتر هۆكاری كەمیی بەشداریی خەڵك 
بۆ ترســی ئــەو پەتایــە بگێڕنەوە نەك 
عەبدوڵــا  هەڵبــژاردن.  بایكۆتكردنــی 
گەنجی سەرنووسەری رۆژنامەی جەوان 
كــە بــە نزیــك لە ســوپای پاســداران 
دەزانرێــت، لە پرســیارێكدا ســەبارەت 
بــە هۆكاری كەمیی بەشــداریی خەڵك، 
تــرس لە كۆرۆنای لە ریــزی یەكێك لە 
بەردەنگەكانی  وەڵامدانەوەی  بژارەكانی 
لــە لاپەڕەی خــۆی لە تویتــەر داناوە. 
كۆمــاری  رابــەری  خامنەیــی  عەلــی 
ئیســامیی ئێرانیــش رایگەیاندووە كە 
خەڵــك ســەرەڕای هاتنــی كۆرۆنا هەر 

دەنگیان داوە. 
 كاتی راگەیاندنــی هاتنی كۆرۆنا بۆ 
ئێران سیاســی بێت یــان نا، هیچ لەوە 

ناگۆڕێــت كــە بابەتــی كەمیــی رێژەی 
بەشــداریكردنی خەڵــك مــۆری خــۆی 
لــەم هەڵبژاردنە داوە. ئاژانســی نیمچە 
رەســمیی فارس رێژەی بەشداریكردنی 
بــە نزیكــەی 42% دانــاوە.  خەڵكــی 
هەرچەندە بەپێی هەندێك ســەرچاوەی 
جیاواز ئەو رێژە زۆر كەمتر لەوەیە و لە 

دەوروبەری 25%دا بووە.
ئەگــەر وەك هەواڵەكــەی ئاژانســی 
فارســیش بێت، ئــەوە كەمترین رێژەی 
بەشــداریكردنێكە كــە تــا ئێســتا لــە 
ئیســامیی  كۆمــاری  هەڵبژاردنەكانــی 
تەنانــەت  راگەیەندرابێــت.  ئێرانــدا 
نزیكــەی 20% لــە هەڵبژاردنــی خولی 
كەمتــرە.  پەرلەمانیــش  دەیەمــی 
بەپێــی ئامارەكانــی حكوومەت، لە 10 
پێشــووتردا،  پەرلەمانیی  هەڵبژاردنــی 
رێژەی بەشــداریكردنی خەڵك لە بەینی 
50% تــا 71% لــە هاتوچــۆدا بــووە. 
30%ی دەنگــدەران هەمیشــە دەنگیان 
نــەداوە و رێــژەی 20%یــش هەیــە كە 
بەپێــی بارودۆخــەكان دەنگیــان داوە. 
بەرزتریــن رێژەی دەنگدان 71%ی بووە 
كە ئەویش كاتی هاتنی ریفۆرمیستەكان 
بوو. ئەمەش دەریدەخات كە هەروەختێ 
هەبــووە،  گۆڕانــكاری  بــە  هیوایــەك 
دوودڵەكان بەشداریی زیاتریان كردووە.
بەهۆی چەند فاكتەرێكی گرنگی وەك 
شكســتی حكوومەتەكــەی رۆحانــی لە 
جێبەجێكردنی بەڵێنەكانی، رووداوەكانی 
خۆپیشــاندەران،  ســەركوتكردنی 
دەركەوتنــی بــێ متمانەیی بــە تایبەت 
لــە رووداوی خســتنەخوارەوەی فڕۆكە 
ئۆكراینییەكە، دۆخی سەختی ئابووری، 
رەتكردنەوەی زۆرێك لە بەربژێرەكان و 
سنوورداربوونی هەڵبژاردن و هاودەنگی 
گشــتیی ئۆپۆزیســیۆن بــۆ بایكــۆت و 
چەندین فاكتەری دی، كەمیی بەشداریی 

خەڵك چاوەڕوانكراو بوو.
بەشــداربووان  رێــژەی  كەمیــی 
رێژەیەكی دیكــەی ناڕەزایی جەماوەری 
لەســەر ئەوانەی پێشتر كەڵەكە دەكات 
و زەحمەت نییە پێشــبینی ئەوە بكرێت 
كــە لــە دەرفەتێكــی گونجــاودا خۆی 
دەرخــات. كەمیــی رێــژەی بەشــداری 
لــە هەڵبژاردنەكانــی عێــراق، لوبنان و 
میسر لە ساڵانی رابردوودا، زنجیرەیەك 
و  لێكەوتــەوە  جەماوەریــی  ناڕەزایــی 
ئەمانــەش زیندووتریــن نموونــەن بــۆ 
ئــەوەی بزانین كــە چۆنچۆنــی كەمیی 
دەتوانێــت  بەشــداربووان  رێــژەی 
رووداوی گەورەی سیاسی- كۆمەڵایەتی 

درووستبكات. 
 لــەدوای ناكۆكییەكانــی مەحمــوود 
ســەركۆماری  نــەژاد  ئەحمــەدی 
پێشــووتری ئێران و رابــەری ئەو وڵاتە 
ســەبارەت بــە دەستلەكاركێشــانەوەی 
حەیدەر موســڵحی وەزیری هەواڵگری، 
بەشــێك لە موحافزەكارەكان جەختیان 
لە پێویستی یەكدەستكردنی سیستەمی 
سیاسی وڵات كردەوە كە ئەمەش واتای 
لاوازكــردن یــان لابردنی ســەرۆكایەتی 
كۆمار بوو. ئەم باسە لە خولی دووەمی 
رۆحانیشــدا  حەســەن  ســەرۆكایەتی 

گەرمتر بوو.
لەڕاستیدا ئەگەر بە خێرایی تەماشای 
رووداوە گرنگەكانی سیاسەتی نێوخۆی 
ئێران لانیكەم لە یەك ســاڵی رابردوودا 
بكەین، دەتوانین سەرەداوێكی روونمان 
سەبارەت بە هەوڵەكانی یەكدەستكردنی 
دەسەڵاتی سیاسی لەوێ دەستبكەوێت.
خامنەیــی  عەلــی   2019 ســاڵی 
رابــەری ئێــران لانیكــەم 8 فەرماندەی 
پلە یەكی ســوپای پاســدارانی گۆڕی. 
هەر لە هەمان ســاڵدا ســادق لاریجانی 
ســەرۆكی دەسەڵاتی دادی لە كارەكەی 

لادا و رۆحانییەكــی نزیــك لە خۆی لە 
شــوێنی ئــەو دانا. هەواڵــی تایبەت بە 
گەندەڵییەكانی بنەماڵەی لاریجانییەكان 
بەشــێوەی بەربڵاو گەیشــتنە میدیاكان 
و عەلــی لاریجانیــش خــۆی بەربژێــر 
نەكردەوە. دواجاریــش رێگە بە زۆرێك 
نــەدرا  دیــارەكان  ریفۆرمیســتە  لــە 
خۆیــان بەربژێر بكــەن و هەڵبژاردنەكە 
زیاتــر وەك هەڵبژاردنێكــی نێوخۆیــی 
موحافزەكارەكانــی لێهــات. ئێســتاش 
ئــەوە دیــارە پەرلەمانــی داهاتــوو هی 
موحافزكارەكانــە. بەپێی یاســاش دوو 
پەرلەمــان  ئەندامانــی  ســێی  لەســەر 
دەتوانن لێپرسینەوە لە رۆحانی بكەن. 
تا ئێســتاش حەوت وەزیری كابینەكەی 
لەلایــەن پەرلەمانەوە گــۆڕاون و ئەگەر 
دیكەیشــی  وەزیــری  ســێ  یــان  دوو 
ئەوســا  لێوەربگیرێتــەوە،  متمانــەی 
بەپێی یاسا دەبێ جارێكی دیكە كابینە 
درووستبكاتەوە. ئەمەش واتای ئەوەیە 
كە رۆحانی بڕوات یان نەڕوات، ناتوانێ 
لە قسەی پەرلەمانی داهاتوو دەرچێت. 
لەڕووی سیاسەتی دەرەكیشەوە ئەم 
هەڵبژاردنــە بایەخی بۆ رابــەری ئێران 
هەبــوو. كوژرانی قاســم ســولەیمانی، 
تــەواوی  هەڵوەشــانەوەی  ئەگــەری 
رێككەوتننامــە ئەتۆمییەكــە و دۆخــی 
لــە  وای  ناوچەییەكــەی،  سیاســەتە 
بڕیاربەدەســتانی ئێران كــردووە بیر لە 
دەســەڵاتەكەیان  یەكدەســتكردنەوەی 
بكەنــەوە. ئــەوان پێیانوایە شكســتی 
رێبازەكــەی رۆحانی واتــای ئەوەیە كە 
باشترە ئیدی لەسەر ئەو رێبازە نەڕۆن. 
لــەوەش بتــرازێ، بۆ جەنــگ بێت یان 
بــۆ ئاشــتی، دەســەڵاتێكی تۆكمەیــان 

پێویستە.

بەردەســتی  ژمارەیــەی  ئــەم 
ئێــوە دوایین ژمارەی هەفتەنامەی 
لــە  بــەدواوە  لێــرە  و  رووداوە 
دەرچوون دەوەستێ. رەنگە ئەمە 
بــۆ زۆربەتان هەواڵێکی ناخۆش و 
چاوەڕواننەکــراو بێــت، بەڵام ئەم 
بڕیــارە پاش تاووتوێ و گفتوگۆ و 
هەڵســەنگاندنی هەموو لایەنەکانی 
وەرگیــرا. رەنگە هــەرە گرنگترین 
)لەپــاڵ  بڕیــارە  ئــەم  هــۆکاری 
هەندێ هــۆکاری لاوەکیتــر( ئەوە 
بێت کە ئەمــڕۆ رووداو میدیایەکی 
گەورەیە.. کەناڵــی تەلەڤزیۆنی و 
رادیــۆ و پۆرتاڵێکی چالاکی هەیە 
کــە گەرماوگەرم و چرکە بە چرکە 
هەواڵ و زانیــاری دەگەیەنێتە ناو 
ماڵەکان و ســەر شاشەی مۆبایلە 
زیرەکــەکان. رۆژگاری ئەمــڕۆ زۆر 
جیاوازە لەگەڵ 12 ساڵ لەمەوبەر 
کــە لــە مانگی نیســانی 2008 دا 
هەفتەنامــەی  ژمــارەی  یەکــەم 
بڵاوکــردەوە..  رووداومــان 
میدیــا ئەمــڕۆ چ لــە دنیــادا و چ 
کوردســتانیش  ئاســتی  لەســەر 
بەخــۆوە  زۆری  پێشــڤەچوونێکی 
بینیــوە. ئەمڕۆ سۆشــیال میدیا و 
شاشــە بچووکەکانی نــاو گیرفان 
شاشــەی  بــە  تەنــگ  خەریکــە 
تەلەڤزیۆنیــش هەڵدەچنــن جا چ 
بگا بــە بڵاوکراوەیەکــی هەفتانە. 
لەسایەی ئەم پێشکەوتنەدا وەرگر 
چیدی وەرگرێکی بێ دەسەڵات نییە 
بە دیار شاشــەی تەلەڤزیۆنێکەوە 
دانیشــتبێ و گوێ لەو زانیارییانە 
بگرێ کە ژووری هەواڵ لەو رۆژەدا 
بۆیان ئامادە کردووە، بەڵکو خۆی 
بەشدارە لە هەڵبژاردنی ئەو هەواڵ 
و زانیارییانــەی بــۆی گرنگن و بە 
جووڵاندنــی پەنجەیەکی دەســتی 
کە بەسەر شاشــەی مۆبایلەکەیدا 
دێنــێ، ئەوانــە بــەلاوە دەنێ کە 
بۆی گرنگ نین، ئەمەش واقیعێکە 
و دیاردەیەکــی جیانییــە و تەنیــا 
تایبەت نییە بە وڵاتی ئێمە، بەڵام 
سەرباری ئەوەش میدیای نووسراو 
لە دنیــای ئێمەدا باری شــانی بە 
ئاســتەنگی  و  کێشــە  کۆمەڵــێ 
دیکەش قورسە کە ئەمەیان تەنیا 
تایبەتــە بە واقیعــی وەک ئەوەی 
ئێمە و جیهانی پێشکەوتوو لەمێژە 
ئــەم ئاســتەنگانەی تێپەڕاندووە، 
لەوانەش کەمیی ژمارەی خوێنەری 
راســتەقینە و قازانج لە فرۆشتنی 
کێشــەی  هەروەهــا  و  رۆژنامــە 
دابەشــکردن و بڵاوکردنــەوە بــە 
خێرایی کە خوێنەران لەمســەر تا 
ئەوســەری وڵات بتوانــن لــە یەک 
کاتــدا دەســتیان پێی رابــگات.. 
بەهەرحــاڵ میدیــای نووســراو لە 
وڵاتی ئێمە کە هێشــتا لەگەڵ ئەم 
دەســتەویەخە  لاوەکییانە  کێشــە 
لــەولاوە  تەکنەلۆژیــاش  بــوو، 
تەنگــی پــێ هەڵچنیــوە. لەبــەر 
هەمــوو ئــەم هۆکارانــە، بڕیارمان 
دا بژارە قورســەکە قبــوڵ بکەین 
راگریــن.  هەفتەنامەیــە  ئــەم  و 
بــۆ ئێمــە دڵنەوایــی ئەوەیە ئەم 
پرۆژەیــە گــەورە بــووە و گۆڕاوە 
بــۆ تۆڕێکی میدیایــی کە دەتوانێ 
لەڕێــی کەناڵــی دیکــەوە درێــژە 
بــە کاری خــۆی بدات. ســوپاس 
بــۆ هەموو ئــەو خوشــک و برا و 
هاوکارانــەی لە ماوەی 12 ســاڵی 
رابــردوودا بە دڵســۆزی و لێبڕاوی 
و شــارەزایی خۆیان درێژەیان بەم 
پرۆژەیــە دا و دەوڵەمەندیــان کرد 
و کاری میدیاییــان لە کوردســتان 
هەنگاوێکی گرنگ بردە پێشەوە. 

سەلام سەعدی
  

ماڵاوایی

لە بەرلین هەیە، لە هەولێریش هەیە؟

قۆناغی 
دەنگی کوردی پۆست بەرهەم ساڵح

بۆ دیموکراسیی 
شیعی

هەرچەندە ئایەتوڵڵا خامنەیی مەترسیی کۆرۆنای 
وەک هۆکاری سەرەکی کەمیی بەشداریی خەڵک لە 
هەڵبژاردنەکانی رۆژانی رابردووی ئێراندا راگەیاند، 
بەڵام ئەوانەی دۆخەکە دەشۆپێنن، دەزانن وانییە. 
بەتایبەتیش کە لە رۆژانی یەکەمی کوژرانی قاســم 
ســولەیمانیدا بەشــداریی خەڵک لە خۆپیشاندان و 
پێشــوازیکردن لــە تەرمەکەی وای پیشــاندەدا بە 
هەمان حەماســەتەوە بنکەکانی دەنگدان قەرەباڵغ 
دەبن. بەڵام لە مێژووی کۆماری ئیســامیی ئێراندا 
کەمتــر رێککەوتووە کــە هەڵبژاردن و بەشــداریی 
خەڵک تێیدا هێندە ساردوسڕ بێت. بەتایبەتیش لە 
رۆژهەڵاتی کوردستان بەشدارینەکردنەکە سنووری 

چاوەڕوانییەکانیشی تێپەڕاند.

وەک  نێوخۆییەکانــی  فاکتــەرە  هەرچەنــدە 
لەلایــەن  کاندیــدەکان  بەئاشــکرای  هەڵاواردنــی 
ئــەو دامەزراوەیــەی بەرپــرس بوو لــە “تەئییدی 
سەڵاحیەت“کردنیان، هەروەها رووداوی درۆکردنی 
دەوڵــەت لــە رووداوی خســتنەخوارەوەی فڕۆکــە 
ئۆکراینییەکە و پێش ئەویش سەرکوت و کوشتاری 
خۆپیشاندەران لەلایەن هێزە ئەمنییەکانی کۆماری 
ئیسلامییەوە )لەپاڵ ئەوانەشدا مەسەلەی کۆرۆنا( 
رۆڵیــان هەبوو لەو بەشــدارییە کەمــە، بەڵام وەک 
من تێیگەیشتووم، هۆکاری بەهێزتر پەیوەندیی بەو 
نــەوە و وزە نوێیــەوە هەیە کە هــەر لە ئێراندا نا، 
بەڵکو لە تەواوی ناوچەکەدا پێگەیشــتووە و وەک 
نەوەی پێش خۆی بە هەموو ئاوازێک هەڵناپەڕێت.

شــۆپاندنی میدیاکانی نێوەوەی ئێــران و تۆڕە 
کۆمەڵایەتییــەکان و تەنانــەت ئــەو ناوەندانــەی 
لێکۆڵینەوەش کە لەسەر کۆماری ئیسلامیی ئێران 
حیســابن، بەســن بۆئــەوەی تێبگەین مــەرج نییە 
چیدیکــە ئەوەی مافی دەنگدانــی هەیە ئامادەبێت 
بەشــداری لــە هەڵبژاردنێکــدا بکات کــە دەزانێت 
ئەگــەر گۆڕانکاریش بهێنێت، پێش دەنگدانی ئەو، 
ســیناریۆی ئەو گۆڕانکارییە داڕێژراوە. ئەمە وەک 
گوتــم هەر لە ئێــران وانییە، بەڵکــو بۆنموونە لە 
عێراق و لوبنانیش وایە. بۆیەش لە هەرســێ وڵات 
گەنج ناڕازین و زوو زوو دێنە سەرشــەقام. چونکە 
تاقەتــی ئەو جــۆرە دیموکراســییەیان نەماوە کە 
رەنگە باشترین ناونان بۆی )دیموکراسیی شیعی( 

بێت.

لەو جۆرە دیموکراســییەدا راستە خەڵک دەنگ 
دەدەن و وا دەردەکەوێ كە بڕیار لە چارەنووســی 
خۆیان دەدەن، بەڵام رواڵەتی حوکمڕانی هەر ئەوە 
دەبێت كە رابەر و ســەرکردە شیعەکان دەیانەوێ. 
وەک  عەلــاوی  دەستنیشــانکردنی  تەنانــەت 
سەرۆکوەزیرانی داهاتووی عێراق و ئەو میکانیزمەی 
بــۆ پێکهێنانی حکومەتەکەی پەیــڕەوی لێدەکات، 
هەرچەندە وەک شــتێکی تــازە دەردەکەوێ، بەڵام 
هەر بەشێکە لەو گەمە ئەنجام دیارەی لە کۆتاییدا 

ئەوە دەکات کە “رەهبەر“ بەدڵی دەبێت.

کــورد لە دوو بەشــی کوردســتاندا و رەنگە لە 
ئایندەدا لە ســێ بەشیش ناچارن دەست و پەنجە 
لەگەڵ ئەو جۆرە دیموکراسییە نەرم بکەن. لە عێراق 
و ئێران و لە ئایندەدا رەنگە ســووریاش. رێســای 
یارییەکە بۆ کورد ئەوەیە کە بە بەشداریکردنی لەو 
هەڵبژاردنانــەدا شــەرعیەتی زۆرتر دەداتە حوکمی 
شــیعە و لەبەرامبــەردا هەندێک مافــی دەدرێتێ و 
دەســتکەوتەکانی دەپارێزرێن. ئەمجــارە لە ئێران 
)رۆژهەڵاتی کوردســتان( هەســتکرا بەشداری هیچ 
لــەو بــێ دەســتکەوتی و بێ مافییــە ناگۆڕێت کە 
کورد هەیەتی، بۆیەش بایکۆتێکی باڵکێش هەبوو. 
لە عێراق )باشــووری کوردســتان( ئەگەر شــیعە 
هەمان کاریان کرد لە پێکهێنانی حکومەتی نوێدا و 
کوردیان پشتگوێخســت، هەولێر دەکەوێتە بەردەم 
بژارەی دژوارەوە. راستییەکەشــی دۆخی باشــوور 
لەوەی رۆژهەڵات جیاوازە و پێناچێ خۆکشاندنەوە 
یان بایکۆتکردنی پرۆســەی سیاســی لــە عێراقی 

بندەستی شیعەدا بەقازانجی کوردستان بێت.

ســاڵی 1750، ئــەو كاتــەی فرێدریكــی 
دووەم پاشــای ئەڵمانیا دەبێت، پاشا لەگەڵ 
ئاشــەوانێكی هەژار تووشــی كێشــە دەبێت، 

پاشــا دەیــەوێ زەوی و ئاشــەكەی لێبكڕێت 
و بیخاتــە ســەر باخــی كۆشــكەكەی خۆی، 
ئاشــەوانیش رازی نییە بیفرۆشێت. وایلێدێت 

فرێدریــك بەوپــەڕی تووڕەییــەوە داوا 
دەكات كابــرای ئاشــەوانی بــۆ بێنن. 
پاشــا بە ئاشــەوان دەڵێ من پاشــای 
ئــەم وڵاتــەم و چیــم بــوێ دەتوانــم 
بیكــەم، بــەڵام پێم ناڵێی تــۆ بە چی 
دەنــازی؟ ئەویش دەڵێ راســتە، بەڵام 
لە بەرلینیش دادوەری لێن كە دەتوانم 
پەنایــان بــۆ ببــم و تــۆش ناتوانی لە 
بڕیــاری ئەوان دەرچــی. فرێدریك واز 
لــە كڕینی زەوی كابــرا دێنێ و دەبنە 

دراوسێی یەكتری.
بەڵــێ لــە بەرلیــن دادوەری لێبوو، 
هەتــا ئێســتاش هــەر لێیەتــی، بەڵام 
هەموو ئەوەی لــە چەند رۆژی رابردوو 
لە بارەی ئەو كچە هەشــت ســاڵانەیە 
بیســتم، دیتم و خوێندمەوە، دەلالەتە 
لــەوەی كــە سیســتەمی دادوەری لای 
متمانــەی  كوردســتان  هاووڵاتیانــی 
مرەكەبــی  هێشــتا  لەدەســتداوە. 
روونكردنەوەی گەورەترین دەســەڵاتی 

دادگا  نەبووەتــەوە،  وشــك  دادوەری 
پلــە   180 كــە  دەردەكات  بڕیارێــك 

جیاوازە! كامیان راستن؟
عەدالەت بنچینەی سەرەكیی ژیانی 
بەكۆمەڵــە و بــە پیادەكردنی ئەرك و 
مافی یەكســان بۆ هەمووان دەســتبەر 
دەبــێ. لــە هــەر شــوێنێك متمانە بە 
دەسەڵاتی دادوەری نەما، ئەوە نیشان 
دەدات كــە عەدالەت نەماوە و، فەرقی 

هەولێر و بەرلینیش لەوەدایە.

گالیلۆ
دۆزینەوەی ناوونیشانەکان 

بەزانســتی نیڤجــۆوە* ناگەینــە خــودا، 
بەڵکو بە زانستی تەواوەوە پێیدەگەین.

زانیاری بواری فیزیکی ئەڵەمان کورت 
شڤالبە

گالیلــۆ نــاوی ســەتەلایتی دۆزینــەوەی 
ناوونیشــانەکانە لــە ئەوروپا. ناڤیگەیشــن، 
چاوســاخی جــێ متمانــە بــۆ دۆزینــەوەی 
ناوونیشــانی مەبەســت، جا مرۆڤ بخوازێت 
بەپێ یان بــە ئۆتۆمۆبیل بــەرەو ئامانجێک 
بجوڵێــت یــان لێبخوڕێت. لە سەرانســەری 
ئەوروپای پێشکەوتوودا، گالیلۆ، ئەو ئامێرە 
پەرجوئاســایە دەیان ســاڵە، بــە ڕۆژ و بە 
شەو، ڕێنمایی سەدان ملیۆن کەس دەکات و 

دەیانگەیەنێتە جێی مەبەست. 
ناڤیگەیشــن، ئامێرێکە وەکــو ئەوەی لە 
هەناوی ئەفســوون خۆیەوە هاتبێتە دەرێ. 
پەرجوویەکە لە پێناسە بەدەر. ئەو داهێنانە 
ڕێنیشــاندەرەی  ئــەو  زانســت،  گرنگــەی 
وەڵاتانی ئەوروپا، بەناوی زانایەکی نێوداری 
دیرۆکی زانســت و داهێنانــەوە ناونراوە. بە 

ناوی گالیلۆ گالیلەی.
گالیلــۆ گالیلــەی پیاوانی ئایــن ئازاریان 

و هەشــت ســاڵی  کــرد  کەلەپچەیــان  دا، 
کۆتایــی ژیانی بە دەستبەســەری بەڕێکرد، 
بەدژایەتیکردنــی ئەو داهێنــەرە دەگمەنەی 
ڕۆژگاری خــۆی، پیاوانــی ئاین جگە لەوەی 
قۆناغێکــی مێژووی مرۆڤایەتییان قرێژ کرد، 
هاوکات دژایەتیکردنیان لێدانێکی پشتشکێن 
بوو بۆ ڕەوتی داهێنان و دۆزینەوەی زانستی.
هــەر دەســەڵاتێک، هــەر سیســتەمێکی 
بەڕێوەبــردن، ملــی بــۆ پیاوانــی ئاین کەچ 
کــرد و سســتیی بەرانبەر نوانــدن، ژیان لە 
هەمــووان دەشــێوێت و تەناهــی دەکەوێتە 
مەترســییەوە. دیرۆک و ئەزموونی ســەدان 
ســاڵە وامان پێدەڵێن. پیاوانی ئاین ماف و 
ئەرکیان ئەوەندەی هەموو کەسێکی ترە، نە 
کەمتــر و نە زۆرتر. کاری کردە نییە لە هیچ 
هاووڵاتییەکــی تر جیابکرێنــەوە. ناکرێت لە 
هیچ شــوێنێک، لە هیچ زێد و سەرزەمینێک 
مرۆڤ لەچوارچێوەی حەز و ویستی پیاوانی 
ئاینــدا بجوڵێت و بــژی. ئەزموونی مرۆڤ و 
پێکەوەژیان سەلماندوویانە: ئەوە سیستەمی 
بەڕێوەبردن و یاســا هاوچەرخەکانن دەبێت 
مرۆڤــەکان پاپەندیان بــن و ڕێزیان لێبگرن، 
نەک ویستی چەقبەستووی هەندێ کەس کە 

لەخەیاڵ و لە وڕێنەدا دەژین. 

بەڕێوەبــردن  سیســتەمێکی  هــەر 
بوارێکــی وەهــای بۆ پیاوانــی ئاین و 
تونــدڕەو ڕەخســاند پەلامــاری ژنــی 
گۆرانیبێژ بدەن، هەڕەشــە لە شــیعر، 
زانســتی  و  هونــەری  داهێنانــی  لــە 
بکەن، یان لەو پەلامارەدا چاوپۆشــی 
لێکردن، ئیتر ڕوونە یان پەلاماردەران 
فەرمانبــەری سیســتەمەکەن یاخــود 
توندڕەوان لەداهاتوودا پەلاماری کۆی 
سیستەمەکە دەدەن و وێرانی دەکەن. 
لە ســەدا نــەوەدی ئــەو پیاوانەی 
ئایــن کــە دروســتکەری سیســتەمن، 
هەرکاتێک خۆیان گرت، دەبنە نەیاری 
سیستەم خۆیشــی، ئاخر ئەوان تەنها 
هێز و شــوێنگەی خۆیــان بۆ گرنگە، 
شــەڕی مان و نەمان لەلایان تەنیا بۆ 

ئەو ئامانجەیە. 
دەسەڵاتێک پشــتگیری لە پیاوانی 
ئاینیــی پەڕگیــر بــکات، نایباتــەوە، 
پیــاوی ئاینیی پەڕگیــر کەوی نابێت، 
نامێنێتــەوە،  دەســتێکدا  هیــچ  لــە 
دەریشچوو بەشێوەیەکی بەد لەدەست 
دەســت  لــە  بێبــەڵا  دەردەچێــت، 

دەرناچێت.
 1564-  2-15( گالیلــەی  گالیلــۆ 
فەیلەســووف،   )1641  -  12  -  29
فیزیکزان،  ماتماتیکــزان،  ئەندازیــار، 
ئەســتێرەناس و گەردووننــاس بــوو. 
لــە ســۆنگەی داهێنــان و دۆزینەوەی 
کــە  وەهــا  دۆزینــەوەی  زانســتیدا، 
دەســەڵات و پێگەی پووچــی ئەوانی 
لە گرێژنــە دەردەکــرد، پیاوانی ئاین 
بڕیاری ئــازاردان و زیندانیکردنیان دا 

و جێبەجێیشیان کرد. 
پیاوانی ئاین بێبەرهەمن، بەدرێژایی 
هیــچ  گریمانەکانیانــدا  لــە  دیــرۆک، 
بەرهەم و هیچ ئەنجامێکیان وەدەست 

نەخســتووە، جگە لە کوشتن، پەلامار 
بەرهەمــی  بــەردەوام  تۆقاندنــی  و 
دیکەیان نییە و نابێت. هیچ ئاوەزێکی 
چەقبەســتوو نابێــت بــە چــاوگ بــۆ 

داهێنان و بیرۆکەی بەسوود. 
ئــەوان گالیلۆیان بــەو دەردە برد، 
نــەک لەبەر نەزانی و دەبەنگی، بەڵکو 
لەســۆنگەی ئــەوەدا کــە دەیانزانــی 
وی  دۆزینەوەکانــی  و  داهێنــان 
خورافەتەکانــی ئــەوان بێبەها دەکات 
و کۆشــکی دەســەڵاتیان دەکات بــە 
بڕیــاری  ناوەنــدەی  ئــەو  کاولاش. 
درا،  لــێ  گالیلــۆی  زیندانیکردنــی 
ئێســتا لــە مۆزەخانەیــەک دەچێت و 
شــوێنێکە وەکو بەشــێک لە دیرۆک، 
یــان وەکــو ڕووبەرێــک لە یــادگاری 
ماوەتــەوە. ئەوان بوون بە تۆزی دەم 
بــای دیرۆک و ڕۆژگار، ئــەی گالیلۆ؟ 
ئێستایش داهێنان و دۆزینەوەی ئەوە 
دەبێتــە هۆکاری داهێنانــی گرنگترین 
ئامێــری دۆزینــەوە. درود بۆ ئەو ڕێز 
و بیرکەوتنەوەیــە کە ناڤیگەیشــن بە 
ناوی گالیلۆوە ناوزەد دەکات و ناوەکە 
جێگیر دەکات. گالیلۆ ئێستا بەردەوام 
لەگــەڵ مرۆڤەکاندایــە، بــەردەوام لە 
مرۆڤەکانــدا  ڕەوتــی  لــە  و  جووڵــە 

چاوساغێکی ئامادەیە.
هەربۆیــە گالیلۆ زینــدووە، چونکە 
ئێستایش لە ڕێگەی دۆزینەوەکانییەوە 
مەبەســت  ناوونیشــانی  دەتوانیــن 

بدۆزینەوە و ئامانجەکان بپێکین.
بە نزا، بە پاڕانەوە، بە کڕووزانەوە 
و بــە لاڵانــەوە ناگەینــە جــێ، کەس 
بەو هۆیانە ناگاتە مەنزڵی مەبەســت، 
بەڵکو گەیشــتن بە ئامانج و شــوێنی 
مەبەســت بە پلان، بە بەرچاوڕوونی و 

زانست دەستەبەر دەبێت. 

چەنــد جارێــک دەســەڵاتی دێــر و 
پیاوانــی ئاین ئامــاژەی ترســناکیان 
بە گالیلــۆ دابوو، هەڕەشــەی خۆیان 
بــە زمانــی زەلال لێکردبوو کە نوقمی 
گومڕایی بــووە، کەوتووەتە خەرەندی 
غەفڵەتــەوە و "ئیمانی لێ شــێواوە". 
ئەوە هەڵســەنگاندنی دەســەڵاتدارانی 
دێر بــووە بۆ کاری زانســتی، هەوڵی 
بــەردەوام بۆ دۆزینەوە و تێگەیشــتن 
ئــەو  ئەستێرەناســە.  ئــەو  لــەلای 
بەپێچەوانــەی بــاوەڕی بــاوی دێرەوە 
ســەلماندبووی کــە زەوی بــە دەوری 

خۆردا دەسووڕێتەوە. 
پیاوانــی ئاین ویســتیان لە دادگای 
خۆیانــدا گالیلــۆ ناچــار بکــەن وەکو 
ئەوان بیربکاتەوە، وەکو ئەوانیش قسە 
بکات. بەڵام ورتە ورتە بەنێوبانگەکەی 
گالیلــۆ دەنگدانەوەیەکــی دیرۆکییە و 
تێکەڵ بە گەردوون بووە. ورتە ورتێک 
کە گوتوویەتی: "نەخێر جێگیر نییە و 

دەسووڕێتەوە".
پیاوانــی ئایــن مەبەســتیان بــوو 
ڕێگــەی بیرکردنەوە و ڕامان لە مرۆڤ 
دابخــەن. هێــزی پرســیار و مەراقیان 

لەلا خامۆش بکەن.
گالیلــۆ خــۆی دەڵێت: "کــە خودا 
تێگەیشــتنی  و  ئــاوەز  هەســت، 
داوە پێمــان، هەســت دەکــەم ناچار 
نیــم وابەســتەی ئــەو دۆگمایــە بــم، 
خــودا داوامــان لێبــکات ئــەو هێزانە 

بەکارنەهێنین".
نەخێــر هێــزی پرســیار و خولیای 
دۆزینەوە قەتیــس ناکرێت، لە جووڵە 
ناکەوێت و دەسووڕێتەوە، لە لڤیندایە 

بەدەوری خۆری تێگەیشتنەوە. 

* نیڤجۆ: نیوەناچڵ. نیوە. ناتەواو.

رێككەوتنــی باڵە ناڕازییەكانی ناو یەكێتی، 
بەتایبەتیــش ماڵباتــی تاڵەبانی و كۆســرەت 

رەســوڵ )بە پاڵپشــتیی كەركووكییــەكان(، 
جۆرێك بوو لە دابەشكردنی دەسەڵات لە نێوان 

دوو ماڵبات و رازیكردنی ئەوانی دیكەش. 
هاوكات بەرهەم ساڵحیشی بە یەكجاری 
لە هاوكێشــەی دەســەڵاتی ناو یەكێتی 
ئــاوت كرد؛ بەپێی ئەو دابەشــكارییەی 
ئێســتا، ســەرۆك بەرهەم ســاڵح جگە 
لــە ئەندامێكی ســادەی ســەركردایەتی 
)ئەویش بە تەزكییــە( هیچ پێگەیەكی 

دیكەی لەناو یەكێتیدا نەماوە.
لــە  ســاڵح  بەرهــەم  كشــانەوەی 
مەسەلەی هاوسەرۆكی، كاری باڵەكانی 
ناو یەكێتیی بۆ گەیشــتن بە رێككەوتن 
ئاســان كــرد. چونكــە بەرهەم ســاڵح 
بــاڵ نەبــوو، بگــرە هەمیشــە بەپێــی 
بەرژەوەندیی خۆی و بۆ گەیشتن بەوەی 
خــۆی دەیویســت لــە پەنــای باڵێكدا 
بــوو. با لــە كوێوە هاتبایــە، چارۆگەی 
بۆ هەڵدەدا. ســەرئەنجام، دوای ئەوەی 
ماڵباتی تاڵەبانی تا دوائەندازە بەكاریان 

هێنا، گەورەترین پشــت و پەناشــی كە 
كۆســرەت رەســوڵ بــوو، لــە بەرامبەر 
راكێشانی سێپایەكی ژێر پێی بێدەنگیی 
نواند و لە ژوورێكی رووناكدا، بڕیاری دا 
چیتر شەڕ بۆ بەرهەم ساڵح نەكات. ئەو 
ئاڵایەی كە لە ماراتۆنی ســەرۆكایەتیی 
كۆماردا دابوویانە دەســتی و وایدەزانی 
تا كۆتایــی دەیبات، لێی وەرگیرایەوە و 

كەوتە دەستی ئامۆزاكان.
رەنگبێ لە دەیەی رابردوودا، لەڕووی 
خوڵقاندنی ئانارشــیزمی سیاســییەوە، 
هیــچ كەســێك بەقەدەر بەرهەم ســاڵح 
لەناوخۆ و دەرەوەی یەكێتی ئەسپی تاو 
نەدابێت، بەشــێكی زۆر لە قەیرانەكانی 
یەكێتــی  دەرەوەی  و  یەكێتــی  نــاو 
بەرهەمــی ململانێی سیاســیی بەرهەم 
ساڵح بوون بۆ گەیشتن بەوەی كە دوای 
تاڵەبانی و نەوشــیروان مستەفا ببێ بە 

واجیهەی ســەركردایەتیی سلێمانی. لەو 
پێناوەشــدا، دەرەوە و ناوەوەی یەكێتی 
)بە وڵاتانی ئیقلیمیشــەوە( بەكارهێنا، 
بەڵام لەو كەین و بەینەدا، بەشێكی زۆر 
لە پردەكانی پشــت خۆیشی رووخاندن 

كە پارتی یەكێك بوو لە گرنگترینیان.
رەنگبێ بە تەواوەتــی مەعلوم نەبێ 
كــە رۆڵــی داهاتووی بەرهەم ســاڵح لە 
ئایینــدەی یەكێتیدا چــی دەبێت، بەڵام 
ئەوە مەعلومە كە ئیتر لەم دابەشكارییە 
تازەیەدا جێگەیەك بۆ قەبارەی ناوەكەی 
نەمــاوە و ناشــتوانێ وەكــو كۆســرەت 
رەســوڵ لــە حاڵەتــی پێكهەڵنەكردنی 
ئامۆزاكانــدا رۆڵی یەكلاكــەرەوە ببینێ 
لە بەلاداخستنی كێشەكاندا. یان بتوانێ 
گــرەو لەســەر پەیوەندیــی ئامــۆزاكان 
لەگەڵ پارتیدا بكات. بۆیە ئاییندەیەكی 
وەك فوئاد مەعسووم چاوەڕێی دەكات.

رێگریی پارتی لەوەی كە گۆڕان لە كابینەكەی 
نووری مالیكیدا وەزارەتێك وەرگرێت، بە هەمان 
شــێوە رێككەوتنــی تاكلایەنانــەی شــانزدەی 
ئۆكتۆبەر و هەڵبژاردنی سەرۆككۆمارێكی كورد 

بە دەنگی شیعە و عەرەب و، تۆڵەسەندنەوەی 
دووبــارەی پارتــی لــە یەكێتی بــەوەی كە لە 
پــێ  وەزارەتیــان  عەبدولمەهدیــدا  كابینــەی 
نەدرێت، هەمووی دەلالەتی ئەوەن كە شــتێك 

بەنــاوی ئیجماعی سیاســیی نــاو ماڵی 
كــوردی دەمێكە لەناوچــووە. لەناو ئەو 
رووداوانەدا، رەنگبێ مەترســیدارترینیان 
بۆ ئایینــدەی سیاســی و پێگەی كورد 
لــە بەغــدا، هەڵبژاردنــی تاكلایەنانەی 
ســەرۆككۆمار بووبێت كــە میلادێك بوو 
بــۆ زۆر هەنگاوی دیكــە لەوانەی ئەمڕۆ 

دەبینرێن.
رەنگبێ ئەو رۆژانەی بەرهەم ساڵح، بێ 
پشتیوانی و وەكو تەحەدداكردنی بارزانی 
چووە ناو ململانێی ســەرۆككۆمارییەوە، 
زۆر كــەس ئەنجامەكەیــان تەنیــا وەكو 
ســەركەوتن و ژێركەوتنێكــی سیاســی 
دیتبێــت، بەڵام لەڕاســتیدا ئەم كردەوە 

تاكڕەوانەیە، ســەرەتایەكی مەترســیدار 
بوو. ماڵباتــی تاڵەبانی هەردوو جێگری 
سكرتێری گشتییان لە ململانێیەك خزاند 
كــە دواتر تووشــی تەجریدی سیاســی 
كــردن. هەڵبەتە مافی رەوای ســەرۆك 
بەرهەم ســاڵح بــوو وەك سیاســییەك 
ببێ بە ســەرۆكی ئــەو وڵاتە كەلاوەیەی 
پێیدەڵێن عێراق، بەڵام دەرهاوێشتەكانی 
ئەو كارە ئێستا روون دەبنەوە كە حەمە 
تۆفیق عەللاویــش وەك عەبادی نایەوێ 
حیســاب بۆ رای حیزبە سیاســییەكانی 
كوردســتان بكات و وەزیرە كوردەكانی، 
بە پشــتیوانیی ســەرۆككۆمار و دەنگی 
موقتــەدا و هادی عامــری بە پەرلەماندا 

تێپەڕێنــێ. دیــار نییــە بــۆی دەچێتە 
ســەر یان نــا؟ بەڵام ئاوێــك رژاوە تازە 

ناگەڕێتەوە ناو جۆگە.
بەرهــەم ســاڵح دەزانێ ئیتــر بەغدا 
دوا مەنــزڵ و پەناگــەی سیاســییەتی، 
بۆیــە بــەو جــۆرە قەرەبــووی پێگــەی 
لەدەستچووی خۆی دەكاتەوە و تەنانەت 
هــەوڵ دەدات خــۆی وەكــو نوێنــەری 
كوردســتان وێنا بكات. تا ئێستا پارتی 
بە ئەعسابێكی ساردەوە مامەڵە دەكات 
و خۆی لە كاردانەوەی توند پاراستووە، 
بــەڵام ئــەوەی ئەمجــارە وەك بابەتــی 
سەرۆككۆمار وا بە ئاسانی بەسەر كەسدا 

تێپەڕ نابێت و باجەكەی زۆر قورسە.

سیروان رەحیم



پارتی و پەكەكە
 پشتگیریمان دەكەن

سڵاو بەڕێزان.. میوانانی ئازیز..

 سڵاو لە خێزانی شیفا و هاوڕێ  و هاوكارەكانی 
و هەموو ئەوانەی كە خۆشیاندەویست.

زۆر سوپاستان دەكەم.

بۆنانــە هەمیشــە هەســتی  ئــەم جــۆرە 
دژبەیەك بە مرۆڤ دەبەخشن، چونكە لەلایەك 
شــەرەفێكی گەورەمان پێدەبەخشن، لەلایەكی 
دیكە هیوادەخوازین كە لە جیهانێكدا ژیابوواین 
پێویســتی بەوجۆرە بۆنانە نەكردبایە. ئەوەش 
ئەو جیهانە بوو كە شیفا كاری لەپێناودا دەكرد، 
هەروەها ئــەو جیهانەیە كە ئێمەش هەموومان 
هاوكاتــە  ئەمــڕۆ  دەكەیــن.  كار  لەپێناویــدا 
لەگەڵ هەشتەمین ســاڵیادی گیانلەدەستدانی 
ئەفســانەیەكی دیكەمان، ئەویش ماری كۆڵڤنە 
كە لــە بابا عەمر كوژرا. لەگــەڵ كۆچی دوایی 
هەریەكێكمان، لەگەڵ كوشــتنی هەریەكێكمان 
و لەگــەڵ بێدەنگكردنی هــەر یەكێكمان، ئێمە 

بەهێزتر دەبین.

سۆزێكی بەتینمان هەیە كە دەمانگەیێنێتە 
ئەو ئاســتە، ســۆزێك كە من دەزانم شــیفاش 
هەیبــووە. بڕوایەكی ســەرەتاییە كــە لەوانەیە 
ساویلكانەش بێت، بەڵام ئەركە لەسەر ئێمە كە 
شایەتی بدەین. ســۆزێكی ئەوەندە بەهێزە كە 
هەندێجار لە هەناوەوەیە و بەڕاســتی زەحمەتە 
بە وشــە دەرببڕدرێت. قورســە بۆ ئەوانەی كە 
گرنگیمــان پێدەدەن، بۆ ئەوانەی كە لە خەمی 
ئێمــەدان، بۆ ئەوانەی خۆشــیاندەوێین، رەنگە 
لــەوە تێنەگــەن ئێمە بۆچــی ژیانــی خۆمان 
دەخەینــە مەترســییەوە. كەســانێك هــەن، 
وەك ئەمشــەو گوێمان لێبوو، هیچ شــتێك بۆ 
كپكردنی دەنگی ئێمە نایانوەستێنێ. نموونەی 
ئەو كەســانە لە سەرانسەری جیهان هەن، كە 

وێنەكانی هەندێكیان لەم هۆڵەدان.
هەندێ كەس هەن نایانەوێت ئێمە لێپرسینەوە 
لەگەڵ دەسەڵاتداران بكەین، نایانەوێت ماسكی 
درۆكانیــان لابدەیــن و نایانەوێــت هەوڵبدەین 
ئەوانــەی كــە دوورن بێنینــە نێــو ژیانی ئەو 
كەسانەی هەندێجار لە هەموومان بێبەختترن. 
ئێمە بەردەوامین لەسەر ئەم كارە، چونكە ئێمە 
خۆمان بەو هیوا و بڕوا ســەرەتاییەوە گرێداوە، 
كە پێماندەڵێن پێویستە لەسەرمان بەردەوامبین 
لــە خەباتكردن بەو هیوایــەی رۆژێك لە رۆژان 
جیاوازییەكی راستەقینە بێنینە كایەوە. جیهانی 
رۆژنامەڤانی ئەمڕۆ زۆر جیاوازە. لە مەودایەكی 
زۆر فراوان پێكدێت، نەك تەنیا تەلەڤزیۆن یانیش 
لە چاپەمەنی، بەڵكو زۆر ســەرچاوەی دیكەی 
هەواڵ هەن، جا چ رۆژنامەڤانانی سەر توویتەربن 

یان چالاكڤانانی تۆڕە كۆمەڵایەتییەكان، یاخود 
ئەوانــەی لەنێــو گۆڕەپانەكــەدان، كــە ئەمانە 
هەموویــان هەوڵــدەدەن هــەواڵ و زانیارییــان 
دەستبكەوێت. لەگەڵ ئەوەشدا، ئێمە بەردەوام 
لە ژێر هێرشــداین، جا چ لەلایــەن ئەوانە بێت 
كــە توویتەر بەكاردەهێنن بۆ لێدان لە گرنگیی 
لەلایــەن ســەركردەی  یانیــش  كارەكانمــان، 

بەهێزترەوە كە ئێمە بە درۆزن ناودەبەن.
مــن ماوەیەكی كەم پێش ئێســتا لە ئیدلب 
هاتمــە دەرەوە، ئەزموونێكــی زۆر دڵتەزێــن 
بــوو. لــەوێ منداڵی بێ پێڵاو هەبــوون كە بە 
درێژایی حەوت كاژێر بەنێو ســەرما و ســۆڵەدا 
بەپــێ لە بەرەكانی شــەڕ هەڵاتبــوون. هەندێ 
منداڵــی دیكە هەبوون كــە دایك و باوكیان بە 
ئێمەیان گوت ناتوانن یاریەكانیان لەگەڵ خۆیان 
بەرن لەكاتــی هەڵاتندا. لەگەڵ ئەوەشــدا ئەم 
منداڵانە نەدەگریان، گلەییشیان لە هیچ شتێك 
نەدەكــرد. شــەڕەكە ئەوانی لــە تەمەنەكانیان 

بەهێزتركردووە.
دروســتكردنی ئــەو راپۆرتــە یەكێــك بوو 
لە ســەختترین كارەكانــی ئەزموونی من. لەوە 
دەترســام نەتوانــم ئەو شــتە بكــەم كە لەوێ 
دەمبینی. لە ماوەی ئەو گەشــتەماندا، زۆربەی 
ئەوانــەی كــە قســەمان لەگــەڵ دەكــردن، لە 
ئێمەیان دەپرسی "بۆچی دەبێ چیرۆكی خۆمان 
بۆ ئێوە بڵێین؟ ئەوە نۆ ســاڵ دەربازبوون، چ 

جیاوازییەكی هەبووە؟".
جیهان دەزانێ لە ســووریا چی دەگوزەرێت. 
باشــتر  ئەوانیدیكــە  هەمــوو  لــە  شــەڕێكە 

دۆكیۆمێنــت كــراوە. منیــش نەمتوانی پێیان 
بڵێم ئەگەر چیڕۆكــی ژیانی خۆیانمان پێبڵێن 
لەوانەیــە ژیانیان بگۆڕێت. نەمتوانی پێیانبڵێم 
كە رەنگە بۆمبارانەكان بوەســتن ئەگەر ئەوان 
ئازار و مەینەتی خۆیان بە ئێمە بڵێن و رەنگە 
جیاوازییەك دروســتبكات. هەمــوو ئەوەی كە 
توانیم پێیانبڵێم، هەموو ئەوەی كە توانیم بیكەم 
ئــەوە بوو هەوڵبــدەم بۆیــان روونبكەمەوە كە 
بۆچی كارەكەمان هێشتا گرنگە. تەنانەت ئەگەر 
ئەو كارەی ئێمــە دەیكەین، تەنیا تۆماركردنی 
مێژووبێــت، چونكە هــەروەك ئێــوە دەزانن و 
ئەمشــەو گوێتــان لێبوو، هــەروەك ئەوەی كە 
شــیفاش بڕوای پێی هەبــووە و ماریش بڕوای 
پێدەكرد، تەنیا بە ئامادەبوون لەنێو گۆڕەپانی 
رووداوەكان سەرباری مەترسییەكان دەتوانین بە 

راستی و وردبینییەوە مێژوو تۆمار بكەین.
كارەكــەی ئێمــەش ئەركێكــە بــە كۆمەڵ 
دەکرێــت، ئەو ڤیدیۆیانــەی كە لێرە بینیتان و 
زۆربــەی ئــەو كارەی ئێمە دەیكەیــن هەر بەو 
شێوەیەن، ئێمە تیمێكمان لەگەڵە. دیمەنەكانی 
و  پڕدەكەنــەوە  بۆشــاییەكان  وێنەگرەكــەم 
ئــەو وێنانەتــان پێــدەدەن كە مــن ناتوانم لە 

راپۆرتەكانمدا بە وشە بۆ ئێوەیان باسبكەم.
هەروەها دەمەوێ ســاتێك دان بە رۆڵی ئەو 
رۆژنامەڤانانــەدا بنێم كە ئەو خۆشــبەختییەی 
ئێمە هەمانە ئەوان نیانە. ئەو خۆشبەختییەش 
ئەوەیە كە دوای تەواوكردنی چیرۆكێك بتوانی لە 
چیرۆكێك دووركەویەوە و جێیبهێڵیت. چونكە 
زۆر هەن لە بەرەكانی شــەڕدا دەمرن، ئەوانەی 

كــە توندوتیــژی و تاوانكاری تەنیــا نەبووەتە 
چیرۆكــی رۆژنامەڤانییــان، بەڵكــو بوونەتــە 
بەشێك لە ژیانی رۆژانەیان. هەر ئەو كەسانەش 
قارەمانی راســتەقینەن، جا چ شۆفێرەكانمان 
پرۆدیوســەرە  بــن،  فیكســەرەكانمان  بــن، 
خۆجێییەكانمان بن، یان وێنەگرەكانمان بن كە 

بەردەوام لە ژێر هەڕەشەی راستەوخۆدان.
ئەو رۆژنامەڤانانەی ئێرە، ســووریا، یەمەن 
و جیهان هەوڵدەدەن ئەو راســتییانە ئاشــكرا 
بكــەن كە دەســەڵاتدارەكان و خــاوەن چەكە 
گــەورەكان دەیانەوێ ژێرخاكیان بكەن، ئەوان 
بەردەوام هەڕەشەیان لێدەكرێت. بەڵام لەگەڵ 
ئەوەشدا، بەردەوام پێداگری دەكەن. مەترسی 
لەسەر ژیانیان كۆتایی نایێت، وەكو من كاتێك 
كە رۆژی كاركردن كۆتایی دێت یانیش كاتێك 

كە ئەركەكەم تەواو دەبێت.
ئــەو رۆژنامەڤانانە ئەوانــەن كە چیرۆكەكە 
ژیانیانــە، ئەوانەن كە دەبــێ خەڵات بكرێن و 
دان بــە رۆڵیاندا بنرێت، هەموو رۆژێك، لەبەر 
ئازایــی و چاونەترســییان، لەبەرئەوەی ژیانی 
خۆیان و خێزانەكانیان دەخەنە مەترسییەوە.

مــن شــەرەفی ئــەوەم پێ نەبەخشــرا كە 
شــیفا رووبــەڕوو ببینم. من ئــەوم لە رێگەی 
ئەو چیرۆكانەوە ناســی كە لە هاوكارەكانی و 
كەسە نزیكەكانییەوە بیستم، ئەو چیرۆكانەی 
كە ئەمشــەو دووبارە بــە وردەكاری زیاترەوە 
گوێمــان لێبوونــەوە، ئــەو چیرۆكانــەی باس 
لــە میهرەبانــی و ســۆزی ئــەو دەكــەن، ئەو 
چیرۆكانــەی بــاس لــە سرووشــتی جــوان و 

خەمخۆریی ئەو دەكەن. وەك ئەمشەو گوێتان 
لێبوو، بەخشینی ئەم شەرەفە بڕێك پارەشی 
لەگەڵــە وەك خەڵات. هەروەهــا وەك دەزانن 
مــن دەزگایەكــی خێرخوازیــم دامەزرانــدووە 
بەنــاوی )ئینــارە( و پێنــچ ســاڵ لەمەوبــەر 
دەســتمپێكرد. ئەو پارەیەش بێگومان بۆ ئەو 

دەزگا خێرخوازییە دەبێت.
من پێموایە شیفاش ئەم شتەی پێ خۆش 
دەبــوو. هەروەها پێموایە ئەمە شــایەتییەكە 
بــۆ هێزی شــیفا بــۆ گۆڕینی ژیانــی خەڵك، 
نەك تەنیا لەبەرئــەوەی كە خەڵاتێك بەناوی 
ئــەوەوە كراوە، لە رێگەیەوە بــەردەوام دەبێ 
لــە بەخشــینی ئیلهــام بــە رۆژنامەڤانەكان، 
بەڵكــو لەبەرئەوەش كــە هەرچەندە چیدیكە 
بە جەســتە لەگەڵ ئێمەدا نییە، بەڵام دەبێتە 
مایــەی گۆڕینــی ژیانی منداڵەكانی ســووریا، 
ئەو منداڵە سوورییانەی كە زامدارن، ئەوانەی 
دووبــارە توانــای ئەوەیــان دەبــێ بگەڕێنەوە 
قوتابخانــە و بە تەندروســتییەكی باشــترەوە 
بژین، سەرەڕای ئەو توندوتیژیەی كە بەرۆكی 

ئەوانی گرتووە. 
مــن لەبەرئەوە دەزگای خێرخوازی ئینارەم 
دامەزراند، چونكە گەیشــتمە ئەو بڕوایەی كە 
پێویســتە زیاتر كاربكەم لەوەی تەنیا راپۆرت 
لەســەر جەنــگ دروســتبكەم. چونكــە بینیم 
پێویســتییەك هەبوو، هەروەهــا چونكە ئێمە 
لــە جیهانێكــدا دەژین كــە بەداخــەوە هێزی 
رۆژنامەڤانیــی تێیدا لاوازكــراوە، لەبەرئەوەی 
ئێمە بەردەوام لە ژێر هێرشداین، جا چ لەسەر 
تــۆڕە كۆمەڵایەتییەكان بێت، یاخود رووبەڕوو 

هێرشمان بكرێتە سەر و دەنگمان كپكەن.
هەندێجــار  رووداوەكان  گواســتنەوەی 
هەســتێكی وای هەیــە وەك ئــەوەی لەنێــو 
بۆشــاییەكی تاریكــدا هــاوار بكــەی. بــەڵام 
ســەرەڕای ئەو هەســتانە، هەروەها دەشــزانم 
كــە زۆر لــە ئێمــە هەمــان هەســتمان هەیە، 
هیچیەك لە ئێمە وازناهێنین. بە یادی شــیفا، 
بە یادی ماری كۆڵڤن و بە یادی ســەتان ئەو 
رۆژنامەڤانانەی كە كوژراون، من بەڵێن دەدەم، 
پەیمــان دەدەم، ئێمــە واز ناهێنیــن. چونكە 
كاتێك هەســت بەوە دەكرێت كە رۆژنامەڤانی 
هیچ جیاوازییەك دروست ناكات، لە شەڕكردن 
لەپێناو دەرخستنی راســتییەكان ناوەستین، 
لە هەستكردن بە بەرپرســیارێتی ناوەستین. 
دەجەنگین بۆ ئــەوەی دڵنیابین لەوەی مێژوو 
لەلایەن دەسەڵاتدارترینەكانەوە نانووسرێتەوە، 
بەڵكو لەنێو راستییە تاڵەكاندا نووسراوەتەوە.
بــەو هیوایەی نەوەكانــی داهاتوو دڕندەیی 
ئەوانە بزانن و پێچەوانەی ئێمە، هەرگیز رێگە 

نەدەن شتێكی وا رووبدات.

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

لە تۆڕە كۆمەڵایەتییەكان و
رووبەڕوو بەردەوام لەژێر هێرشداین

ئەروا دەیمن براوەی خەڵاتی شیفا گەردی 2020:

                            پەیامنێــری دەزگای 
میدیایی نێوداری ئەمریكی CNN و خاوەن 
نێوبانگێكی زۆر گەورەی جیهانییە، لەلایەن 
جیهانیی  خەڵاتی  هەڵبژاردنــی  كۆمیتەی 
شــیفا گەردییەوە بە براوەی خەڵاتەكە لە 
 22/2/2020 2020 دیاریكرا. رۆژی  ساڵی 
لە رێوڕەســمی بەخشــینی خەڵاتەكەدا، 
نوێنــەری  پاســخارت  جینیــن  لەلایــەن 
نەتەوەیەكگرتووەكان  گشتیی  سكرتێری 
لــە عێــراق و ســەرۆكی UNAMI خەڵاتی 

شیفا گەردی پێبەخشرا.

باوكی ئەروا دەیمن، جۆرج 
دەیمن خەڵكی ئەمریكایە، دایكی 
جومانە بەرازی دەیمن، خەڵكی 
سووریایە و كوردە. باوكی دایكی 
ناوی موحسین بەرازییە و لە ساڵی 
1949 بووەتە سەرۆكوەزیرانی 
سووریا، بەڵام لە هەمان ساڵدا لە 
كودەتای سەربازیدا كوژرا. باوكی 
دایكی هەروەك لە پاشناوەكەیەوە 
دیارە، لە عەشیرەتی بەرازییە 
و لەشاری حەما لەدایكبووە. 
عەشیرەتی بەرازی، عەشیرەتێكی 
زۆر گەورەیە لە باكوور و رۆژئاوای 
كوردستان. ئەروا دەیمن خۆیشی 
باسی ئەوە دەكات كە ئەو لە 
دایكییەوە رەگێكی كوردە.
ئەروا دەیمن، دوای 
وەرگرتنی خەڵاتەكە وتارێكی 
كاریگەری بە زمانی ئینگلیزی لە 
رێوڕەسمەكەدا پێشكێشكرد، 
لێرەدا بە كوردی بڵاوی 
دەكەینەوە:

ئەروا دەیمن

شڤان پەروەر:


